
shrImadbhAgavataM chaturthaskandhaH

ஶ்ரீமத்³பா⁴க³வதம் - சதுர்த²ஸ்கந்த:⁴

॥ ௐ நமோ ப⁴க³வதே வாஸுதே³வாய ॥

॥ சதுர்த²ஸ்கந்த:⁴ ॥

॥ ப்ரத²மோऽத்⁴யாய: - 1 ॥
மைத்ரேய உவாச
மநோஸ்து ஶதரூபாயாம் திஸ்ர: கந்யாஶ்ச ஜஜ்ஞிரே ।
ஆகூதிர்தே³வஹூதிஶ்ச ப்ரஸூதிரிதி விஶ்ருதா: ॥ 1॥
ஆகூதிம் ருசயே ப்ராதா³த³பி ப்⁴ராத்ரு’மதீம் ந்ரு’ப: ।
புத்ரிகாத⁴ர்மமாஶ்ரித்ய ஶதரூபாநுமோதி³த: ॥ 2॥
ப்ரஜாபதி:ஸ ப⁴க³வாந் ருசிஸ்தஸ்யாமஜீஜநத் ।
மிது²நம் ப்³ரஹ்மவர்சஸ்வீ பரமேண ஸமாதி⁴நா ॥ 3॥
யஸ்தயோ: புருஷ:ஸாக்ஷாத்³விஷ்ணுர்யஜ்ஞஸ்வரூபத்⁴ரு’க் ।
யா ஸ்த்ரீ ஸா த³க்ஷிணா பூ⁴தேரம்ஶபூ⁴தாநபாயிநீ ॥ 4॥
ஆநிந்யே ஸ்வக்³ரு’ஹம் புத்ர்யா: புத்ரம் விததரோசிஷம் ।
ஸ்வாயம்பு⁴வோ முதா³ யுக்தோ ருசிர்ஜக்³ராஹ த³க்ஷிணாம் ॥ 5॥
தாம் காமயாநாம் ப⁴க³வாநுவாஹ யஜுஷாம் பதி: ।
துஷ்டாயாம் தோஷமாபந்நோऽஜநயத்³த்³வாத³ஶாத்மஜாந் ॥ 6॥
தோஷ: ப்ரதோஷ:ஸந்தோஷோ ப⁴த்³ர: ஶாந்திரிட³ஸ்பதி: ।
இத்⁴ம: கவிர்விபு:⁴ ஸ்வஹ்ந:ஸுதே³வோ ரோசநோ த்³விஷட் ॥ 7॥
துஷிதா நாம தே தே³வா ஆஸந் ஸ்வாயம்பு⁴வாந்தரே ।
மரீசிமிஶ்ரா ரு’ஷயோ யஜ்ஞ:ஸுரக³ணேஶ்வர: ॥ 8॥
ப்ரியவ்ரதோத்தாநபாதௌ³ மநுபுத்ரௌ மஹௌஜஸௌ ।
தத்புத்ரபௌத்ரநப்த்ரூ’ணாமநுவ்ரு’த்தம் தத³ந்தரம் ॥ 9॥

ஶ்ரீமத்³பா⁴க³வதம் - சதுர்த²ஸ்கந்த: ⁴

தே³வஹூதிமதா³த்தாத கர்த³மாயாத்மஜாம் மநு: ।
தத்ஸம்ப³ந்தி⁴ ஶ்ருதப்ராயம் ப⁴வதா க³த³தோ மம ॥ 10॥
த³க்ஷாய ப்³ரஹ்மபுத்ராய ப்ரஸூதிம் ப⁴க³வாந் மநு: ।
ப்ராயச்ச²த்³யத்க்ரு’த:ஸர்க³ஸ்த்ரிலோக்யாம் விததோ மஹாந் ॥ 11॥
யா: கர்த³மஸுதா: ப்ரோக்தா நவ ப்³ரஹ்மர்ஷிபத்நய: ।
தாஸாம் ப்ரஸூதிப்ரஸவம் ப்ரோச்யமாநம் நிபோ³த⁴ மே ॥ 12॥
பத்நீ மரீசேஸ்து கலா ஸுஷுவே கர்த³மாத்மஜா ।
கஶ்யபம் பூர்ணிமாநம் ச யயோராபூரிதம் ஜக³த் ॥ 13॥
பூர்ணிமாஸூத விரஜம் விஶ்வக³ம் ச பரந்தப ।
தே³வகுல்யாம் ஹரே: பாத³ஶௌசாத்³யாபூ⁴த்ஸரித்³தி³வ: ॥ 14॥
அத்ரே: பத்ந்யநஸூயா த்ரீஞ்ஜஜ்ஞே ஸுயஶஸ:ஸுதாந் ।
த³த்தம் து³ர்வாஸஸம் ஸோமமாத்மேஶப்³ரஹ்மஸம்ப⁴வாந் ॥ 15॥
விது³ர உவாச
அத்ரேர்க்³ரு’ஹே ஸுரஶ்ரேஷ்டா:²ஸ்தி²த்யுத்பத்த்யந்தஹேதவ: ।
கிஞ்சிச்சிகீர்ஷவோ ஜாதா ஏததா³க்²யாஹி மே கு³ரோ ॥ 16॥
மைத்ரேய உவாச
ப்³ரஹ்மணா நோதி³த:ஸ்ரு’ஷ்டாவத்ரிர்ப்³ரஹ்மவிதா³ம் வர: ।
ஸஹ பத்ந்யா யயாவ்ரு’க்ஷம் குலாத்³ரிம் தபஸி ஸ்தி²த: ॥ 17॥
தஸ்மிந் ப்ரஸூநஸ்தப³கபலாஶாஶோககாநநே ।
வார்பி: ⁴ ஸ்ரவத்³பி⁴ருத்³கு⁴ஷ்டே நிர்விந்த்⁴யாயா:ஸமந்தத: ॥ 18॥
ப்ராணாயாமேந ஸம்யம்ய மநோ வர்ஷஶதம் முநி: ।
அதிஷ்ட²தே³கபாதே³ந நிர்த்³வந்த்³வோऽநிலபோ⁴ஜந: ॥ 19॥
ஶரணம் தம் ப்ரபத்³யேऽஹம் ய ஏவ ஜக³தீ³ஶ்வர: ।
ப்ரஜாமாத்மஸமாம் மஹ்யம் ப்ரயச்ச²த்விதி சிந்தயந் ॥ 20॥
தப்யமாநம் த்ரிபு⁴வநம் ப்ராணாயாமைத⁴ஸாக்³நிநா ।
நிர்க³தேந முநேர்மூர்த்⁴ந:ஸமீக்ஷ்ய ப்ரப⁴வஸ்த்ரய: ॥ 21॥
அப்ஸரோமுநிக³ந்த⁴ர்வஸித்³த⁴வித்³யாத⁴ரோரகை:³ ।
விதாயமாநயஶஸஸ்ததா³ஶ்ரமபத³ம் யயு: ॥ 22॥

ஶ்ரீமத்³பா⁴க³வதம் - சதுர்த²ஸ்கந்த: ⁴

தத்ப்ராது³ர்பா⁴வஸம்யோக³வித்³யோதிதமநா முநி: ।
உத்திஷ்ட²ந்நேகபாதே³ந த³த³ர்ஶ விபு³த⁴ர்ஷபா⁴ந் ॥ 23॥
ப்ரணம்ய த³ண்ட³வத்³பூ⁴மாவுபதஸ்தே²ऽர்ஹணாஞ்ஜலி: ।
வ்ரு’ஷஹம்ஸஸுபர்ணஸ்தா²ந் ஸ்வை:ஸ்வைஶ்சிஹ்நைஶ்ச சிஹ்நிதாந் ॥ 24॥
க்ரு’பாவலோகேந ஹஸத்³வத³நேநோபலம்பி⁴தாந் ।
தத்³ரோசிஷா ப்ரதிஹதே நிமீல்ய முநிரக்ஷிணீ ॥ 25॥
சேதஸ்தத்ப்ரவணம் யுஞ்ஜந்நஸ்தாவீத்ஸம்ஹதாஞ்ஜலி: ।
ஶ்லக்ஷ்ணயா ஸூக்தயா வாசா ஸர்வலோகக³ரீயஸ: ॥ 26॥
அத்ரிருவாச
விஶ்வோத்³ப⁴வஸ்தி²திலயேஷு விப⁴ஜ்யமாநை-
ர்மாயாகு³ணைரநுயுக³ம் விக்³ரு’ஹீததே³ஹா: ।
தே ப்³ரஹ்மவிஷ்ணுகி³ரிஶா: ப்ரணதோऽஸ்ம்யஹம் வ:

தேப்⁴ய: க ஏவ ப⁴வதாம் ம இஹோபஹூத: ॥ 27॥
ஏகோ மயேஹ ப⁴க³வாந் விவித⁴ப்ரதா⁴நை-
ஶ்சித்தீக்ரு’த: ப்ரஜநநாய கத²ம் நு யூயம் ।
அத்ராக³தாஸ்தநுப்⁴ரு’தாம் மநஸோऽபி தூ³ராத்³-
ப்³ரூத ப்ரஸீத³த மஹாநிஹ விஸ்மயோ மே ॥ 28॥
மைத்ரேய உவாச
இதி தஸ்ய வச: ஶ்ருத்வா த்ரயஸ்தே விபு³த⁴ர்ஷபா: ⁴ ।
ப்ரத்யாஹு: ஶ்லக்ஷ்ணயா வாசா ப்ரஹஸ்ய தம்ரு’ஷிம் ப்ரபோ⁴ ॥ 29॥
தே³வா ஊசு:
யதா² க்ரு’தஸ்தே ஸங்கல்போ பா⁴வ்யம் தேநைவ நாந்யதா² ।
ஸத்ஸங்கல்பஸ்ய தே ப்³ரஹ்மந் யத்³வை த்⁴யாயதி தே வயம் ॥ 30॥
அதா²ஸ்மத³ம்ஶபூ⁴தாஸ்தே ஆத்மஜா லோகவிஶ்ருதா: ।
ப⁴விதாரோऽங்க³ ப⁴த்³ரம் தே விஸ்ரப்ஸ்யந்தி ச தே யஶ: ॥ 31॥
ஏவம் காமவரம் த³த்த்வா ப்ரதிஜக்³மு:ஸுரேஶ்வரா: ।
ஸபா⁴ஜிதாஸ்தயோ:ஸம்யக்³த³ம்பத்யோர்மிஷதோஸ்தத: ॥ 32॥
ஸோமோऽபூ⁴த்³ப்³ரஹ்மணோம்ऽஶேந த³த்தோ விஷ்ணோஸ்து யோக³வித் ।
து³ர்வாஸா: ஶங்கரஸ்யாம்ஶோ நிபோ³தா⁴ங்கி³ரஸ: ப்ரஜா: ॥ 33॥

ஶ்ரீமத்³பா⁴க³வதம் - சதுர்த²ஸ்கந்த: ⁴

ஶ்ரத்³தா⁴ த்வங்கி³ரஸ: பத்நீ சதஸ்ரோऽஸூத கந்யகா: ।
ஸிநீவாலீ குஹூ ராகா சதுர்த்²யநுமதிஸ்ததா² ॥ 34॥
தத்புத்ராவபராவாஸ்தாம் க்²யாதௌ ஸ்வாரோசிஷேऽந்தரே ।
உதத்²யோ ப⁴க³வாந் ஸாக்ஷாத்³ப்³ரஹ்மிஷ்ட²ஶ்ச ப்³ரு’ஹஸ்பதி: ॥ 35॥
புலஸ்த்யோऽஜநயத்பத்ந்யாமக³ஸ்த்யம் ச ஹவிர்பு⁴வி ।
ஸோऽந்யஜந்மநி த³ஹ்ராக்³நிர்விஶ்ரவாஶ்ச மஹாதபா: ॥ 36॥
தஸ்ய யக்ஷபதிர்தே³வ:குபே³ரஸ்த்விட³விடா³ஸுத: ।
ராவண:கும்ப⁴கர்ணஶ்ச ததா²ந்யஸ்யாம் விபீ⁴ஷண: ॥ 37॥
புலஹஸ்ய க³திர்பா⁴ர்யா த்ரீநஸூத ஸதீ ஸுதாந் ।
கர்மஶ்ரேஷ்ட²ம் வரீயாம்ஸம் ஸஹிஷ்ணும் ச மஹாமதே ॥ 38॥
க்ரதோரபி க்ரியா பா⁴ர்யா வாலகி²ல்யாநஸூயத ।
ரு’ஷீந் ஷஷ்டிஸஹஸ்ராணி ஜ்வலதோ ப்³ரஹ்மதேஜஸா ॥ 39॥
ஊர்ஜாயாம் ஜஜ்ஞிரே புத்ரா வஸிஷ்ட²ஸ்ய பரந்தப ।
சித்ரகேதுப்ரதா⁴நாஸ்தே ஸப்த ப்³ரஹ்மர்ஷயோऽமலா: ॥ 40॥
சித்ரகேது:ஸுரோசிஶ்ச விரஜா மித்ர ஏவ ச ।
உல்ப³ணோ வஸுப்⁴ரு’த்³யாநோ த்³யுமாந் ஶக்த்யாத³யோऽபரே ॥ 41॥
சித்திஸ்த்வத²ர்வண: பத்நீ லேபே⁴ புத்ரம் த்⁴ரு’தவ்ரதம் ।
த³த்⁴யஞ்சமஶ்வஶிரஸம் ப்⁴ரு’கோ³ர்வம்ஶம் நிபோ³த⁴ மே ॥ 42॥
ப்⁴ரு’கு:³ க்²யாத்யாம் மஹாபா⁴க:³ பத்ந்யாம் புத்ராநஜீஜநத் ।
தா⁴தாரம் ச விதா⁴தாரம் ஶ்ரியம் ச ப⁴க³வத்பராம் ॥ 43॥
ஆயதிம் நியதிம் சைவ ஸுதே மேருஸ்தயோரதா³த் ।
தாப்⁴யாம் தயோரப⁴வதாம் ம்ரு’கண்ட:³ ப்ராண ஏவ ச ॥ 44॥
மார்கண்டே³யோ ம்ரு’கண்ட³ஸ்ய ப்ராணாத்³வேத³ஶிரா முநி: ।
கவிஶ்ச பா⁴ர்க³வோ யஸ்ய ப⁴க³வாநுஶநா ஸுத: ॥ 45॥
த ஏதே முநய:க்ஷத்தர்லோகாந் ஸர்கை³ரபா⁴வயந் ।
ஏஷ கர்த³மதௌ³ஹித்ரஸந்தாந: கதி²தஸ்தவ ।
ஶ‍்ரு’ண்வத: ஶ்ரத்³த³தா⁴நஸ்ய ஸத்³ய: பாபஹர: பர: ॥ 46॥

ப்ரஸூதிம் மாநவீம் த³க்ஷ உபயேமே ஹ்யஜாத்மஜ: ।
தஸ்யாம் ஸஸர்ஜ து³ஹித்ரூ’: ஷோட³ஶாமலலோசநா: ॥ 47॥
த்ரயோத³ஶாதா³த்³த⁴ர்மாய ததை²காமக்³நயே விபு: ⁴ ।
பித்ரு’ப்⁴ய ஏகாம் யுக்தேப்⁴யோ ப⁴வாயைகாம் ப⁴வச்சி²தே³ ॥ 48॥
ஶ்ரத்³தா⁴ மைத்ரீ த³யா ஶாந்திஸ்துஷ்டி: புஷ்டி: க்ரியோந்நதி: ।
பு³த்³தி⁴ர்மேதா⁴ திதிக்ஷா ஹ்ரீர்மூர்திர்த⁴ர்மஸ்ய பத்நய: ॥ 49॥
ஶ்ரத்³தா⁴ஸூத ஶுப⁴ம் மைத்ரீ ப்ரஸாத³மப⁴யம் த³யா ।
ஶாந்தி:ஸுக²ம் முத³ம் துஷ்டி:ஸ்மயம் புஷ்டிரஸூயத ॥ 50॥
யோக³ம் க்ரியோந்நதிர்த³ர்பமர்த²ம் பு³த்³தி⁴ரஸூயத ।
மேதா⁴ ஸ்ம்ரு’திம் திதிக்ஷா து க்ஷேமம் ஹ்ரீ: ப்ரஶ்ரயம் ஸுதம் ॥ 51॥
மூர்தி:ஸர்வகு³ணோத்பத்திர்நரநாராயணாவ்ரு’ஷீ ॥ 52॥
யயோர்ஜந்மந்யதோ³ விஶ்வமப்⁴யநந்த³த்ஸுநிர்வ்ரு’தம் ।
மநாம்ஸி ககுபோ⁴ வாதா: ப்ரஸேது:³ஸரிதோऽத்³ரய: ॥ 53॥
தி³வ்யவாத்³யந்த தூர்யாணி பேது:குஸுமவ்ரு’ஷ்டய: ।
முநயஸ்துஷ்டுவுஸ்துஷ்டா ஜகு³ர்க³ந்த⁴ர்வகிந்நரா: ॥ 54॥
ந்ரு’த்யந்தி ஸ்ம ஸ்த்ரியோ தே³வ்ய ஆஸீத்பரமமங்க³ளம் ।
தே³வா ப்³ரஹ்மாத³ய:ஸர்வே உபதஸ்து²ரபி⁴ஷ்டவை: ॥ 55॥
தே³வா ஊசு:
யோ மாயயா விரசிதம் நிஜயாऽऽத்மநீத³ம்
கே²ரூபபே⁴த³மிவ தத்ப்ரதிசக்ஷணாய ।
ஏதேந த⁴ர்மஸத³நே ரு’ஷிமூர்திநாத்³ய
ப்ராது³ஶ்சகார புருஷாய நம: பரஸ்மை ॥ 56॥
ஸோऽயம் ஸ்தி²திவ்யதிகரோபஶமாய ஸ்ரு’ஷ்டாந்
ஸத்த்வேந ந:ஸுரக³ணாநநுமேயதத்த்வ: ।
த்³ரு’ஶ்யாத³த³ப்⁴ரகருணேந விலோகநேந
யச்ச்²ரீநிகேதமமலம் க்ஷிபதாரவிந்த³ம் ॥ 57॥
ஏவம் ஸுரக³ணைஸ்தாத ப⁴க³வந்தாவபி⁴ஷ்டுதௌ ।
லப்³தா⁴வலோகைர்யயதுரர்சிதௌ க³ந்த⁴மாத³நம் ॥ 58॥

தாவிமௌ வை ப⁴க³வதோ ஹரேரம்ஶாவிஹாக³தௌ ।
பா⁴ரவ்யயாய ச பு⁴வ: க்ரு’ஷ்ணௌ யது³குரூத்³வஹௌ ॥ 59॥
ஸ்வாஹாபி⁴மாநிநஶ்சாக்³நேராத்மஜாம்ஸ்த்ரீநஜீஜநத் ।
பாவகம் பவமாநம் ச ஶுசிம் ச ஹுதபோ⁴ஜநம் ॥ 60॥
தேப்⁴யோऽக்³நய:ஸமப⁴வந் சத்வாரிம்ஶச்ச பஞ்ச ச ।
த ஏவைகோநபஞ்சாஶத்ஸாகம் பித்ரு’பிதாமஹை: ॥ 61॥
வைதாநிகே கர்மணி யந்நாமபி⁴ர்ப்³ரஹ்மவாதி³பி: ⁴ ।
ஆக்³நேய்ய இஷ்டயோ யஜ்ஞே நிரூப்யந்தேऽக்³நயஸ்து தே ॥ 62॥
அக்³நிஷ்வாத்தா ப³ர்ஹிஷத:³ ஸௌம்யா: பிதர ஆஜ்யபா: ।
ஸாக்³நயோऽநக்³நயஸ்தேஷாம் பத்நீ தா³க்ஷாயணீ ஸ்வதா⁴ ॥ 63॥
தேப்⁴யோ த³தா⁴ர கந்யே த்³வே வயுநாம் தா⁴ரிணீம் ஸ்வதா⁴ ।
உபே⁴ தே ப்³ரஹ்மவாதி³ந்யௌ ஜ்ஞாநவிஜ்ஞாநபாரகே³ ॥ 64॥
ப⁴வஸ்ய பத்நீ து ஸதீ ப⁴வம் தே³வமநுவ்ரதா ।
ஆத்மந:ஸத்³ரு’ஶம் புத்ரம் ந லேபே⁴ கு³ணஶீலத: ॥ 65॥
பிதர்யப்ரதிரூபே ஸ்வே ப⁴வாயாநாக³ஸே ருஷா ।
அப்ரௌடை⁴வாத்மநாऽऽத்மாநமஜஹாத்³யோக³ஸம்யுதா ॥ 66॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ விது³ரமைத்ரேயஸம்வாதே³ ப்ரத²மோऽத்⁴யாய: ॥ 1॥

॥ ௐ நமோ ப⁴க³வதே வாஸுதே³வாய ॥

॥ த்³விதீயோऽத்⁴யாய: - 2 ॥
விது³ர உவாச
ப⁴வே ஶீலவதாம் ஶ்ரேஷ்டே² த³க்ஷோ து³ஹித்ரு’வத்ஸல: ।
வித்³வேஷமகரோத்கஸ்மாத³நாத்³ரு’த்யாத்மஜாம் ஸதீம் ॥ 1॥
கஸ்தம் சராசரகு³ரும் நிர்வைரம் ஶாந்தவிக்³ரஹம் ।
ஆத்மாராமம் கத²ம் த்³வேஷ்டி ஜக³தோ தை³வதம் மஹத் ॥ 2॥

ஏததா³க்²யாஹி மே ப்³ரஹ்மந் ஜாமாது: ஶ்வஶுரஸ்ய ச ।
வித்³வேஷஸ்து யத: ப்ராணாம்ஸ்தத்யஜே து³ஸ்த்யஜாந் ஸதீ ॥ 3॥
மைத்ரேய உவாச
புரா விஶ்வஸ்ரு’ஜாம் ஸத்ரே ஸமேதா: பரமர்ஷய: ।
ததா²மரக³ணா:ஸர்வே ஸாநுகா³முநயோऽக்³நய: ॥ 4॥
தத்ர ப்ரவிஷ்டம்ரு’ஷயோ த்³ரு’ஷ்ட்வார்கமிவ ரோசிஷா ।
ப்⁴ராஜமாநம் விதிமிரம் குர்வந்தம் தந்மஹத்ஸத:³ ॥ 5॥
உத³திஷ்ட²ந்ஸத³ஸ்யாஸ்தே ஸ்வதி⁴ஷ்ண்யேப்⁴ய:ஸஹாக்³நய: ।
ரு’தே விரிஞ்சம் ஶர்வம் ச தத்³பா⁴ஸாக்ஷிப்தசேதஸ: ॥ 6॥
ஸத³ஸஸ்பதிபி⁴ர்த³க்ஷோ ப⁴க³வாந் ஸாது⁴ ஸத்க்ரு’த: ।
அஜம் லோககு³ரும் நத்வா நிஷஸாத³ ததா³ஜ்ஞயா ॥ 7॥
ப்ராங்நிஷண்ணம் ம்ரு’ட³ம் த்³ரு’ஷ்ட்வா நாம்ரு’ஷ்யத்தத³நாத்³ரு’த: ।
உவாச வாமம் சக்ஷுர்ப்⁴யாமபி⁴வீக்ஷ்ய த³ஹந்நிவ ॥ 8॥
ஶ்ரூயதாம் ப்³ரஹ்மர்ஷயோ மே ஸஹ தே³வா:ஸஹாக்³நய: ।
ஸாதூ⁴நாம் ப்³ருவதோ வ்ரு’த்தம் நாஜ்ஞாநாந்ந ச மத்ஸராத் ॥ 9॥
அயம் து லோகபாலாநாம் யஶோக்⁴நோ நிரபத்ரப: ।
ஸத்³பி⁴ராசரித: பந்தா² யேந ஸ்தப்³தே⁴ந தூ³ஷித: ॥ 10॥
ஏஷ மே ஶிஷ்யதாம் ப்ராப்தோ யந்மே து³ஹிதுரக்³ரஹீத் ।
பாணிம் விப்ராக்³நிமுக²த:ஸாவித்ர்யா இவ ஸாது⁴வத் ॥ 11॥
க்³ரு’ஹீத்வா ம்ரு’க³ஶாவாக்ஷ்யா: பாணிம் மர்கடலோசந: ।
ப்ரத்யுத்தா²நாபி⁴வாதா³ர்ஹே வாசாப்யக்ரு’த நோசிதம் ॥ 12॥
லுப்தக்ரியாயாஶுசயே மாநிநே பி⁴ந்நஸேதவே ।
அநிச்ச²ந்நப்யதா³ம் பா³லாம் ஶூத்³ராயேவோஶதீம் கி³ரம் ॥ 13॥
ப்ரேதாவாஸேஷு கோ⁴ரேஷு ப்ரேதைர்பூ⁴தக³ணைர்வ்ரு’த: ।
அடத்யுந்மத்தவந்நக்³நோ வ்யுப்தகேஶோ ஹஸந் ருத³ந் ॥ 14॥
சிதாப⁴ஸ்மக்ரு’தஸ்நாந: ப்ரேதஸ்ரங்ந்ரஸ்தி²பூ⁴ஷண: ।
ஶிவாபதே³ஶோ ஹ்யஶிவோ மத்தோ மத்தஜநப்ரிய: ।
பதி: ப்ரமத²பூ⁴தாநாம் தமோமாத்ராத்மகாத்மநாம் ॥ 15॥

தஸ்மா உந்மாத³நாதா²ய நஷ்டஶௌசாய து³ர்ஹ்ரு’தே³ ।
த³த்தா ப³த மயா ஸாத்⁴வீ சோதி³தே பரமேஷ்டி²நா ॥ 16॥
மைத்ரேய உவாச
விநிந்த்³யைவம் ஸ கி³ரிஶமப்ரதீபமவஸ்தி²தம் ।
த³க்ஷோऽதா²ப உபஸ்ப்ரு’ஶ்ய க்ருத்³த: ⁴ ஶப்தும் ப்ரசக்ரமே ॥ 17॥
அயம் து தே³வயஜந இந்த்³ரோபேந்த்³ராதி³பி⁴ர்ப⁴வ: ।
ஸஹ பா⁴க³ம் ந லப⁴தாம் தே³வைர்தே³வக³ணாத⁴ம: ॥ 18॥
நிஷித்⁴யமாந:ஸ ஸத³ஸ்யமுக்²யை-
ர்த³க்ஷோ கி³ரித்ராய விஸ்ரு’ஜ்ய ஶாபம் ।
தஸ்மாத்³விநிஷ்க்ரம்ய விவ்ரு’த்³த⁴மந்யு-
ர்ஜகா³மகௌரவ்ய நிஜம் நிகேதநம் ॥ 19॥
விஜ்ஞாய ஶாபம் கி³ரிஶாநுகா³க்³ரணீ:
நந்தீ³ஶ்வரோ ரோஷகஷாயதூ³ஷித: ।
த³க்ஷாய ஶாபம் விஸஸர்ஜ தா³ருணம்
யே சாந்வமோத³ம்ஸ்தத³வாச்யதாம் த்³விஜா: ॥ 20॥
ய ஏதந்மர்த்யமுத்³தி³ஶ்ய ப⁴க³வத்யப்ரதித்³ருஹி ।
த்³ருஹ்யத்யஜ்ஞ: ப்ரு’த²க்³த்³ரு’ஷ்டிஸ்தத்த்வதோ விமுகோ² ப⁴வேத் ॥ 21॥
க்³ரு’ஹேஷு கூடத⁴ர்மேஷு ஸக்தோ க்³ராம்யஸுகே²ச்ச²யா ।
கர்மதந்த்ரம் விதநுதே வேத³வாத³விபந்நதீ: ⁴ ॥ 22॥
பு³த்³த்⁴யா பராபி⁴த்⁴யாயிந்யா விஸ்ம்ரு’தாத்மக³தி: பஶு: ।
ஸ்த்ரீகாம: ஸோऽஸ்த்வதிதராம் த³க்ஷோ ப³ஸ்தமுகோ²ऽசிராத் ॥ 23॥
வித்³யாபு³த்³தி⁴ரவித்³யாயாம் கர்மமய்யாமஸௌ ஜட:³ ।
ஸம்ஸரந்த்விஹ யே சாமுமநு ஶர்வாவமாநிநம் ॥ 24॥
கி³ர: ஶ்ருதாயா: புஷ்பிண்யா மது⁴க³ந்தே⁴ந பூ⁴ரிணா ।
மத்²நா சோந்மதி²தாத்மாந:ஸம்முஹ்யந்து ஹரத்³விஷ: ॥ 25॥
ஸர்வப⁴க்ஷா த்³விஜா வ்ரு’த்த்யை த்⁴ரு’தவித்³யா தபோவ்ரதா: ।
வித்ததே³ஹேந்த்³ரியாராமா யாசகா விசரந்த்விஹ ॥ 26॥
தஸ்யைவம் த³த³த: ஶாபம் ஶ்ருத்வா த்³விஜகுலாய வை ।

ப்⁴ரு’கு:³ ப்ரத்யஸ்ரு’ஜச்சா²பம் ப்³ரஹ்மத³ண்ட³ம் து³ரத்யயம் ॥ 27॥
ப⁴வவ்ரதத⁴ரா யே ச யே ச தாந் ஸமநுவ்ரதா:
பாக²ண்டி³நஸ்தே ப⁴வந்து ஸச்சா²ஸ்த்ரபரிபந்தி²ந: ॥ 28॥
நஷ்டஶௌசா மூட⁴தி⁴யோ ஜடாப⁴ஸ்மாஸ்தி²தா⁴ரிண: ।
விஶந்து ஶிவதீ³க்ஷாயாம் யத்ர தை³வம் ஸுராஸவம் ॥ 29॥
ப்³ரஹ்ம ச ப்³ராஹ்மணாம்ஶ்சைவ யத்³யூயம் பரிநிந்த³த² ।
ஸேதும் விதா⁴ரணம் பும்ஸாமத: பாக²ண்ட³மாஶ்ரிதா: ॥ 30॥
ஏஷ ஏவ ஹி லோகாநாம் ஶிவ: பந்தா:²ஸநாதந: ।
யம் பூர்வே சாநுஸந்தஸ்து²ர்யத்ப்ரமாணம் ஜநார்த³ந: ॥ 31॥
தத்³ப்³ரஹ்ம பரமம் ஶுத்³த⁴ம் ஸதாம் வர்த்ம ஸநாதநம் ।
விக³ர்ஹ்ய யாத பாக²ண்ட³ம் தை³வம் வோ யத்ர பூ⁴தராட் ॥ 32॥
மைத்ரேய உவாச
தஸ்யைவம் வத³த: ஶாபம் ப்⁴ரு’கோ:³ஸ ப⁴க³வாந் ப⁴வ: ।
நிஶ்சக்ராம தத: கிஞ்சித்³விமநா இவ ஸாநுக:³ ॥ 33॥
தேऽபி விஶ்வஸ்ரு’ஜ:ஸத்ரம் ஸஹஸ்ரபரிவத்ஸராந் ।
ஸம்விதா⁴ய மஹேஷ்வாஸ யத்ரேஜ்ய ரு’ஷபோ⁴ ஹரி: ॥ 34॥
ஆப்லுத்யாவப்⁴ரு’த²ம் யத்ர க³ங்கா³ யமுநயாந்விதா ।
விரஜேநாத்மநா ஸர்வே ஸ்வம் ஸ்வம் தா⁴ம யயுஸ்தத: ॥ 35॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ த³க்ஷஶாபோ நாம த்³விதீயோத்⁴யாய: ॥ 2॥

॥ ௐ நமோ ப⁴க³வதே வாஸுதே³வாய ॥

॥ த்ரு’தீயோऽத்⁴யாய: - 3 ॥
மைத்ரேய உவாச
ஸதா³ வித்³விஷதோரேவம் காலோ வை த்⁴ரியமாணயோ: ।
ஜாமாது: ஶ்வஶுரஸ்யாபி ஸுமஹாநதிசக்ரமே ॥ 1॥

யதா³பி⁴ஷிக்தோ த³க்ஷஸ்து ப்³ரஹ்மணா பரமேஷ்டி²நா ।
ப்ரஜாபதீநாம் ஸர்வேஷாமாதி⁴பத்யே ஸ்மயோऽப⁴வத் ॥ 2॥
இஷ்ட்வா ஸ வாஜபேயேந ப்³ரஹ்மிஷ்டா²நபி⁴பூ⁴ய ச ।
ப்³ரு’ஹஸ்பதிஸவம் நாம ஸமாரேபே⁴ க்ரதூத்தமம் ॥ 3॥
தஸ்மிந் ப்³ரஹ்மர்ஷய:ஸர்வே தே³வர்ஷிபித்ரு’தே³வதா: ।
ஆஸந் க்ரு’தஸ்வஸ்த்யயநாஸ்தத்பத்ந்யஶ்ச ஸப⁴ர்த்ரு’கா: ॥ 4॥
தது³பஶ்ருத்ய நப⁴ஸி கே²சராணாம் ப்ரஜல்பதாம் ।
ஸதீ தா³க்ஷாயணீ தே³வீ பிதுர்யஜ்ஞமஹோத்ஸவம் ॥ 5॥
வ்ரஜந்தீ:ஸர்வதோ தி³க்³ப்⁴ய உபதே³வவரஸ்த்ரிய: ।
விமாநயாநா:ஸப்ரேஷ்டா² நிஷ்ககண்டீ:²ஸுவாஸஸ: ॥ 6॥
த்³ரு’ஷ்ட்வா ஸ்வநிலயாப்⁴யாஶே லோலாக்ஷீர்ம்ரு’ஷ்டகுண்ட³லா: ।
பதிம் பூ⁴தபதிம் தே³வமௌத்ஸுக்யாத³ப்⁴யபா⁴ஷத ॥ 7॥
ஸத்யுவாச
ப்ரஜாபதேஸ்தே ஶ்வஶுரஸ்ய ஸாம்ப்ரதம்
நிர்யாபிதோ யஜ்ஞமஹோத்ஸவ: கில ।
வயம் ச தத்ராபி⁴ஸராம வாம தே
யத்³யர்தி²தாமீ விபு³தா⁴ வ்ரஜந்தி ஹி ॥ 8॥
தஸ்மிந் ப⁴கி³ந்யோ மம ப⁴ர்த்ரு’பி:⁴ ஸ்வகை-
ர்த்⁴ருவம் க³மிஷ்யந்தி ஸுஹ்ரு’த்³தி³த்³ரு’க்ஷவ: ।
அஹம் ச தஸ்மிந் ப⁴வதாபி⁴காமயே
ஸஹோபநீதம் பரிப³ர்ஹமர்ஹிதும் ॥ 9॥
தத்ர ஸ்வஸ்ரூ’ர்மே நநு ப⁴ர்த்ரு’ஸம்மிதா
மாத்ரு’ஷ்வஸ்ரூ’: க்லிந்நதி⁴யம் ச மாதரம் ।
த்³ரக்ஷ்யே சிரோத்கண்ட²மநா மஹர்ஷிபி⁴-
ருந்நீயமாநம் ச ம்ரு’டா³த்⁴வரத்⁴வஜம் ॥ 10॥
த்வய்யேததா³ஶ்சர்யமஜாத்மமாயயா
விநிர்மிதம் பா⁴தி கு³ணத்ரயாத்மகம் ।
ததா²ப்யஹம் யோஷித³தத்த்வவிச்ச தே
தீ³நா தி³த்³ரு’க்ஷே ப⁴வ மே ப⁴வக்ஷிதிம் ॥ 11॥

பஶ்ய ப்ரயாந்தீரப⁴வாந்யயோஷிதோ-
ऽப்யலங்க்ரு’தா: காந்தஸகா² வரூத²ஶ: ।
யாஸாம் வ்ரஜத்³பி: ⁴ ஶிதிகண்ட²மண்டி³தம்
நபோ⁴ விமாநை: கலஹம்ஸபாண்டு³பி:⁴ ॥ 12॥
கத²ம் ஸுதாயா: பித்ரு’கே³ஹகௌதுகம்
நிஶம்ய தே³ஹ:ஸுரவர்ய நேங்க³தே ।
அநாஹுதா அப்யபி⁴யந்தி ஸௌஹ்ரு’த³ம்
ப⁴ர்துர்கு³ரோர்தே³ஹக்ரு’தஶ்ச கேதநம் ॥ 13॥
தந்மே ப்ரஸீதே³த³மமர்த்யவாஞ்சி²தம்
கர்தும் ப⁴வாந் காருணிகோ ப³தார்ஹதி ।
த்வயாऽऽத்மநோऽர்தே⁴ऽஹமத³ப்⁴ரசக்ஷுஷா
நிரூபிதா மாநுக்³ரு’ஹாண யாசித: ॥ 14॥
ரு’ஷிருவாச
ஏவம் கி³ரித்ர: ப்ரியயாபி⁴பா⁴ஷித:
ப்ரத்யப்⁴யத⁴த்த ப்ரஹஸந் ஸுஹ்ரு’த்ப்ரிய: ।
ஸம்ஸ்மாரிதோ மர்மபி⁴த:³குவாகி³ஷூந்
யாநாஹ கோ விஶ்வஸ்ரு’ஜாம் ஸமக்ஷத: ॥ 15॥
ஶ்ரீப⁴க³வாநுவாச
த்வயோதி³தம் ஶோப⁴நமேவ ஶோப⁴நே
அநாஹுதா அப்யபி⁴யந்தி ப³ந்து⁴ஷு ।
தே யத்³யநுத்பாதி³ததோ³ஷத்³ரு’ஷ்டயோ
ப³லீயஸாநாத்ம்யமதே³ந மந்யுநா ॥ 16॥
வித்³யாதபோவித்தவபுர்வய:குலை:

ஸதாம் கு³ணை:ஷட்³பி⁴ரஸத்தமேதரை: ।
ஸ்ம்ரு’தௌ ஹதாயாம் ப்⁴ரு’தமாநது³ர்த்³ரு’ஶ:

ஸ்தப்³தா⁴ ந பஶ்யந்தி ஹி தா⁴ம பூ⁴யஸாம் ॥ 17॥
நைதாத்³ரு’ஶாநாம் ஸ்வஜநவ்யபேக்ஷயா
க்³ரு’ஹாந் ப்ரதீயாத³நவஸ்தி²தாத்மநாம் ।
யேऽப்⁴யாக³தாந் வக்ரதி⁴யாபி⁴சக்ஷதே
ஆரோபிதப்⁴ரூபி⁴ரமர்ஷணாக்ஷிபி: ⁴ ॥ 18॥

ததா²ரிபி⁴ர்ந வ்யத²தே ஶிலீமுகை:²
ஶேதேऽர்தி³தாங்கோ³ஹ்ரு’த³யேந தூ³யதா ।
ஸ்வாநாம் யதா² வக்ரதி⁴யாம் து³ருக்திபி⁴-
ர்தி³வாநிஶம் தப்யதி மர்மதாடி³த: ॥ 19॥
வ்யக்தம் த்வமுத்க்ரு’ஷ்டக³தே: ப்ரஜாபதே:
ப்ரியாऽऽத்மஜாநாமஸி ஸுப்⁴ரு ஸம்மதா ।
அதா²பி மாநம் ந பிது: ப்ரபத்ஸ்யஸே
மதா³ஶ்ரயாத்க: பரிதப்யதே யத: ॥ 20॥
பாபச்யமாநேந ஹ்ரு’தா³ऽऽதுரேந்த்³ரிய:
ஸம்ரு’த்³தி⁴பி:⁴ பூருஷபு³த்³தி⁴ஸாக்ஷிணாம் ।
அகல்ப ஏஷாமதி⁴ரோடு⁴மஞ்ஜஸா
பத³ம் பரம் த்³வேஷ்டி யதா²ஸுரா ஹரிம் ॥ 21॥
ப்ரத்யுத்³க³மப்ரஶ்ரயணாபி⁴வாத³நம்
விதீ⁴யதே ஸாது⁴ மித:²ஸுமத்⁴யமே ।
ப்ராஜ்ஞை: பரஸ்மை புருஷாய சேதஸா
கு³ஹாஶயாயைவ ந தே³ஹமாநிநே ॥ 22॥
ஸத்த்வம் விஶுத்³த⁴ம் வஸுதே³வஶப்³தி³தம்
யதீ³யதே தத்ர புமாநபாவ்ரு’த: ।
ஸத்த்வே ச தஸ்மிந் ப⁴க³வாந் வாஸுதே³வோ
ஹ்யதோ⁴க்ஷஜோ மே நமஸா விதீ⁴யதே ॥ 23॥
தத்தே நிரீக்ஷ்யோ ந பிதாபி தே³ஹக்ரு’-

த்³த³க்ஷோ மம த்³விட் தத³நுவ்ரதாஶ்ச யே ।
யோ விஶ்வஸ்ரு’க்³யஜ்ஞக³தம் வரோரு மா-
மநாக³ஸம் து³ர்வசஸாகரோத்திர: ॥ 24॥
யதி³ வ்ரஜிஷ்யஸ்யதிஹாய மத்³வசோ
ப⁴த்³ரம் ப⁴வத்யா ந ததோ ப⁴விஷ்யதி ।
ஸம்பா⁴விதஸ்ய ஸ்வஜநாத்பராப⁴வோ
யதா³ஸ ஸத்³யோ மரணாய கல்பதே ॥ 25॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ஸதீருத்³ரஸம்வாதே³ த்ரு’தீயோऽத்⁴யாய: ॥ 3॥

॥ ௐ நமோ ப⁴க³வதே வாஸுதே³வாய ॥

॥ சதுர்தோ²ऽத்⁴யாய: - 4 ॥
மைத்ரேய உவாச
ஏதாவது³க்த்வா விரராம ஶங்கர:
பத்ந்யங்க³நாஶம் ஹ்யுப⁴யத்ர சிந்தயந் ।
ஸுஹ்ரு’த்³தி³த்³ரு’க்ஷு: பரிஶங்கிதா ப⁴வா-
ந்நிஷ்க்ராமதீ நிர்விஶதீ த்³விதா⁴ऽऽஸ ஸா ॥ 1॥
ஸுஹ்ரு’த்³தி³த்³ரு’க்ஷாப்ரதிகா⁴தது³ர்மநா:
ஸ்நேஹாத்³ருத³த்யஶ்ருகலாதிவிஹ்வலா ।
ப⁴வம் ப⁴வாந்யப்ரதிபூருஷம் ருஷா
ப்ரத⁴க்ஷ்யதீவைக்ஷத ஜாதவேபது:² ॥ 2॥
ததோ விநி:ஶ்வஸ்ய ஸதீ விஹாய தம்
ஶோகேந ரோஷேண ச தூ³யதா ஹ்ரு’தா³ ।
பித்ரோரகா³த்ஸ்த்ரைணவிமூட⁴தீ⁴ர்க்³ரு’ஹாந்
ப்ரேம்ணாऽऽத்மநோ யோऽர்த⁴மதா³த்ஸதாம் ப்ரிய: ॥ 3॥
தாமந்வக³ச்ச²ந்த்³ருதவிக்ரமாம் ஸதீ-
மேகாம் த்ரிநேத்ராநுசரா:ஸஹஸ்ரஶ: ।
ஸபார்ஷத³யக்ஷா மணிமந்மதா³த³ய:
புரோ வ்ரு’ஷேந்த்³ராஸ்தரஸா க³தவ்யதா:² ॥ 4॥
தாம் ஸாரிகாகந்து³கத³ர்பணாம்பு³ஜ-
ஶ்வேதாதபத்ரவ்யஜநஸ்ரகா³தி³பி: ⁴ ।
கீ³தாயநைர்து³ந்து³பி⁴ஶங்க²வேணுபி⁴-
ர்வ்ரு’ஷேந்த்³ரமாரோப்ய விடங்கிதா யயு: ॥ 5॥
ஆப்³ரஹ்மகோ⁴ஷோர்ஜிதயஜ்ஞவைஶஸம்
விப்ரர்ஷிஜுஷ்டம் விபு³தை⁴ஶ்ச ஸர்வஶ: ।
ம்ரு’த்³தா³ர்வய:காஞ்சநத³ர்ப⁴சர்மபி⁴-

ர்நிஸ்ரு’ஷ்டபா⁴ண்ட³ம் யஜநம் ஸமாவிஶத் ॥ 6॥
தாமாக³தாம் தத்ர ந கஶ்சநாத்³ரிய-
த்³விமாநிதாம் யஜ்ஞக்ரு’தோ ப⁴யாஜ்ஜந: ।
ரு’தே ஸ்வஸ்ரூ’ர்வை ஜநநீம் ச ஸாத³ரா:
ப்ரேமாஶ்ருகண்ட்²ய: பரிஷஸ்வஜுர்முதா³ ॥ 7॥
ஸௌத³ர்யஸம்ப்ரஶ்நஸமர்த²வார்தயா
மாத்ரா ச மாத்ரு’ஷ்வஸ்ரு’பி⁴ஶ்ச ஸாத³ரம் ।
த³த்தாம் ஸபர்யாம் வரமாஸநம் ச ஸா
நாத³த்த பித்ராऽப்ரதிநந்தி³தா ஸதீ ॥ 8॥
அருத்³ரபா⁴க³ம் தமவேக்ஷ்ய சாத்⁴வரம்
பித்ரா ச தே³வே க்ரு’தஹேலநம் விபௌ⁴ ।
அநாத்³ரு’தா யஜ்ஞஸத³ஸ்யதீ⁴ஶ்வரீ
சுகோப லோகாநிவ த⁴க்ஷ்யதீ ருஷா ॥ 9॥
ஜக³ர்ஹ ஸாமர்ஷவிபந்நயா கி³ரா
ஶிவத்³விஷம் தூ⁴மபத²ஶ்ரமஸ்மயம் ।
ஸ்வதேஜஸா பூ⁴தக³ணாந் ஸமுத்தி²தாந்
நிக்³ரு’ஹ்ய தே³வீ ஜக³தோऽபி⁴ஶ‍்ரு’ண்வத: ॥ 10॥
தே³வ்யுவாச
ந யஸ்ய லோகேऽஸ்த்யதிஶாயந: ப்ரிய:
ததா²ப்ரியோ தே³ஹப்⁴ரு’தாம் ப்ரியாத்மந: ।
தஸ்மிந் ஸமஸ்தாத்மநி முக்தவைரகே
ரு’தே ப⁴வந்தம் கதம: ப்ரதீபயேத் ॥ 11॥
தோ³ஷாந் பரேஷாம் ஹி கு³ணேஷு ஸாத⁴வோ
க்³ரு’ஹ்ணந்தி கேசிந்ந ப⁴வாத்³ரு’ஶா த்³விஜ ।
கு³ணாம்ஶ்ச ப²ல்கூ³ந் ப³ஹுலீகரிஷ்ணவோ
மஹத்தமாஸ்தேஷ்வவித³த்³ப⁴வாநக⁴ம் ॥ 12॥
நாஶ்சர்யமேதத்³யத³ஸத்ஸு ஸர்வதா³
மஹத்³விநிந்தா³குணபாத்மவாதி³ஷு ।
ஸேர்ஷ்யம் மஹாபூருஷபாத³பாம்ஸுபி: ⁴
நிரஸ்ததேஜ:ஸு ததே³வ ஶோப⁴நம் ॥ 13॥

யத்³ த்³வ்யக்ஷரம் நாம கி³ரேரிதம் ந்ரு’ணாம்
ஸக்ரு’த்ப்ரஸங்கா³த³க⁴மாஶு ஹந்தி தத் ।
பவித்ரகீர்திம் தமலங்க்⁴யஶாஸநம்
ப⁴வாநஹோ த்³வேஷ்டி ஶிவம் ஶிவேதர: ॥ 14॥
யத்பாத³பத்³மம் மஹதாம் மநோऽலிபி:⁴
நிஷேவிதம் ப்³ரஹ்மரஸாஸவார்தி²பி: ⁴ ।
லோகஸ்ய யத்³வர்ஷதி சாஶிஷோऽர்தி²ந:
தஸ்மை ப⁴வாந் த்³ருஹ்யதி விஶ்வப³ந்த⁴வே ॥ 15॥
கிம் வா ஶிவாக்²யமஶிவம் ந விது³ஸ்த்வத³ந்யே
ப்³ரஹ்மாத³யஸ்தமவகீர்ய ஜடா: ஶ்மஶாநே ।
தந்மால்யப⁴ஸ்மந்ரு’கபால்யவஸத்பிஶாசை-
ர்யே மூர்த⁴பி⁴ர்த³த⁴தி தச்சரணாவஸ்ரு’ஷ்டம் ॥ 16॥
கர்ணௌ பிதா⁴ய நிரயாத்³யத³கல்ப ஈஶே
த⁴ர்மாவிதர்யஸ்ரு’ணிபி⁴ர்ந்ரு’பி⁴ரஸ்யமாநே ।
சி²ந்த்³யாத்ப்ரஸஹ்ய ருஶதீமஸதீம் ப்ரபு⁴ஶ்சே-
ஜ்ஜிஹ்வாமஸூநபி ததோ விஸ்ரு’ஜேத்ஸ த⁴ர்ம: ॥ 17॥
அதஸ்தவோத்பந்நமித³ம் கலேவரம்
ந தா⁴ரயிஷ்யே ஶிதிகண்ட²க³ர்ஹிண: ।
ஜக்³த⁴ஸ்ய மோஹாத்³தி⁴ விஶுத்³தி⁴மந்த⁴ஸோ
ஜுகு³ப்ஸிதஸ்யோத்³த⁴ரணம் ப்ரசக்ஷதே ॥ 18॥
ந வேத³வாதா³நநுவர்ததே மதி:
ஸ்வ ஏவ லோகே ரமதோ மஹாமுநே: ।
யதா² க³திர்தே³வமநுஷ்யயோ: ப்ரு’த²க்
ஸ்வ ஏவ த⁴ர்மே ந பரம் க்ஷிபேத்ஸ்தி²த: ॥ 19॥
கர்மப்ரவ்ரு’த்தம் ச நிவ்ரு’த்தமப்ய்ரு’தம்
வேதே³ விவிச்யோப⁴யலிங்க³மாஶ்ரிதம் ।
விரோதி⁴ தத்³யௌக³பதை³ககர்தரி
த்³வயம் ததா² ப்³ரஹ்மணி கர்ம நர்ச்ச²தி ॥ 20॥
மா வ: பத³வ்ய: பிதரஸ்மதா³ஸ்தி²தா

யா யஜ்ஞஶாலாஸு ந தூ⁴மவர்த்மபி: ⁴ ।
தத³ந்நத்ரு’ப்தைரஸுப்⁴ரு’த்³பி⁴ரீடி³தா
அவ்யக்தலிங்கா³அவதூ⁴தஸேவிதா: ॥ 21॥
நைதேந தே³ஹேந ஹரே க்ரு’தாக³ஸோ
தே³ஹோத்³ப⁴வேநாலமலம் குஜந்மநா ।
வ்ரீடா³ மமாபூ⁴த்குஜநப்ரஸங்க³த:
தஜ்ஜந்ம தி⁴க்³யோ மஹதாமவத்³யக்ரு’த் ॥ 22॥
கோ³த்ரம் த்வதீ³யம் ப⁴க³வாந் வ்ரு’ஷத்⁴வஜோ
தா³க்ஷாயணீத்யாஹ யதா³ஸுது³ர்மநா: ।
வ்யபேதநர்மஸ்மிதமாஶு தத்³த்⁴யஹம்
வ்யுத்ஸ்ரக்ஷ்ய ஏதத்குணபம் த்வத³ங்க³ஜம் ॥ 23॥
மைத்ரேய உவாச
இத்யத்⁴வரே த³க்ஷமநூத்³ய ஶத்ருஹந்
க்ஷிதாவுதீ³சீம் நிஷஸாத³ ஶாந்தவாக் ।
ஸ்ப்ரு’ஷ்ட்வா ஜலம் பீதது³கூலஸம்வ்ரு’தா
நிமீல்ய த்³ரு’க்³யோக³பத²ம் ஸமாவிஶத் ॥ 24॥
க்ரு’த்வா ஸமாநாவநிலௌ ஜிதாஸநா
ஸோதா³நமுத்தா²ப்ய ச நாபி⁴சக்ரத: ।
ஶநைர்ஹ்ரு’தி³ஸ்தா²ப்ய தி⁴யோரஸி ஸ்தி²தம்
கண்டா²த்³ப்⁴ருவோர்மத்⁴யமநிந்தி³தாநயத் ॥ 25॥
ஏவம் ஸ்வதே³ஹம் மஹதாம் மஹீயஸா
முஹு:ஸமாரோபிதமங்கமாத³ராத் ।
ஜிஹாஸதீ த³க்ஷருஷா மநஸ்விநீ
த³தா⁴ர கா³த்ரேஷ்வநிலாக்³நிதா⁴ரணாம் ॥ 26॥
தத:ஸ்வப⁴ர்துஶ்சரணாம்பு³ஜாஸவம்
ஜக³த்³கு³ரோஶ்சிந்தயதீ ந சாபரம் ।
த³த³ர்ஶ தே³ஹோ ஹதகல்மஷ:ஸதீ
ஸத்³ய: ப்ரஜஜ்வால ஸமாதி⁴ஜாக்³நிநா ॥ 27॥
தத்பஶ்யதாம் கே² பு⁴வி சாத்³பு⁴தம் மஹத்
ஹா ஹேதி வாத:³ஸுமஹாநஜாயத ।

ஹந்த ப்ரியா தை³வதமஸ்ய தே³வீ
ஜஹாவஸூந் கேந ஸதீ ப்ரகோபிதா ॥ 28॥
அஹோ அநாத்ம்யம் மஹத³ஸ்ய பஶ்யத
ப்ரஜாபதேர்யஸ்ய சராசரம் ப்ரஜா: ।
ஜஹாவஸூந் யத்³விமதாऽऽத்மஜா ஸதீ
மநஸ்விநீ மாநமபீ⁴க்ஷ்ணமர்ஹதி ॥ 29॥
ஸோऽயம் து³ர்மர்ஷஹ்ரு’த³யோ ப்³ரஹ்மத்⁴ருக் ச
லோகேऽபகீர்திம் மஹதீமவாப்ஸ்யதி ।
யத³ங்க³ஜாம் ஸ்வாம் புருஷத்³விடு³த்³யதாம்
ந ப்ரத்யஷேத⁴ந்ம்ரு’தயேऽபராத⁴த: ॥ 30॥
வத³த்யேவம் ஜநே ஸத்யா த்³ரு’ஷ்ட்வாஸுத்யாக³மத்³பு⁴தம் ।
த³க்ஷம் தத்பார்ஷதா³ஹந்துமுத³திஷ்ட²ந்நுதா³யுதா: ⁴ ॥ 31॥
தேஷாமாபததாம் வேக³ம் நிஶாம்ய ப⁴க³வாந் ப்⁴ரு’கு:³ ।
யஜ்ஞக்⁴நக்⁴நேந யஜுஷா த³க்ஷிணாக்³நௌ ஜுஹாவ ஹ ॥ 32॥
அத்⁴வர்யுணா ஹூயமாநே தே³வா உத்பேதுரோஜஸா ।
ரு’ப⁴வோ நாம தபஸா ஸோமம் ப்ராப்தா:ஸஹஸ்ரஶ: ॥ 33॥
தைரலாதாயுதை:⁴ ஸர்வே ப்ரமதா:²ஸஹ கு³ஹ்யகா: ।
ஹந்யமாநா தி³ஶோ பே⁴ஜுருஶத்³பி⁴ர்ப்³ரஹ்மதேஜஸா ॥ 34॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ஸதீதே³ஹோத்ஸர்கோ³ நாம சதுர்தோ²ऽத்⁴யாய: ॥ 4॥

॥ ௐ நமோ ப⁴க³வதே வாஸுதே³வாய ॥

॥ பஞ்சமோऽத்⁴யாய: - 5 ॥
மைத்ரேய உவாச
ப⁴வோ ப⁴வாந்யா நித⁴நம் ப்ரஜாபதே-
ரஸத்க்ரு’தாயா அவக³ம்ய நாரதா³த் ।
ஸ்வபார்ஷத³ஸைந்யம் ச தத³த்⁴வரர்பு⁴பி⁴-

ர்வித்³ராவிதம் க்ரோத⁴மபாரமாத³தே⁴ ॥ 1॥
க்ருத்³த: ⁴ ஸுத³ஷ்டௌஷ்ட²புட:ஸ தூ⁴ர்ஜடி-
ர்ஜடாம் தடி³த்³வஹ்நிஸடோக்³ரரோசிஷம் ।
உத்க்ரு’த்ய ருத்³ர:ஸஹஸோத்தி²தோ ஹஸந்
க³ம்பீ⁴ரநாதோ³ விஸஸர்ஜ தாம் பு⁴வி ॥ 2॥
ததோऽதிகாயஸ்தநுவா ஸ்ப்ரு’ஶந் தி³வம்
ஸஹஸ்ரபா³ஹுர்க⁴நருக் த்ரிஸூர்யத்³ரு’க் ।
கராலத³ம்ஷ்ட்ரோ ஜ்வலத³க்³நிமூர்த⁴ஜ:
கபாலமாலீ விவிதோ⁴த்³யதாயுத:⁴ ॥ 3॥
தம் கிம் கரோமீதி க்³ரு’ணந்தமாஹ
ப³த்³தா⁴ஞ்ஜலிம் ப⁴க³வாந் பூ⁴தநாத:² ।
த³க்ஷம் ஸயஜ்ஞம் ஜஹி மத்³ப⁴டாநாம்
த்வமக்³ரணீ ருத்³ரப⁴டாம்ஶகோ மே ॥ 4॥
ஆஜ்ஞப்த ஏவம் குபிதேந மந்யுநா
ஸ தே³வதே³வம் பரிசக்ரமே விபு⁴ம் ।
மேநே ததா³த்மாநமஸங்க³ரம்ஹஸா
மஹீயஸாம் தாத ஸஹ:ஸஹிஷ்ணும் ॥ 5॥
அந்வீயமாந:ஸ து ருத்³ர பார்ஷதை³-
ர்ப்⁴ரு’ஶந்நத³த்³பி⁴ர்வ்யநத³த்ஸுபை⁴ரவம் ।
உத்³யம்ய ஶூலம் ஜக³த³ந்தகாந்தகம்
ஸ ப்ராத்³ரவத்³கோ⁴ஷணபூ⁴ஷணாங்க்⁴ரி: ॥ 6॥
அத²ர்த்விஜோ யஜமாந:ஸத³ஸ்யா:
ககுத்³ப்⁴யுதீ³ச்யாம் ப்ரஸமீக்ஷ்ய ரேணும் ।
தம: கிமேதத்குத ஏதத்³ரஜோऽபூ⁴-
தி³தி த்³விஜா த்³விஜபத்ந்யஶ்ச த³த்⁴யு: ॥ 7॥
வாதா ந வாந்தி ந ஹி ஸந்தி த³ஸ்யவ:

ப்ராசீநப³ர்ஹிர்ஜீவதி ஹோக்³ரத³ண்ட:³ ।
கா³வோ ந கால்யந்த இத³ம் குதோ ரஜோ
லோகோऽது⁴நா கிம் ப்ரலயாய கல்பதே ॥ 8॥

ப்ரஸூதிமிஶ்ரா:ஸ்த்ரிய உத்³விக்³நசித்தா
ஊசுர்விபாகோ வ்ரு’ஜிநஸ்யைவ தஸ்ய ।
யத்பஶ்யந்தீநாம் து³ஹித்ரூ’ணாம் ப்ரஜேஶ:

ஸுதாம் ஸதீமவத³த்⁴யாவநாகா³ம் ॥ 9॥
யஸ்த்வந்தகாலே வ்யுப்தஜடாகலாப:
ஸ்வஶூலஸூச்யர்பிததி³க்³க³ஜேந்த்³ர: ।
விதத்ய ந்ரு’த்யத்யுதி³தாஸ்த்ரதோ³ர்த்⁴வஜா-
நுச்சாட்டஹாஸஸ்தநயித்நுபி⁴ந்நதி³க் ॥ 10॥
அமர்ஷயித்வா தமஸஹ்யதேஜஸம்
மந்யுப்லுதம் து³ர்விஷஹம் ப்⁴ருகுட்யா ।
கராலத³ம்ஷ்ட்ராபி⁴ருத³ஸ்தபா⁴க³ணம்
ஸ்யாத்ஸ்வஸ்தி கிம் கோபயதோ விதா⁴து: ॥ 11॥
ப³ஹ்வேவமுத்³விக்³நத்³ரு’ஶோச்யமாநே
ஜநேந த³க்ஷஸ்ய முஹுர்மஹாத்மந: ।
உத்பேதுருத்பாததமா:ஸஹஸ்ரஶோ
ப⁴யாவஹா தி³வி பூ⁴மௌ ச பர்யக் ॥ 12॥
தாவத்ஸ ருத்³ராநுசரைர்மகோ² மஹாந்
நாநாயுதை⁴ர்வாமநகைருதா³யுதை: ⁴ ।
பிங்கை:³ பிஶங்கை³ர்மகரோத³ராநநை:
பர்யாத்³ரவத்³பி⁴ர்விது³ராந்வருத்⁴யத ॥ 13॥
கேசித்³ப³ப⁴ஞ்ஜு: ப்ராக்³வம்ஶம் பத்நீஶாலாம் ததா²பரே ।
ஸத³ஆக்³நீத்⁴ரஶாலாம் ச தத்³விஹாரம் மஹாநஸம் ॥ 14॥
ருருஜுர்யஜ்ஞபாத்ராணி ததை²கேऽக்³நீநநாஶயந் ।
குண்டே³ஷ்வமூத்ரயந் கேசித்³பி³பி⁴து³ர்வேதி³மேக²லா: ॥ 15॥
அபா³த⁴ந்த முநீநந்யே ஏகே பத்நீரதர்ஜயந் ।
அபரே ஜக்³ரு’ஹுர்தே³வாந் ப்ரத்யாஸந்நாந் பலாயிதாந் ॥ 16॥
ப்⁴ரு’கு³ம் ப³ப³ந்த⁴ மணிமாந் வீரப⁴த்³ர: ப்ரஜாபதிம் ।
சண்டே³ஶ: பூஷணம் தே³வம் ப⁴க³ம் நந்தீ³ஶ்வரோऽக்³ரஹீத் ॥ 17॥
ஸர்வ ஏவர்த்விஜோ த்³ரு’ஷ்ட்வா ஸத³ஸ்யா:ஸதி³வௌகஸ: ।

தைரர்த்³யமாநா:ஸுப்⁴ரு’ஶம் க்³ராவபி⁴ர்நைகதா⁴த்³ரவந் ॥ 18॥
ஜுஹ்வத:ஸ்ருவஹஸ்தஸ்ய ஶ்மஶ்ரூணி ப⁴க³வாந் ப⁴வ: ।
ப்⁴ரு’கோ³ர்லுலுஞ்சே ஸத³ஸி யோऽஹஸச்ச்²மஶ்ரு த³ர்ஶயந் ॥ 19॥
ப⁴க³ஸ்ய நேத்ரே ப⁴க³வாந் பாதிதஸ்ய ருஷா பு⁴வி ।
உஜ்ஜஹார ஸத:³ஸ்தோ²ऽக்ஷ்ணா ய: ஶபந்தமஸூஸுசத் ॥ 20॥
பூஷ்ணஶ்சாபாதயத்³த³ந்தாந் காலிங்க³ஸ்ய யதா² ப³ல: ।
ஶப்யமாநே க³ரிமணி யோऽஹஸத்³த³ர்ஶயந் த³த: ॥ 21॥
ஆக்ரம்யோரஸி த³க்ஷஸ்ய ஶிததா⁴ரேண ஹேதிநா ।
சி²ந்த³ந்நபி தது³த்³த⁴ர்தும் நாஶக்நோத்த்ர்யம்ப³கஸ்ததா³ ॥ 22॥
ஶஸ்த்ரைரஸ்த்ராந்விதைரேவமநிர்பி⁴ந்நத்வசம் ஹர: ।
விஸ்மயம் பரமாபந்நோ த³த்⁴யௌ பஶுபதிஶ்சிரம் ॥ 23॥
த்³ரு’ஷ்ட்வா ஸம்ஜ்ஞபநம் யோக³ம் பஶூநாம் ஸ பதிர்மகே² ।
யஜமாநபஶோ: கஸ்ய காயாத்தேநாஹரச்சி²ர: ॥ 24॥
ஸாது⁴வாத³ஸ்ததா³ தேஷாம் கர்ம தத்தஸ்ய பஶ்யதாம் ।
பூ⁴தப்ரேதபிஶாசாநாமந்யேஷாம் தத்³விபர்யய: ॥ 25॥
ஜுஹாவைதச்சி²ரஸ்தஸ்மிந் த³க்ஷிணாக்³நாவமர்ஷித: ।
தத்³தே³வயஜநம் த³க்³த்⁴வா ப்ராதிஷ்ட²த்³கு³ஹ்யகாலயம் ॥ 26॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ த³க்ஷயஜ்ஞவித்⁴வம்ஸோ நாம பஞ்சமோऽத்⁴யாய: ॥ 5॥

॥ ௐ நமோ ப⁴க³வதே வாஸுதே³வாய ॥

॥ ஷஷ்டோ²ऽத்⁴யாய: - 6 ॥
மைத்ரேய உவாச
அத² தே³வக³ணா:ஸர்வே ருத்³ராநீகை: பராஜிதா: ।
ஶூலபட்டிஶநிஸ்த்ரிம்ஶக³தா³பரிக⁴முத்³க³ரை: ॥ 1॥
ஸஞ்சி²ந்நபி⁴ந்நஸர்வாங்கா:³ஸர்த்விக்ஸப்⁴யா ப⁴யாகுலா: ।

ஸ்வயம்பு⁴வே நமஸ்க்ரு’த்ய கார்த்ஸ்ந்யேநைதந்ந்யவேத³யந் ॥ 2॥
உபலப்⁴ய புரைவைதத்³ப⁴க³வாநப்³ஜஸம்ப⁴வ: ।
நாராயணஶ்ச விஶ்வாத்மா ந கஸ்யாத்⁴வரமீயது: ॥ 3॥
ததா³கர்ண்ய விபு:⁴ ப்ராஹ தேஜீயஸி க்ரு’தாக³ஸி ।
க்ஷேமாய தத்ர ஸா பூ⁴யாந்ந ப்ராயேண பு³பூ⁴ஷதாம் ॥ 4॥
அதா²பி யூயம் க்ரு’தகில்பி³ஷா ப⁴வம்
யே ப³ர்ஹிஷோ பா⁴க³பா⁴ஜம் பராது:³ ।
ப்ரஸாத³யத்⁴வம் பரிஶுத்³த⁴சேதஸா
க்ஷிப்ரப்ரஸாத³ம் ப்ரக்³ரு’ஹீதாங்க்⁴ரிபத்³மம் ॥ 5॥
ஆஶாஸாநா ஜீவிதமத்⁴வரஸ்ய
லோக:ஸபால:குபிதே ந யஸ்மிந் ।
தமாஶு தே³வம் ப்ரியயா விஹீநம்
க்ஷமாபயத்⁴வம் ஹ்ரு’தி³ வித்³த⁴ம் து³ருக்தை: ॥ 6॥
நாஹம் ந யஜ்ஞோ ந ச யூயமந்யே
யே தே³ஹபா⁴ஜோ முநயஶ்ச தத்த்வம் ।
விது:³ ப்ரமாணம் ப³லவீர்யயோர்வா
யஸ்யாத்மதந்த்ரஸ்ய க உபாயம் விதி⁴த்ஸேத் ॥ 7॥
ஸ இத்த²மாதி³ஶ்ய ஸுராநஜஸ்தை:
ஸமந்வித: பித்ரு’பி: ⁴ ஸப்ரஜேஶை: ।
யயௌ ஸ்வதி⁴ஷ்ண்யாந்நிலயம் புரத்³விஷ:

கைலாஸமத்³ரிப்ரவரம் ப்ரியம் ப்ரபோ: ⁴ ॥ 8॥
ஜந்மௌஷதி⁴தபோமந்த்ரயோக³ஸித்³தை⁴ர்நரேதரை: ।
ஜுஷ்டம் கிந்நரக³ந்த⁴ர்வைரப்ஸரோபி⁴ர்வ்ரு’தம் ஸதா³ ॥ 9॥
நாநாமணிமயை: ஶ‍்ரு’ங்கை³ர்நாநாதா⁴துவிசித்ரிதை: ।
நாநாத்³ருமலதாகு³ல்மைர்நாநாம்ரு’க³க³ணாவ்ரு’தை: ॥ 10॥
நாநாமலப்ரஸ்ரவணைர்நாநாகந்த³ரஸாநுபி: ⁴ ।
ரமணம் விஹரந்தீநாம் ரமணை:ஸித்³த⁴யோஷிதாம் ॥ 11॥
மயூரகேகாபி⁴ருதம் மதா³ந்தா⁴லிவிமூர்ச்சி²தம் ।
ப்லாவிதை ரக்தகண்டா²நாம் கூஜிதைஶ்ச பதத்த்ரிணாம் ॥ 12॥

ஆஹ்வயந்தமிவோத்³த⁴ஸ்தைர்த்³விஜாந் காமது³கை⁴ர்த்³ருமை: ।
வ்ரஜந்தமிவ மாதங்கை³ர்க்³ரு’ணந்தமிவ நிர்ஜ²ரை: ॥ 13॥
மந்தா³ரை: பாரிஜாதைஶ்ச ஸரலைஶ்சோபஶோபி⁴தம் ।
தமாலை: ஶாலதாலைஶ்ச கோவிதா³ராஸநார்ஜுநை: ॥ 14॥
சூதை: கத³ம்பை³ர்நீபைஶ்ச நாக³புந்நாக³சம்பகை: ।
பாடலாஶோகப³குலை:குந்தை:³குரப³கைரபி ॥ 15॥
ஸ்வர்ணார்ணஶதபத்ரைஶ்ச வரரேணுகஜாதிபி: ⁴ ।
குப்³ஜகைர்மல்லிகாபி⁴ஶ்ச மாத⁴வீபி⁴ஶ்ச மண்டி³தம் ॥ 16॥
பநஸோது³ம்ப³ராஶ்வத்த²ப்லக்ஷந்யக்³ரோத⁴ஹிங்கு³பி:⁴ ।
பூ⁴ர்ஜைரோஷதி⁴பி: ⁴ பூகை³ ராஜபூகை³ஶ்ச ஜம்பு³பி: ⁴ ॥ 17॥
க²ர்ஜூராம்ராதகாம்ராத்³யை: ப்ரியாலமது⁴கேங்கு³தை:³ ।
த்³ருமஜாதிபி⁴ரந்யைஶ்ச ராஜிதம் வேணுகீசகை: ॥ 18॥
குமுதோ³த்பலகஹ்லாரஶதபத்ரவநர்த்³தி⁴பி: ⁴ ।
நலிநீஷு கலம் கூஜத்க²க³வ்ரு’ந்தோ³பஶோபி⁴தம் ॥ 19॥
ம்ரு’கை:³ ஶாகா²ம்ரு’கை:³ க்ரோடை³ர்ம்ரு’கே³ந்த்³ரைர்ரு’க்ஷஶல்யகை:
க³வயை: ஶரபை⁴ர்வ்யாக்⁴ரை ருருபி⁴ர்மஹிஷாதி³பி: ⁴ ॥ 20॥
கர்ணாந்த்ரைகபதா³ஶ்வாஸ்யைர்நிர்ஜுஷ்டம் வ்ரு’கநாபி⁴பி:⁴ ।
கத³லீக²ண்ட³ஸம்ருத்³த⁴நலிநீபுலிநஶ்ரியம் ॥ 21॥
பர்யஸ்தம் நந்த³யா ஸத்யா:ஸ்நாநபுண்யதரோத³யா ।
விலோக்ய பூ⁴தேஶகி³ரிம் விபு³தா⁴ விஸ்மயம் யயு: ॥ 22॥
த³த்³ரு’ஶுஸ்தத்ர தே ரம்யாமலகாம் நாம வை புரீம் ।
வநம் ஸௌக³ந்தி⁴கம் சாபி யத்ர தந்நாமபங்கஜம் ॥ 23॥
நந்தா³ சாலகநந்தா³ ச ஸரிதௌ பா³ஹ்யத: புர: ।
தீர்த²பாத³பதா³ம்போ⁴ஜரஜஸாதீவ பாவநே ॥ 24॥
யயோ:ஸுரஸ்த்ரிய:க்ஷத்தரவருஹ்ய ஸ்வதி⁴ஷ்ண்யத: ।
க்ரீட³ந்தி பும்ஸ:ஸிஞ்சந்த்யோ விகா³ஹ்ய ரதிகர்ஶிதா: ॥ 25॥
யயோஸ்தத்ஸ்நாநவிப்⁴ரஷ்டநவகுங்குமபிஞ்ஜரம் ।

வித்ரு’ஷோऽபி பிப³ந்த்யம்ப: ⁴ பாயயந்தோ க³ஜா க³ஜீ: ॥ 26॥
தாரஹேமமஹாரத்நவிமாநஶதஸங்குலாம் ।
ஜுஷ்டாம் புண்யஜநஸ்த்ரீபி⁴ர்யதா² க²ம் ஸதடி³த்³க⁴நம் ॥ 27॥
ஹித்வா யக்ஷேஶ்வரபுரீம் வநம் ஸௌக³ந்தி⁴கம் ச தத் ।
த்³ருமை: காமது³கை⁴ர்ஹ்ரு’த்³யம் சித்ரமால்யப²லச்ச²தை:³ ॥ 28॥
ரக்தகண்ட²க²கா³நீகஸ்வரமண்டி³தஷட்பத³ம் ।
கலஹம்ஸகுலப்ரேஷ்ட²ம் க²ரத³ண்ட³ஜலாஶயம் ॥ 29॥
வநகுஞ்ஜரஸங்க்⁴ரு’ஷ்டஹரிசந்த³நவாயுநா ।
அதி⁴ புண்யஜநஸ்த்ரீணாம் முஹுருந்மத²யந் மந: ॥ 30॥
வைதூ³ர்யக்ரு’தஸோபாநா வாப்ய உத்பலமாலிநீ: ।
ப்ராப்தம் கிம்புருஷைர்த்³ரு’ஷ்ட்வா த ஆராத்³த³த்³ரு’ஶுர்வடம் ॥ 31॥
ஸ யோஜநஶதோத்ஸேத: ⁴ பாதோ³நவிடபாயத: ।
பர்யக்க்ரு’தாசலச்சா²யோ நிர்நீட³ஸ்தாபவர்ஜித: ॥ 32॥
தஸ்மிந் மஹாயோக³மயே முமுக்ஷுஶரணே ஸுரா: ।
த³த்³ரு’ஶு: ஶிவமாஸீநம் த்யக்தாமர்ஷமிவாந்தகம் ॥ 33॥
(ஹர ஹர நம: பார்வதீபதயே ஹர ஹர மஹாதே³வ)

ஸநந்த³நாத்³யைர்மஹாஸித்³தை:⁴ ஶாந்தை:ஸம்ஶாந்தவிக்³ரஹம் ।
உபாஸ்யமாநம் ஸக்²யா ச ப⁴ர்த்ரா கு³ஹ்யகரக்ஷஸாம் ॥ 34॥
வித்³யாதபோயோக³பத²மாஸ்தி²தம் தமதீ⁴ஶ்வரம் ।
சரந்தம் விஶ்வஸுஹ்ரு’த³ம் வாத்ஸல்யால்லோகமங்க³ளம் ॥ 35॥
லிங்க³ம் ச தாபஸாபீ⁴ஷ்டம் ப⁴ஸ்மத³ண்ட³ஜடாஜிநம் ।
அங்கே³ந ஸந்த்⁴யாப்⁴ரருசா சந்த்³ரலேகா²ம் ச பி³ப்⁴ரதம் ॥ 36॥
உபவிஷ்டம் த³ர்ப⁴மய்யாம் ப்³ரு’ஸ்யாம் ப்³ரஹ்ம ஸநாதநம் ।
நாரதா³ய ப்ரவோசந்தம் ப்ரு’ச்ச²தே ஶ‍்ரு’ண்வதாம் ஸதாம் ॥ 37॥
க்ரு’த்வோரௌ த³க்ஷிணே ஸவ்யம் பாத³பத்³மம் ச ஜாநுநி ।
பா³ஹும் ப்ரகோஷ்டே²ऽக்ஷமாலாமாஸீநம் தர்கமுத்³ரயா ॥ 38॥
தம் ப்³ரஹ்மநிர்வாணஸமாதி⁴மாஶ்ரிதம்
வ்யுபாஶ்ரிதம் கி³ரிஶம் யோக³கக்ஷாம் ।

ஸலோகபாலா முநயோ மநூநா-
மாத்³யம்மநும் ப்ராஞ்ஜலய: ப்ரணேமு: ॥ 39॥
ஸ தூபலப்⁴யாக³தமாத்மயோநிம்
ஸுராஸுரேஶைரபி⁴வந்தி³தாங்க்⁴ரி: ।
உத்தா²ய சக்ரே ஶிரஸாபி⁴வந்த³ந-
மர்ஹத்தம: கஸ்ய யதை²வ விஷ்ணு: ॥ 40॥
ததா²பரே ஸித்³த⁴க³ணா மஹர்ஷிபி⁴-
ர்யேவை ஸமந்தாத³நு நீலலோஹிதம் ।
நமஸ்க்ரு’த: ப்ராஹ ஶஶாங்கஶேக²ரம்
க்ரு’தப்ரணாமம் ப்ரஹஸந்நிவாத்மபூ:⁴ ॥ 41॥
ப்³ரஹ்மோவாச
ஜாநே த்வாமீஶம் விஶ்வஸ்ய ஜக³தோ யோநிபீ³ஜயோ: ।
ஶக்தே: ஶிவஸ்ய ச பரம் யத்தத்³ப்³ரஹ்ம நிரந்தரம் ॥ 42॥
த்வமேவ ப⁴க³வந்நேதச்சி²வஶக்த்யோ:ஸ்வரூபயோ: ।
விஶ்வம் ஸ்ரு’ஜஸி பாஸ்யத்ஸி க்ரீட³ந்நூர்ணபடோ யதா² ॥ 43॥
த்வமேவ த⁴ர்மார்த²து³கா⁴பி⁴பத்தயே
த³க்ஷேண ஸூத்ரேண ஸஸர்ஜிதா²த்⁴வரம் ।
த்வயைவ லோகேऽவஸிதாஶ்ச ஸேதவோ
யாந் ப்³ராஹ்மணா: ஶ்ரத்³த³த⁴தே த்⁴ரு’தவ்ரதா: ॥ 44॥
த்வம் கர்மணாம் மங்க³ளமங்க³ளாநாம்
கர்து:ஸ்ம லோகம் தநுஷே ஸ்வ: பரம் வா ।
அமங்க³ளாநாம் ச தமிஸ்ரமுல்ப³ணம்
விபர்யய: கேந ததே³வ கஸ்யசித் ॥ 45॥
ந வை ஸதாம் த்வச்சரணார்பிதாத்மநாம்
பூ⁴தேஷு ஸர்வேஷ்வபி⁴பஶ்யதாம் தவ ।
பூ⁴தாநி சாத்மந்யப்ரு’த²க்³தி³த்³ரு’க்ஷதாம்
ப்ராயேண ரோஷோऽபி⁴ப⁴வேத்³யதா² பஶும் ॥ 46॥
ப்ரு’த²க்³தி⁴ய: கர்மத்³ரு’ஶோ து³ராஶயா:
பரோத³யேநார்பிதஹ்ரு’த்³ருஜோऽநிஶம் ।

பராந் து³ருக்தைர்விதுத³ந்த்யருந்துதா:³
தாந் மாவதீ⁴த்³தை³வவதா⁴ந் ப⁴வத்³வித: ⁴ ॥ 47॥
யஸ்மிந் யதா³ புஷ்கரநாப⁴மாயயா
து³ரந்தயா ஸ்ப்ரு’ஷ்டதி⁴ய: ப்ரு’த²க்³த்³ரு’ஶ: ।
குர்வந்தி தத்ர ஹ்யநுகம்பயா க்ரு’பாம்
ந ஸாத⁴வோ தை³வப³லாத்க்ரு’தே க்ரமம் ॥ 48॥
ப⁴வாம்ஸ்து பும்ஸ: பரமஸ்ய மாயயா
து³ரந்தயாஸ்ப்ரு’ஷ்டமதி:ஸமஸ்தத்³ரு’க் ।
தயா ஹதாத்மஸ்வநுகர்மசேத:-
ஸ்வநுக்³ரஹம் கர்துமிஹார்ஹஸி ப்ரபோ⁴ ॥ 49॥
குர்வத்⁴வரஸ்யோத்³த⁴ரணம் ஹதஸ்ய போ:⁴
த்வயாஸமாப்தஸ்ய மநோ ப்ரஜாபதே: ।
ந யத்ர பா⁴க³ம் தவ பா⁴கி³நோ த³து:³

குயஜ்விநோ யேந மகோ² நிநீயதே ॥ 50॥
ஜீவதாத்³யஜமாநோऽயம் ப்ரபத்³யேதாக்ஷிணீ ப⁴க:³ ।
ப்⁴ரு’கோ:³ ஶ்மஶ்ரூணி ரோஹந்து பூஷ்ணோ த³ந்தாஶ்ச பூர்வவத் ॥ 51॥
தே³வாநாம் ப⁴க்³நகா³த்ராணாம் ரு’த்விஜாம் சாயுதா⁴ஶ்மபி: ⁴ ।
ப⁴வதாநுக்³ரு’ஹீதாநாமாஶு மந்யோऽஸ்த்வநாதுரம் ॥ 52॥
ஏஷ தே ருத்³ர பா⁴கோ³ऽஸ்து யது³ச்சி²ஷ்டோऽத்⁴வரஸ்ய வை ।
யஜ்ஞஸ்தே ருத்³ரபா⁴கே³ந கல்பதாமத்³ய யஜ்ஞஹந் ॥ 53॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ருத்³ரஸாந்த்வநம் நாம ஷஷ்டோ²ऽத்⁴யாய: ॥ 6॥

॥ ௐ நமோ ப⁴க³வதே வாஸுதே³வாய ॥

॥ ஸப்தமோऽத்⁴யாய: - 7 ॥
மைத்ரேய உவாச
இத்யஜேநாநுநீதேந ப⁴வேந பரிதுஷ்யதா ।

அப்⁴யதா⁴யி மஹாபா³ஹோ ப்ரஹஸ்ய ஶ்ரூயதாமிதி ॥ 1॥
மஹாதே³வ உவாச
நாக⁴ம் ப்ரஜேஶ பா³லாநாம் வர்ணயே நாநுசிந்தயே ।
தே³வமாயாபி⁴பூ⁴தாநாம் த³ண்ட³ஸ்தத்ர த்⁴ரு’தோ மயா ॥ 2॥
ப்ரஜாபதேர்த³க்³த⁴ஶீர்ஷ்ணோ ப⁴வத்வஜமுக²ம் ஶிர: ।
மித்ரஸ்ய சக்ஷுஷேக்ஷேத பா⁴க³ம் ஸ்வம் ப³ர்ஹிஷோ ப⁴க:³ ॥ 3॥
பூஷா து யஜமாநஸ்ய த³த்³பி⁴ர்ஜக்ஷது பிஷ்டபு⁴க் ।
தே³வா: ப்ரக்ரு’தஸர்வாங்கா³ யே ம உச்சே²ஷணம் த³து:³ ॥ 4॥
பா³ஹுப்⁴யாமஶ்விநோ: பூஷ்ணோ ஹஸ்தாப்⁴யாம் க்ரு’தபா³ஹவ: ।
ப⁴வந்த்வத்⁴வர்யவஶ்சாந்யே ப³ஸ்தஶ்மஶ்ருர்ப்⁴ரு’கு³ர்ப⁴வேத் ॥ 5॥
மைத்ரேய உவாச
ததா³ஸர்வாணி பூ⁴தாநி ஶ்ருத்வா மீடு⁴ஷ்டமோதி³தம் ।
பரிதுஷ்டாத்மபி⁴ஸ்தாத ஸாது⁴ ஸாத்⁴வித்யதா²ப்³ருவந் ॥ 6॥
ததோ மீட்⁴வாம்ஸமாமந்த்ர்ய ஶுநாஸீரா:ஸஹர்ஷிபி:⁴ ।
பூ⁴யஸ்தத்³தே³வயஜநம் ஸமீட்⁴வத்³வேத⁴ஸோ யயு: ॥ 7॥
விதா⁴ய கார்த்ஸ்ந்யேந ச தத்³யதா³ஹ ப⁴க³வாந் ப⁴வ: ।
ஸந்த³து:⁴ கஸ்ய காயேந ஸவநீயபஶோ: ஶிர: ॥ 8॥
ஸந்தீ⁴யமாநே ஶிரஸி த³க்ஷோ ருத்³ராபி⁴வீக்ஷித: ।
ஸத்³ய:ஸுப்த இவோத்தஸ்தௌ² த³த்³ரு’ஶே சாக்³ரதோ ம்ரு’ட³ம் ॥ 9॥
ததா³ வ்ரு’ஷத்⁴வஜத்³வேஷகலிலாத்மா ப்ரஜாபதி: ।
ஶிவாவலோகாத³ப⁴வச்ச²ரத்³த்⁴ரத³இவாமல: ॥ 10॥
ப⁴வஸ்தவாய க்ரு’ததீ⁴ர்நாஶக்நோத³நுராக³த: ।
ஔத்கண்ட்²யாத்³பா³ஷ்பகலயா ஸம்பரேதாம் ஸுதாம் ஸ்மரந் ॥ 11॥
க்ரு’ச்ச்²ராத்ஸம்ஸ்தப்⁴ய ச மந: ப்ரேமவிஹ்வலித:ஸுதீ: ⁴ ।
ஶஶம்ஸ நிர்வ்யலீகேந பா⁴வேநேஶம் ப்ரஜாபதி: ॥ 12॥
த³க்ஷ உவாச
பூ⁴யாநநுக்³ரஹ அஹோ ப⁴வதா க்ரு’தோ மே
த³ண்ட³ஸ்த்வயா மயி ப்⁴ரு’தோ யத³பி ப்ரலப்³த: ⁴ ।

ந ப்³ரஹ்மப³ந்து⁴ஷு ச வாம் ப⁴க³வந்நவஜ்ஞா
துப்⁴யம் ஹரேஶ்ச குத ஏவ த்⁴ரு’தவ்ரதேஷு ॥ 13॥
வித்³யாதபோவ்ரதத⁴ராந் முக²த:ஸ்ம விப்ராந்
ப்³ரஹ்மாத்மதத்த்வமவிதும் ப்ரத²மம் த்வமஸ்ராக் ।
தத்³ப்³ராஹ்மணாந் பரம ஸர்வவிபத்ஸு பாஸி
பால: பஶூநிவ விபோ⁴ ப்ரக்³ரு’ஹீதத³ண்ட:³ ॥ 14॥
யோऽஸௌ மயாவிதி³ததத்த்வத்³ரு’ஶா ஸபா⁴யாம்
க்ஷிப்தோ து³ருக்திவிஶிகை²ர்விக³ணய்ய தந்மாம் ।
அர்வாக்பதந்தமர்ஹத்தம நிந்த³யாபா-
த்³த்³ரு’ஷ்ட்யாऽऽர்த்³ரயா ஸ ப⁴க³வாந் ஸ்வக்ரு’தேந துஷ்யேத் ॥ 15॥
மைத்ரேய உவாச
க்ஷமாப்யைவம் ஸ மீட்⁴வாம்ஸம் ப்³ரஹ்மணா சாநுமந்த்ரித: ।
கர்ம ஸந்தாநயாமாஸ ஸோபாத்⁴யாயர்த்விகா³தி³பி:⁴ ॥ 16॥
வைஷ்ணவம் யஜ்ஞஸந்தத்யை த்ரிகபாலம் த்³விஜோத்தமா: ।
புரோடா³ஶம் நிரவபந் வீரஸம்ஸர்க³ஶுத்³த⁴யே ॥ 17॥
அத்⁴வர்யுணாऽऽத்தஹவிஷா யஜமாநோ விஶாம்பதே ।
தி⁴யா விஶுத்³த⁴யா த³த்⁴யௌ ததா² ப்ராது³ரபூ⁴த்³த⁴ரி: ॥ 18॥
ததா³ஸ்வப்ரப⁴யா தேஷாம் த்³யோதயந்த்யா தி³ஶோ த³ஶ ।
முஷ்ணம்ஸ்தேஜ உபாநீதஸ்தார்க்ஷ்யேண ஸ்தோத்ரவாஜிநா ॥ 19॥
ஶ்யாமோ ஹிரண்யரஶநோऽர்ககிரீடஜுஷ்டோ
நீலாலகப்⁴ரமரமண்டி³தகுண்ட³லாஸ்ய: ।
கம்ப்³வப்³ஜசக்ரஶரசாபக³தா³ஸிசர்ம-
வ்யக்³ரைர்ஹிரண்மயபு⁴ஜைரிவ கர்ணிகார: ॥ 20॥
வக்ஷஸ்யதி⁴ஶ்ரிதவதூ⁴ர்வநமால்யுதா³ர-
ஹாஸாவலோககலயா ரமயம்ஶ்ச விஶ்வம் ।
பார்ஶ்வப்⁴ரமத்³வ்யஜநசாமரராஜஹம்ஸ:

ஶ்வேதாதபத்ரஶஶிநோபரி ரஜ்யமாந: ॥ 21॥
தமுபாக³தமாலக்ஷ்ய ஸர்வே ஸுரக³ணாத³ய: ।
ப்ரணேமு:ஸஹஸோத்தா²ய ப்³ரஹ்மேந்த்³ரத்ர்யக்ஷநாயகா: ॥ 22॥

தத்தேஜஸா ஹதருச:ஸந்நஜிஹ்வா:ஸஸாத்⁴வஸா: ।
மூர்த்⁴நா த்⁴ரு’தாஞ்ஜலிபுடா உபதஸ்து²ரதோ⁴க்ஷஜம் ॥ 23॥
அப்யர்வாக்³வ்ரு’த்தயோ யஸ்ய மஹி த்வாத்மபு⁴வாத³ய: ।
யதா²மதி க்³ரு’ணந்தி ஸ்ம க்ரு’தாநுக்³ரஹவிக்³ரஹம் ॥ 24॥
த³க்ஷோ க்³ரு’ஹீதார்ஹணஸாத³நோத்தமம்
யஜ்ஞேஶ்வரம் விஶ்வஸ்ரு’ஜாம் பரம் கு³ரும் ।
ஸுநந்த³நந்தா³த்³யநுகை³ர்வ்ரு’தம் முதா³
க்³ரு’ணந் ப்ரபேதே³ ப்ரயத: க்ரு’தாஞ்ஜலி: ॥ 25॥
த³க்ஷ உவாச
ஶுத்³த⁴ம் ஸ்வதா⁴ம்ந்யுபரதாகி²லபு³த்³த்⁴யவஸ்த²ம்
சிந்மாத்ரமேகமப⁴யம் ப்ரதிஷித்⁴ய மாயாம் ।
திஷ்ட²ம்ஸ்தயைவ புருஷத்வமுபேத்ய தஸ்யா-
மாஸ்தேப⁴வாநபரிஶுத்³த⁴ இவாத்மதந்த்ர: ॥ 26॥
ரு’த்விஜ ஊசு:
தத்த்வம் ந தே வயமநஞ்ஜந ருத்³ரஶாபாத்
கர்மண்யவக்³ரஹதி⁴யோ ப⁴க³வந் விதா³ம: ।
த⁴ர்மோபலக்ஷணமித³ம் த்ரிவ்ரு’த³த்⁴வராக்²யம்
ஜ்ஞாதம் யத³ர்த²மதி⁴தை³வமதோ³ வ்யவஸ்தா:² ॥ 27॥
ஸத³ஸ்யா ஊசு:
உத்பத்த்யத்⁴வந்யஶரண உருக்லேஶது³ர்கே³ऽந்தகோக்³ர-
வ்யாலாந்விஷ்டே விஷயம்ரு’க³த்ரு’ஷ்ணாऽऽத்மகே³ஹோருபா⁴ர: ।
த்³வந்த்³வஶ்வப்⁴ரே க²லம்ரு’க³ப⁴யே ஶோகதா³வேऽஜ்ஞஸார்த:²
பாதௌ³கஸ்தே ஶரணத³ கதா³ யாதி காமோபஸ்ரு’ஷ்ட: ॥ 28॥
ருத்³ர உவாச
தவ வரத³ வராங்க்⁴ராவாஶிஷேஹாகி²லார்தே²
ஹ்யபி முநிபி⁴ரஸக்தைராத³ரேணார்ஹணீயே ।
யதி³ ரசிததி⁴யம் மாவித்³யலோகோऽபவித்³த⁴ம்
ஜபதி ந க³ணயே தத்த்வத்பராநுக்³ரஹேண ॥ 29॥
ப்⁴ரு’கு³ருவாச
யந்மாயயா க³ஹநயாபஹ்ரு’தாத்மபோ³தா⁴

ப்³ரஹ்மாத³யஸ்தநுப்⁴ரு’தஸ்தமஸி ஸ்வபந்த: ।
நாத்மந் ஶ்ரிதம் தவ வித³ந்த்யது⁴நாபி தத்த்வம்
ஸோऽயம் ப்ரஸீத³து ப⁴வாந் ப்ரணதாத்மப³ந்து: ⁴ ॥ 30॥
ப்³ரஹ்மோவாச
நைதத்ஸ்வரூபம் ப⁴வதோऽஸௌ பதா³ர்த²-
பே⁴த³க்³ரஹை: புருஷோ யாவதீ³க்ஷேத் ।
ஜ்ஞாநஸ்ய சார்த²ஸ்ய கு³ணஸ்ய சாஶ்ரயோ
மாயாமயாத்³வ்யதிரிக்தோ யதஸ்த்வம் ॥ 31॥
இந்த்³ர உவாச
இத³மப்யச்யுத விஶ்வபா⁴வநம் வபுராநந்த³கரம் மநோத்³ரு’ஶாம் ।
ஸுரவித்³விட்க்ஷபணைருதா³யுதை⁴ர்பு⁴ஜத³ண்டை³ருபபந்நமஷ்டபி: ⁴ ॥ 32॥
பத்ந்ய ஊசு:
யஜ்ஞோऽயம் தவ யஜநாய கேந ஸ்ரு’ஷ்டோ
வித்⁴வஸ்த: பஶுபதிநாத்³ய த³க்ஷகோபாத் ।
தம் நஸ்த்வம் ஶவஶயநாப⁴ஶாந்தமேத⁴ம்
யஜ்ஞாத்மந் நலிநருசா த்³ரு’ஶா புநீஹி ॥ 33॥
ரு’ஷய ஊசு:
அநந்விதம் தே ப⁴க³வந் விசேஷ்டிதம்
யதா³த்மநா சரஸி ஹி கர்ம நாஜ்யஸே ।
விபூ⁴தயே யத உபஸேது³ரீஶ்வரீம்
ந மந்யதே ஸ்வயமநுவர்ததீம் ப⁴வாந் ॥ 34॥
ஸித்³தா⁴ ஊசு:
அயம் த்வத்கதா²ம்ரு’ஷ்டபீயூஷநத்³யாம்
மநோவாரண: க்லேஶதா³வாக்³நித³க்³த:⁴ ।
த்ரு’ஷார்தோऽவகா³டோ⁴ ந ஸஸ்மார தா³வம்
ந நிஷ்க்ராமதி ப்³ரஹ்மஸம்பந்நவந்ந: ॥ 35॥
யஜமாந்யுவாச
ஸ்வாக³தம் தே ப்ரஸீதே³ஶ துப்⁴யம் நம:
ஶ்ரீநிவாஸ ஶ்ரியா காந்தயா த்ராஹி ந: ।
த்வாம்ரு’தேऽதீ⁴ஶ நாங்கை³ர்மக:² ஶோப⁴தே

30 sanskritdocuments.org



ஶ்ரீமத்³பா⁴க³வதம் - சதுர்த²ஸ்கந்த: ⁴

ஶீர்ஷஹீந: கப³ந்தோ⁴ யதா² பூருஷ: ॥ 36॥
லோகபாலா ஊசு:
த்³ரு’ஷ்ட: கிம் நோ த்³ரு’க்³பி⁴ரஸத்³க்³ரஹைஸ்த்வம்
ப்ரத்யக்³த்³ரஷ்டா த்³ரு’ஶ்யதே யேந த்³ரு’ஶ்யம் ।
மாயா ஹ்யேஷா ப⁴வதீ³யா ஹி பூ⁴மந்
யஸ்த்வம் ஷஷ்ட:² பஞ்சபி⁴ர்பா⁴ஸி பூ⁴தை: ॥ 37॥
யோகே³ஶ்வரா ஊசு:
ப்ரேயாந்ந தேऽந்யோऽஸ்த்யமுதஸ்த்வயி ப்ரபோ⁴
விஶ்வாத்மநீக்ஷேந்ந ப்ரு’த²க்³ய ஆத்மந: ।
அதா²பி ப⁴க்த்யேஶ தயோபதா⁴வதா-
மநந்யவ்ரு’த்த்யாநுக்³ரு’ஹாண வத்ஸல ॥ 38॥
ஜக³து³த்³ப⁴வஸ்தி²திலயேஷு தை³வதோ
ப³ஹுபி⁴த்³யமாந கு³ணயாऽऽத்மமாயயா ।
ரசிதாத்மபே⁴த³மதயே ஸ்வஸம்ஸ்த²யா
விநிவர்திதப்⁴ரமகு³ணாத்மநே நம: ॥ 39॥
ப்³ரஹ்மோவாச
நமஸ்தே ஶ்ரிதஸத்த்வாய த⁴ர்மாதீ³நாம் ச ஸூதயே ।
நிர்கு³ணாய ச யத்காஷ்டா²ம் நாஹம் வேதா³பரேऽபி ச ॥ 40॥
அக்³நிருவாச
யத்தேஜஸாஹம் ஸுஸமித்³த⁴தேஜா
ஹவ்யம் வஹே ஸ்வத்⁴வர ஆஜ்யஸிக்தம் ।
தம் யஜ்ஞியம் பஞ்சவித⁴ம் ச பஞ்சபி: ⁴
ஸ்விஷ்டம் யஜுர்பி:⁴ ப்ரணதோऽஸ்மி யஜ்ஞம் ॥ 41॥
தே³வா ஊசு:
புரா கல்பாபாயே ஸ்வக்ரு’தமுத³ரீக்ரு’த்ய விக்ரு’தம்
த்வமேவாத்³யஸ்தஸ்மிந் ஸலில உரகே³ந்த்³ராதி⁴ஶயநே ।
புமாந் ஶேஷே ஸித்³தை⁴ர்ஹ்ரு’தி³ விம்ரு’ஶிதாத்⁴யாத்மபத³வி:
ஸ ஏவாத்³யாக்ஷ்ணோர்ய: பதி² சரஸி ப்⁴ரு’த்யாநவஸி ந: ॥ 42॥
க³ந்த⁴ர்வா ஊசு:
அம்ஶாம்ஶாஸ்தே தே³வ மரீச்யாத³ய ஏதே

ப்³ரஹ்மேந்த்³ராத்³யா தே³வக³ணா ருத்³ரபுரோகா:³ ।
க்ரீடா³பா⁴ண்ட³ம் விஶ்வமித³ம் யஸ்ய விபூ⁴மந்
தஸ்மை நித்யம் நாத² நமஸ்தே கரவாம ॥ 43॥
வித்³யாத⁴ரா ஊசு:
த்வந்மாயயார்த²மபி⁴பத்³ய கலேவரேऽஸ்மிந்
க்ரு’த்வா மமாஹமிதி து³ர்மதிருத்பதை:²ஸ்வை: ।
க்ஷிப்தோऽப்யஸத்³விஷயலாலஸ ஆத்மமோஹம்
யுஷ்மத்கதா²ம்ரு’தநிஷேவக உத்³வ்யுத³ஸ்யேத் ॥ 44॥
ப்³ராஹ்மணா ஊசு:
த்வம் க்ரதுஸ்த்வம் ஹவிஸ்த்வம் ஹுதாஶ:ஸ்வயம்
த்வம் ஹி மந்த்ர:ஸமித்³த³ர்ப⁴ பாத்ராணி ச ।
த்வம் ஸத³ஸ்யர்த்விஜோ த³ம்பதீ தே³வதா
அக்³நிஹோத்ரம் ஸ்வதா⁴ ஸோம ஆஜ்யம் பஶு: ॥ 45॥
த்வம் புரா கா³ம் ரஸாயா மஹாஸூகரோ
த³ம்ஷ்ட்ரயா பத்³மிநீம் வாரணேந்த்³ரோ யதா² ।
ஸ்தூயமாநோ நத³ँல்லீலயா யோகி³பி⁴-
ர்வ்யுஜ்ஜஹர்த² த்ரயீகா³த்ர யஜ்ஞக்ரது: ॥ 46॥
ஸ ப்ரஸீத³ த்வமஸ்மாகமாகாங்க்ஷதாம்
த³ர்ஶநம் தே பரிப்⁴ரஷ்டஸத்கர்மணாம் ।
கீர்த்யமாநே ந்ரு’பி⁴ர்நாம்நி யஜ்ஞேஶ தே
யஜ்ஞவிக்⁴நா:க்ஷயம் யாந்தி தஸ்மை நம: ॥ 47॥
மைத்ரேய உவாச
இதி த³க்ஷ: கவிர்யஜ்ஞம் ப⁴த்³ர ருத்³ராபி⁴மர்ஶிதம் ।
கீர்த்யமாநே ஹ்ரு’ஷீகேஶே ஸந்நிந்யே யஜ்ஞபா⁴வநே ॥ 48॥
ப⁴க³வாந் ஸ்வேந பா⁴கே³ந ஸர்வாத்மா ஸர்வபா⁴க³பு⁴க் ।
த³க்ஷம் ப³பா⁴ஷ ஆபா⁴ஷ்ய ப்ரீயமாண இவாநக⁴ ॥ 49॥
ஶ்ரீப⁴க³வாநுவாச
அஹம் ப்³ரஹ்மா ச ஶர்வஶ்ச ஜக³த: காரணம் பரம் ।
ஆத்மேஶ்வர உபத்³ரஷ்டா ஸ்வயந்த்³ரு’க³விஶேஷண: ॥ 50॥

ஆத்மமாயாம் ஸமாவிஶ்ய ஸோऽஹம் கு³ணமயீம் த்³விஜ ।
ஸ்ரு’ஜந் ரக்ஷந் ஹரந் விஶ்வம் த³த்⁴ரே ஸம்ஜ்ஞாம் க்ரியோசிதாம் ॥ 51॥
தஸ்மிந் ப்³ரஹ்மண்யத்³விதீயே கேவலே பரமாத்மநி ।
ப்³ரஹ்மருத்³ரௌ ச பூ⁴தாநி பே⁴தே³நாஜ்ஞோऽநுபஶ்யதி ॥ 52॥
யதா² புமாந் ந ஸ்வாங்கே³ஷு ஶிர: பாண்யாதி³ஷு க்வசித் ।
பாரக்யபு³த்³தி⁴ம் குருதே ஏவம் பூ⁴தேஷு மத்பர: ॥ 53॥
த்ரயாணாமேகபா⁴வாநாம் யோ ந பஶ்யதி வை பி⁴தா³ம் ।
ஸர்வபூ⁴தாத்மநாம் ப்³ரஹ்மந் ஸ ஶாந்திமதி⁴க³ச்ச²தி ॥ 54॥
மைத்ரேய உவாச
ஏவம் ப⁴க³வதாऽऽதி³ஷ்ட: ப்ரஜாபதிபதிர்ஹரிம் ।
அர்சித்வா க்ரதுநா ஸ்வேந தே³வாநுப⁴யதோऽயஜத் ॥ 55॥
ருத்³ரம் ச ஸ்வேந பா⁴கே³ந ஹ்யுபாதா⁴வத்ஸமாஹித: ।
கர்மணோத³வஸாநேந ஸோமபாநிதராநபி ।
உத³வஸ்ய ஸஹர்த்விக்³பி:⁴ ஸஸ்நாவவப்⁴ரு’த²ம் தத: ॥ 56॥
தஸ்மா அப்யநுபா⁴வேந ஸ்வேநைவாவாப்தராத⁴ஸே ।
த⁴ர்ம ஏவ மதிம் த³த்த்வா த்ரித³ஶாஸ்தே தி³வம் யயு: ॥ 57॥
ஏவம் தா³க்ஷாயணீ ஹித்வா ஸதீ பூர்வகலேவரம் ।
ஜஜ்ஞே ஹிமவத: க்ஷேத்ரே மேநாயாமிதி ஶுஶ்ரும ॥ 58॥
தமேவ த³யிதம் பூ⁴ய ஆவ்ரு’ங்க்தே பதிமம்பி³கா ।
அநந்யபா⁴வைகக³திம் ஶக்தி:ஸுப்தேவ பூருஷம் ॥ 59॥
ஏதத்³ப⁴க³வத: ஶம்போ:⁴ கர்ம த³க்ஷாத்⁴வரத்³ருஹ: ।
ஶ்ருதம் பா⁴க³வதாச்சி²ஷ்யாது³த்³த⁴வாந்மே ப்³ரு’ஹஸ்பதே: ॥ 60॥
இத³ம் பவித்ரம் பரமீஶசேஷ்டிதம்
யஶஸ்யமாயுஷ்யமகௌ⁴க⁴மர்ஷணம் ।
யோ நித்யதா³ऽऽகர்ண்ய நரோऽநுகீர்தயே-
த்³து⁴நோத்யக⁴ம் கௌரவ ப⁴க்திபா⁴வத: ॥ 61॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ த³க்ஷயஜ்ஞஸந்தா⁴நம் நாம ஸப்தமோऽத்⁴யாய: ॥ 7॥

॥ ௐ நமோ ப⁴க³வதே வாஸுதே³வாய ॥

॥ அஷ்டமோऽத்⁴யாய: - 8 ॥
மைத்ரேய உவாச
ஸநகாத்³யா நாரத³ஶ்ச ரு’பு⁴ர்ஹம்ஸோऽருணிர்யதி: ।
நைதே க்³ரு’ஹாந் ப்³ரஹ்மஸுதா ஹ்யாவஸந்நூர்த்⁴வரேதஸ: ॥ 1॥
ம்ரு’ஷாத⁴ர்மஸ்ய பா⁴ர்யாஸீத்³த³ம்ப⁴ம் மாயாம் ச ஶத்ருஹந் ।
அஸூத மிது²நம் தத்து நிர்ரு’திர்ஜக்³ரு’ஹேऽப்ரஜ: ॥ 2॥
தயோ:ஸமப⁴வல்லோபோ⁴ நிக்ரு’திஶ்ச மஹாமதே ।
தாப்⁴யாம் க்ரோத⁴ஶ்ச ஹிம்ஸா ச யத்³து³ருக்தி:ஸ்வஸா கலி: ॥ 3॥
து³ருக்தௌ கலிராத⁴த்த ப⁴யம் ம்ரு’த்யும் ச ஸத்தம ।
தயோஶ்ச மிது²நம் ஜஜ்ஞே யாதநா நிரயஸ்ததா² ॥ 4॥
ஸங்க்³ரஹேண மயாऽऽக்²யாத: ப்ரதிஸர்க³ஸ்தவாநக⁴ ।
த்ரி: ஶ்ருத்வைதத்புமாந் புண்யம் விது⁴நோத்யாத்மநோ மலம் ॥ 5॥
அதா²த: கீர்தயே வம்ஶம் புண்யகீர்தே:குரூத்³வஹ ।
ஸ்வாயம்பு⁴வஸ்யாபி மநோர்ஹரேரம்ஶாம்ஶஜந்மந: ॥ 6॥
ப்ரியவ்ரதோத்தாநபாதௌ³ ஶதரூபாபதே:ஸுதௌ ।
வாஸுதே³வஸ்ய கலயா ரக்ஷாயாம் ஜக³த:ஸ்தி²தௌ ॥ 7॥
ஜாயே உத்தாநபாத³ஸ்ய ஸுநீதி:ஸுருசிஸ்தயோ: ।
ஸுருசி: ப்ரேயஸீ பத்யுர்நேதரா யத்ஸுதோ த்⁴ருவ: ॥ 8॥
ஏகதா³ஸுருசே: புத்ரமங்கமாரோப்ய லாலயந் ।
உத்தமம் நாருருக்ஷந்தம் த்⁴ருவம் ராஜாப்⁴யநந்த³த ॥ 9॥
ததா² சிகீர்ஷமாணம் தம் ஸபத்ந்யாஸ்தநயம் த்⁴ருவம் ।
ஸுருசி: ஶ‍்ரு’ண்வதோ ராஜ்ஞ: ஸேர்ஷ்யமாஹாதிக³ர்விதா ॥ 10॥
ந வத்ஸ ந்ரு’பதேர்தி⁴ஷ்ண்யம் ப⁴வாநாரோடு⁴மர்ஹதி ।
ந க்³ரு’ஹீதோ மயா யத்த்வம் குக்ஷாவபி ந்ரு’பாத்மஜ: ॥ 11॥

பா³லோऽஸி ப³த நாத்மாநமந்யஸ்த்ரீக³ர்ப⁴ஸம்ப்⁴ரு’தம் ।
நூநம் வேத³ ப⁴வாந் யஸ்ய து³ர்லபே⁴ऽர்தே² மநோரத:² ॥ 12॥
தபஸாऽऽராத்⁴ய புருஷம் தஸ்யைவாநுக்³ரஹேண மே ।
க³ர்பே⁴ த்வம் ஸாத⁴யாத்மாநம் யதீ³ச்ச²ஸி ந்ரு’பாஸநம் ॥ 13॥
மைத்ரேய உவாச
மாது:ஸபத்ந்யா:ஸ து³ருக்திவித்³த:⁴
ஶ்வஸந் ருஷா த³ண்ட³ஹதோ யதா²ஹி: ।
ஹித்வா மிஷந்தம் பிதரம் ஸந்நவாசம்
ஜகா³ம மாது: ப்ரருத³ந் ஸகாஶம் ॥ 14॥
தம் நி:ஶ்வஸந்தம் ஸ்பு²ரிதாத⁴ரோஷ்ட²ம்
ஸுநீதிருத்ஸங்க³ உதூ³ஹ்ய பா³லம் ।
நிஶம்ய தத்பௌரமுகா²ந்நிதாந்தம்
ஸா விவ்யதே² யத்³க³தி³தம் ஸபத்ந்யா ॥ 15॥
ஸோத்ஸ்ரு’ஜ்ய தை⁴ர்யம் விலலாப ஶோக-
தா³வாக்³நிநா தா³வலதேவ பா³லா ।
வாக்யம் ஸபத்ந்யா:ஸ்மரதீ ஸரோஜ-
ஶ்ரியா த்³ரு’ஶா பா³ஷ்பகலாமுவாஹ ॥ 16॥
தீ³ர்க⁴ம் ஶ்வஸந்தீ வ்ரு’ஜிநஸ்ய பார-
மபஶ்யதீ பா³லகமாஹ பா³லா ।
மாமங்க³ளம் தாத பரேஷு மம்ஸ்தா²
பு⁴ங்க்தே ஜநோ யத்பரது:³க²த³ஸ்தத் ॥ 17॥
ஸத்யம் ஸுருச்யாபி⁴ஹிதம் ப⁴வாந் மே
யத்³து³ர்ப⁴கா³யா உத³ரே க்³ரு’ஹீத: ।
ஸ்தந்யேந வ்ரு’த்³த⁴ஶ்ச விலஜ்ஜதே யாம்
பா⁴ர்யேதி வா வோடு⁴மிட³ஸ்பதிர்மாம் ॥ 18॥
ஆதிஷ்ட² தத்தாத விமத்ஸரஸ்த்வ-

முக்தம் ஸமாத்ராபி யத³வ்யலீகம் ।
ஆராத⁴யாதோ⁴க்ஷஜபாத³பத்³மம்
யதீ³ச்ச²ஸேऽத்⁴யாஸநமுத்தமோ யதா² ॥ 19॥

யஸ்யாங்க்⁴ரிபத்³மம் பரிசர்ய விஶ்வ-

விபா⁴வநாயாத்தகு³ணாபி⁴பத்தே: ।
அஜோऽத்⁴யதிஷ்ட²த்க²லு பாரமேஷ்ட்²யம்
பத³ம் ஜிதாத்மஶ்வஸநாபி⁴வந்த்³யம் ॥ 20॥
ததா² மநுர்வோ ப⁴க³வாந் பிதாமஹோ
யமேகமத்யா புருத³க்ஷிணைர்மகை:² ।
இஷ்ட்வாபி⁴பேதே³ து³ரவாபமந்யதோ
பௌ⁴மம் ஸுக²ம் தி³வ்யமதா²பவர்க்³யம் ॥ 21॥
தமேவ வத்ஸாஶ்ரய ப்⁴ரு’த்யவத்ஸலம்
முமுக்ஷுபி⁴ர்ம்ரு’க்³யபதா³ப்³ஜபத்³த⁴திம் ।
அநந்யபா⁴வே நிஜத⁴ர்மபா⁴விதே
மநஸ்யவஸ்தா²ப்ய ப⁴ஜஸ்வ பூருஷம் ॥ 22॥
நாந்யம் தத: பத்³மபலாஶலோசநா-
த்³து:³க²ச்சி²த³ம் தே ம்ரு’க³யாமி கஞ்சந ।
யோ ம்ரு’க்³யதே ஹஸ்தக்³ரு’ஹீதபத்³மயா
ஶ்ரியேதரைரங்க³ விம்ரு’க்³யமாணயா ॥ 23॥
மைத்ரேய உவாச
ஏவம் ஸஞ்ஜல்பிதம் மாதுராகர்ண்யார்தா²க³மம் வச: ।
ஸந்நியம்யாத்மநாऽऽத்மாநம் நிஶ்சக்ராம பிது: புராத் ॥ 24॥
நாரத³ஸ்தது³பாகர்ண்ய ஜ்ஞாத்வா தஸ்ய சிகீர்ஷிதம் ।
ஸ்ப்ரு’ஷ்ட்வா மூர்த⁴ந்யக⁴க்⁴நேந பாணிநா ப்ராஹ விஸ்மித: ॥ 25॥
அஹோ தேஜ:க்ஷத்ரியாணாம் மாநப⁴ங்க³மம்ரு’ஷ்யதாம் ।
பா³லோऽப்யயம் ஹ்ரு’தா³ த⁴த்தே யத்ஸமாதுரஸத்³வச: ॥ 26॥
நாரத³ உவாச
நாது⁴நாப்யவமாநம் தே ஸம்மாநம் வாபி புத்ரக ।
லக்ஷயாம:குமாரஸ்ய ஸக்தஸ்ய க்ரீட³நாதி³ஷு ॥ 27॥
விகல்பே வித்³யமாநேऽபி ந ஹ்யஸந்தோஷஹேதவ: ।
பும்ஸோ மோஹம்ரு’தே பி⁴ந்நா யல்லோகே நிஜகர்மபி:⁴ ॥ 28॥
பரிதுஷ்யேத்ததஸ்தாத தாவந்மாத்ரேண பூருஷ: ।

தை³வோபஸாதி³தம் யாவத்³வீக்ஷ்யேஶ்வரக³திம் பு³த: ⁴ ॥ 29॥
அத² மாத்ரோபதி³ஷ்டேந யோகே³நாவருருத்ஸஸி ।
யத்ப்ரஸாத³ம் ஸ வை பும்ஸாம் து³ராராத்⁴யோ மதோ மம ॥ 30॥
முநய: பத³வீம் யஸ்ய நி:ஸங்கே³நோருஜந்மபி: ⁴ ।
ந விது³ர்ம்ரு’க³யந்தோऽபி தீவ்ரயோக³ஸமாதி⁴நா ॥ 31॥
அதோ நிவர்ததாமேஷ நிர்ப³ந்த⁴ஸ்தவ நிஷ்ப²ல: ।
யதிஷ்யதி ப⁴வாந் காலே ஶ்ரேயஸாம் ஸமுபஸ்தி²தே ॥ 32॥
யஸ்ய யத்³தை³வவிஹிதம் ஸ தேந ஸுக²து:³க²யோ: ।
ஆத்மாநம் தோஷயந் தே³ஹீ தமஸ: பாரம்ரு’ச்ச²தி ॥ 33॥
கு³ணாதி⁴காந்முத³ம் லிப்ஸேத³நுக்ரோஶம் கு³ணாத⁴மாத் ।
மைத்ரீம் ஸமாநாத³ந்விச்சே²ந்ந தாபைரபி⁴பூ⁴யதே ॥ 34॥
த்⁴ருவ உவாச
ஸோऽயம் ஶமோ ப⁴க³வதா ஸுக²து:³க²ஹதாத்மநாம் ।
த³ர்ஶித: க்ரு’பயா பும்ஸாம் து³ர்த³ர்ஶோऽஸ்மத்³விதை⁴ஸ்து ய: ॥ 35॥
அதா²பி மேऽவிநீதஸ்ய க்ஷாத்ரம் கோ⁴ரமுபேயுஷ: ।
ஸுருச்யா து³ர்வசோ பா³ணைர்ந பி⁴ந்நே ஶ்ரயதே ஹ்ரு’தி³ ॥ 36॥
பத³ம் த்ரிபு⁴வநோத்க்ரு’ஷ்டம் ஜிகீ³ஷோ:ஸாது⁴ வர்த்ம மே ।
ப்³ரூஹ்யஸ்மத்பித்ரு’பி⁴ர்ப்³ரஹ்மந்நந்யைரப்யநதி⁴ஷ்டி²தம் ॥ 37॥
நூநம் ப⁴வாந் ப⁴க³வதோ யோऽங்க³ஜ: பரமேஷ்டி²ந: ।
விதுத³ந்நடதே வீணாம் ஹிதார்த²ம் ஜக³தோऽர்கவத் ॥ 38॥
மைத்ரேய உவாச
இத்யுதா³ஹ்ரு’தமாகர்ண்ய ப⁴க³வாந்நாரத³ஸ்ததா³ ।
ப்ரீத: ப்ரத்யாஹ தம் பா³லம் ஸத்³வாக்யமநுகம்பயா ॥ 39॥
நாரத³ உவாச
ஜநந்யாபி⁴ஹித: பந்தா:²ஸ வை நி:ஶ்ரேயஸஸ்ய தே ।
ப⁴க³வாந் வாஸுதே³வஸ்தம் ப⁴ஜ தத்ப்ரவணாத்மநா ॥ 40॥
த⁴ர்மார்த²காமமோக்ஷாக்²யம் ய இச்சே²ச்ச்²ரேய ஆத்மந: ।
ஏகமேவ ஹரேஸ்தத்ர காரணம் பாத³ஸேவநம் ॥ 41॥

தத்தாத க³ச்ச² ப⁴த்³ரம் தே யமுநாயாஸ்தடம் ஶுசி ।
புண்யம் மது⁴வநம் யத்ர ஸாந்நித்⁴யம் நித்யதா³ஹரே: ॥ 42॥
ஸ்நாத்வாநுஸவநம் தஸ்மிந் காலிந்த்³யா:ஸலிலே ஶிவே ।
க்ரு’த்வோசிதாநி நிவஸந்நாத்மந: கல்பிதாஸந: ॥ 43॥
ப்ராணாயாமேந த்ரிவ்ரு’தா ப்ராணேந்த்³ரியமநோமலம் ।
ஶநைர்வ்யுத³ஸ்யாபி⁴த்⁴யாயேந்மநஸா கு³ருணா கு³ரும் ॥ 44॥
ப்ரஸாதா³பி⁴முக²ம் ஶஶ்வத்ப்ரஸந்நவத³நேக்ஷணம் ।
ஸுநாஸம் ஸுப்⁴ருவம் சாருகபோலம் ஸுரஸுந்த³ரம் ॥ 45॥
தருணம் ரமணீயாங்க³மருணோஷ்டே²க்ஷணாத⁴ரம் ।
ப்ரணதாஶ்ரயணம் ந்ரு’ம்ணம் ஶரண்யம் கருணார்ணவம் ॥ 46॥
ஶ்ரீவத்ஸாங்கம் க⁴நஶ்யாமம் புருஷம் வநமாலிநம் ।
ஶங்க²சக்ரக³தா³பத்³மைரபி⁴வ்யக்தசதுர்பு⁴ஜம் ॥ 47॥
கிரீடிநம் குண்ட³லிநம் கேயூரவலயாந்விதம் ।
கௌஸ்துபா⁴ப⁴ரணக்³ரீவம் பீதகௌஶேயவாஸஸம் ॥ 48॥
காஞ்சீகலாபபர்யஸ்தம் லஸத்காஞ்சநநூபுரம் ।
த³ர்ஶநீயதமம் ஶாந்தம் மநோநயநவர்த⁴நம் ॥ 49॥
பத்³ப்⁴யாம் நக²மணிஶ்ரேண்யா விலஸத்³ப்⁴யாம் ஸமர்சதாம் ।
ஹ்ரு’த்பத்³மகர்ணிகாதி⁴ஷ்ண்யமாக்ரம்யாத்மந்யவஸ்தி²தம் ॥ 50॥
ஸ்மயமாநமபி⁴த்⁴யாயேத்ஸாநுராகா³வலோகநம் ।
நியதேநைகபூ⁴தேந மநஸா வரத³ர்ஷப⁴ம் ॥ 51॥
ஏவம் ப⁴க³வதோ ரூபம் ஸுப⁴த்³ரம் த்⁴யாயதோ மந: ।
நிர்வ்ரு’த்யா பரயா தூர்ணம் ஸம்பந்நம் ந நிவர்ததே ॥ 52॥
ஜப்யஶ்ச பரமோ கு³ஹ்ய: ஶ்ரூயதாம் மே ந்ரு’பாத்மஜ ।
யம் ஸப்தராத்ரம் ப்ரபட²ந் புமாந் பஶ்யதி கே²சராந் ॥ 53॥
ஓம் நமோ ப⁴க³வதே வாஸுதே³வாய ।
மந்த்ரேணாநேந தே³வஸ்ய குர்யாத்³த்³ரவ்யமயீம் பு³த: ⁴ ।
ஸபர்யாம் விவிதை⁴ர்த்³ரவ்யைர்தே³ஶகாலவிபா⁴க³வித் ॥ 54॥
ஸலிலை: ஶுசிபி⁴ர்மால்யைர்வந்யைர்மூலப²லாதி³பி: ⁴ ।

ஶஸ்தாங்குராம்ஶுகைஶ்சார்சேத்துலஸ்யா ப்ரியயா ப்ரபு⁴ம் ॥ 55॥
லப்³த்⁴வா த்³ரவ்யமயீமர்சாம் க்ஷித்யம்ப்³வாதி³ஷு வார்சயேத் ।
ஆப்⁴ரு’தாத்மா முநி: ஶாந்தோ யதவாங்மிதவந்யபு⁴க் ॥ 56॥
ஸ்வேச்சா²வதாரசரிதைரசிந்த்யநிஜமாயயா ।
கரிஷ்யத்யுத்தமஶ்லோகஸ்தத்³த்⁴யாயேத்³த்⁴ரு’த³யங்க³மம் ॥ 57॥
பரிசர்யா ப⁴க³வதோ யாவத்ய: பூர்வஸேவிதா: ।
தா மந்த்ரஹ்ரு’த³யேநைவ ப்ரயுஞ்ஜ்யாந்மந்த்ரமூர்தயே ॥ 58॥
ஏவம் காயேந மநஸா வசஸா ச மநோக³தம் ।
பரிசர்யமாணோ ப⁴க³வாந் ப⁴க்திமத்பரிசர்யயா ॥ 59॥
பும்ஸாமமாயிநாம் ஸம்யக்³ப⁴ஜதாம் பா⁴வவர்த⁴ந: ।
ஶ்ரேயோ தி³ஶத்யபி⁴மதம் யத்³த⁴ர்மாதி³ஷு தே³ஹிநாம் ॥ 60॥
விரக்தஶ்சேந்த்³ரியரதௌ ப⁴க்தியோகே³ந பூ⁴யஸா ।
தம் நிரந்தரபா⁴வேந ப⁴ஜேதாத்³தா⁴ விமுக்தயே ॥ 61॥
இத்யுக்தஸ்தம் பரிக்ரம்ய ப்ரணம்ய ச ந்ரு’பார்ப⁴க: ।
யயௌ மது⁴வநம் புண்யம் ஹரேஶ்சரணசர்சிதம் ॥ 62॥
தபோவநம் க³தே தஸ்மிந் ப்ரவிஷ்டோऽந்த:புரம் முநி: ।
அர்ஹிதார்ஹணகோ ராஜ்ஞா ஸுகா²ஸீந உவாச தம் ॥ 63॥
நாரத³ உவாச
ராஜந் கிம் த்⁴யாயஸே தீ³ர்க⁴ம் முகே²ந பரிஶுஷ்யதா ।
கிம் வா ந ரிஷ்யதே காமோ த⁴ர்மோ வார்தே²ந ஸம்யுத: ॥ 64॥
ராஜோவாச
ஸுதோ மே பா³லகோ ப்³ரஹ்மந் ஸ்த்ரைணேநாகருணாத்மநா ।
நிர்வாஸித: பஞ்சவர்ஷ:ஸஹ மாத்ரா மஹாந் கவி: ॥ 65॥
அப்யநாத²ம் வநே ப்³ரஹ்மந் மா ஸ்மாத³ந்த்யர்ப⁴கம் வ்ரு’கா: ।
ஶ்ராந்தம் ஶயாநம் க்ஷுதி⁴தம் பரிம்லாநமுகா²ம்பு³ஜம் ॥ 66॥
அஹோ மே ப³த தௌ³ராத்ம்யம் ஸ்த்ரீஜிதஸ்யோபதா⁴ரய ।
யோऽங்கம் ப்ரேம்ணாऽऽருருக்ஷந்தம் நாப்⁴யநந்த³மஸத்தம: ॥ 67॥
நாரத³ உவாச

மா மா ஶுச:ஸ்வதநயம் தே³வகு³ப்தம் விஶாம்பதே ।
தத்ப்ரபா⁴வமவிஜ்ஞாய ப்ராவ்ரு’ங்க்தே யத்³யஶோ ஜக³த் ॥ 68॥
ஸுது³ஷ்கரம் கர்ம க்ரு’த்வா லோகபாலைரபி ப்ரபு: ⁴ ।
ஏஷ்யத்யசிரதோ ராஜந் யஶோ விபுலயம்ஸ்தவ ॥ 69॥
மைத்ரேய உவாச
இதி தே³வர்ஷிணா ப்ரோக்தம் விஶ்ருத்ய ஜக³தீபதி: ।
ராஜலக்ஷ்மீமநாத்³ரு’த்ய புத்ரமேவாந்வசிந்தயத் ॥ 70॥
தத்ராபி⁴ஷிக்த: ப்ரயதஸ்தாமுபோஷ்ய விபா⁴வரீம் ।
ஸமாஹித: பர்யசரத்³ரு’ஷ்யாதே³ஶேந பூருஷம் ॥ 71॥
த்ரிராத்ராந்தே த்ரிராத்ராந்தே கபித்த²ப³த³ராஶந: ।
ஆத்மவ்ரு’த்த்யநுஸாரேண மாஸம் நிந்யேऽர்சயந் ஹரிம் ॥ 72॥
த்³விதீயம் ச ததா² மாஸம் ஷஷ்டே²ஷஷ்டே²ऽர்ப⁴கோ தி³நே ।
த்ரு’ணபர்ணாதி³பி:⁴ ஶீர்ணை: க்ரு’தாந்நோऽப்⁴யர்சயத்³விபு⁴ம் ॥ 73॥
த்ரு’தீயம் சாநயந்மாஸம் நவமே நவமேऽஹநி ।
அப்³ப⁴க்ஷ உத்தமஶ்லோகமுபாதா⁴வத்ஸமாதி⁴நா ॥ 74॥
சதுர்த²மபி வை மாஸம் த்³வாத³ஶே த்³வாத³ஶேऽஹநி ।
வாயுப⁴க்ஷோ ஜிதஶ்வாஸோ த்⁴யாயந் தே³வமதா⁴ரயத் ॥ 75॥
பஞ்சமே மாஸ்யநுப்ராப்தே ஜிதஶ்வாஸோ ந்ரு’பாத்மஜ: ।
த்⁴யாயந் ப்³ரஹ்ம பதை³கேந தஸ்தௌ²ஸ்தா²ணுரிவாசல: ॥ 76॥
ஸர்வதோ மந ஆக்ரு’ஷ்ய ஹ்ரு’தி³ பூ⁴தேந்த்³ரியாஶயம் ।
த்⁴யாயந் ப⁴க³வதோ ரூபம் நாத்³ராக்ஷீத்கிஞ்சநாபரம் ॥ 77॥
ஆதா⁴ரம் மஹதா³தீ³நாம் ப்ரதா⁴நபுருஷேஶ்வரம் ।
ப்³ரஹ்ம தா⁴ரயமாணஸ்ய த்ரயோ லோகாஶ்சகம்பிரே ॥ 78॥
யதை³கபாதே³ந ஸ பார்தி²வார்ப⁴க-
ஸ்தஸ்தௌ² தத³ங்கு³ஷ்ட²நிபீடி³தா மஹீ ।
நநாம தத்ரார்த⁴மிபே⁴ந்த்³ரதி⁴ஷ்டி²தா
தரீவ ஸவ்யேதரத: பதே³ பதே³ ॥ 79॥
தஸ்மிந்நபி⁴த்⁴யாயதி விஶ்வமாத்மநோ

த்³வாரம் நிருத்⁴யாஸுமநந்யயா தி⁴யா ।
லோகா நிருச்ச்²வாஸநிபீடி³தா ப்⁴ரு’ஶம்
ஸலோகபாலா: ஶரணம் யயுர்ஹரிம் ॥ 80॥
தே³வா ஊசு:
நைவம் விதா³மோ ப⁴க³வந் ப்ராணரோத⁴ம்
சராசரஸ்யாகி²லஸத்த்வதா⁴ம்ந: ।
விதே⁴ஹி தந்நோ வ்ரு’ஜிநாத்³விமோக்ஷம்
ப்ராப்தா வயம் த்வாம் ஶரணம் ஶரண்யம் ॥ 81॥
ஶ்ரீப⁴க³வாநுவாச
மா பை⁴ஷ்ட பா³லம் தபஸோ து³ரத்யயா-
ந்நிவர்தயிஷ்யே ப்ரதியாத ஸ்வதா⁴ம ।
யதோ ஹி வ: ப்ராணநிரோத⁴ ஆஸீ-

தௌ³த்தாநபாதி³ர்மயி ஸங்க³தாத்மா ॥ 82॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ த்⁴ருவசரிதே அஷ்டமோऽத்⁴யாய: ॥ 8॥

॥ ௐ நமோ ப⁴க³வதே வாஸுதே³வாய ॥

॥ நவமோऽத்⁴யாய: - 9 ॥
மைத்ரேய உவாச
த ஏவமுத்ஸந்நப⁴யா உருக்ரமே
க்ரு’தாவநாமா: ப்ரயயுஸ்த்ரிவிஷ்டபம் ।
ஸஹஸ்ரஶீர்ஷாபி ததோ க³ருத்மதா
மதோ⁴ர்வநம் ப்⁴ரு’த்யதி³த்³ரு’க்ஷயா க³த: ॥ 1॥
ஸ வை தி⁴யா யோக³விபாகதீவ்ரயா
ஹ்ரு’த்பத்³மகோஶே ஸ்பு²ரிதம் தடி³த்ப்ரப⁴ம் ।
திரோஹிதம் ஸஹஸைவோபலக்ஷ்ய
ப³ஹி:ஸ்தி²தம் தத³வஸ்த²ம் த³த³ர்ஶ ॥ 2॥

தத்³த³ர்ஶநேநாக³தஸாத்⁴வஸ:க்ஷிதா-
வவந்த³தாங்க³ம் விநமய்ய த³ண்ட³வத் ।
த்³ரு’க்³ப்⁴யாம் ப்ரபஶ்யந் ப்ரபிப³ந்நிவார்ப⁴க:
சும்ப³ந்நிவாஸ்யேந பு⁴ஜைரிவாஶ்லிஷந் ॥ 3॥
ஸ தம் விவக்ஷந்தமதத்³வித³ம் ஹரி:
ஜ்ஞாத்வாஸ்ய ஸர்வஸ்ய ச ஹ்ரு’த்³யவஸ்தி²த: ।
க்ரு’தாஞ்ஜலிம் ப்³ரஹ்மமயேந கம்பு³நா
பஸ்பர்ஶ பா³லம் க்ரு’பயா கபோலே ॥ 4॥
ஸ வை ததை³வ ப்ரதிபாதி³தாம் கி³ரம்
தை³வீம் பரிஜ்ஞாதபராத்மநிர்ணய: ।
தம் ப⁴க்திபா⁴வோऽப்⁴யக்³ரு’ணாத³ஸத்வரம்
பரிஶ்ருதோருஶ்ரவஸம் த்⁴ருவக்ஷிதி: ॥ 5॥
த்⁴ருவ உவாச
யோऽந்த:ப்ரவிஶ்ய மம வாசமிமாம் ப்ரஸுப்தாம்
ஸஞ்ஜீவயத்யகி²லஶக்தித⁴ர:ஸ்வதா⁴ம்நா ।
அந்யாம்ஶ்ச ஹஸ்தசரணஶ்ரவணத்வகா³தீ³ந்
ப்ராணாந் நமோ ப⁴க³வதே புருஷாய துப்⁴யம் ॥ 6॥
ஏகஸ்த்வமேவ ப⁴க³வந்நித³மாத்மஶக்த்யா
மாயாக்²யயோருகு³ணயா மஹதா³த்³யஶேஷம் ।
ஸ்ரு’ஷ்ட்வாநுவிஶ்ய புருஷஸ்தத³ஸத்³கு³ணேஷு
நாநேவ தா³ருஷு விபா⁴வஸுவத்³விபா⁴ஸி ॥ 7॥
த்வத்³த³த்தயா வயுநயேத³மசஷ்ட விஶ்வம்
ஸுப்தப்ரபு³த்³த⁴ இவ நாத² ப⁴வத்ப்ரபந்ந: ।
தஸ்யாபவர்க்³யஶரணம் தவ பாத³மூலம்
விஸ்மர்யதே க்ரு’தவிதா³ கத²மார்தப³ந்தோ⁴ ॥ 8॥
நூநம் விமுஷ்டமதயஸ்தவ மாயயா தே
யே த்வாம் ப⁴வாப்யயவிமோக்ஷணமந்யஹேதோ: ।
அர்சந்தி கல்பகதரும் குணபோபபோ⁴க்³ய-
மிச்ச²ந்தி யத்ஸ்பர்ஶஜம் நிரயேऽபி ந்ரூ’ணாம் ॥ 9॥
யா நிர்வ்ரு’திஸ்தநுப்⁴ரு’தாம் தவ பாத³பத்³ம-

த்⁴யாநாத்³ப⁴வஜ்ஜநகதா²ஶ்ரவணேந வா ஸ்யாத் ।
ஸா ப்³ரஹ்மணி ஸ்வமஹிமந்யபி நாத² மா பூ⁴த்
கிம் த்வந்தகாஸிலுலிதாத்பததாம் விமாநாத் ॥ 10॥
ப⁴க்திம் முஹு: ப்ரவஹதாம் த்வயி மே ப்ரஸங்கோ³
பூ⁴யாத³நந்த மஹதாமமலாஶயாநாம் ।
யேநாஞ்ஜஸோல்ப³ணமுருவ்யஸநம் ப⁴வாப்³தி⁴ம்
நேஷ்யே ப⁴வத்³கு³ணகதா²ம்ரு’தபாநமத்த: ॥ 11॥
தே ந ஸ்மரந்த்யதிதராம் ப்ரியமீஶ மர்த்யம்
யே சாந்வத:³ஸுதஸுஹ்ரு’த்³க்³ரு’ஹவித்ததா³ரா: ।
யே த்வப்³ஜநாப⁴ ப⁴வதீ³யபதா³ரவிந்த³-
ஸௌக³ந்த்⁴யலுப்³த⁴ஹ்ரு’த³யேஷு க்ரு’தப்ரஸங்கா:³ ॥ 12॥
திர்யங்நக³த்³விஜஸரீஸ்ரு’பதே³வதை³த்ய-
மர்த்யாதி³பி: ⁴ பரிசிதம் ஸத³ஸத்³விஶேஷம் ।
ரூபம் ஸ்த²விஷ்ட²மஜ தே மஹதா³த்³யநேகம்
நாத: பரம் பரம வேத்³மி ந யத்ர வாத:³ ॥ 13॥
கல்பாந்த ஏதத³கி²லம் ஜட²ரேண க்³ரு’ஹ்ணந்
ஶேதே புமாந் ஸ்வத்³ரு’க³நந்தஸக²ஸ்தத³ங்கே ।
யந்நாபி⁴ஸிந்து⁴ருஹகாஞ்சநலோகபத்³ம-
க³ர்பே⁴ த்³யுமாந் ப⁴க³வதே ப்ரணதோऽஸ்மி தஸ்மை ॥ 14॥
த்வம் நித்யமுக்தபரிஶுத்³த⁴விபு³த்³த⁴ ஆத்மா
கூடஸ்த²ஆதி³புருஷோ ப⁴க³வாம்ஸ்த்ர்யதீ⁴ஶ: ।
யத்³பு³த்³த்⁴யவஸ்தி²திமக²ண்டி³தயா ஸ்வத்³ரு’ஷ்ட்யா
த்³ரஷ்டா ஸ்தி²தாவதி⁴மகோ² வ்யதிரிக்த ஆஸ்ஸே ॥ 15॥
யஸ்மிந் விருத்³த⁴க³தயோ ஹ்யநிஶம் பதந்தி
வித்³யாத³யோ விவித⁴ஶக்தய ஆநுபூர்வ்யாத் ।
தத்³ப்³ரஹ்மவிஶ்வப⁴வமேகமநந்தமாத்³ய-
மாநந்த³மாத்ரமவிகாரமஹம் ப்ரபத்³யே ॥ 16॥
ஸத்யாஶிஷோ ஹி ப⁴க³வம்ஸ்தவ பாத³பத்³ம-
மாஶீஸ்ததா²நுப⁴ஜத: புருஷார்த²மூர்தே: ।
அப்யேவமார்ய ப⁴க³வாந் பரிபாதி தீ³நாந்

bhagpur-04.pdf 43



ஶ்ரீமத்³பா⁴க³வதம் - சதுர்த²ஸ்கந்த: ⁴

வாஶ்ரேவ வத்ஸகமநுக்³ரஹகாதரோऽஸ்மாந் ॥ 17॥
மைத்ரேய உவாச
அதா²பி⁴ஷ்டுத ஏவம் வை ஸத்ஸங்கல்பேந தீ⁴மதா ।
ப்⁴ரு’த்யாநுரக்தோ ப⁴க³வாந் ப்ரதிநந்த்³யேத³மப்³ரவீத் ॥ 18॥
ஶ்ரீப⁴க³வாநுவாச
வேதா³ஹம் தே வ்யவஸிதம் ஹ்ரு’தி³ ராஜந்யபா³லக ।
தத்ப்ரயச்சா²மி ப⁴த்³ரம் தே து³ராபமபி ஸுவ்ரத ॥ 19॥
நாந்யைரதி⁴ஷ்டி²தம் ப⁴த்³ர யத்³ப்⁴ராஜிஷ்ணு த்⁴ருவக்ஷிதி ।
யத்ர க்³ரஹர்க்ஷதாராணாம் ஜ்யோதிஷாம் சக்ரமாஹிதம் ॥ 20॥
மேட்⁴யாம் கோ³சக்ரவத்ஸ்தா²ஸ்நு பரஸ்தாத்கல்பவாஸிநாம் ।
த⁴ர்மோऽக்³நி: கஶ்யப: ஶுக்ரோ முநயோ யே வநௌகஸ: ।
சரந்தி த³க்ஷிணீக்ரு’த்ய ப்⁴ரமந்தோ யத்ஸதாரகா: ॥ 21॥
ப்ரஸ்தி²தே து வநம் பித்ரா த³த்த்வா கா³ம் த⁴ர்மஸம்ஶ்ரய: ।
ஷட்த்ரிம்ஶத்³வர்ஷஸாஹஸ்ரம் ரக்ஷிதாவ்யாஹதேந்த்³ரிய: ॥ 22॥
த்வத்³ப்⁴ராதர்யுத்தமே நஷ்டே ம்ரு’க³யாயாம் து தந்மநா: ।
அந்வேஷந்தீ வநம் மாதா தா³வாக்³நிம் ஸா ப்ரவேக்ஷ்யதி ॥ 23॥
இஷ்ட்வா மாம் யஜ்ஞஹ்ரு’த³யம் யஜ்ஞை: புஷ்கலத³க்ஷிணை: ।
பு⁴க்த்வா சேஹாஶிஷ:ஸத்யா அந்தே மாம் ஸம்ஸ்மரிஷ்யஸி ॥ 24॥
ததோ க³ந்தாஸி மத்ஸ்தா²நம் ஸர்வலோகநமஸ்க்ரு’தம் ।
உபரிஷ்டாத்³ரு’ஷிப்⁴யஸ்த்வம் யதோ நாவர்ததே க³த: ॥ 25॥
மைத்ரேய உவாச
இத்யர்சித:ஸ ப⁴க³வாநதிதி³ஶ்யாத்மந: பத³ம் ।
பா³லஸ்ய பஶ்யதோ தா⁴ம ஸ்வமகா³த்³க³ருட³த்⁴வஜ: ॥ 26॥
ஸோऽபி ஸங்கல்பஜம் விஷ்ணோ: பாத³ஸேவோபஸாதி³தம் ।
ப்ராப்ய ஸங்கல்பநிர்வாணம் நாதிப்ரீதோப்⁴யகா³த்புரம் ॥ 27॥
விது³ர உவாச
ஸுது³ர்லப⁴ம் யத்பரமம் பத³ம் ஹரே-
ர்மாயாவிநஸ்தச்சரணார்சநார்ஜிதம் ।

லப்³த்⁴வாப்யஸித்³தா⁴ர்த²மிவைகஜந்மநா
கத²ம் ஸ்வமாத்மாநமமந்யதார்த²வித் ॥ 28॥
மைத்ரேய உவாச
மாது:ஸபத்ந்யா வாக்³பா³ணைர்ஹ்ரு’தி³ வித்³த⁴ஸ்து தாந் ஸ்மரந் ।
நைச்ச²ந்முக்திபதேர்முக்திம் தஸ்மாத்தாபமுபேயிவாந் ॥ 29॥
த்⁴ருவ உவாச
ஸமாதி⁴நா நைகப⁴வேந யத்பத³ம்
விது:³ஸநந்தா³த³ய ஊர்த்⁴வரேதஸ: ।
மாஸைரஹம் ஷட்³பி⁴ரமுஷ்யபாத³யோ:
சா²யாமுபேத்யாபக³த: ப்ரு’த²ங்மதி: ॥ 30॥
அஹோ ப³த மமாநாத்ம்யம் மந்த³பா⁴க்³யஸ்ய பஶ்யத ।
ப⁴வச்சி²த:³ பாத³மூலம் க³த்வா யாசே யத³ந்தவத் ॥ 31॥
மதிர்விதூ³ஷிதா தே³வை: பதத்³பி⁴ரஸஹிஷ்ணுபி: ⁴ ।
யோ நாரத³வசஸ்தத்²யம் நாக்³ராஹிஷமஸத்தம: ॥ 32॥
தை³வீம் மாயாமுபாஶ்ரித்ய ப்ரஸுப்த இவ பி⁴ந்நத்³ரு’க் ।
தப்யே த்³விதீயேऽப்யஸதி ப்⁴ராத்ரு’ப்⁴ராத்ரு’வ்யஹ்ரு’த்³ருஜா ॥ 33॥
மயைதத்ப்ரார்தி²தம் வ்யர்த²ம் சிகித்ஸேவ க³தாயுஷி ।
ப்ரஸாத்³ய ஜக³தா³த்மாநம் தபஸா து³ஷ்ப்ரஸாத³நம் ।
ப⁴வச்சி²த³மயாசேऽஹம் ப⁴வம் பா⁴க்³யவிவர்ஜித: ॥ 34॥
ஸ்வாராஜ்யம் யச்ச²தோ மௌட்⁴யாந்மாநோ மே பி⁴க்ஷிதோ ப³த ।
ஈஶ்வராத்க்ஷீணபுண்யேந ப²லீகாராநிவாத⁴ந: ॥ 35॥
மைத்ரேய உவாச
ந வை முகுந்த³ஸ்ய பதா³ரவிந்த³யோ:
ரஜோஜுஷஸ்தாத ப⁴வாத்³ரு’ஶா ஜநா: ।
வாஞ்ச²ந்தி தத்³தா³ஸ்யம்ரு’தேऽர்த²மாத்மநோ
யத்³ரு’ச்ச²யா லப்³த⁴மந:ஸம்ரு’த்³த⁴ய: ॥ 36॥
ஆகர்ண்யாத்மஜமாயாந்தம் ஸம்பரேத்ய யதா²க³தம் ।
ராஜா ந ஶ்ரத்³த³தே⁴ ப⁴த்³ரமப⁴த்³ரஸ்ய குதோ மம ॥ 37॥
ஶ்ரத்³தா⁴ய வாக்யம் தே³வர்ஷேர்ஹர்ஷவேகே³ந த⁴ர்ஷித: ।

வார்தாஹர்துரதிப்ரீதோ ஹாரம் ப்ராதா³ந்மஹாத⁴நம் ॥ 38॥
ஸத³ஶ்வம் ரத²மாருஹ்ய கார்தஸ்வரபரிஷ்க்ரு’தம் ।
ப்³ராஹ்மணை:குலவ்ரு’த்³தை⁴ஶ்ச பர்யஸ்தோऽமாத்யப³ந்து⁴பி: ⁴ ॥ 39॥
ஶங்க²து³ந்து³பி⁴நாதே³ந ப்³ரஹ்மகோ⁴ஷேண வேணுபி:⁴ ।
நிஶ்சக்ராம புராத்தூர்ணமாத்மஜாபீ⁴க்ஷணோத்ஸுக: ॥ 40॥
ஸுநீதி:ஸுருசிஶ்சாஸ்ய மஹிஷ்யௌ ருக்மபூ⁴ஷிதே ।
ஆருஹ்ய ஶிபி³காம் ஸார்த⁴முத்தமேநாபி⁴ஜக்³மது: ॥ 41॥
தம் த்³ரு’ஷ்ட்வோபவநாப்⁴யாஶ ஆயாந்தம் தரஸா ரதா²த் ।
அவருஹ்ய ந்ரு’பஸ்தூர்ணமாஸாத்³ய ப்ரேமவிஹ்வல: ॥ 42॥
பரிரேபே⁴ऽங்க³ஜம் தோ³ர்ப்⁴யாம் தீ³ர்கோ⁴த்கண்ட²மநா: ஶ்வஸந் ।
விஷ்வக்ஸேநாங்க்⁴ரிஸம்ஸ்பர்ஶஹதாஶேஷாக⁴ப³ந்த⁴நம் ॥ 43॥
அதா²ஜிக்⁴ரந்முஹுர்மூர்த்⁴நி ஶீதைர்நயநவாரிபி: ⁴ ।
ஸ்நாபயாமாஸ தநயம் ஜாதோத்³தா³மமநோரத:² ॥ 44॥
அபி⁴வந்த்³ய பிது: பாதா³வாஶீர்பி⁴ஶ்சாபி⁴மந்த்ரித: ।
நநாம மாதரௌ ஶீர்ஷ்ணா ஸத்க்ரு’த:ஸஜ்ஜநாக்³ரணீ: ॥ 45॥
ஸுருசிஸ்தம் ஸமுத்தா²ப்ய பாதா³வநதமர்ப⁴கம் ।
பரிஷ்வஜ்யாஹ ஜீவேதி பா³ஷ்பக³த்³க³த³யா கி³ரா ॥ 46॥
யஸ்ய ப்ரஸந்நோ ப⁴க³வாந் கு³ணைர்மைத்ர்யாதி³பி⁴ர்ஹரி: ।
தஸ்மை நமந்தி பூ⁴தாநி நிம்நமாப இவ ஸ்வயம் ॥ 47॥
உத்தமஶ்ச த்⁴ருவஶ்சோபா⁴வந்யோந்யம் ப்ரேமவிஹ்வலௌ ।
அங்க³ஸங்கா³து³த்புலகாவஸ்ரௌக⁴ம் முஹுரூஹது: ॥ 48॥
ஸுநீதிரஸ்ய ஜநநீ ப்ராணேப்⁴யோऽபி ப்ரியம் ஸுதம் ।
உபகு³ஹ்ய ஜஹாவாதி⁴ம் தத³ங்க³ஸ்பர்ஶநிர்வ்ரு’தா ॥ 49॥
பய:ஸ்தநாப்⁴யாம் ஸுஸ்ராவ நேத்ரஜை:ஸலிலை: ஶிவை: ।
ததா³பி⁴ஷிச்யமாநாப்⁴யாம் வீர வீரஸுவோ முஹு: ॥ 50॥
தாம் ஶஶம்ஸுர்ஜநா ராஜ்ஞீம் தி³ஷ்ட்யா தே புத்ர ஆர்திஹா ।
ப்ரதிலப்³த⁴ஶ்சிரம் நஷ்டோ ரக்ஷிதா மண்ட³லம் பு⁴வ: ॥ 51॥

அப்⁴யர்சிதஸ்த்வயா நூநம் ப⁴க³வாந் ப்ரணதார்திஹா ।
யத³நுத்⁴யாயிநோ தீ⁴ரா ம்ரு’த்யும் ஜிக்³யு:ஸுது³ர்ஜயம் ॥ 52॥
லால்யமாநம் ஜநைரேவம் த்⁴ருவம் ஸப்⁴ராதரம் ந்ரு’ப: ।
ஆரோப்ய கரிணீம் ஹ்ரு’ஷ்ட:ஸ்தூயமாநோऽவிஶத்புரம் ॥ 53॥
தத்ர தத்ரோபஸங்க்லு’ப்தைர்லஸந்மகரதோரணை: ।
ஸவ்ரு’ந்தை:³ கத³லீஸ்தம்பை: ⁴ பூக³போதைஶ்ச தத்³விதை: ⁴ ॥ 54॥
சூதபல்லவவாஸ:ஸ்ரங் முக்தாதா³மவிலம்பி³பி:⁴ ।
உபஸ்க்ரு’தம் ப்ரதித்³வாரமபாம் கும்பை: ⁴ ஸதீ³பகை: ॥ 55॥
ப்ராகாரைர்கோ³புராகா³ரை: ஶாதகும்ப⁴பரிச்ச²தை:³ ।
ஸர்வதோऽலங்க்ரு’தம் ஶ்ரீமத்³விமாநஶிக²ரத்³யுபி: ⁴ ॥ 56॥
ம்ரு’ஷ்டசத்வரரத்²யாட்டமார்க³ம் சந்த³நசர்சிதம் ।
லாஜாக்ஷதை: புஷ்பப²லைஸ்தண்டு³லைர்ப³லிபி⁴ர்யுதம் ॥ 57॥
த்⁴ருவாய பதி² த்³ரு’ஷ்டாய தத்ர தத்ர புரஸ்த்ரிய:
ஸித்³தா⁴ர்தா²க்ஷதத³த்⁴யம்பு³தூ³ர்வாபுஷ்பப²லாநி ச ॥ 58॥
உபஜஹ்ரு: ப்ரயுஞ்ஜாநா வாத்ஸல்யாதா³ஶிஷ:ஸதீ: ।
ஶ‍்ரு’ண்வம்ஸ்தத்³வல்கு³கீ³தாநி ப்ராவிஶத்³ப⁴வநம் பிது: ॥ 59॥
மஹாமணிவ்ராதமயே ஸ தஸ்மிந் ப⁴வநோத்தமே ।
லாலிதோ நிதராம் பித்ரா ந்யவஸத்³தி³வி தே³வவத் ॥ 60॥
பய:பே²நநிபா: ⁴ ஶய்யா தா³ந்தா ருக்மபரிச்ச²தா:³ ।
ஆஸநாநி மஹார்ஹாணி யத்ர ரௌக்மா உபஸ்கரா: ॥ 61॥
யத்ர ஸ்ப²டிககுட்³யேஷு மஹாமாரகதேஷு ச ।
மணிப்ரதீ³பா ஆபா⁴ந்தி லலநாரத்நஸம்யுதா: ॥ 62॥
உத்³யாநாநி ச ரம்யாணி விசித்ரைரமரத்³ருமை: ।
கூஜத்³விஹங்க³மிது²நைர்கா³யந் மத்தமது⁴வ்ரதை: ॥ 63॥
வாப்யோ வைதூ³ர்யஸோபாநா: பத்³மோத்பலகுமுத்³வதீ: ।
ஹம்ஸகாரண்ட³வகுலைர்ஜுஷ்டாஶ்சக்ராஹ்வஸாரஸை: ॥ 64॥
உத்தாநபாதோ³ ராஜர்ஷி: ப்ரபா⁴வம் தநயஸ்ய தம் ।
ஶ்ருத்வா த்³ரு’ஷ்ட்வாத்³பு⁴ததமம் ப்ரபேதே³ விஸ்மயம் பரம் ॥ 65॥

வீக்ஷ்யோட⁴வயஸம் தம் ச ப்ரக்ரு’தீநாம் ச ஸம்மதம் ।
அநுரக்தப்ரஜம் ராஜா த்⁴ருவம் சக்ரே பு⁴வ: பதிம் ॥ 66॥
ஆத்மாநம் ச ப்ரவயஸமாகலய்ய விஶாம்பதி: ।
வநம் விரக்த: ப்ராதிஷ்ட²த்³விம்ரு’ஶந்நாத்மநோ க³திம் ॥ 67॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ த்⁴ருவராஜ்யாபி⁴ஷேகவர்ணநம் நாம நவமோऽத்⁴யாய: ॥ 9॥

॥ ௐ நமோ ப⁴க³வதே வாஸுதே³வாய ॥

॥ த³ஶமோऽத்⁴யாய: - 10 ॥
மைத்ரேய உவாச
ப்ரஜாபதேர்து³ஹிதரம் ஶிஶுமாரஸ்ய வை த்⁴ருவ: ।
உபயேமே ப்⁴ரமிம் நாம தத்ஸுதௌ கல்பவத்ஸரௌ ॥ 1॥
இலாயாமபி பா⁴ர்யாயாம் வாயோ: புத்ர்யாம் மஹாப³ல: ।
புத்ரமுத்கலநாமாநம் யோஷித்³ரத்நமஜீஜநத் ॥ 2॥
உத்தமஸ்த்வக்ரு’தோத்³வாஹோ ம்ரு’க³யாயாம் ப³லீயஸா ।
ஹத: புண்யஜநேநாத்³ரௌ தந்மாதாஸ்ய க³திம் க³தா ॥ 3॥
த்⁴ருவோ ப்⁴ராத்ரு’வத⁴ம் ஶ்ருத்வா கோபாமர்ஷ: ஶுசார்பித: ।
ஜைத்ரம் ஸ்யந்த³நமாஸ்தா²ய க³த: புண்யஜநாலயம் ॥ 4॥
க³த்வோதீ³சீம் தி³ஶம் ராஜா ருத்³ராநுசரஸேவிதாம் ।
த³த³ர்ஶ ஹிமவத்³த்³ரோண்யாம் புரீம் கு³ஹ்யகஸங்குலாம் ॥ 5॥
த³த்⁴மௌ ஶங்க²ம் ப்³ரு’ஹத்³பா³ஹு: க²ம் தி³ஶஶ்சாநுநாத³யந் ।
யேநோத்³விக்³நத்³ரு’ஶ:க்ஷத்தருபதே³வ்யோऽத்ரஸந் ப்⁴ரு’ஶம் ॥ 6॥
ததோ நிஷ்க்ரம்ய ப³லிந உபதே³வமஹாப⁴டா: ।
அஸஹந்தஸ்தந்நிநாத³மபி⁴பேதுருதா³யுதா:⁴ ॥ 7॥
ஸ தாநாபததோ வீர உக்³ரத⁴ந்வா மஹாரத:² ।

ஏகைகம் யுக³பத்ஸர்வாநஹந் பா³ணைஸ்த்ரிபி⁴ஸ்த்ரிபி: ⁴ ॥ 8॥
தே வை லலாடலக்³நைஸ்தைரிஷுபி: ⁴ ஸர்வ ஏவ ஹி ।
மத்வா நிரஸ்தமாத்மாநமாஶம்ஸந் கர்ம தஸ்ய தத் ॥ 9॥
தேऽபி சாமுமம்ரு’ஷ்யந்த: பாத³ஸ்பர்ஶமிவோரகா:³ ।
ஶரைரவித்⁴யந் யுக³பத்³த்³விகு³ணம் ப்ரசிகீர்ஷவ: ॥ 10॥
தத: பரிக⁴நிஸ்த்ரிம்ஶை: ப்ராஸஶூலபரஶ்வதை: ⁴ ।
ஶக்த்ய்ரு’ஷ்டிபி⁴ர்பு⁴ஶுண்டீ³பி⁴ஶ்சித்ரவாஜை: ஶரைரபி ॥ 11॥
அப்⁴யவர்ஷந் ப்ரகுபிதா:ஸரத²ம் ஸஹ ஸாரதி²ம் ।
இச்ச²ந்தஸ்தத்ப்ரதீகர்துமயுதாநி த்ரயோத³ஶ ॥ 12॥
ஔத்தாநபாதி:³ஸ ததா³ ஶஸ்த்ரவர்ஷேண பூ⁴ரிணா ।
ந உபாத்³ரு’ஶ்யதச்ச²ந்ந ஆஸாரேண யதா² கி³ரி: ॥ 13॥
ஹாஹாகாரஸ்ததை³வாஸீத்ஸித்³தா⁴நாம் தி³வி பஶ்யதாம் ।
ஹதோऽயம் மாநவ:ஸூர்யோ மக்³ந: புண்யஜநார்ணவே ॥ 14॥
நத³த்ஸு யாதுதா⁴நேஷு ஜயகாஶிஷ்வதோ² ம்ரு’தே⁴ ।
உத³திஷ்ட²த்³ரத²ஸ்தஸ்ய நீஹாராதி³வ பா⁴ஸ்கர: ॥ 15॥
த⁴நுர்விஸ்பூ²ர்ஜயந் தி³வ்யம் த்³விஷதாம் கே²த³முத்³வஹந் ।
அஸ்த்ரௌக⁴ம் வ்யத⁴மத்³பா³ணைர்க⁴நாநீகமிவாநில: ॥ 16॥
தஸ்ய தே சாபநிர்முக்தா பி⁴த்த்வா வர்மாணி ரக்ஷஸாம் ।
காயாநாவிவிஶுஸ்திக்³மா கி³ரீநஶநயோ யதா² ॥ 17॥
ப⁴ல்லை:ஸஞ்சி²த்³யமாநாநாம் ஶிரோபி⁴ஶ்சாருகுண்ட³லை: ।
ஊருபி⁴ர்ஹேமதாலாபை⁴ர்தோ³ர்பி⁴ர்வலயவல்கு³பி: ⁴ ॥ 18॥
ஹாரகேயூரமுகுடைருஷ்ணீஷைஶ்ச மஹாத⁴நை: ।
ஆஸ்த்ரு’தாஸ்தா ரணபு⁴வோ ரேஜுர்வீர மநோஹரா: ॥ 19॥
ஹதாவஶிஷ்டா இதரே ரணாஜிரா-
த்³ரக்ஷோக³ணா:க்ஷத்ரியவர்யஸாயகை: ।
ப்ராயோ விவ்ரு’க்ணாவயவா விது³த்³ருவு:

ம்ரு’கே³ந்த்³ரவிக்ரீடி³தயூத²பா இவ ॥ 20॥
அபஶ்யமாந:ஸ ததா³ததாயிநம்

மஹாம்ரு’தே⁴ கஞ்சந மாநவோத்தம: ।
புரீம் தி³த்³ரு’க்ஷந்நபி நாவிஶத்³த்³விஷாம்
ந மாயிநாம் வேத³ சிகீர்ஷிதம் ஜந: ॥ 21॥
இதி ப்³ருவம்ஶ்சித்ரரத:²ஸ்வஸாரதி²ம்
யத்த: பரேஷாம் ப்ரதியோக³ஶங்கித: ।
ஶுஶ்ராவ ஶப்³த³ம் ஜலதே⁴ரிவேரிதம்
நப⁴ஸ்வதோ தி³க்ஷு ரஜோऽந்வத்³ரு’ஶ்யத ॥ 22॥
க்ஷணேநாச்சா²தி³தம் வ்யோம க⁴நாநீகேந ஸர்வத: ।
விஸ்பு²ரத்தடி³தா தி³க்ஷு த்ராஸயத்ஸ்தநயித்நுநா ॥ 23॥
வவ்ரு’ஷூ ருதி⁴ரௌகா⁴ஸ்ரு’க்பூயவிண்மூத்ரமேத³ஸ: ।
நிபேதுர்க³க³நாத³ஸ்ய கப³ந்தா⁴ந்யக்³ரதோऽநக⁴ ॥ 24॥
தத: கே²ऽத்³ரு’ஶ்யத கி³ரிர்நிபேது:ஸர்வதோதி³ஶம் ।
க³தா³பரிக⁴நிஸ்த்ரிம்ஶமுஸலா:ஸாஶ்மவர்ஷிண: ॥ 25॥
அஹயோऽஶநிநி:ஶ்வாஸா வமந்தோऽக்³நிம் ருஷாக்ஷிபி: ⁴ ।
அப்⁴யதா⁴வந் க³ஜா மத்தா:ஸிம்ஹவ்யாக்⁴ராஶ்ச யூத²ஶ: ॥ 26॥
ஸமுத்³ர ஊர்மிபி⁴ர்பீ⁴ம: ப்லாவயந் ஸர்வதோபு⁴வம் ।
ஆஸஸாத³ மஹாஹ்ராத:³ கல்பாந்த இவ பீ⁴ஷண: ॥ 27॥
ஏவம் விதா⁴ந்யநேகாநி த்ராஸநாந்யமநஸ்விநாம் ।
ஸஸ்ரு’ஜுஸ்திக்³மக³தய ஆஸுர்யா மாயயாஸுரா: ॥ 28॥
த்⁴ருவே ப்ரயுக்தாமஸுரைஸ்தாம் மாயாமதிது³ஸ்தராம் ।
நிஶாம்ய தஸ்ய முநய:ஸமாஶம்ஸந் ஸமாக³தா: ॥ 29॥
முநய ஊசு:
ஔத்தாநபாதே³ ப⁴க³வாம்ஸ்தவ ஶார்ங்க³த⁴ந்வா
தே³வ:க்ஷிணோத்வவநதார்திஹரோ விபக்ஷாந் ।
யந்நாமதே⁴யமபி⁴தா⁴ய நிஶம்ய சாத்³தா⁴
லோகோऽஞ்ஜஸா தரதி து³ஸ்தரமங்க³ ம்ரு’த்யும் ॥ 30॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ த³ஶமோऽத்⁴யாய: ॥ 10॥

॥ ௐ நமோ ப⁴க³வதே வாஸுதே³வாய ॥

॥ ஏகாத³ஶோऽத்⁴யாய: - 11 ॥
மைத்ரேய உவாச
நிஶம்ய க³த³தாமேவம் ரு’ஷீணாம் த⁴நுஷி த்⁴ருவ: ।
ஸந்த³தே⁴ऽஸ்த்ரமுபஸ்ப்ரு’ஶ்ய யந்நாராயணநிர்மிதம் ॥ 1॥
ஸந்தீ⁴யமாந ஏதஸ்மிந் மாயா கு³ஹ்யகநிர்மிதா: ।
க்ஷிப்ரம் விநேஶுர்விது³ர க்லேஶா ஜ்ஞாநோத³யே யதா² ॥ 2॥
தஸ்யார்ஷாஸ்த்ரம் த⁴நுஷி ப்ரயுஞ்ஜத:
ஸுவர்ணபுங்கா:² கலஹம்ஸவாஸஸ: ।
விநி:ஸ்ரு’தா ஆவிவிஶுர்த்³விஷத்³ப³லம்
யதா² வநம் பீ⁴மரவா: ஶிக²ண்டி³ந: ॥ 3॥
தைஸ்திக்³மதா⁴ரை: ப்ரத⁴நே ஶிலீமுகை²-
ரிதஸ்தத: புண்யஜநா உபத்³ருதா: ।
தமப்⁴யதா⁴வந் குபிதா உதா³யுதா:⁴
ஸுபர்ணமுந்நத்³த⁴ப²ணா இவாஹய: ॥ 4॥
ஸ தாந் ப்ரு’ஷத்கைரபி⁴தா⁴வதோ ம்ரு’தே⁴
நிக்ரு’த்தபா³ஹூருஶிரோத⁴ரோத³ராந் ।
நிநாய லோகம் பரமர்கமண்ட³லம்
வ்ரஜந்தி நிர்பி⁴த்³ய யமூர்த்⁴வரேதஸ: ॥ 5॥
தாந் ஹந்யமாநாநபி⁴வீக்ஷ்ய கு³ஹ்யகா-
நநாக³ஸஶ்சித்ரரதே²ந பூ⁴ரிஶ: ।
ஔத்தாநபாதி³ம் க்ரு’பயா பிதாமஹோ
மநுர்ஜகா³தோ³பக³த:ஸஹர்ஷிபி:⁴ ॥ 6॥
மநுருவாச
அலம் வத்ஸாதிரோஷேண தமோத்³வாரேண பாப்மநா ।
யேந புண்யஜநாநேதாநவதீ⁴ஸ்த்வமநாக³ஸ: ॥ 7॥

நாஸ்மத்குலோசிதம் தாத கர்மைதத்ஸத்³விக³ர்ஹிதம் ।
வதோ⁴ யது³பதே³வாநாமாரப்³த⁴ஸ்தேऽக்ரு’தைநஸாம் ॥ 8॥
நந்வேகஸ்யாபராதே⁴ந ப்ரஸங்கா³த்³ப³ஹவோ ஹதா: ।
ப்⁴ராதுர்வதா⁴பி⁴தப்தேந த்வயாங்க³ ப்⁴ராத்ரு’வத்ஸல ॥ 9॥
நாயம் மார்கோ³ஹிஸாதூ⁴நாம் ஹ்ரு’ஷீகேஶாநுவர்திநாம் ।
யதா³த்மாநம் பராக்³க்³ரு’ஹ்ய பஶுவத்³பூ⁴தவைஶஸம் ॥ 10॥
ஸர்வபூ⁴தாத்மபா⁴வேந பூ⁴தாவாஸம் ஹரிம் ப⁴வாந் ।
ஆராத்⁴யாப து³ராராத்⁴யம் விஷ்ணோஸ்தத்பரமம் பத³ம் ॥ 11॥
ஸ த்வம் ஹரேரநுத்⁴யாதஸ்தத்பும்ஸாமபி ஸம்மத: ।
கத²ம் த்வவத்³யம் க்ரு’தவாநநுஶிக்ஷந் ஸதாம் வ்ரதம் ॥ 12॥
திதிக்ஷயா கருணயா மைத்ர்யா சாகி²லஜந்துஷு ।
ஸமத்வேந ச ஸர்வாத்மா ப⁴க³வாந் ஸம்ப்ரஸீத³தி ॥ 13॥
ஸம்ப்ரஸந்நே ப⁴க³வதி புருஷ: ப்ராக்ரு’தைர்கு³ணை: ।
விமுக்தோ ஜீவநிர்முக்தோ ப்³ரஹ்மநிர்வாணம்ரு’ச்ச²தி ॥ 14॥
பூ⁴தை: பஞ்சபி⁴ராரப்³தை⁴ர்யோஷித்புருஷ ஏவ ஹி ।
தயோர்வ்யவாயாத்ஸம்பூ⁴திர்யோஷித்புருஷயோரிஹ ॥ 15॥
ஏவம் ப்ரவர்ததே ஸர்க:³ஸ்தி²தி:ஸம்யம ஏவ ச ।
கு³ணவ்யதிகராத்³ராஜந் மாயயா பரமாத்மந: ॥ 16॥
நிமித்தமாத்ரம் தத்ராஸீந்நிர்கு³ண: புருஷர்ஷப:⁴ ।
வ்யக்தாவ்யக்தமித³ம் விஶ்வம் யத்ர ப்⁴ரமதி லோஹவத் ॥ 17॥
ஸ க²ல்வித³ம் ப⁴க³வாந் காலஶக்த்யா
கு³ணப்ரவாஹேண விப⁴க்தவீர்ய: ।
கரோத்யகர்தைவ நிஹந்த்யஹந்தா
சேஷ்டா விபூ⁴ம்ந: க²லு து³ர்விபா⁴வ்யா ॥ 18॥
ஸோऽநந்தோऽந்தகர: காலோऽநாதி³ராதி³க்ரு’த³வ்யய: ।
ஜநம் ஜநேந ஜநயந் மாரயந் ம்ரு’த்யுநாந்தகம் ॥ 19॥
ந வை ஸ்வபக்ஷோऽஸ்ய விபக்ஷ ஏவ வா
பரஸ்ய ம்ரு’த்யோர்விஶத:ஸமம் ப்ரஜா: ।

தம் தா⁴வமாநமநுதா⁴வந்த்யநீஶா
யதா² ரஜாம்ஸ்யநிலம் பூ⁴தஸங்கா: ⁴ ॥ 20॥
ஆயுஷோऽபசயம் ஜந்தோஸ்ததை²வோபசயம் விபு: ⁴ ।
உபா⁴ப்⁴யாம் ரஹித:ஸ்வஸ்தோ² து:³ஸ்த²ஸ்ய வித³தா⁴த்யஸௌ ॥ 21॥
கேசித்கர்ம வத³ந்த்யேநம் ஸ்வபா⁴வமபரே ந்ரு’ப ।
ஏகே காலம் பரே தை³வம் பும்ஸ: காமமுதாபரே ॥ 22॥
அவ்யக்தஸ்யாப்ரமேயஸ்ய நாநாஶக்த்யுத³யஸ்ய ச ।
ந வை சிகீர்ஷிதம் தாத கோ வேதா³த²ஸ்வஸம்ப⁴வம் ॥ 23॥
ந சைதே புத்ரக ப்⁴ராதுர்ஹந்தாரோ த⁴நதா³நுகா:³ ।
விஸர்கா³தா³நயோஸ்தாத பும்ஸோ தை³வம் ஹி காரணம் ॥ 24॥
ஸ ஏவ விஶ்வம் ஸ்ரு’ஜதி ஸ ஏவாவதி ஹந்தி ச ।
அதா²பி ஹ்யநஹங்காராந்நாஜ்யதே கு³ணகர்மபி: ⁴ ॥ 25॥
ஏஷ பூ⁴தாநி பூ⁴தாத்மா பூ⁴தேஶோ பூ⁴தபா⁴வந: ।
ஸ்வஶக்த்யா மாயயா யுக்த:ஸ்ரு’ஜத்யத்தி ச பாதி ச ॥ 26॥
தமேவ ம்ரு’த்யுமம்ரு’தம் தாத தை³வம்
ஸர்வாத்மநோபேஹி ஜக³த்பராயணம் ।
யஸ்மை ப³லிம் விஶ்வஸ்ரு’ஜோ ஹரந்தி
கா³வோ யதா²வை நஸி தா³மயந்த்ரிதா: ॥ 27॥
ய: பஞ்சவர்ஷோ ஜநநீம் த்வம் விஹாய
மாது:ஸபத்ந்யா வசஸா பி⁴ந்நமர்மா ।
வநம் க³தஸ்தபஸா ப்ரத்யக³க்ஷ-

மாராத்⁴ய லேபே⁴ மூர்த்⁴நி பத³ம் த்ரிலோக்யா: ॥ 28॥
தமேநமங்கா³த்மநி முக்தவிக்³ரஹே
வ்யபாஶ்ரிதம் நிர்கு³ணமேகமக்ஷரம் ।
ஆத்மாநமந்விச்ச² விமுக்தமாத்மத்³ரு’-

க்³யஸ்மிந்நித³ம் பே⁴த³மஸத்ப்ரதீயதே ॥ 29॥
த்வம் ப்ரத்யகா³த்மநி ததா³ ப⁴க³வத்யநந்த
ஆநந்த³மாத்ர உபபந்நஸமஸ்தஶக்தௌ ।
ப⁴க்திம் விதா⁴ய பரமாம் ஶநகைரவித்³யா-

க்³ரந்தி²ம் விபே⁴த்ஸ்யஸி மமாஹமிதி ப்ரரூட⁴ம் ॥ 30॥
ஸம்யச்ச² ரோஷம் ப⁴த்³ரம் தே ப்ரதீபம் ஶ்ரேயஸாம் பரம் ।
ஶ்ருதேந பூ⁴யஸா ராஜந்நக³தே³ந யதா²ऽऽமயம் ॥ 31॥
யேநோபஸ்ரு’ஷ்டாத்புருஷால்லோக உத்³விஜதே ப்⁴ரு’ஶம் ।
ந பு³த⁴ஸ்தத்³வஶம் க³ச்சே²தி³ச்ச²ந்நப⁴யமாத்மந: ॥ 32॥
ஹேலநம் கி³ரிஶப்⁴ராதுர்த⁴நத³ஸ்ய த்வயா க்ரு’தம் ।
யஜ்ஜக்⁴நிவாந் புண்யஜநாந் ப்⁴ராத்ரு’க்⁴நாநித்யமர்ஷித: ॥ 33॥
தம் ப்ரஸாத³ய வத்ஸாஶு ஸந்நத்யா ப்ரஶ்ரயோக்திபி: ⁴ ।
ந யாவந்மஹதாம் தேஜ:குலம் நோऽபி⁴ப⁴விஷ்யதி ॥ 34॥
ஏவம் ஸ்வாயம்பு⁴வ: பௌத்ரமநுஶாஸ்ய மநுர்த்⁴ருவம் ।
தேநாபி⁴வந்தி³த:ஸாகம்ரு’ஷிபி: ⁴ ஸ்வபுரம் யயௌ ॥ 35॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ ஏகாத³ஶோऽத்⁴யாய: ॥ 11॥

॥ ௐ நமோ ப⁴க³வதே வாஸுதே³வாய ॥

॥ த்³வாத³ஶோऽத்⁴யாய: - 12॥
மைத்ரேய உவாச
த்⁴ருவம் நிவ்ரு’த்தம் ப்ரதிபு³த்³த்⁴ய வைஶஸா-
த³பேதமந்யும் ப⁴க³வாந் த⁴நேஶ்வர: ।
தத்ராக³தஶ்சாரணயக்ஷகிந்நரை:
ஸம்ஸ்தூயமாநோऽப்⁴யவத³த்க்ரு’தாஞ்ஜலிம் ॥ 1॥
த⁴நத³ உவாச
போ⁴ போ: ⁴ க்ஷத்ரியதா³யாத³ பரிதுஷ்டோऽஸ்மி தேऽநக⁴ ।
யத்த்வம் பிதாமஹாதே³ஶாத்³வைரம் து³ஸ்த்யஜமத்யஜ: ॥ 2॥
ந ப⁴வாநவதீ⁴த்³யக்ஷாந் ந யக்ஷா ப்⁴ராதரம் தவ ।
கால ஏவ ஹி பூ⁴தாநாம் ப்ரபு⁴ரப்யயபா⁴வயோ: ॥ 3॥

அஹம் த்வமித்யபார்தா² தீ⁴ரஜ்ஞாநாத்புருஷஸ்ய ஹி ।
ஸ்வாப்நீவாபா⁴த்யதத்³த்⁴யாநாத்³யயா ப³ந்த⁴விபர்யயௌ ॥ 4॥
தத்³க³ச்ச² த்⁴ருவ ப⁴த்³ரம் தே ப⁴க³வந்தமதோ⁴க்ஷஜம் ।
ஸர்வபூ⁴தாத்மபா⁴வேந ஸர்வபூ⁴தாத்மவிக்³ரஹம் ॥ 5॥
ப⁴ஜஸ்வ ப⁴ஜநீயாங்க்⁴ரிமப⁴வாய ப⁴வச்சி²த³ம் ।
யுக்தம் விரஹிதம் ஶக்த்யா கு³ணமய்யாऽऽத்மமாயயா ॥ 6॥
வ்ரு’ணீஹி காமம் ந்ரு’ப யந்மநோக³தம்
மத்தஸ்த்வமௌத்தாநபதே³ऽவிஶங்கித: ।
வரம் வரார்ஹோऽம்பு³ஜநாப⁴பாத³யோ-
ரநந்தரம் த்வாம் வயமங்க³ ஶுஶ்ரும ॥ 7॥
மைத்ரேய உவாச
ஸ ராஜராஜேந வராய சோதி³தோ
த்⁴ருவோ மஹாபா⁴க³வதோ மஹாமதி: ।
ஹரௌ ஸ வவ்ரேऽசலிதாம் ஸ்ம்ரு’திம் யயா
தரத்யயத்நேந து³ரத்யயம் தம: ॥ 8॥
தஸ்ய ப்ரீதேந மநஸா தாம் த³த்த்வைட³விட³ஸ்தத: ।
பஶ்யதோऽந்தர்த³தே⁴ ஸோऽபி ஸ்வபுரம் ப்ரத்யபத்³யத ॥ 9॥
அதா²யஜத யஜ்ஞேஶம் க்ரதுபி⁴ர்பூ⁴ரித³க்ஷிணை: ।
த்³ரவ்யக்ரியாதே³வதாநாம் கர்ம கர்மப²லப்ரத³ம் ॥ 10॥
ஸர்வாத்மந்யச்யுதேऽஸர்வே தீவ்ரௌகா⁴ம் ப⁴க்திமுத்³வஹந் ।
த³த³ர்ஶாத்மநி பூ⁴தேஷு தமேவாவஸ்தி²தம் விபு⁴ம் ॥ 11॥
தமேவம் ஶீலஸம்பந்நம் ப்³ரஹ்மண்யம் தீ³நவத்ஸலம் ।
கோ³ப்தாரம் த⁴ர்மஸேதூநாம் மேநிரே பிதரம் ப்ரஜா: ॥ 12॥
ஷட்த்ரிம்ஶத்³வர்ஷஸாஹஸ்ரம் ஶஶாஸக்ஷிதிமண்ட³லம் ।
போ⁴கை:³ புண்யக்ஷயம் குர்வந்நபோ⁴கை³ரஶுப⁴க்ஷயம் ॥ 13॥
ஏவம் ப³ஹுஸவம் காலம் மஹாத்மாவிசலேந்த்³ரிய: ।
த்ரிவர்கௌ³பயிகம் நீத்வா புத்ராயாதா³ந்ந்ரு’பாஸநம் ॥ 14॥
மந்யமாந இத³ம் விஶ்வம் மாயாரசிதமாத்மநி ।

அவித்³யாரசிதஸ்வப்நக³ந்த⁴ர்வநக³ரோபமம் ॥ 15॥
ஆத்மஸ்த்ர்யபத்யஸுஹ்ரு’தோ³ ப³லம்ரு’த்³த⁴கோஶ-

மந்த:புரம் பரிவிஹாரபு⁴வஶ்ச ரம்யா: ।
பூ⁴மண்ட³லம் ஜலதி⁴மேக²லமாகலய்ய
காலோபஸ்ரு’ஷ்டமிதி ஸ ப்ரயயௌ விஶாலாம் ॥ 16॥
தஸ்யாம் விஶுத்³த⁴கரண: ஶிவவார்விகா³ஹ்ய-
ப³த்³த்⁴வாऽऽஸநம் ஜிதமருந்மநஸாऽऽஹ்ரு’தாக்ஷ: ।
ஸ்தூ²லே த³தா⁴ர ப⁴க³வத்ப்ரதிரூப ஏத-
த்³த்⁴யாயம்ஸ்தத³வ்யவஹிதோ வ்யஸ்ரு’ஜத்ஸமாதௌ⁴ ॥ 17॥
ப⁴க்திம் ஹரௌ ப⁴க³வதி ப்ரவஹந்நஜஸ்ர-
மாநந்த³பா³ஷ்பகலயா முஹுரர்த்³யமாந: ।
விக்லித்³யமாநஹ்ரு’த³ய: புலகாசிதாங்கோ³
நாத்மாநமஸ்மரத³ஸாவிதி முக்தலிங்க:³ ॥ 18॥
ஸ த³த³ர்ஶ விமாநாக்³ர்யம் நப⁴ஸோऽவதரத்³த்⁴ருவ: ।
விப்⁴ராஜயத்³த³ஶ தி³ஶோ ராகாபதிமிவோதி³தம் ॥ 19॥
தத்ராநு தே³வப்ரவரௌ சதுர்பு⁴ஜௌ
ஶ்யாமௌ கிஶோராவருணாம்பு³ஜேக்ஷணௌ ।
ஸ்தி²தாவவஷ்டப்⁴ய க³தா³ம் ஸுவாஸஸௌ
கிரீடஹாராங்க³த³சாருகுண்ட³லௌ ॥ 20॥
விஜ்ஞாய தாவுத்தமகா³யகிங்கரா-
வப்⁴யுத்தி²த:ஸாத்⁴வஸவிஸ்ம்ரு’தக்ரம: ।
நாம நாமாநி க்³ரு’ணந் மது⁴த்³விஷ:

பார்ஷத்ப்ரதா⁴நாவிதி ஸம்ஹதாஞ்ஜலி: ॥ 21॥
தம் க்ரு’ஷ்ணபாதா³பி⁴நிவிஷ்டசேதஸம்
ப³த்³தா⁴ஞ்ஜலிம் ப்ரஶ்ரயநம்ரகந்த⁴ரம் ।
ஸுநந்த³நந்தா³வுபஸ்ரு’த்ய ஸஸ்மிதம்
ப்ரத்யூசது: புஷ்கரநாப⁴ஸம்மதௌ ॥ 22॥
ஸுநந்த³நந்தா³வூசது:

போ⁴ போ⁴ ராஜந் ஸுப⁴த்³ரம் தே வாசம் நோऽவஹித: ஶ‍்ரு’ணு ।

ய: பஞ்சவர்ஷஸ்தபஸா ப⁴வாந் தே³வமதீத்ரு’பத் ॥ 23॥
தஸ்யாகி²லஜக³த்³தா⁴துராவாம் தே³வஸ்ய ஶார்ங்கி³ண: ।
பார்ஷதா³விஹ ஸம்ப்ராப்தௌ நேதும் த்வாம் ப⁴க³வத்பத³ம் ॥ 24॥
ஸுது³ர்ஜயம் விஷ்ணுபத³ம் ஜிதம் த்வயா
யத்ஸூரயோऽப்ராப்ய விசக்ஷதே பரம் ।
ஆதிஷ்ட² தச்சந்த்³ரதி³வாகராத³யோ
க்³ரஹர்க்ஷதாரா: பரியந்தி த³க்ஷிணம் ॥ 25॥
அநாஸ்தி²தம் தே பித்ரு’பி⁴ரந்யைரப்யங்க³ கர்ஹிசித் ।
ஆதிஷ்ட² ஜக³தாம் வந்த்³யம் தத்³விஷ்ணோ: பரமம் பத³ம் ॥ 26॥
ஏதத்³விமாநப்ரவரமுத்தமஶ்லோகமௌலிநா ।
உபஸ்தா²பிதமாயுஷ்மந்நதி⁴ரோடு⁴ம் த்வமர்ஹஸி ॥ 27॥
மைத்ரேய உவாச
நிஶம்ய வைகுண்ட²நியோஜ்யமுக்²யயோ-
ர்மது⁴ச்யுதம் வாசமுருக்ரமப்ரிய: ।
க்ரு’தாபி⁴ஷேக: க்ரு’தநித்யமங்க³ளோ
முநீந் ப்ரணம்யாஶிஷமப்⁴யவாத³யத் ॥ 28॥
பரீத்யாப்⁴யர்ச்ய தி⁴ஷ்ண்யாக்³ர்யம் பார்ஷதா³வபி⁴வந்த்³ய ச ।
இயேஷ தத³தி⁴ஷ்டா²தும் பி³ப்⁴ரத்³ரூபம் ஹிரண்மயம் ॥ 29॥
ததோ³த்தாநபத:³ புத்ரோ த³த³ர்ஶாந்தகமாக³தம் ।
ம்ரு’த்யோர்மூர்த்⁴நி பத³ம் த³த்த்வா ஆருரோஹாத்³பு⁴தம் க்³ரு’ஹம் ॥ 30॥
ததா³ து³ந்து³ப⁴யோ நேது³ர்ம்ரு’த³ங்க³பணவாத³ய: ।
க³ந்த⁴ர்வமுக்²யா: ப்ரஜகு:³ பேது:குஸுமவ்ரு’ஷ்டய: ॥ 31॥
ஸ ச ஸ்வர்லோகமாரோக்ஷ்யந் ஸுநீதிம் ஜநநீம் த்⁴ருவ: ।
அந்வஸ்மரத³க³ம் ஹித்வா தீ³நாம் யாஸ்யே த்ரிவிஷ்டபம் ॥ 32॥
இதி வ்யவஸிதம் தஸ்ய வ்யவஸாய ஸுரோத்தமௌ ।
த³ர்ஶயாமாஸதுர்தே³வீம் புரோ யாநேந க³ச்ச²தீம் ॥ 33॥
தத்ர தத்ர ப்ரஶம்ஸத்³பி:⁴ பதி²வைமாநிகை:ஸுரை: ।
அவகீர்யமாணோ த³த்³ரு’ஶே குஸுமை: க்ரமஶோ க்³ரஹாந் ॥ 34॥

த்ரிலோகீம் தே³வயாநேந ஸோऽதிவ்ரஜ்ய முநீநபி ।
பரஸ்தாத்³யத்³த்⁴ருவக³திர்விஷ்ணோ: பத³மதா²ப்⁴யகா³த் ॥ 35॥
யத்³ப்⁴ராஜமாநம் ஸ்வருசைவ ஸர்வதோ
லோகாஸ்த்ரயோ ஹ்யநுவிப்⁴ராஜந்த ஏதே ।
யந்நாவ்ரஜந் ஜந்துஷு யேऽநநுக்³ரஹா
வ்ரஜந்தி ப⁴த்³ராணி சரந்தி யேऽநிஶம் ॥ 36॥
ஶாந்தா:ஸமத்³ரு’ஶ: ஶுத்³தா: ⁴ ஸர்வபூ⁴தாநுரஞ்ஜநா: ।
யாந்த்யஞ்ஜஸாச்யுதபத³மச்யுதப்ரியபா³ந்த⁴வா: ॥ 37॥
இத்யுத்தாநபத:³ புத்ரோ த்⁴ருவ: க்ரு’ஷ்ணபராயண: ।
அபூ⁴த்த்ரயாணாம் லோகாநாம் சூடா³மணிரிவாமல: ॥ 38॥
க³ம்பீ⁴ரவேகோ³ऽநிமிஷம் ஜ்யோதிஷாம் சக்ரமாஹிதம் ।
யஸ்மிந் ப்⁴ரமதி கௌரவ்ய மேட்⁴யாமிவ க³வாம் க³ண: ॥ 39॥
மஹிமாநம் விலோக்யாஸ்ய நாரதோ³ ப⁴க³வாந் ரு’ஷி: ।
ஆதோத்³யம் விதுத³ஞ்ஶ்லோகாந் ஸத்ரேऽகா³யத்ப்ரசேதஸாம் ॥ 40॥
நாரத³ உவாச
நூநம் ஸுநீதே: பதிதே³வதாயா-
ஸ்தப:ப்ரபா⁴வஸ்ய ஸுதஸ்ய தாம் க³திம் ।
த்³ரு’ஷ்ட்வாப்⁴யுபாயாநபி வேத³வாதி³நோ
நைவாதி⁴க³ந்தும் ப்ரப⁴வந்தி கிம் ந்ரு’பா: ॥ 41॥
ய: பஞ்சவர்ஷோ கு³ருதா³ரவாக்ஶரை-
ர்பி⁴ந்நேந யாதோ ஹ்ரு’த³யேந தூ³யதா ।
வநம் மதா³தே³ஶகரோऽஜிதம் ப்ரபு⁴ம்
ஜிகா³ய தத்³ப⁴க்தகு³ணை: பராஜிதம் ॥ 42॥
ய:க்ஷத்ரப³ந்து⁴ர்பு⁴வி தஸ்யாதி⁴ரூட⁴-
மந்வாருருக்ஷேத³பி வர்ஷபூகை:³ ।
ஷட்பஞ்சவர்ஷோ யத³ஹோபி⁴ரல்பை:
ப்ரஸாத்³ய வைகுண்ட²மவாப தத்பத³ம் ॥ 43॥
மைத்ரேய உவாச
ஏதத்தேऽபி⁴ஹிதம் ஸர்வம் யத்ப்ரு’ஷ்டோऽஹமிஹ த்வயா ।

த்⁴ருவஸ்யோத்³தா³மயஶஸஶ்சரிதம் ஸம்மதம் ஸதாம் ॥ 44॥
த⁴ந்யம் யஶஸ்யமாயுஷ்யம் புண்யம் ஸ்வஸ்த்யயநம் மஹத் ।
ஸ்வர்க்³யம் த்⁴ரௌவ்யம் ஸௌமநஸ்யம் ப்ரஶஸ்யமக⁴மர்ஷணம் ॥ 45॥
ஶ்ருத்வைதச்ச்²ரத்³த⁴யாபீ⁴க்ஷ்ணமச்யுதப்ரியசேஷ்டிதம் ।
ப⁴வேத்³ப⁴க்திர்ப⁴க³வதி யயா ஸ்யாத்க்லேஶஸங்க்ஷய: ॥ 46॥
மஹத்த்வமிச்ச²தாம் தீர்த²ம் ஶ்ரோது: ஶீலாத³யோ கு³ணா: ।
யத்ர தேஜஸ்ததி³ச்சூ²நாம் மாநோ யத்ர மநஸ்விநாம் ॥ 47॥
ப்ரயத: கீர்தயேத்ப்ராத:ஸமவாயே த்³விஜந்மநாம் ।
ஸாயம் ச புண்யஶ்லோகஸ்ய த்⁴ருவஸ்ய சரிதம் மஹத் ॥ 48॥
பௌர்ணமாஸ்யாம் ஸிநீவால்யாம் த்³வாத³ஶ்யாம் ஶ்ரவணேऽத²வா ।
தி³நக்ஷயே வ்யதீபாதே ஸங்க்ரமேऽர்கதி³நேऽபி வா ॥ 49॥
ஶ்ராவயேச்ச்²ரத்³த³தா⁴நாநாம் தீர்த²பாத³பதா³ஶ்ரய: ।
நேச்ச²ம்ஸ்தத்ராத்மநாऽऽத்மாநம் ஸந்துஷ்ட இதி ஸித்⁴யதி ॥ 50॥
ஜ்ஞாநமஜ்ஞாததத்த்வாய யோ த³த்³யாத்ஸத்பதே²ऽம்ரு’தம் ।
க்ரு’பாலோர்தீ³நநாத²ஸ்ய தே³வாஸ்தஸ்யாநுக்³ரு’ஹ்ணதே ॥ 51॥
இத³ம் மயா தேऽபி⁴ஹிதம் குரூத்³வஹ
த்⁴ருவஸ்ய விக்²யாதவிஶுத்³த⁴கர்மண: ।
ஹித்வார்ப⁴க: க்ரீட³நகாநி மாது-

ர்க்³ரு’ஹம் ச விஷ்ணும் ஶரணம் யோ ஜகா³ம ॥ 52॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ த்⁴ருவசரிதம் நாம த்³வாத³ஶோऽத்⁴யாய: ॥ 12॥

॥ ௐ நமோ ப⁴க³வதே வாஸுதே³வாய ॥

॥ த்ரயோத³ஶோऽத்⁴யாய: - 13॥
ஸூத உவாச
நிஶம்ய கௌஷாரவிணோபவர்ணிதம்

த்⁴ருவஸ்ய வைகுண்ட²பதா³தி⁴ரோஹணம் ।
ப்ரரூட⁴பா⁴வோ ப⁴க³வத்யதோ⁴க்ஷஜே
ப்ரஷ்டும் புநஸ்தம் விது³ர: ப்ரசக்ரமே ॥ 1॥
விது³ர உவாச
கே தே ப்ரசேதஸோ நாம கஸ்யாபத்யாநி ஸுவ்ரத ।
கஸ்யாந்வவாயே ப்ரக்²யாதா:குத்ர வா ஸத்ரமாஸத ॥ 2॥
மந்யே மஹாபா⁴க³வதம் நாரத³ம் தே³வத³ர்ஶநம் ।
யேந ப்ரோக்த: க்ரியாயோக:³ பரிசர்யாவிதி⁴ர்ஹரே: ॥ 3॥
ஸ்வத⁴ர்மஶீலை: புருஷைர்ப⁴க³வாந் யஜ்ஞபூருஷ: ।
இஜ்யமாநோ ப⁴க்திமதா நாரதே³நேரித: கில ॥ 4॥
யாஸ்தா தே³வர்ஷிணா தத்ர வர்ணிதா ப⁴க³வத்கதா:² ।
மஹ்யம் ஶுஶ்ரூஷவே ப்³ரஹ்மந் கார்த்ஸ்ந்யேநாசஷ்டுமர்ஹஸி ॥ 5॥
மைத்ரேய உவாச
த்⁴ருவஸ்ய சோத்கல: புத்ர: பிதரி ப்ரஸ்தி²தே வநம் ।
ஸார்வபௌ⁴மஶ்ரியம் நைச்ச²த³தி⁴ராஜாஸநம் பிது: ॥ 6॥
ஸ ஜந்மநோபஶாந்தாத்மா நி:ஸங்க:³ஸமத³ர்ஶந: ।
த³த³ர்ஶ லோகே விததமாத்மாநம் லோகமாத்மநி ॥ 7॥
ஆத்மாநம் ப்³ரஹ்மநிர்வாணம் ப்ரத்யஸ்தமிதவிக்³ரஹம் ।
அவபோ³த⁴ரஸைகாத்ம்யமாநந்த³மநுஸந்ததம் ॥ 8॥
அவ்யவச்சி²ந்நயோகா³க்³நித³க்³த⁴கர்மமலாஶய: ।
ஸ்வரூபமவருந்தா⁴நோ நாத்மநோऽந்யம் ததை³க்ஷத ॥ 9॥
ஜடா³ந்த⁴ப³தி⁴ரோந்மத்தமூகாக்ரு’திரதந்மதி: ।
லக்ஷித: பதி² பா³லாநாம் ப்ரஶாந்தார்சிரிவாநல: ॥ 10॥
மத்வா தம் ஜட³முந்மத்தம் குலவ்ரு’த்³தா:⁴ ஸமந்த்ரிண: ।
வத்ஸரம் பூ⁴பதிம் சக்ருர்யவீயாம்ஸம் ப்⁴ரமே:ஸுதம் ॥ 11॥
ஸ்வர்வீதி²ர்வத்ஸரஸ்யேஷ்டா பா⁴ர்யாஸூத ஷடா³த்மஜாந் ।
புஷ்பார்ணம் திக்³மகேதும் ச இஷமூர்ஜம் வஸும் ஜயம் ॥ 12॥
புஷ்பார்ணஸ்ய ப்ரபா⁴ பா⁴ர்யா தோ³ஷா ச த்³வே ப³பூ⁴வது: ।

ப்ராதர்மத்⁴யந்தி³நம் ஸாயமிதி ஹ்யாஸந் ப்ரபா⁴ஸுதா: ॥ 13॥
ப்ரதோ³ஷோ நிஶிதோ² வ்யுஷ்ட இதி தோ³ஷா ஸுதாஸ்த்ரய: ।
வ்யுஷ்ட:ஸுதம் புஷ்கரிண்யாம் ஸர்வதேஜஸமாத³தே⁴ ॥ 14॥
ஸ சக்ஷு:ஸுதமாகூத்யாம் பத்ந்யாம் மநுமவாப ஹ ।
மநோரஸூத மஹிஷீ விரஜாந் நட்³வலா ஸுதாந் ॥ 15॥
புரும் குத்ஸம் த்ரிதம் த்³யும்நம் ஸத்யவந்தம்ரு’தம் வ்ரதம் ।
அக்³நிஷ்டோமமதீராத்ரம் ப்ரத்³யும்நம் ஶிபி³முல்முகம் ॥ 16॥
உல்முகோऽஜநயத்புத்ராந் புஷ்கரிண்யாம் ஷடு³த்தமாந் ।
அங்க³ம் ஸுமநஸம் க்²யாதிம் க்ரதுமங்கி³ரஸம் க³யம் ॥ 17॥
ஸுநீதா²ங்க³ஸ்ய யா பத்நீ ஸுஷுவே வேநமுல்ப³ணம் ।
யத்³தௌ:³ஶீல்யாத்ஸ ராஜர்ஷிர்நிர்விண்ணோ நிரகா³த்புராத் ॥ 18॥
யமங்க³ ஶேபு:குபிதா வாக்³வஜ்ரா முநய: கில ।
க³தாஸோஸ்தஸ்ய பூ⁴யஸ்தே மமந்து²ர்த³க்ஷிணம் கரம் ॥ 19॥
அராஜகே ததா³ லோகே த³ஸ்யுபி: ⁴ பீடி³தா: ப்ரஜா: ।
ஜாதோ நாராயணாம்ஶேந ப்ரு’து²ராத்³ய:க்ஷிதீஶ்வர: ॥ 20॥
விது³ர உவாச
தஸ்ய ஶீலநிதே: ⁴ ஸாதோ⁴ர்ப்³ரஹ்மண்யஸ்ய மஹாத்மந: ।
ராஜ்ஞ: கத²மபூ⁴த்³து³ஷ்டா ப்ரஜா யத்³விமநா யயௌ ॥ 21॥
கிம் வாம்ஹோ வேந உத்³தி³ஶ்ய ப்³ரஹ்மத³ண்ட³மயூயுஜந் ।
த³ண்ட³வ்ரதத⁴ரே ராஜ்ஞி முநயோ த⁴ர்மகோவிதா:³ ॥ 22॥
நாவத்⁴யேய: ப்ரஜாபால: ப்ரஜாபி⁴ரக⁴வாநபி ।
யத³ஸௌ லோகபாலாநாம் பி³ப⁴ர்த்யோஜ:ஸ்வதேஜஸா ॥ 23॥
ஏததா³க்²யாஹி மே ப்³ரஹ்மந் ஸுநீதா²த்மஜசேஷ்டிதம் ।
ஶ்ரத்³த³தா⁴நாய ப⁴க்தாய த்வம் பராவரவித்தம: ॥ 24॥
மைத்ரேய உவாச
அங்கோ³ऽஶ்வமேத⁴ம் ராஜர்ஷிராஜஹார மஹாக்ரதும் ।
நாஜக்³முர்தே³வதாஸ்தஸ்மிந்நாஹூதா ப்³ரஹ்மவாதி³பி: ⁴ ॥ 25॥
தமூசுர்விஸ்மிதாஸ்தத்ர யஜமாநமத²ர்த்விஜ: ।

ஹவீம்ஷி ஹூயமாநாநி ந தே க்³ரு’ஹ்ணந்தி தே³வதா: ॥ 26॥
ராஜந் ஹவீம்ஷ்யது³ஷ்டாநி ஶ்ரத்³த⁴யாஸாதி³தாநி தே ।
ச²ந்தா³ம்ஸ்யயாதயாமாநி யோஜிதாநி த்⁴ரு’தவ்ரதை: ॥ 27॥
ந விதா³மேஹ தே³வாநாம் ஹேலநம் வயமண்வபி ।
யந்ந க்³ரு’ஹ்ணந்தி பா⁴கா³ந் ஸ்வாந் யே தே³வா: கர்மஸாக்ஷிண: ॥ 28॥
மைத்ரேய உவாச
அங்கோ³ த்³விஜவச: ஶ்ருத்வா யஜமாந:ஸுது³ர்மநா: ।
தத்ப்ரஷ்டும் வ்யஸ்ரு’ஜத்³வாசம் ஸத³ஸ்யாம்ஸ்தத³நுஜ்ஞயா ॥ 29॥
நாக³ச்ச²ந்த்யாஹுதா தே³வா ந க்³ரு’ஹ்ணந்தி க்³ரஹாநிஹ ।
ஸத³ஸஸ்பதயோ ப்³ரூத கிமவத்³யம் மயா க்ரு’தம் ॥ 30॥
ஸத³ஸஸ்பதய ஊசு:
நரதே³வேஹ ப⁴வதோ நாக⁴ம் தாவந்மநாக்ஸ்தி²தம் ।
அஸ்த்யேகம் ப்ராக்தநமக⁴ம் யதி³ஹேத்³ரு’க்த்வமப்ரஜ: ॥ 31॥
ததா²ஸாத⁴ய ப⁴த்³ரம் தே ஆத்மாநம் ஸுப்ரஜம் ந்ரு’ப ।
இஷ்டஸ்தே புத்ரகாமஸ்ய புத்ரம் தா³ஸ்யதி யஜ்ஞபு⁴க் ॥ 32॥
ததா²ஸ்வபா⁴க³தே⁴யாநி க்³ரஹீஷ்யந்தி தி³வௌகஸ: ।
யத்³யஜ்ஞபுருஷ:ஸாக்ஷாத³பத்யாய ஹரிர்வ்ரு’த: ॥ 33॥
தாம்ஸ்தாந் காமாந் ஹரிர்த³த்³யாத்³யாந் யாந் காமயதே ஜந: ।
ஆராதி⁴தோ யதை²வைஷ ததா² பும்ஸாம் ப²லோத³ய: ॥ 34॥
இதி வ்யவஸிதா விப்ராஸ்தஸ்ய ராஜ்ஞ: ப்ரஜாதயே ।
புரோடா³ஶம் நிரவபந் ஶிபிவிஷ்டாய விஷ்ணவே ॥ 35॥
தஸ்மாத்புருஷ உத்தஸ்தௌ² ஹேமமால்யமலாம்ப³ர: ।
ஹிரண்மயேந பாத்ரேண ஸித்³த⁴மாதா³ய பாயஸம் ॥ 36॥
ஸ விப்ராநுமதோ ராஜா க்³ரு’ஹீத்வாஞ்ஜலிநௌத³நம் ।
அவக்⁴ராய முதா³ யுக்த: ப்ராதா³த்பத்ந்யா உதா³ரதீ:⁴ ॥ 37॥
ஸா தத்பும்ஸவநம் ராஜ்ஞீ ப்ராஶ்ய வை பத்யுராத³தே⁴ ।
க³ர்ப⁴ம் கால உபாவ்ரு’த்தே குமாரம் ஸுஷுவேऽப்ரஜா ॥ 38॥
ஸ பா³ல ஏவ புருஷோ மாதாமஹமநுவ்ரத: ।

அத⁴ர்மாம்ஶோத்³ப⁴வம் ம்ரு’த்யும் தேநாப⁴வத³தா⁴ர்மிக: ॥ 39॥
ஸ ஶராஸநமுத்³யம்ய ம்ரு’க³யுர்வநகோ³சர: ।
ஹந்த்யஸாது⁴ர்ம்ரு’கா³ந் தீ³நாந் வேநோऽஸாவித்யரௌஜ்ஜந: ॥ 40॥
ஆக்ரீடே³ க்ரீட³தோ பா³லாந் வயஸ்யாநதிதா³ருண: ।
ப்ரஸஹ்ய நிரநுக்ரோஶ: பஶுமாரமமாரயத் ॥ 41॥
தம் விசக்ஷ்ய க²லம் புத்ரம் ஶாஸநைர்விவிதை⁴ர்ந்ரு’ப: ।
யதா³ ந ஶாஸிதும் கல்போ ப்⁴ரு’ஶமாஸீத்ஸுது³ர்மநா: ॥ 42॥
ப்ராயேணாப்⁴யர்சிதோ தே³வோ யேऽப்ரஜா க்³ரு’ஹமேதி⁴ந: ।
கத³பத்யப்⁴ரு’தம் து:³க²ம் யே ந விந்த³ந்தி து³ர்ப⁴ரம் ॥ 43॥
யத: பாபீயஸீ கீர்திரத⁴ர்மஶ்ச மஹாந் ந்ரு’ணாம் ।
யதோ விரோத: ⁴ ஸர்வேஷாம் யத ஆதி⁴ரநந்தக: ॥ 44॥
கஸ்தம் ப்ரஜாபதே³ஶம் வை மோஹப³ந்த⁴நமாத்மந: ।
பண்டி³தோ ப³ஹு மந்யேத யத³ர்தா:² க்லேஶதா³ க்³ரு’ஹா: ॥ 45॥
கத³பத்யம் வரம் மந்யே ஸத³பத்யாச்சு²சாம் பதா³த் ।
நிர்வித்³யேத க்³ரு’ஹாந்மர்த்யோ யத்க்லேஶநிவஹா க்³ரு’ஹா: ॥ 46॥
ஏவம் ஸ நிர்விண்ணமநா ந்ரு’போ க்³ரு’ஹாந்
நிஶீத² உத்தா²ய மஹோத³யோத³யாத் ।
அலப்³த⁴நித்³ரோऽநுபலக்ஷிதோ ந்ரு’பி⁴-
ர்ஹித்வா க³தோ வேநஸுவம் ப்ரஸுப்தாம் ॥ 47॥
விஜ்ஞாய நிர்வித்³ய க³தம் பதிம் ப்ரஜா:
புரோஹிதாமாத்யஸுஹ்ரு’த்³க³ணாத³ய: ।
விசிக்யுருர்வ்யாமதிஶோககாதரா
யதா² நிகூ³ட⁴ம் புருஷம் குயோகி³ந: ॥ 48॥
அலக்ஷயந்த: பத³வீம் ப்ரஜாபதே:
ஹதோத்³யமா: ப்ரத்யுபஸ்ரு’த்ய தே புரீம் ।
ரு’ஷீந் ஸமேதாநபி⁴வந்த்³ய ஸாஶ்ரவோ
ந்யவேத³யந் பௌரவ ப⁴ர்த்ரு’விப்லவம் ॥ 49॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்

ஸம்ஹிதாயாம் சதுர்த²ஸ்கந்தே⁴ த்ரயோத³ஶோऽத்⁴யாய: ॥ 13॥

॥ ௐ நமோ ப⁴க³வதே வாஸுதே³வாய ॥

॥ சதுர்த³ஶோऽத்⁴யாய: - 14॥
மைத்ரேய உவாச
ப்⁴ரு’க்³வாத³யஸ்தே முநயோ லோகாநாம் க்ஷேமத³ர்ஶிந: ।
கோ³ப்தர்யஸதி வை ந்ரூ’ணாம் பஶ்யந்த: பஶுஸாம்யதாம் ॥ 1॥
வீரமாதரமாஹூய ஸுநீதா²ம் ப்³ரஹ்மவாதி³ந: ।
ப்ரக்ரு’த்யஸம்மதம் வேநமப்⁴யஷிஞ்சந் பதிம் பு⁴வ: ॥ 2॥
ஶ்ருத்வா ந்ரு’பாஸநக³தம் வேநமத்யுக்³ரஶாஸநம் ।
நிலில்யுர்த³ஸ்யவ:ஸத்³ய:ஸர்பத்ரஸ்தா இவாக²வ: ॥ 3॥
ஸ ஆரூட⁴ந்ரு’பஸ்தா²ந உந்நத்³தோ⁴ऽஷ்டவிபூ⁴திபி: ⁴ ।
அவமேநே மஹாபா⁴கா³ந் ஸ்தப்³த:⁴ ஸம்பா⁴வித:ஸ்வத: ॥ 4॥
ஏவம் மதா³ந்த⁴ உத்ஸிக்தோ நிரங்குஶ இவ த்³விப: ।
பர்யடந் ரத²மாஸ்தா²ய கம்பயந்நிவ ரோத³ஸீ ॥ 5॥
ந யஷ்டவ்யம் ந தா³தவ்யம் ந ஹோதவ்யம் த்³விஜா: க்வசித் ।
இதி ந்யவாரயத்³த⁴ர்மம் பே⁴ரீகோ⁴ஷேண ஸர்வஶ: ॥ 6॥
வேநஸ்யாவேக்ஷ்ய முநயோ து³ர்வ்ரு’த்தஸ்ய விசேஷ்டிதம் ।
விம்ரு’ஶ்ய லோகவ்யஸநம் க்ரு’பயோசு:ஸ்ம ஸத்ரிண: ॥ 7॥
அஹோ உப⁴யத: ப்ராப்தம் லோகஸ்ய வ்யஸநம் மஹத் ।
தா³ருண்யுப⁴யதோ தீ³ப்தே இவ தஸ்கரபாலயோ: ॥ 8॥
அராஜகப⁴யாதே³ஷ க்ரு’தோ ராஜாதத³ர்ஹண: ।
ததோऽப்யாஸீத்³ப⁴யம் த்வத்³ய கத²ம் ஸ்யாத்ஸ்வஸ்தி தே³ஹிநாம் ॥ 9॥
அஹேரிவ பய: போஷ: போஷகஸ்யாப்யநர்த²ப்⁴ரு’த் ।
வேந: ப்ரக்ரு’த்யைவ க²ல:ஸுநீதா²க³ர்ப⁴ஸம்ப⁴வ: ॥ 10॥
நிரூபித: ப்ரஜாபால:ஸ ஜிகா⁴ம்ஸதி வை ப்ரஜா: ।

ததா²பி ஸாந்த்வயேமாமும் நாஸ்மாம்ஸ்தத்பாதகம் ஸ்ப்ரு’ஶேத் ॥ 11॥
தத்³வித்³வத்³பி⁴ரஸத்³வ்ரு’த்தோ வேநோऽஸ்மாபி: ⁴ க்ரு’தோ ந்ரு’ப: ।
ஸாந்த்விதோ யதி³ நோ வாசம் ந க்³ரஹீஷ்யத்யத⁴ர்மக்ரு’த் ॥ 12॥
லோகதி⁴க்காரஸந்த³க்³த⁴ம் த³ஹிஷ்யாம:ஸ்வதேஜஸா ।
ஏவமத்⁴யவஸாயைநம் முநயோ கூ³ட⁴மந்யவ: ।
உபவ்ரஜ்யாப்³ருவந் வேநம் ஸாந்த்வயித்வா ச ஸாமபி: ⁴ ॥ 13॥
முநய ஊசு:
ந்ரு’பவர்ய நிபோ³தை⁴தத்³யத்தே விஜ்ஞாபயாம போ: ⁴ ।
ஆயு:ஶ்ரீப³லகீர்தீநாம் தவ தாத விவர்த⁴நம் ॥ 14॥
த⁴ர்ம ஆசரித: பும்ஸாம் வாங்மந:காயபு³த்³தி⁴பி:⁴ ।
லோகாந் விஶோகாந் விதரத்யதா²நந்த்யமஸங்கி³நாம் ॥ 15॥
ஸ தே மா விநஶேத்³வீர ப்ரஜாநாம் க்ஷேமலக்ஷண: ।
யஸ்மிந் விநஷ்டே ந்ரு’பதிரைஶ்வர்யாத³வரோஹதி ॥ 16॥
ராஜந்நஸாத்⁴வமாத்யேப்⁴யஶ்சோராதி³ப்⁴ய: ப்ரஜா ந்ரு’ப: ।
ரக்ஷந் யதா² ப³லிம் க்³ரு’ஹ்ணந்நிஹ ப்ரேத்ய ச மோத³தே ॥ 17॥
யஸ்ய ராஷ்ட்ரே புரே சைவ ப⁴க³வாந் யஜ்ஞபூருஷ: ।
இஜ்யதே ஸ்வேந த⁴ர்மேண ஜநைர்வர்ணாஶ்ரமாந்விதை: ॥ 18॥
தஸ்ய ராஜ்ஞோ மஹாபா⁴க³ ப⁴க³வாந் பூ⁴தபா⁴வந: ।
பரிதுஷ்யதி விஶ்வாத்மா திஷ்ட²தோ நிஜஶாஸநே ॥ 19॥
தஸ்மிம்ஸ்துஷ்டே கிமப்ராப்யம் ஜக³தாமீஶ்வரேஶ்வரே ।
லோகா:ஸபாலா ஹ்யேதஸ்மை ஹரந்தி ப³லிமாத்³ரு’தா: ॥ 20॥
தம் ஸர்வலோகாமரயஜ்ஞஸங்க்³ரஹம்
த்ரயீமயம் த்³ரவ்யமயம் தபோமயம் ।
யஜ்ஞைர்விசித்ரைர்யஜதோ ப⁴வாய தே
ராஜந் ஸ்வதே³ஶாநநுரோத்³து⁴மர்ஹஸி ॥ 21॥
யஜ்ஞேந யுஷ்மத்³விஷயே த்³விஜாதிபி⁴-
ர்விதாயமாநேந ஸுரா: கலா ஹரே: ।
ஸ்விஷ்டா:ஸுதுஷ்டா: ப்ரதி³ஶந்தி வாஞ்சி²தம்

தத்³தே⁴லநம் நார்ஹஸி வீர சேஷ்டிதும் ॥ 22॥
வேந உவாச
பா³லிஶா ப³த யூயம் வா அத⁴ர்மே த⁴ர்மமாநிந: ।
யே வ்ரு’த்தித³ம் பதிம் ஹித்வா ஜாரம் பதிமுபாஸதே ॥ 23॥
அவஜாநந்த்யமீ மூடா⁴ ந்ரு’பரூபிணமீஶ்வரம் ।
நாநுவிந்த³ந்தி தே ப⁴த்³ரமிஹ லோகே பரத்ர ச ॥ 24॥
கோ யஜ்ஞபுருஷோ நாம யத்ர வோ ப⁴க்திரீத்³ரு’ஶீ ।
ப⁴ர்த்ரு’ஸ்நேஹவிதூ³ராணாம் யதா² ஜாரே குயோஷிதாம் ॥ 25॥
விஷ்ணுர்விரிஞ்சோ கி³ரிஶ இந்த்³ரோ வாயுர்யமோ ரவி: ।
பர்ஜந்யோ த⁴நத:³ ஸோம:க்ஷிதிரக்³நிரபாம்பதி: ॥ 26॥
ஏதே சாந்யே ச விபு³தா:⁴ ப்ரப⁴வோ வரஶாபயோ: ।
தே³ஹே ப⁴வந்தி ந்ரு’பதே:ஸர்வதே³வமயோ ந்ரு’ப: ॥ 27॥
தஸ்மாந்மாம் கர்மபி⁴ர்விப்ரா யஜத்⁴வம் க³தமத்ஸரா: ।
ப³லிம் ச மஹ்யம் ஹரத மத்தோऽந்ய: கோऽக்³ரபு⁴க் புமாந் ॥ 28॥
மைத்ரேய உவாச
இத்த²ம் விபர்யயமதி: பாபீயாநுத்பத²ம் க³த: ।
அநுநீயமாநஸ்தத்³யாச்ஞாம் ந சக்ரே ப்⁴ரஷ்டமங்க³ள: ॥ 29॥
இதி தேऽஸத்க்ரு’தாஸ்தேந த்³விஜா: பண்டி³தமாநிநா ।
ப⁴க்³நாயாம் ப⁴வ்யயாச்ஞாயாம் தஸ்மை விது³ர சுக்ருது: ⁴ ॥ 30॥
ஹந்யதாம் ஹந்யதாமேஷ பாப: ப்ரக்ரு’திதா³ருண: ।
ஜீவந் ஜக³த³ஸாவாஶு குருதே ப⁴ஸ்மஸாத்³த்⁴ருவம் ॥ 31॥
நாயமர்ஹத்யஸத்³வ்ரு’த்தோ நரதே³வவராஸநம் ।
யோऽதி⁴யஜ்ஞபதிம் விஷ்ணும் விநிந்த³த்யநபத்ரப: ॥ 32॥
கோ வைநம் பரிசக்ஷீத வேநமேகம்ரு’தேऽஶுப⁴ம் ।
ப்ராப்த ஈத்³ரு’ஶமைஶ்வர்யம் யத³நுக்³ரஹபா⁴ஜந: ॥ 33॥
இத்த²ம் வ்யவஸிதா ஹந்தும் ரு’ஷயோ ரூட⁴மந்யவ: ।
நிஜக்⁴நுர்ஹுங்க்ரு’தைர்வேநம் ஹதமச்யுதநிந்த³யா ॥ 34॥
ரு’ஷிபி: ⁴ ஸ்வாஶ்ரமபத³ம் க³தே புத்ரகலேவரம் ।

ஸுநீதா² பாலயாமாஸ வித்³யாயோகே³ந ஶோசதீ ॥ 35॥
ஏகதா³முநயஸ்தே து ஸரஸ்வத்ஸலிலாப்லுதா: ।
ஹுத்வாக்³நீந் ஸத்கதா²ஶ்சக்ருருபவிஷ்டா:ஸரித்தடே ॥ 36॥
வீக்ஷ்யோத்தி²தாந்மஹோத்பாதாநாஹுர்லோகப⁴யங்கராந் ।
அப்யப⁴த்³ரமநாதா²யா த³ஸ்யுப்⁴யோ ந ப⁴வேத்³பு⁴வ: ॥ 37॥
ஏவம் ம்ரு’ஶந்த ரு’ஷயோ தா⁴வதாம் ஸர்வதோதி³ஶம் ।
பாம்ஸு:ஸமுத்தி²தோ பூ⁴ரிஶ்சோராணாமபி⁴லும்பதாம் ॥ 38॥
தது³பத்³ரவமாஜ்ஞாய லோகஸ்ய வஸு லும்பதாம் ।
ப⁴ர்தர்யுபரதே தஸ்மிந்நந்யோந்யம் ச ஜிகா⁴ம்ஸதாம் ॥ 39॥
சோரப்ராயம் ஜநபத³ம் ஹீநஸத்த்வமராஜகம் ।
லோகாந் நாவாரயஞ்ச²க்தா அபி தத்³தோ³ஷத³ர்ஶிந: ॥ 40॥
ப்³ராஹ்மண:ஸமத்³ரு’க் ஶாந்தோ தீ³நாநாம் ஸமுபேக்ஷக: ।
ஸ்ரவதே ப்³ரஹ்ம தஸ்யாபி பி⁴ந்நபா⁴ண்டா³த்பயோ யதா² ॥ 41॥
நாங்க³ஸ்ய வம்ஶோ ராஜர்ஷேரேஷ ஸம்ஸ்தா²துமர்ஹதி ।
அமோக⁴வீர்யா ஹி ந்ரு’பா வம்ஶேऽஸ்மிந் கேஶவாஶ்ரயா: ॥ 42॥
விநிஶ்சித்யைவம்ரு’ஷயோ விபந்நஸ்ய மஹீபதே: ।
மமந்து²ரூரும் தரஸா தத்ராஸீத்³பா³ஹுகோ நர: ॥ 43॥
காகக்ரு’ஷ்ணோऽதிஹ்ரஸ்வாங்கோ³ஹ்ரஸ்வபா³ஹுர்மஹாஹநு: ।
ஹ்ரஸ்வபாந்நிம்நநாஸாக்³ரோ ரக்தாக்ஷஸ்தாம்ரமூர்த⁴ஜ: ॥ 44॥
தம் து தேऽவநதம் தீ³நம் கிம் கரோமீதி வாதி³நம் ।
நிஷீதே³த்யப்³ருவம்ஸ்தாத ஸ நிஷாத³ஸ்ததோऽப⁴வத் ॥ 45॥
தஸ்ய வம்ஶ்யாஸ்து நைஷாதா³ கி³ரிகாநநகோ³சரா: ।
யேநாஹரஜ்ஜாயமாநோ வேநகல்மஷமுல்ப³ணம் ॥ 46॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ப்ரு’து²சரிதே நிஷாதோ³த்பத்திர்நாம சதுர்த³ஶோऽத்⁴யாய: ॥ 14॥

॥ ௐ நமோ ப⁴க³வதே வாஸுதே³வாய ॥

॥ பஞ்சத³ஶோऽத்⁴யாய: - 15॥
மைத்ரேய உவாச
அத² தஸ்ய புநர்விப்ரைரபுத்ரஸ்ய மஹீபதே: ।
பா³ஹுப்⁴யாம் மத்²யமாநாப்⁴யாம் மிது²நம் ஸமபத்³யத ॥ 1॥
தத்³த்³ரு’ஷ்ட்வா மிது²நம் ஜாதம் ரு’ஷயோ ப்³ரஹ்மவாதி³ந: ।
ஊசு: பரமஸந்துஷ்டா விதி³த்வா ப⁴க³வத்கலாம் ॥ 2॥
ரு’ஷய ஊசு:
ஏஷ விஷ்ணோர்ப⁴க³வத: கலா பு⁴வநபாலிநீ ।
இயம் ச லக்ஷ்ம்யா:ஸம்பூ⁴தி: புருஷஸ்யாநபாயிநீ ॥ 3॥
அயம் து ப்ரத²மோ ராஜ்ஞாம் புமாந் ப்ரத²யிதா யஶ: ।
ப்ரு’து²ர்நாம மஹாராஜோ ப⁴விஷ்யதி ப்ரு’து²ஶ்ரவா: ॥ 4॥
இயம் ச ஸுத³தீ தே³வீ கு³ணபூ⁴ஷணபூ⁴ஷணா ।
அர்சிர்நாம வராரோஹா ப்ரு’து²மேவாவருந்த⁴தீ ॥ 5॥
ஏஷ ஸாக்ஷாத்³த⁴ரேரம்ஶோ ஜாதோ லோகரிரக்ஷயா ।
இயம் ச தத்பரா ஹி ஶ்ரீரநுஜஜ்ஞேऽநபாயிநீ ॥ 6॥
மைத்ரேய உவாச
ப்ரஶம்ஸந்தி ஸ்ம தம் விப்ரா க³ந்த⁴ர்வப்ரவரா ஜகு:³ ।
முமுசு:ஸுமநோதா⁴ரா:ஸித்³தா⁴ ந்ரு’த்யந்தி ஸ்வ:ஸ்த்ரிய: ॥ 7॥
ஶங்க²தூர்யம்ரு’த³ங்கா³த்³யா நேது³ர்து³ந்து³ப⁴யோ தி³வி ।
தத்ர ஸர்வ உபாஜக்³முர்தே³வர்ஷிபித்ரூ’ணாம் க³ணா: ॥ 8॥
ப்³ரஹ்மா ஜக³த்³கு³ருர்தே³வை:ஸஹாஸ்ரு’த்ய ஸுரேஶ்வரை: ।
வைந்யஸ்ய த³க்ஷிணே ஹஸ்தே த்³ரு’ஷ்ட்வா சிஹ்நம் க³தா³ப்⁴ரு’த: ॥ 9॥
பாத³யோரரவிந்த³ம் ச தம் வை மேநே ஹரே: கலாம் ।
யஸ்யாப்ரதிஹதம் சக்ரமம்ஶ:ஸ பரமேஷ்டி²ந: ॥ 10॥
தஸ்யாபி⁴ஷேக ஆரப்³தோ⁴ ப்³ராஹ்மணைர்ப்³ரஹ்மவாதி³பி: ⁴ ।
ஆபி⁴ஷேசநிகாந்யஸ்மை ஆஜஹ்ரு:ஸர்வதோ ஜநா: ॥ 11॥

ஸரித்ஸமுத்³ரா கி³ரயோ நாகா³ கா³வ: க²கா³ ம்ரு’கா:³ ।
த்³யௌ:க்ஷிதி:ஸர்வபூ⁴தாநி ஸமாஜஹ்ருருபாயநம் ॥ 12॥
ஸோऽபி⁴ஷிக்தோ மஹாராஜ:ஸுவாஸா:ஸாத்⁴வலங்க்ரு’த: ।
பத்ந்யார்சிஷாலங்க்ரு’தயா விரேஜேऽக்³நிரிவாபர: ॥ 13॥
தஸ்மை ஜஹார த⁴நதோ³ஹைமம் வீரவராஸநம் ।
வருண:ஸலிலஸ்ராவமாதபத்ரம் ஶஶிப்ரப⁴ம் ॥ 14॥
வாயுஶ்ச வாலவ்யஜநே த⁴ர்ம: கீர்திமயீம் ஸ்ரஜம் ।
இந்த்³ர: கிரீடமுத்க்ரு’ஷ்டம் த³ண்ட³ம் ஸம்யமநம் யம: ॥ 15॥
ப்³ரஹ்மா ப்³ரஹ்மமயம் வர்ம பா⁴ரதீ ஹாரமுத்தமம் ।
ஹரி:ஸுத³ர்ஶநம் சக்ரம் தத்பத்ந்யவ்யாஹதாம் ஶ்ரியம் ॥ 16॥
த³ஶசந்த்³ரமஸிம் ருத்³ர: ஶதசந்த்³ரம் ததா²ம்பி³கா ।
ஸோமோऽம்ரு’தமயாநஶ்வாம்ஸ்த்வஷ்டா ரூபாஶ்ரயம் ரத²ம் ॥ 17॥
அக்³நிராஜக³வம் சாபம் ஸூர்யோ ரஶ்மிமயாநிஷூந் ।
பூ: ⁴ பாது³கே யோக³மய்யௌ த்³யௌ: புஷ்பாவளிமந்வஹம் ॥ 18॥
நாட்யம் ஸுகீ³தம் வாதி³த்ரமந்தர்தா⁴நம் ச கே²சரா: ।
ரு’ஷயஶ்சாஶிஷ:ஸத்யா:ஸமுத்³ர: ஶங்க²மாத்மஜம் ॥ 19॥
ஸிந்த⁴வ: பர்வதா நத்³யோ ரத²வீதீ²ர்மஹாத்மந: ।
ஸூதோऽத² மாக³தோ⁴ வந்தீ³ தம் ஸ்தோதுமுபதஸ்தி²ரே ॥ 20॥
ஸ்தாவகாம்ஸ்தாநபி⁴ப்ரேத்ய ப்ரு’து²ர்வைந்ய: ப்ரதாபவாந் ।
மேக⁴நிர்ஹ்ராத³யா வாசா ப்ரஹஸந்நித³மப்³ரவீத் ॥ 21॥
ப்ரு’து²ருவாச
போ:⁴ ஸூத ஹே மாக³த⁴ ஸௌம்ய வந்தி³ந்
லோகேऽது⁴நாஸ்பஷ்டகு³ணஸ்ய மே ஸ்யாத் ।
கிமாஶ்ரயோ மே ஸ்தவ ஏஷ யோஜ்யதாம்
மா மய்யபூ⁴வந் விததா² கி³ரோ வ: ॥ 22॥
தஸ்மாத்பரோக்ஷேऽஸ்மது³பஶ்ருதாந்யலம்
கரிஷ்யத²ஸ்தோத்ரமபீச்யவாச: ।
ஸத்யுத்தமஶ்லோககு³ணாநுவாதே³

ஜுகு³ப்ஸிதம் ந ஸ்தவயந்தி ஸப்⁴யா: ॥ 23॥
மஹத்³கு³ணாநாத்மநி கர்துமீஶ:

க:ஸ்தாவகை:ஸ்தாவயதேऽஸதோऽபி ।
தேऽஸ்யாப⁴விஷ்யந்நிதி விப்ரலப்³தோ⁴
ஜநாவஹாஸம் குமதிர்ந வேத³ ॥ 24॥
ப்ரப⁴வோ ஹ்யாத்மந:ஸ்தோத்ரம் ஜுகு³ப்ஸந்த்யபி விஶ்ருதா: ।
ஹ்ரீமந்த: பரமோதா³ரா: பௌருஷம் வா விக³ர்ஹிதம் ॥ 25॥
வயம் த்வவிதி³தா லோகே ஸூதாத்³யாபி வரீமபி: ⁴ ।
கர்மபி: ⁴ கத²மாத்மாநம் கா³பயிஷ்யாம பா³லவத் ॥ 26॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ப்ரு’து²சரிதே பஞ்சத³ஶோऽத்⁴யாய: ॥ 15॥

॥ ௐ நமோ ப⁴க³வதே வாஸுதே³வாய ॥

॥ ஷோட³ஶோऽத்⁴யாய: - 16॥
மைத்ரேய உவாச
இதி ப்³ருவாணம் ந்ரு’பதிம் கா³யகா முநிசோதி³தா: ।
துஷ்டுவுஸ்துஷ்டமநஸஸ்தத்³வாக³ம்ரு’தஸேவயா ॥ 1॥
நாலம் வயம் தே மஹிமாநுவர்ணநே
யோ தே³வவர்யோऽவததார மாயயா ।
வேநாங்க³ஜாதஸ்ய ச பௌருஷாணி தே
வாசஸ்பதீநாமபி ப³ப்⁴ரமுர்தி⁴ய: ॥ 2॥
அதா²ப்யுதா³ரஶ்ரவஸ: ப்ரு’தோ²ர்ஹரே:
கலாவதாரஸ்ய கதா²ம்ரு’தாத்³ரு’தா: ।
யதோ²பதே³ஶம் முநிபி:⁴ ப்ரசோதி³தா:
ஶ்லாக்⁴யாநி கர்மாணி வயம் விதந்மஹி ॥ 3॥
ஏஷ த⁴ர்மப்⁴ரு’தாம் ஶ்ரேஷ்டோ² லோகம் த⁴ர்மேऽநுவர்தயந் ।
கோ³ப்தா ச த⁴ர்மஸேதூநாம் ஶாஸ்தா தத்பரிபந்தி²நாம் ॥ 4॥

ஏஷ வை லோகபாலாநாம் பி³ப⁴ர்த்யேகஸ்தநௌ தநூ: ।
காலே காலே யதா² பா⁴க³ம் லோகயோருப⁴யோர்ஹிதம் ॥ 5॥
வஸு கால உபாத³த்தே காலே சாயம் விமுஞ்சதி ।
ஸம:ஸர்வேஷு பூ⁴தேஷு ப்ரதபந் ஸூர்யவத்³விபு: ⁴ ॥ 6॥
திதிக்ஷத்யக்ரமம் வைந்ய உபர்யாக்ரமதாமபி ।
பூ⁴தாநாம் கருண: ஶஶ்வதா³ர்தாநாம் க்ஷிதிவ்ரு’த்திமாந் ॥ 7॥
தே³வேऽவர்ஷத்யஸௌ தே³வோ நரதே³வவபுர்ஹரி: ।
க்ரு’ச்ச்²ரப்ராணா: ப்ரஜா ஹ்யேஷ ரக்ஷிஷ்யத்யஞ்ஜஸேந்த்³ரவத் ॥ 8॥
ஆப்யாயயத்யஸௌ லோகம் வத³நாம்ரு’தமூர்திநா ।
ஸாநுராகா³வலோகேந விஶத³ஸ்மிதசாருணா ॥ 9॥
அவ்யக்தவர்த்மைஷ நிகூ³ட⁴கார்யோ
க³ம்பீ⁴ரவேதா⁴ உபகு³ப்தவித்த: ।
அநந்தமாஹாத்ம்யகு³ணைகதா⁴மா
ப்ரு’து:² ப்ரசேதா இவ ஸம்வ்ரு’தாத்மா ॥ 10॥
து³ராஸதோ³ து³ர்விஷஹ ஆஸந்நோऽபி விதூ³ரவத் ।
நைவாபி⁴ப⁴விதும் ஶக்யோ வேநாரண்யுத்தி²தோऽநல: ॥ 11॥
அந்தர்ப³ஹிஶ்ச பூ⁴தாநாம் பஶ்யந் கர்மாணி சாரணை: ।
உதா³ஸீந இவாத்⁴யக்ஷோ வாயுராத்மேவ தே³ஹிநாம் ॥ 12॥
நாத³ண்ட்³யம் த³ண்ட³யத்யேஷ ஸுதமாத்மத்³விஷாமபி ।
த³ண்ட³யத்யாத்மஜமபி த³ண்ட்³யம் த⁴ர்மபதே²ஸ்தி²த: ॥ 13॥
அஸ்யாப்ரதிஹதம் சக்ரம் ப்ரு’தோ²ராமாநஸாசலாத் ।
வர்ததே ப⁴க³வாநர்கோ யாவத்தபதி கோ³க³ணை: ॥ 14॥
ரஞ்ஜயிஷ்யதி யல்லோகமயமாத்மவிசேஷ்டிதை: ।
அதா²முமாஹூ ராஜாநம் மநோரஞ்ஜநகை: ப்ரஜா: ॥ 15॥
த்³ரு’ட⁴வ்ரத:ஸத்யஸந்தோ⁴ ப்³ரஹ்மண்யோ வ்ரு’த்³த⁴ஸேவக: ।
ஶரண்ய:ஸர்வபூ⁴தாநாம் மாநதோ³ தீ³நவத்ஸல: ॥ 16॥
மாத்ரு’ப⁴க்தி: பரஸ்த்ரீஷு பத்ந்யாமர்த⁴ இவாத்மந: ।

ப்ரஜாஸு பித்ரு’வத்ஸ்நிக்³த:⁴ கிங்கரோ ப்³ரஹ்மவாதி³நாம் ॥ 17॥
தே³ஹிநாமாத்மவத்ப்ரேஷ்ட:²ஸுஹ்ரு’தா³ம் நந்தி³வர்த⁴ந: ।
முக்தஸங்க³ப்ரஸங்கோ³ऽயம் த³ண்ட³பாணிரஸாது⁴ஷு ॥ 18॥
அயம் து ஸாக்ஷாத்³ப⁴க³வாம்ஸ்த்ர்யதீ⁴ஶ:

கூடஸ்த²ஆத்மா கலயாவதீர்ண: ।
யஸ்மிந்நவித்³யாரசிதம் நிரர்த²கம்
பஶ்யந்தி நாநாத்வமபி ப்ரதீதம் ॥ 19॥
அயம் பு⁴வோ மண்ட³லமோத³யாத்³ரே-
ர்கோ³ப்தைகவீரோ நரதே³வநாத:² ।
ஆஸ்தா²ய ஜைத்ரம் ரத²மாத்தசாப:
பர்யஸ்யதே த³க்ஷிணதோ யதா²ர்க: ॥ 20॥
அஸ்மை ந்ரு’பாலா: கில தத்ர தத்ர
ப³லிம் ஹரிஷ்யந்தி ஸலோகபாலா: ।
மம்ஸ்யந்த ஏஷாம் ஸ்த்ரிய ஆதி³ராஜம்
சக்ராயுத⁴ம் தத்³யஶ உத்³த⁴ரந்த்ய: ॥ 21॥
அயம் மஹீம் கா³ம் து³து³ஹேऽதி⁴ராஜ:
ப்ரஜாபதிர்வ்ரு’த்திகர: ப்ரஜாநாம் ।
யோ லீலயாத்³ரீந் ஸ்வஶராஸகோட்யா
பி⁴ந்த³ந் ஸமாம் கா³மகரோத்³யதே²ந்த்³ர: ॥ 22॥
விஸ்பூ²ர்ஜயந்நாஜக³வம் த⁴நு:ஸ்வயம்
யதா³சரத்க்ஷ்மாமவிஷஹ்யமாஜௌ ।
ததா³ நிலில்யுர்தி³ஶி தி³ஶ்யஸந்தோ
லாங்கூ³லமுத்³யம்ய யதா² ம்ரு’கே³ந்த்³ர: ॥ 23॥
ஏஷோऽஶ்வமேதா⁴ஞ்ஶதமாஜஹார
ஸரஸ்வதீ ப்ராது³ரபா⁴வி யத்ர ।
அஹார்ஷீத்³யஸ்ய ஹயம் புரந்த³ர:
ஶதக்ரதுஶ்சரமே வர்தமாநே ॥ 24॥
ஏஷ ஸ்வஸத்³மோபவநே ஸமேத்ய
ஸநத்குமாரம் ப⁴க³வந்தமேகம் ।

ஆராத்⁴ய ப⁴க்த்யாலப⁴தாமலம் தத்
ஜ்ஞாநம் யதோ ப்³ரஹ்ம பரம் வித³ந்தி ॥ 25॥
தத்ர தத்ர கி³ரஸ்தாஸ்தா இதி விஶ்ருதவிக்ரம: ।
ஶ்ரோஷ்யத்யாத்மாஶ்ரிதா கா³தா:² ப்ரு’து:² ப்ரு’து²பராக்ரம: ॥ 26॥
தி³ஶோ விஜித்யாப்ரதிருத்³த⁴சக்ர:
ஸ்வதேஜஸோத்பாடிதலோகஶல்ய: ।
ஸுராஸுரேந்த்³ரைருபகீ³யமாந-
மஹாநுபா⁴வோ ப⁴விதா பதிர்பு⁴வ: ॥ 27॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ ஷோட³ஶோऽத்⁴யாய: ॥ 16॥

॥ ௐ நமோ ப⁴க³வதே வாஸுதே³வாய ॥

॥ ஸப்தத³ஶோऽத்⁴யாய: - 17॥
மைத்ரேய உவாச
ஏவம் ஸ ப⁴க³வாந் வைந்ய: க்²யாபிதோ கு³ணகர்மபி: ⁴ ।
ச²ந்த³யாமாஸ தாந் காமை: ப்ரதிபூஜ்யாபி⁴நந்த்³ய ச ॥ 1॥
ப்³ராஹ்மணப்ரமுகா²ந் வர்ணாந் ப்⁴ரு’த்யாமாத்யபுரோத⁴ஸ: ।
பௌராந் ஜாநபதா³ந் ஶ்ரேணீ: ப்ரக்ரு’தீ:ஸமபூஜயத் ॥ 2॥
விது³ர உவாச
கஸ்மாத்³த³தா⁴ர கோ³ரூபம் த⁴ரித்ரீ ப³ஹுரூபிணீ ।
யாம் து³தோ³ஹ ப்ரு’து²ஸ்தத்ர கோ வத்ஸோ தோ³ஹநம் ச கிம் ॥ 3॥
ப்ரக்ரு’த்யா விஷமா தே³வீ க்ரு’தா தேந ஸமா கத²ம் ।
தஸ்ய மேத்⁴யம் ஹயம் தே³வ: கஸ்ய ஹேதோரபாஹரத் ॥ 4॥
ஸநத்குமாராத்³ப⁴க³வதோ ப்³ரஹ்மந் ப்³ரஹ்மவிது³த்தமாத் ।
லப்³த்⁴வா ஜ்ஞாநம் ஸவிஜ்ஞாநம் ராஜர்ஷி: காம் க³திம் க³த: ॥ 5॥
யச்சாந்யத³பி க்ரு’ஷ்ணஸ்ய ப⁴வாந் ப⁴க³வத: ப்ரபோ:⁴ ।

ஶ்ரவ:ஸுஶ்ரவஸ: புண்யம் பூர்வதே³ஹகதா²ஶ்ரயம் ॥ 6॥
ப⁴க்தாய மேऽநுரக்தாய தவ சாதோ⁴க்ஷஜஸ்ய ச ।
வக்துமர்ஹஸி யோऽது³ஹ்யத்³வைந்யரூபேண கா³மிமாம் ॥ 7॥
ஸூத உவாச
சோதி³தோ விது³ரேணைவம் வாஸுதே³வகதா²ம் ப்ரதி ।
ப்ரஶஸ்ய தம் ப்ரீதமநா மைத்ரேய: ப்ரத்யபா⁴ஷத ॥ 8॥
மைத்ரேய உவாச
யதா³பி⁴ஷிக்த: ப்ரு’து²ரங்க³ விப்ரை-
ராமந்த்ரிதோ ஜநதாயாஶ்ச பால: ।
ப்ரஜா நிரந்நே க்ஷிதிப்ரு’ஷ்ட² ஏத்ய
க்ஷுத்க்ஷாமதே³ஹா: பதிமப்⁴யவோசந் ॥ 9॥
வயம் ராஜஞ்ஜாட²ரேணாபி⁴தப்தா
யதா²க்³நிநா கோடரஸ்தே²ந வ்ரு’க்ஷா: ।
த்வாமத்³ய யாதா: ஶரணம் ஶரண்யம்
ய:ஸாதி⁴தோ வ்ரு’த்திகர: பதிர்ந: ॥ 10॥
தந்நோ ப⁴வாநீஹது ராதவேऽந்நம்
க்ஷுதா⁴ர்தி³தாநாம் நரதே³வதே³வ ।
யாவந்ந நங்க்ஷ்யாமஹ உஜ்ஜி²தோர்ஜா
வார்தாபதிஸ்த்வம் கில லோகபால: ॥ 11॥
மைத்ரேய உவாச
ப்ரு’து:² ப்ரஜாநாம் கருணம் நிஶம்ய பரிதே³விதம் ।
தீ³ர்க⁴ம் த³த்⁴யௌ குருஶ்ரேஷ்ட² நிமித்தம் ஸோऽந்வபத்³யத ॥ 12॥
இதி வ்யவஸிதோ பு³த்³த்⁴யா ப்ரக்³ரு’ஹீதஶராஸந: ।
ஸந்த³தே⁴ விஶிக²ம் பூ⁴மே: க்ருத்³த⁴ஸ்த்ரிபுரஹா யதா² ॥ 13॥
ப்ரவேபமாநா த⁴ரணீ நிஶாம்யோதா³யுத⁴ம் ச தம் ।
கௌ:³ஸத்யபாத்³ரவத்³பீ⁴தா ம்ரு’கீ³வ ம்ரு’க³யுத்³ருதா ॥ 14॥
தாமந்வதா⁴வத்தத்³வைந்ய:குபிதோऽத்யருணேக்ஷண: ।
ஶரம் த⁴நுஷி ஸந்தா⁴ய யத்ர யத்ர பலாயதே ॥ 15॥
ஸா தி³ஶோ விதி³ஶோ தே³வீ ரோத³ஸீ சாந்தரம் தயோ: ।

தா⁴வந்தீ தத்ர தத்ரைநம் த³த³ர்ஶாநூத்³யதாயுத⁴ம் ॥ 16॥
லோகே நாவிந்த³த த்ராணம் வைந்யாந்ம்ரு’த்யோரிவ ப்ரஜா: ।
த்ரஸ்தா ததா³ நிவவ்ரு’தே ஹ்ரு’த³யேந விதூ³யதா ॥ 17॥
உவாச ச மஹாபா⁴க³ம் த⁴ர்மஜ்ஞாऽऽபந்நவத்ஸல ।
த்ராஹி மாமபி பூ⁴தாநாம் பாலநேऽவஸ்தி²தோ ப⁴வாந் ॥ 18॥
ஸ த்வம் ஜிகா⁴ம்ஸஸே கஸ்மாத்³தீ³நாமக்ரு’தகில்பி³ஷாம் ।
அஹநிஷ்யத்கத²ம் யோஷாம் த⁴ர்மஜ்ஞ இதி யோ மத: ॥ 19॥
ப்ரஹரந்தி ந வை ஸ்த்ரீஷு க்ரு’தாக:³ஸ்வபி ஜந்தவ: ।
கிமுத த்வத்³விதா⁴ ராஜந் கருணா தீ³நவத்ஸலா: ॥ 20॥
மாம் விபாட்யாஜராம் நாவம் யத்ர விஶ்வம் ப்ரதிஷ்டி²தம் ।
ஆத்மாநம் ச ப்ரஜாஶ்சேமா: கத²மம்ப⁴ஸி தா⁴ஸ்யஸி ॥ 21॥
ப்ரு’து²ருவாச
வஸுதே⁴ த்வாம் வதி⁴ஷ்யாமி மச்சா²ஸநபராங்முகீ²ம் ।
பா⁴க³ம் ப³ர்ஹிஷி யா வ்ரு’ங்க்தே ந தநோதி ச நோ வஸு ॥ 22॥
யவஸம் ஜக்³த்⁴யநுதி³நம் நைவ தோ³க்³த்⁴யௌத⁴ஸம் பய: ।
தஸ்யாமேவம் ஹி து³ஷ்டாயாம் த³ண்டோ³ நாத்ர ந ஶஸ்யதே ॥ 23॥
த்வம் க²ல்வோஷதி⁴பீ³ஜாநி ப்ராக்ஸ்ரு’ஷ்டாநி ஸ்வயம்பு⁴வா ।
ந முஞ்சஸ்யாத்மருத்³தா⁴நி மாமவஜ்ஞாய மந்த³தீ: ⁴ ॥ 24॥
அமூஷாம் க்ஷுத்பரீதாநாமார்தாநாம் பரிதே³விதம் ।
ஶமயிஷ்யாமி மத்³பா³ணைர்பி⁴ந்நாயாஸ்தவ மேத³ஸா ॥ 25॥
புமாந் யோஷிது³த க்லீப³ஆத்மஸம்பா⁴வநோऽத⁴ம: ।
பூ⁴தேஷு நிரநுக்ரோஶோ ந்ரு’பாணாம் தத்³வதோ⁴ऽவத: ⁴ ॥ 26॥
த்வாம் ஸ்தப்³தா⁴ம் து³ர்மதா³ம் நீத்வா மாயாகா³ம் திலஶ: ஶரை: ।
ஆத்மயோக³ப³லேநேமா தா⁴ரயிஷ்யாம்யஹம் ப்ரஜா: ॥ 27॥
ஏவம் மந்யுமயீம் மூர்திம் க்ரு’தாந்தமிவ பி³ப்⁴ரதம் ।
ப்ரணதா ப்ராஞ்ஜலி: ப்ராஹ மஹீ ஸஞ்ஜாதவேபது:² ॥ 28॥
த⁴ரோவாச
நம: பரஸ்மை புருஷாய மாயயா

விந்யஸ்தநாநாதநவே கு³ணாத்மநே ।
நம:ஸ்வரூபாநுப⁴வேந நிர்து⁴த-
த்³ரவ்யக்ரியாகாரகவிப்⁴ரமோர்மயே ॥ 29॥
யேநாஹமாத்மாऽऽயதநம் விநிர்மிதா
தா⁴த்ரா யதோऽயம் கு³ணஸர்க³ஸங்க்³ரஹ: ।
ஸ ஏவ மாம் ஹந்துமுதா³யுத: ⁴ ஸ்வரா-
டு³பஸ்தி²தோऽந்யம் ஶரணம் கமாஶ்ரயே ॥ 30॥
ய ஏததா³தா³வஸ்ரு’ஜச்சராசரம்
ஸ்வமாயயாऽऽத்மாஶ்ரயயாவிதர்க்யயா ।
தயைவ ஸோऽயம் கில கோ³ப்துமுத்³யத:
கத²ம் நு மாம் த⁴ர்மபரோ ஜிகா⁴ம்ஸதி ॥ 31॥
நூநம் ப³தேஶஸ்ய ஸமீஹிதம் ஜநை-
ஸ்தந்மாயயா து³ர்ஜயயாக்ரு’தாத்மபி: ⁴ ।
ந லக்ஷ்யதே யஸ்த்வகரோத³காரய-
த்³யோऽநேக ஏக: பரதஶ்ச ஈஶ்வர: ॥ 32॥
ஸர்கா³தி³ யோऽஸ்யாநுருணத்³தி⁴ ஶக்திபி⁴-
ர்த்³ரவ்யக்ரியாகாரகசேதநாத்மபி:⁴ ।
தஸ்மை ஸமுந்நத்³த⁴நிருத்³த⁴ஶக்தயே
நம: பரஸ்மை புருஷாய வேத⁴ஸே ॥ 33॥
ஸ வை ப⁴வாநாத்மவிநிர்மிதம் ஜக³-
த்³பூ⁴தேந்த்³ரியாந்த:கரணாத்மகம் விபோ⁴ ।
ஸம்ஸ்தா²பயிஷ்யந்நஜ மாம் ரஸாதலா-
த³ப்⁴யுஜ்ஜஹாராம்ப⁴ஸ ஆதி³ஸூகர: ॥ 34॥
அபாமுபஸ்தே² மயி நாவ்யவஸ்தி²தா:
ப்ரஜா ப⁴வாநத்³ய ரிரக்ஷிஷு: கில ।
ஸ வீரமூர்தி:ஸமபூ⁴த்³த⁴ராத⁴ரோ
யோ மாம் பயஸ்யுக்³ரஶரோ ஜிகா⁴ம்ஸஸி ॥ 35॥
நூநம் ஜநைரீஹிதமீஶ்வராணா-

மஸ்மத்³விதை⁴ஸ்தத்³கு³ணஸர்க³மாயயா ।
ந ஜ்ஞாயதே மோஹிதசித்தவர்த்மபி⁴-

ஸ்தேப்⁴யோ நமோ வீரயஶஸ்கரேப்⁴ய: ॥ 36॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ த⁴ரித்ரீநிக்³ரஹோ நாம ஸப்தத³ஶோऽத்⁴யாய: ॥ 17॥

॥ ௐ நமோ ப⁴க³வதே வாஸுதே³வாய ॥

॥ அஷ்டாத³ஶோऽத்⁴யாய: - 18॥
மைத்ரேய உவாச
இத்த²ம் ப்ரு’து²மபி⁴ஷ்டூய ருஷா ப்ரஸ்பு²ரிதாத⁴ரம் ।
புநராஹாவநிர்பீ⁴தா ஸம்ஸ்தப்⁴யாத்மாநமாத்மநா ॥ 1॥
ஸந்நியச்சா²பி⁴போ⁴ மந்யும் நிபோ³த⁴ ஶ்ராவிதம் ச மே ।
ஸர்வத:ஸாரமாத³த்தே யதா² மது⁴கரோ பு³த: ⁴ ॥ 2॥
அஸ்மிந் லோகேऽத²வாமுஷ்மிந் முநிபி⁴ஸ்தத்த்வத³ர்ஶிபி: ⁴ ।
த்³ரு’ஷ்டா யோகா:³ ப்ரயுக்தாஶ்ச பும்ஸாம் ஶ்ரேய:ப்ரஸித்³த⁴யே ॥ 3॥
தாநாதிஷ்ட²தி ய:ஸம்யகு³பாயாந் பூர்வத³ர்ஶிதாந் ।
அவர: ஶ்ரத்³த⁴யோபேத உபேயாந் விந்த³தேऽஞ்ஜஸா ॥ 4॥
தாநநாத்³ரு’த்ய யோऽவித்³வாநர்தா²நாரப⁴தே ஸ்வயம் ।
தஸ்ய வ்யபி⁴சரந்த்யர்தா²ஆரப்³தா⁴ஶ்ச புந: புந: ॥ 5॥
புரா ஸ்ரு’ஷ்டா ஹ்யோஷத⁴யோ ப்³ரஹ்மணா யா விஶாம்பதே ।
பு⁴ஜ்யமாநா மயா த்³ரு’ஷ்டா அஸத்³பி⁴ரத்⁴ரு’தவ்ரதை: ॥ 6॥
அபாலிதாநாத்³ரு’தா ச ப⁴வத்³பி⁴ர்லோகபாலகை: ।
சோரீபூ⁴தேऽத² லோகேऽஹம் யஜ்ஞார்தே²ऽக்³ரஸமோஷதீ: ⁴ ॥ 7॥
நூநம் தா வீருத: ⁴ க்ஷீணா மயி காலேந பூ⁴யஸா ।
தத்ர யோகே³ந த்³ரு’ஷ்டேந ப⁴வாநாதா³துமர்ஹதி ॥ 8॥
வத்ஸம் கல்பய மே வீர யேநாஹம் வத்ஸலா தவ ।
தோ⁴க்ஷ்யே க்ஷீரமயாந் காமாநநுரூபம் ச தோ³ஹநம் ॥ 9॥
தோ³க்³தா⁴ரம் ச மஹாபா³ஹோ பூ⁴தாநாம் பூ⁴தபா⁴வந ।

அந்நமீப்ஸிதமூர்ஜஸ்வத்³ப⁴க³வாந் வாஞ்ச²தே யதி³ ॥ 10॥
ஸமாம் ச குரு மாம் ராஜந் தே³வவ்ரு’ஷ்டம் யதா² பய: ।
அபர்தாவபி ப⁴த்³ரம் தே உபாவர்தேத மே விபோ⁴ ॥ 11॥
இதி ப்ரியம் ஹிதம் வாக்யம் பு⁴வ ஆதா³ய பூ⁴பதி: ।
வத்ஸம் க்ரு’த்வா மநும் பாணாவது³ஹத்ஸகலௌஷதீ: ⁴ ॥ 12॥
ததா²பரே ச ஸர்வத்ர ஸாரமாத³த³தே பு³தா: ⁴ ।
ததோऽந்யே ச யதா²காமம் து³து³ஹு: ப்ரு’து²பா⁴விதாம் ॥ 13॥
ரு’ஷயோ து³து³ஹுர்தே³வீமிந்த்³ரியேஷ்வத²ஸத்தம ।
வத்ஸம் ப்³ரு’ஹஸ்பதிம் க்ரு’த்வா பயஶ்ச²ந்தோ³மயம் ஶுசி ॥ 14॥
க்ரு’த்வா வத்ஸம் ஸுரக³ணா இந்த்³ரம் ஸோமமதூ³து³ஹந் ।
ஹிரண்மயேந பாத்ரேண வீர்யமோஜோ ப³லம் பய: ॥ 15॥
தை³தேயா தா³நவா வத்ஸம் ப்ரஹ்லாத³மஸுரர்ஷப⁴ம் ।
விதா⁴யாதூ³து³ஹந்க்ஷீரமய:பாத்ரே ஸுராஸவம் ॥ 16॥
க³ந்த⁴ர்வாப்ஸரஸோऽது⁴க்ஷந் பாத்ரே பத்³மமயே பய: ।
வத்ஸம் விஶ்வாவஸும் க்ரு’த்வா கா³ந்த⁴ர்வம் மது⁴ ஸௌப⁴க³ம் ॥ 17॥
வத்ஸேந பிதரோऽர்யம்ணா கவ்யம் க்ஷீரமது⁴க்ஷத ।
ஆமபாத்ரே மஹாபா⁴கா:³ ஶ்ரத்³த⁴யா ஶ்ராத்³த⁴தே³வதா: ॥ 18॥
ப்ரகல்ப்ய வத்ஸம் கபிலம் ஸித்³தா: ⁴ ஸங்கல்பநாமயீம் ।
ஸித்³தி⁴ம் நப⁴ஸி வித்³யாம் ச யே ச வித்³யாத⁴ராத³ய: ॥ 19॥
அந்யே ச மாயிநோ மாயாமந்தர்தா⁴நாத்³பு⁴தாத்மநாம் ।
மயம் ப்ரகல்ப்ய வத்ஸம் தே து³து³ஹுர்தா⁴ரணாமயீம் ॥ 20॥
யக்ஷரக்ஷாம்ஸி பூ⁴தாநி பிஶாசா: பிஶிதாஶநா: ।
பூ⁴தேஶவத்ஸா து³து³ஹு: கபாலே க்ஷதஜாஸவம் ॥ 21॥
ததா²ஹயோ த³ந்த³ஶூகா:ஸர்பா நாகா³ஶ்ச தக்ஷகம் ।
விதா⁴ய வத்ஸம் து³து³ஹுர்பி³லபாத்ரே விஷம் பய: ॥ 22॥
பஶவோ யவஸம் க்ஷீரம் வத்ஸம் க்ரு’த்வா ச கோ³வ்ரு’ஷம் ।
அரண்யபாத்ரே சாது⁴க்ஷந் ம்ரு’கே³ந்த்³ரேண ச த³ம்ஷ்ட்ரிண: ॥ 23॥

க்ரவ்யாதா:³ ப்ராணிந: க்ரவ்யம் து³து³ஹு:ஸ்வே கலேவரே ।
ஸுபர்ணவத்ஸா விஹகா³ஶ்சரம் சாசரமேவ ச ॥ 24॥
வடவத்ஸா வநஸ்பதய: ப்ரு’த²க்³ரஸமயம் பய: ।
கி³ரயோ ஹிமவத்³வத்ஸா நாநாதா⁴தூந் ஸ்வஸாநுஷு ॥ 25॥
ஸர்வே ஸ்வமுக்²யவத்ஸேந ஸ்வே ஸ்வே பாத்ரே ப்ரு’த²க்பய: ।
ஸர்வகாமது³கா⁴ம் ப்ரு’த்²வீம் து³து³ஹு: ப்ரு’து²பா⁴விதாம் ॥ 26॥
ஏவம் ப்ரு’த்²வாத³ய: ப்ரு’த்²வீமந்நாதா:³ஸ்வந்நமாத்மந: ।
தோ³ஹவத்ஸாதி³ பே⁴தே³ந க்ஷீரபே⁴த³ம் குரூத்³வஹ ॥ 27॥
ததோ மஹீபதி: ப்ரீத:ஸர்வகாமது³கா⁴ம் ப்ரு’து:² ।
து³ஹித்ரு’த்வே சகாரேமாம் ப்ரேம்ணா து³ஹித்ரு’வத்ஸல: ॥ 28॥
சூர்ணயந் ஸ்வத⁴நுஷ்கோட்யா கி³ரிகூடாநி ராஜராட் ।
பூ⁴மண்ட³லமித³ம் வைந்ய: ப்ராயஶ்சக்ரே ஸமம் விபு:⁴ ॥ 29॥
அதா²ஸ்மிந் ப⁴க³வாந் வைந்ய: ப்ரஜாநாம் வ்ரு’த்தித:³ பிதா ।
நிவாஸாந் கல்பயாஞ்சக்ரே தத்ர தத்ர யதா²ர்ஹத: ॥ 30॥
க்³ராமாந் புர: பத்தநாநி து³ர்கா³ணி விவிதா⁴நி ச ।
கோ⁴ஷாந் வ்ரஜாந் ஸஶிபி³ராநாகராந் கே²டக²ர்வடாந் ॥ 31॥
ப்ராக்ப்ரு’தோ²ரிஹ நைவைஷா புரக்³ராமாதி³ கல்பநா ।
யதா²ஸுக²ம் வஸந்தி ஸ்ம தத்ர தத்ராகுதோப⁴யா: ॥ 32॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ப்ரு’து²விஜயே அஷ்டாத³ஶோऽத்⁴யாய: ॥ 18॥

॥ ௐ நமோ ப⁴க³வதே வாஸுதே³வாய ॥

॥ ஏகோநவிம்ஶோऽத்⁴யாய: - 19॥
மைத்ரேய உவாச
அதா²தீ³க்ஷத ராஜா து ஹயமேத⁴ஶதேந ஸ: ।
ப்³ரஹ்மாவர்தே மநோ: க்ஷேத்ரே யத்ர ப்ராசீ ஸரஸ்வதீ ॥ 1॥

தத³பி⁴ப்ரேத்ய ப⁴க³வாந் கர்மாதிஶயமாத்மந: ।
ஶதக்ரதுர்ந மம்ரு’ஷே ப்ரு’தோ²ர்யஜ்ஞமஹோத்ஸவம் ॥ 2॥
யத்ர யஜ்ஞபதி:ஸாக்ஷாத்³ப⁴க³வாந் ஹரிரீஶ்வர: ।
அந்வபூ⁴யத ஸர்வாத்மா ஸர்வலோககு³ரு: ப்ரபு: ⁴ ॥ 3॥
அந்விதோ ப்³ரஹ்மஶர்வாப்⁴யாம் லோகபாலை:ஸஹாநுகை:³ ।
உபகீ³யமாநோ க³ந்த⁴ர்வைர்முநிபி⁴ஶ்சாப்ஸரோக³ணை: ॥ 4॥
ஸித்³தா⁴ வித்³யாத⁴ரா தை³த்யா தா³நவா கு³ஹ்யகாத³ய: ।
ஸுநந்த³நந்த³ப்ரமுகா:² பார்ஷத³ப்ரவரா ஹரே: ॥ 5॥
கபிலோ நாரதோ³ த³த்தோ யோகே³ஶா:ஸநகாத³ய: ।
தமந்வீயுர்பா⁴க³வதா யே ச தத்ஸேவநோத்ஸுகா: ॥ 6॥
யத்ர த⁴ர்மது³கா⁴ பூ⁴மி:ஸர்வகாமது³கா⁴ ஸதீ ।
தோ³க்³தி⁴ ஸ்மாபீ⁴ப்ஸிதாநர்தா²ந் யஜமாநஸ்ய பா⁴ரத ॥ 7॥
ஊஹு:ஸர்வரஸாந் நத்³ய:க்ஷீரத³த்⁴யந்நகோ³ரஸாந் ।
தரவோ பூ⁴ரி வர்ஷ்மாண: ப்ராஸூயந்த மது⁴ச்யுத: ॥ 8॥
ஸிந்த⁴வோ ரத்நநிகராந் கி³ரயோऽந்நம் சதுர்வித⁴ம் ।
உபாயநமுபாஜஹ்ரு:ஸர்வே லோகா:ஸபாலகா: ॥ 9॥
இதி சாதோ⁴க்ஷஜேஶஸ்ய ப்ரு’தோ²ஸ்து பரமோத³யம் ।
அஸூயந் ப⁴க³வாநிந்த்³ர: ப்ரதிகா⁴தமசீகரத் ॥ 10॥
சரமேணாஶ்வமேதே⁴ந யஜமாநே யஜுஷ்பதிம் ।
வைந்யே யஜ்ஞபஶும் ஸ்பர்த⁴ந்நபோவாஹ திரோஹித: ॥ 11॥
தமத்ரிர்ப⁴க³வாநைக்ஷத்த்வரமாணம் விஹாயஸா ।
ஆமுக்தமிவ பாக²ண்ட³ம் யோऽத⁴ர்மே த⁴ர்மவிப்⁴ரம: ॥ 12॥
அத்ரிணா சோதி³தோ ஹந்தும் ப்ரு’து²புத்ரோ மஹாரத:² ।
அந்வதா⁴வத ஸங்க்ருத்³த⁴ஸ்திஷ்ட² திஷ்டே²தி சாப்³ரவீத் ॥ 13॥
தம் தாத்³ரு’ஶாக்ரு’திம் வீக்ஷ்ய மேநே த⁴ர்மம் ஶரீரிணம் ।
ஜடிலம் ப⁴ஸ்மநாऽऽச்ச²ந்நம் தஸ்மை பா³ணம் ந முஞ்சதி ॥ 14॥
வதா⁴ந்நிவ்ரு’த்தம் தம் பூ⁴யோ ஹந்தவேऽத்ரிரசோத³யத் ।
ஜஹி யஜ்ஞஹநம் தாத மஹேந்த்³ரம் விபு³தா⁴த⁴மம் ॥ 15॥

ஏவம் வைந்யஸுத: ப்ரோக்தஸ்த்வரமாணம் விஹாயஸா ।
அந்வத்³ரவத³பி⁴க்ருத்³தோ⁴ ராவணம் க்³ரு’த்⁴ரராடி³வ ॥ 16॥
ஸோऽஶ்வம் ரூபம் ச தத்³தி⁴த்வா தஸ்மா அந்தர்ஹித:ஸ்வராட் ।
வீர:ஸ்வபஶுமாதா³ய பிதுர்யஜ்ஞமுபேயிவாந் ॥ 17॥
தத்தஸ்ய சாத்³பு⁴தம் கர்ம விசக்ஷ்ய பரமர்ஷய: ।
நாமதே⁴யம் த³து³ஸ்தஸ்மை விஜிதாஶ்வ இதி ப்ரபோ⁴ ॥ 18॥
உபஸ்ரு’ஜ்ய தமஸ்தீவ்ரம் ஜஹாராஶ்வம் புநர்ஹரி: ।
சஷால யூபதஶ்ச²ந்நோ ஹிரண்யரஶநம் விபு:⁴ ॥ 19॥
அத்ரி:ஸந்த³ர்ஶயாமாஸ த்வரமாணம் விஹாயஸா ।
கபாலக²ட்வாங்க³த⁴ரம் வீரோ நைநமபா³த⁴த ॥ 20॥
அத்ரிணா சோதி³தஸ்தஸ்மை ஸந்த³தே⁴ விஶிக²ம் ருஷா ।
ஸோऽஶ்வம் ரூபம் ச தத்³தி⁴த்வா தஸ்தா²வந்தர்ஹித:ஸ்வராட் ॥ 21॥
வீரஶ்சாஶ்வமுபாதா³ய பித்ரு’யஜ்ஞமதா²வ்ரஜத் ।
தத³வத்³யம் ஹரே ரூபம் ஜக்³ரு’ஹுர்ஜ்ஞாநது³ர்ப³லா: ॥ 22॥
யாநி ரூபாணி ஜக்³ரு’ஹே இந்த்³ரோ ஹயஜிஹீர்ஷயா ।
தாநி பாபஸ்ய க²ண்டா³நி லிங்க³ம் க²ண்ட³மிஹோச்யதே ॥ 23॥
ஏவமிந்த்³ரே ஹரத்யஶ்வம் வைந்யயஜ்ஞஜிகா⁴ம்ஸயா ।
தத்³க்³ரு’ஹீதவிஸ்ரு’ஷ்டேஷு பாக²ண்டே³ஷு மதிர்ந்ரு’ணாம் ॥ 24॥
த⁴ர்ம இத்யுபத⁴ர்மேஷு நக்³நரக்தபடாதி³ஷு ।
ப்ராயேண ஸஜ்ஜதே ப்⁴ராந்த்யா பேஶலேஷு ச வாக்³மிஷு ॥ 25॥
தத³பி⁴ஜ்ஞாய ப⁴க³வாந் ப்ரு’து:² ப்ரு’து²பராக்ரம: ।
இந்த்³ராய குபிதோ பா³ணமாத³த்தோத்³யதகார்முக: ॥ 26॥
தம்ரு’த்விஜ: ஶக்ரவதா⁴பி⁴ஸந்தி⁴தம்
விசக்ஷ்ய து³ஷ்ப்ரேக்ஷ்யமஸஹ்யரம்ஹஸம் ।
நிவாரயாமாஸுரஹோ மஹாமதே
ந யுஜ்யதேऽத்ராந்யவத: ⁴ ப்ரசோதி³தாத் ॥ 27॥
வயம் மருத்வந்தமிஹார்த²நாஶநம்

ஹ்வயாமஹே த்வச்ச்²ரவஸா ஹதத்விஷம் ।
அயாதயாமோபஹவைரநந்தரம்
ப்ரஸஹ்ய ராஜந் ஜுஹவாம தேऽஹிதம் ॥ 28॥
இத்யாமந்த்ர்ய க்ரதுபதிம் விது³ராஸ்யர்த்விஜோ ருஷா ।
ஸ்ருக்³க⁴ஸ்தாந் ஜுஹ்வதோऽப்⁴யேத்ய ஸ்வயம்பூ: ⁴ ப்ரத்யஷேத⁴த ॥ 29॥
ந வத்⁴யோ ப⁴வதாமிந்த்³ரோ யத்³யஜ்ஞோ ப⁴க³வத்தநு: ।
யம் ஜிகா⁴ம்ஸத² யஜ்ஞேந யஸ்யேஷ்டாஸ்தநவ:ஸுரா: ॥ 30॥
ததி³த³ம் பஶ்யத மஹத்³த⁴ர்மவ்யதிகரம் த்³விஜா: ।
இந்த்³ரேணாநுஷ்டி²தம் ராஜ்ஞ: கர்மைதத்³விஜிகா⁴ம்ஸதா ॥ 31॥
ப்ரு’து²கீர்தே: ப்ரு’தோ²ர்பூ⁴யாத்தர்ஹ்யேகோநஶதக்ரது: ।
அலம் தே க்ரதுபி:⁴ ஸ்விஷ்டைர்யத்³ப⁴வாந் மோக்ஷத⁴ர்மவித் ॥ 32॥
நைவாத்மநே மஹேந்த்³ராய ரோஷமாஹர்துமர்ஹஸி ।
உபா⁴வபி ஹி ப⁴த்³ரம் தே உத்தமஶ்லோகவிக்³ரஹௌ ॥ 33॥
மாஸ்மிந் மஹாராஜ க்ரு’தா:²ஸ்ம சிந்தாம்
நிஶாமயாஸ்மத்³வச ஆத்³ரு’தாத்மா ।
யத்³த்⁴யாயதோ தை³வஹதம் நு கர்தும்
மநோऽதிருஷ்டம் விஶதே தமோऽந்த⁴ம் ॥ 34॥
க்ரதுர்விரமதாமேஷ தே³வேஷு து³ரவக்³ரஹ: ।
த⁴ர்மவ்யதிகரோ யத்ர பாக²ண்டை³ரிந்த்³ரநிர்மிதை: ॥ 35॥
ஏபி⁴ரிந்த்³ரோபஸம்ஸ்ரு’ஷ்டை: பாக²ண்டை³ர்ஹாரிபி⁴ர்ஜநம் ।
ஹ்ரியமாணம் விசக்ஷ்வைநம் யஸ்தே யஜ்ஞத்⁴ருக³ஶ்வமுட் ॥ 36॥
ப⁴வாந் பரித்ராதுமிஹாவதீர்ணோ
த⁴ர்மம் ஜநாநாம் ஸமயாநுரூபம் ।
வேநாபசாராத³வலுப்தமத்³ய
தத்³தே³ஹதோ விஷ்ணுகலாஸி வைந்ய ॥ 37॥
ஸ த்வம் விம்ரு’ஶ்யாஸ்ய ப⁴வம் ப்ரஜாபதே
ஸங்கல்பநம் விஶ்வஸ்ரு’ஜாம் பிபீப்ரு’ஹி ।
ஐந்த்³ரீம் ச மாயாமுபத⁴ர்மமாதரம்
ப்ரசண்ட³பாக²ண்ட³பத²ம் ப்ரபோ⁴ ஜஹி ॥ 38॥

மைத்ரேய உவாச
இத்த²ம் ஸ லோககு³ருணா ஸமாதி³ஷ்டோ விஶாம்பதி: ।
ததா² ச க்ரு’த்வா வாத்ஸல்யம் மகோ⁴நாபி ச ஸந்த³தே⁴ ॥ 39॥
க்ரு’தாவப்⁴ரு’த²ஸ்நாநாய ப்ரு’த²வே பூ⁴ரிகர்மணே ।
வராந் த³து³ஸ்தே வரதா³ யே தத்³ப³ர்ஹிஷி தர்பிதா: ॥ 40॥
விப்ரா:ஸத்யாஶிஷஸ்துஷ்டா: ஶ்ரத்³த⁴யா லப்³த⁴த³க்ஷிணா: ।
ஆஶிஷோ யுயுஜு:க்ஷத்தராதி³ராஜாய ஸத்க்ரு’தா: ॥ 41॥
த்வயாऽऽஹூதா மஹாபா³ஹோ ஸர்வ ஏவ ஸமாக³தா: ।
பூஜிதா தா³நமாநாப்⁴யாம் பித்ரு’தே³வர்ஷிமாநவா: ॥ 42॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ப்ரு’து²விஜயே ஏகோநவிம்ஶோऽத்⁴யாய: ॥ 19॥

॥ ௐ நமோ ப⁴க³வதே வாஸுதே³வாய ॥

॥ விம்ஶோऽத்⁴யாய: - 20॥
மைத்ரேய உவாச
ப⁴க³வாநபி வைகுண்ட:²ஸாகம் மக⁴வதா விபு: ⁴ ।
யஜ்ஞைர்யஜ்ஞபதிஸ்துஷ்டோ யஜ்ஞபு⁴க் தமபா⁴ஷத ॥ 1॥
ஶ்ரீப⁴க³வாநுவாச
ஏஷ தேऽகார்ஷீத்³ப⁴ங்க³ம் ஹயமேத⁴ஶதஸ்ய ஹ ।
க்ஷமாபயத ஆத்மாநமமுஷ்ய க்ஷந்துமர்ஹஸி ॥ 2॥
ஸுதி⁴ய:ஸாத⁴வோ லோகே நரதே³வ நரோத்தமா: ।
நாபி⁴த்³ருஹ்யந்தி பூ⁴தேப்⁴யோ யர்ஹி நாத்மா கலேவரம் ॥ 3॥
புருஷா யதி³முஹ்யந்தி த்வாத்³ரு’ஶா தே³வமாயயா ।
ஶ்ரம ஏவ பரம் ஜாதோ தீ³ர்க⁴யா வ்ரு’த்³த⁴ஸேவயா ॥ 4॥
அத: காயமிமம் வித்³வாநவித்³யாகாமகர்மபி:⁴ ।

ஆரப்³த⁴ இதி நைவாஸ்மிந் ப்ரதிபு³த்³தோ⁴ऽநுஷஜ்ஜதே ॥ 5॥
அஸம்ஸக்த: ஶரீரேऽஸ்மிந்நமுநோத்பாதி³தே க்³ரு’ஹே ।
அபத்யே த்³ரவிணே வாபி க:குர்யாந்மமதாம் பு³த: ⁴ ॥ 6॥
ஏக: ஶுத்³த: ⁴ ஸ்வயஞ்ஜ்யோதிர்நிர்கு³ணோऽஸௌ கு³ணாஶ்ரய: ।
ஸர்வகோ³ऽநாவ்ரு’த:ஸாக்ஷீ நிராத்மாऽऽத்மாऽऽத்மந:பர: ॥ 7॥
ய ஏவம் ஸந்தமாத்மாநமாத்மஸ்த²ம் வேத³ பூருஷ: ।
நாஜ்யதே ப்ரக்ரு’திஸ்தோ²ऽபி தத்³கு³ணை:ஸ மயி ஸ்தி²த: ॥ 8॥
ய:ஸ்வத⁴ர்மேண மாம் நித்யம் நிராஶீ: ஶ்ரத்³த⁴யாந்வித: ।
ப⁴ஜதே ஶநகைஸ்தஸ்ய மநோ ராஜந் ப்ரஸீத³தி ॥ 9॥
பரித்யக்தகு³ண:ஸம்யக்³த³ர்ஶநோ விஶதா³ஶய: ।
ஶாந்திம் மே ஸமவஸ்தா²நம் ப்³ரஹ்மகைவல்யமஶ்நுதே ॥ 10॥
உதா³ஸீநமிவாத்⁴யக்ஷம் த்³ரவ்யஜ்ஞாநக்ரியாத்மநாம் ।
கூடஸ்த²மிமமாத்மாநம் யோ வேதா³ப்நோதி ஶோப⁴நம் ॥ 11॥
பி⁴ந்நஸ்ய லிங்க³ஸ்ய கு³ணப்ரவாஹோ
த்³ரவ்யக்ரியாகாரகசேதநாऽऽத்மந: ।
த்³ரு’ஷ்டாஸு ஸம்பத்ஸு விபத்ஸு ஸூரயோ
ந விக்ரியந்தே மயி ப³த்³த⁴ஸௌஹ்ரு’தா:³ ॥ 12॥
ஸம:ஸமாநோத்தமமத்⁴யமாத⁴ம:
ஸுகே² ச து:³கே² ச ஜிதேந்த்³ரியாஶய: ।
மயோபக்லு’ப்தாகி²லலோகஸம்யுதோ
வித⁴த்ஸ்வ வீராகி²லலோகரக்ஷணம் ॥ 13॥
ஶ்ரேய: ப்ரஜாபாலநமேவ ராஜ்ஞோ
யத்ஸாம்பராயே ஸுக்ரு’தாத்ஷஷ்ட²மம்ஶம் ।
ஹர்தாந்யதா²ஹ்ரு’தபுண்ய: ப்ரஜாநா-
மரக்ஷிதா கரஹாரோऽக⁴மத்தி ॥ 14॥
ஏவம் த்³விஜாக்³ர்யாநுமதாநுவ்ரு’த்த-
த⁴ர்மப்ரதா⁴நோऽந்யதமோऽவிதாஸ்யா: ।
ஹ்ரஸ்வேந காலேந க்³ரு’ஹோபயாதாந்
த்³ரஷ்டாஸி ஸித்³தா⁴நநுரக்தலோக: ॥ 15॥

வரம் ச மத்கஞ்சந மாநவேந்த்³ர
வ்ரு’ணீஷ்வ தேऽஹம் கு³ணஶீலயந்த்ரித: ।
நாஹம் மகை²ர்வை ஸுலப⁴ஸ்தபோபி⁴-
ர்யோகே³ந வா யத்ஸமசித்தவர்தீ ॥ 16॥
மைத்ரேய உவாச
ஸ இத்த²ம் லோககு³ருணா விஷ்வக்ஸேநேந விஶ்வஜித் ।
அநுஶாஸித ஆதே³ஶம் ஶிரஸா ஜக்³ரு’ஹே ஹரே: ॥ 17॥
ஸ்ப்ரு’ஶந்தம் பாத³யோ: ப்ரேம்ணா வ்ரீடி³தம் ஸ்வேந கர்மணா ।
ஶதக்ரதும் பரிஷ்வஜ்ய வித்³வேஷம் விஸஸர்ஜ ஹ ॥ 18॥
ப⁴க³வாநத² விஶ்வாத்மா ப்ரு’து²நோபஹ்ரு’தார்ஹண: ।
ஸமுஜ்ஜிஹாநயா ப⁴க்த்யா க்³ரு’ஹீதசரணாம்பு³ஜ: ॥ 19॥
ப்ரஸ்தா²நாபி⁴முகோ²ऽப்யேநமநுக்³ரஹவிலம்பி³த: ।
பஶ்யந் பத்³மபலாஶாக்ஷோ ந ப்ரதஸ்தே²ஸுஹ்ரு’த்ஸதாம் ॥ 20॥
ஸ ஆதி³ராஜோ ரசிதாஞ்ஜலிர்ஹரிம்
விலோகிதும் நாஶகத³ஶ்ருலோசந: ।
ந கிஞ்சநோவாச ஸ பா³ஷ்பவிக்லவோ
ஹ்ரு’தோ³பகு³ஹ்யாமுமதா⁴த³வஸ்தி²த: ॥ 21॥
அதா²வம்ரு’ஜ்யாஶ்ருகலா விலோகய-
ந்நத்ரு’ப்தத்³ரு’க்³கோ³சரமாஹ பூருஷம் ।
பதா³ஸ்ப்ரு’ஶந்தம் க்ஷிதிமம்ஸ உந்நதே
விந்யஸ்தஹஸ்தாக்³ரமுரங்க³வித்³விஷ: ॥ 22॥
ப்ரு’து²ருவாச
வராந்விபோ⁴ த்வத்³வரதே³ஶ்வராத்³பு³த: ⁴
கத²ம் வ்ரு’ணீதே கு³ணவிக்ரியாத்மநாம் ।
யே நாரகாணாமபி ஸந்தி தே³ஹிநாம்
தாநீஶ கைவல்யபதே வ்ரு’ணே ந ச ॥ 23॥
ந காமயே நாத² தத³ப்யஹம் க்வசி-
ந்ந யத்ர யுஷ்மச்சரணாம்பு³ஜாஸவ: ।

மஹத்தமாந்தர்ஹ்ரு’த³யாந்முக²ச்யுதோ
வித⁴த்ஸ்வ கர்ணாயுதமேஷ மே வர: ॥ 24॥
ஸ உத்தமஶ்லோகமஹந்முக²ச்யுதோ
ப⁴வத்பதா³ம்போ⁴ஜஸுதா⁴கணாநில: ।
ஸ்ம்ரு’திம் புநர்விஸ்ம்ரு’ததத்த்வவர்த்மநாம்
குயோகி³நாம் நோ விதரத்யலம் வரை: ॥ 25॥
யஶ: ஶிவம் ஸுஶ்ரவ ஆர்யஸங்க³மே
யத்³ரு’ச்ச²யா சோபஶ‍்ரு’ணோதி தே ஸக்ரு’த் ।
கத²ம் கு³ணஜ்ஞோ விரமேத்³விநா பஶும்
ஶ்ரீர்யத்ப்ரவவ்ரே கு³ணஸங்க்³ரஹேச்ச²யா ॥ 26॥
அதா²ப⁴ஜே த்வாகி²லபூருஷோத்தமம்
கு³ணாலயம் பத்³மகரேவ லாலஸ: ।
அப்யாவயோரேகபதிஸ்ப்ரு’தோ: ⁴ கலி-

ர்ந ஸ்யாத்க்ரு’தத்வச்சரணைகதாநயோ: ॥ 27॥
ஜக³ஜ்ஜநந்யாம் ஜக³தீ³ஶ வைஶஸம்
ஸ்யாதே³வ யத்கர்மணி ந:ஸமீஹிதம் ।
கரோஷி ப²ல்க்³வப்யுரு தீ³நவத்ஸல:

ஸ்வ ஏவ தி⁴ஷ்ண்யேऽபி⁴ரதஸ்ய கிம் தயா ॥ 28॥
ப⁴ஜந்த்யத² த்வாமத ஏவ ஸாத⁴வ:

வ்யுத³ஸ்தமாயாகு³ணவிப்⁴ரமோத³யம் ।
ப⁴வத்பதா³நுஸ்மரணாத்³ரு’தே ஸதாம்
நிமித்தமந்யத்³ப⁴க³வந் ந வித்³மஹே ॥ 29॥
மந்யே கி³ரம் தே ஜக³தாம் விமோஹிநீம்
வரம் வ்ரு’ணீஷ்வேதி ப⁴ஜந்தமாத்த² யத் ।
வாசா நு தந்த்யா யதி³ தே ஜநோऽஸித:
கத²ம் புந: கர்ம கரோதி மோஹித: ॥ 30॥
த்வந்மாயயாத்³தா⁴ ஜந ஈஶ க²ண்டி³தோ
யத³ந்யதா³ஶாஸ்த ரு’தாத்மநோऽபு³த: ⁴ ।
யதா² சரேத்³பா³லஹிதம் பிதா ஸ்வயம்
ததா² த்வமேவார்ஹஸி ந:ஸமீஹிதும் ॥ 31॥

86 sanskritdocuments.org



ஶ்ரீமத்³பா⁴க³வதம் - சதுர்த²ஸ்கந்த: ⁴

மைத்ரேய உவாச
இத்யாதி³ராஜேந நுத:ஸ விஶ்வத்³ரு’க்-
தமாஹ ராஜந் மயி ப⁴க்திரஸ்து தே ।
தி³ஷ்ட்யேத்³ரு’ஶீ தீ⁴ர்மயி தே க்ரு’தா யயா
மாயாம் மதீ³யாம் தரதி ஸ்ம து³ஸ்த்யஜாம் ॥ 32॥
தத்த்வம் குரு மயாऽऽதி³ஷ்டமப்ரமத்த: ப்ரஜாபதே ।
மதா³தே³ஶகரோ லோக:ஸர்வத்ராப்நோதி ஶோப⁴நம் ॥ 33॥
மைத்ரேய உவாச
இதி வைந்யஸ்ய ராஜர்ஷே: ப்ரதிநந்த்³யார்த²வத்³வச: ।
பூஜிதோऽநுக்³ரு’ஹீத்வைநம் க³ந்தும் சக்ரேऽச்யுதோ மதிம் ॥ 34॥
தே³வர்ஷிபித்ரு’க³ந்த⁴ர்வஸித்³த⁴சாரணபந்நகா:³ ।
கிந்நராப்ஸரஸோ மர்த்யா: க²கா³ பூ⁴தாந்யநேகஶ: ॥ 35॥
யஜ்ஞேஶ்வரதி⁴யா ராஜ்ஞா வாக்³வித்தாஞ்ஜலிப⁴க்தித: ।
ஸபா⁴ஜிதா யயு:ஸர்வே வைகுண்டா²நுக³தாஸ்தத: ॥ 36॥
ப⁴க³வாநபி ராஜர்ஷே: ஸோபாத்⁴யாயஸ்ய சாச்யுத: ।
ஹரந்நிவ மநோऽமுஷ்ய ஸ்வதா⁴ம ப்ரத்யபத்³யத ॥ 37॥
அத்³ரு’ஷ்டாய நமஸ்க்ரு’த்ய ந்ரு’ப:ஸந்த³ர்ஶிதாத்மநே ।
அவ்யக்தாய ச தே³வாநாம் தே³வாய ஸ்வபுரம் யயௌ ॥ 38॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ விம்ஶோऽத்⁴யாய: ॥ 20॥

॥ ௐ நமோ ப⁴க³வதே வாஸுதே³வாய ॥

॥ ஏகவிம்ஶோऽத்⁴யாய: - 21॥

மைத்ரேய உவாச
மௌக்திகை:குஸுமஸ்ரக்³பி⁴ர்து³கூலை:ஸ்வர்ணதோரணை: ।

மஹாஸுரபி⁴பி⁴ர்தூ⁴பைர்மண்டி³தம் தத்ர தத்ர வை ॥ 1॥
சந்த³நாகு³ருதோயார்த்³ரரத்²யாசத்வரமார்க³வத் ।
புஷ்பாக்ஷதப²லைஸ்தோக்மைர்லாஜைரர்சிர்பி⁴ரர்சிதம் ॥ 2॥
ஸவ்ரு’ந்தை:³ கத³லீஸ்தம்பை: ⁴ பூக³போதை: பரிஷ்க்ரு’தம் ।
தருபல்லவமாலாபி: ⁴ ஸர்வத:ஸமலங்க்ரு’தம் ॥ 3॥
ப்ரஜாஸ்தம் தீ³பப³லிபி: ⁴ ஸம்ப்⁴ரு’தாஶேஷமங்க³ளை: ।
அபீ⁴யுர்ம்ரு’ஷ்டகந்யாஶ்ச ம்ரு’ஷ்டகுண்ட³லமண்டி³தா: ॥ 4॥
ஶங்க²து³ந்து³பி⁴கோ⁴ஷேண ப்³ரஹ்மகோ⁴ஷேண சர்த்விஜாம் ।
விவேஶ ப⁴வநம் வீர:ஸ்தூயமாநோ க³தஸ்மய: ॥ 5॥
பூஜித: பூஜயாமாஸ தத்ர தத்ர மஹாயஶா: ।
பௌராஞ்ஜாநபதா³ம்ஸ்தாம்ஸ்தாந் ப்ரீத: ப்ரியவரப்ரத:³ ॥ 6॥
ஸ ஏவமாதீ³ந்யநவத்³யசேஷ்டித:
கர்மாணி பூ⁴யாம்ஸி மஹாந் மஹத்தம: ।
குர்வந் ஶஶாஸாவநிமண்ட³லம் யஶ:

ஸ்பீ²தம் நிதா⁴யாருருஹே பரம் பத³ம் ॥ 7॥
ஸூத உவாச
ததா³தி³ராஜஸ்ய யஶோ விஜ்ரு’ம்பி⁴தம்
கு³ணைரஶேஷைர்கு³ணவத்ஸபா⁴ஜிதம் ।
க்ஷத்தா மஹாபா⁴க³வத:ஸத³ஸ்பதே
கௌஷாரவிம் ப்ராஹ க்³ரு’ணந்தமர்சயந் ॥ 8॥
விது³ர உவாச
ஸோऽபி⁴ஷிக்த: ப்ரு’து²ர்விப்ரைர்லப்³தா⁴ஶேஷஸுரார்ஹண: ।
பி³ப்⁴ரத்ஸ வைஷ்ணவம் தேஜோ பா³ஹ்வோர்யாப்⁴யாம் து³தோ³ஹ கா³ம் ॥ 9॥
கோ ந்வஸ்ய கீர்திம் ந ஶ‍்ரு’ணோத்யபி⁴ஜ்ஞோ
யத்³விக்ரமோச்சி²ஷ்டமஶேஷபூ⁴பா: ।
லோகா:ஸபாலா உபஜீவந்தி காம-
மத்³யாபி தந்மே வத³ கர்ம ஶுத்³த⁴ம் ॥ 10॥
மைத்ரேய உவாச
க³ங்கா³யமுநயோர்நத்³யோரந்தரா க்ஷேத்ரமாவஸந் ।

ஆரப்³தா⁴நேவ பு³பு⁴ஜே போ⁴கா³ந் புண்யஜிஹாஸயா ॥ 11॥
ஸர்வத்ராஸ்க²லிதாதே³ஶ:ஸப்தத்³வீபைகத³ண்ட³த்⁴ரு’க் ।
அந்யத்ர ப்³ராஹ்மணகுலாத³ந்யத்ராச்யுதகோ³த்ரத: ॥ 12॥
ஏகதா³ऽऽஸீந்மஹாஸத்ரதீ³க்ஷா தத்ர தி³வௌகஸாம் ।
ஸமாஜோ ப்³ரஹ்மர்ஷீணாம் ச ராஜர்ஷீணாம் ச ஸத்தம ॥ 13॥
தஸ்மிந்நர்ஹத்ஸு ஸர்வேஷு ஸ்வர்சிதேஷு யதா²ர்ஹத: ।
உத்தி²த:ஸத³ஸோ மத்⁴யே தாராணாமுடு³ராடி³வ ॥ 14॥
ப்ராம்ஶு: பீநாயதபு⁴ஜோ கௌ³ர: கஞ்ஜாருணேக்ஷண: ।
ஸுநாஸ:ஸுமுக:² ஸௌம்ய: பீநாம்ஸ:ஸுத்³விஜஸ்மித: ॥ 15॥
வ்யூட⁴வக்ஷா ப்³ரு’ஹச்ச்²ரோணிர்வலிவல்கு³த³லோத³ர: ।
ஆவர்தநாபி⁴ரோஜஸ்வீ காஞ்சநோருருத³க்³ரபாத் ॥ 16॥
ஸூக்ஷ்மவக்ராஸிதஸ்நிக்³த⁴மூர்த⁴ஜ: கம்பு³கந்த⁴ர: ।
மஹாத⁴நே து³கூலாக்³ர்யே பரிதா⁴யோபவீய ச ॥ 17॥
வ்யஞ்ஜிதாஶேஷகா³த்ரஶ்ரீர்நியமே ந்யஸ்தபூ⁴ஷண: ।
க்ரு’ஷ்ணாஜிநத⁴ர:ஶ்ரீமாந் குஶபாணி: க்ரு’தோசித: ॥ 18॥
ஶிஶிரஸ்நிக்³த⁴தாராக்ஷ:ஸமைக்ஷத ஸமந்தத: ।
ஊசிவாநித³முர்வீஶ:ஸத:³ஸம்ஹர்ஷயந்நிவ ॥ 19॥
சாருசித்ரபத³ம் ஶ்லக்ஷ்ணம் ம்ரு’ஷ்டம் கூ³ட⁴மவிக்லவம் ।
ஸர்வேஷாமுபகாரார்த²ம் ததா³அநுவத³ந்நிவ ॥ 20॥
ராஜோவாச
ஸப்⁴யா: ஶ‍்ரு’ணுத ப⁴த்³ரம் வ:ஸாத⁴வோ ய இஹாக³தா: ।
ஸத்ஸு ஜிஜ்ஞாஸுபி⁴ர்த⁴ர்மமாவேத்³யம் ஸ்வமநீஷிதம் ॥ 21॥
அஹம் த³ண்ட³த⁴ரோ ராஜா ப்ரஜாநாமிஹ யோஜித: ।
ரக்ஷிதா வ்ரு’த்தித:³ஸ்வேஷு ஸேதுஷு ஸ்தா²பிதா ப்ரு’த²க் ॥ 22॥
தஸ்ய மே தத³நுஷ்டா²நாத்³யாநாஹுர்ப்³ரஹ்மவாதி³ந: ।
லோகா:ஸ்யு: காமஸந்தோ³ஹா யஸ்ய துஷ்யதி தி³ஷ்டத்³ரு’க் ॥ 23॥
ய உத்³த⁴ரேத்கரம் ராஜா ப்ரஜா த⁴ர்மேஷ்வஶிக்ஷயந் ।
ப்ரஜாநாம் ஶமலம் பு⁴ங்க்தே ப⁴க³ம் ச ஸ்வம் ஜஹாதி ஸ: ॥ 24॥

தத்ப்ரஜா ப⁴ர்த்ரு’பிண்டா³ர்த²ம் ஸ்வார்த²மேவாநஸூயவ: ।
குருதாதோ⁴க்ஷஜதி⁴யஸ்தர்ஹி மேऽநுக்³ரஹ: க்ரு’த: ॥ 25॥
யூயம் தத³நுமோத³த்⁴வம் பித்ரு’தே³வர்ஷயோऽமலா: ।
கர்து: ஶாஸ்துரநுஜ்ஞாதுஸ்துல்யம் யத்ப்ரேத்ய தத்ப²லம் ॥ 26॥
அஸ்தி யஜ்ஞபதிர்நாம கேஷாஞ்சித³ர்ஹஸத்தமா: ।
இஹாமுத்ர ச லக்ஷ்யந்தே ஜ்யோத்ஸ்நாவத்ய: க்வசித்³பு⁴வ: ॥ 27॥
மநோருத்தாநபாத³ஸ்ய த்⁴ருவஸ்யாபி மஹீபதே: ।
ப்ரியவ்ரதஸ்ய ராஜர்ஷேரங்க³ஸ்யாஸ்மத்பிது: பிது: ॥ 28॥
ஈத்³ரு’ஶாநாமதா²ந்யேஷாமஜஸ்ய ச ப⁴வஸ்ய ச ।
ப்ரஹ்லாத³ஸ்ய ப³லேஶ்சாபி க்ரு’த்யமஸ்தி க³தா³ப்⁴ரு’தா ॥ 29॥
தௌ³ஹித்ராதீ³ந் ரு’தே ம்ரு’த்யோ: ஶோச்யாந் த⁴ர்மவிமோஹிதாந் ।
வர்க³ஸ்வர்கா³பவர்கா³ணாம் ப்ராயேணைகாத்ம்யஹேதுநா ॥ 30॥
யத்பாத³ஸேவாபி⁴ருசிஸ்தபஸ்விநா-
மஶேஷஜந்மோபசிதம் மலம் தி⁴ய: ।
ஸத்³ய:க்ஷிணோத்யந்வஹமேத⁴தீ ஸதீ
யதா² பதா³ங்கு³ஷ்ட²விநி:ஸ்ரு’தா ஸரித் ॥ 31॥
விநிர்து⁴தாஶேஷமநோமல: புமா-
நஸங்க³விஜ்ஞாநவிஶேஷவீர்யவாந் ।
யத³ங்க்⁴ரிமூலே க்ரு’தகேதந: புந-
ர்ந ஸம்ஸ்ரு’திம் க்லேஶவஹாம் ப்ரபத்³யதே ॥ 32॥
தமேவ யூயம் ப⁴ஜதாத்மவ்ரு’த்திபி⁴-
ர்மநோவச:காயகு³ணை:ஸ்வகர்மபி: ⁴ ।
அமாயிந: காமது³கா⁴ங்க்⁴ரிபங்கஜம்
யதா²தி⁴காராவஸிதார்த²ஸித்³த⁴ய: ॥ 33॥
அஸாவிஹாநேககு³ணோऽகு³ணோऽத்⁴வர:
ப்ரு’த²க்³வித⁴த்³ரவ்யகு³ணக்ரியோக்திபி: ⁴ ।
ஸம்பத்³யதேऽர்தா²ஶயலிங்க³நாமபி⁴-
ர்விஶுத்³த⁴விஜ்ஞாநக⁴ந:ஸ்வரூபத: ॥ 34॥

ப்ரதா⁴நகாலாஶயத⁴ர்மஸங்க்³ரஹே
ஶரீர ஏஷ ப்ரதிபத்³ய சேதநாம் ।
க்ரியாப²லத்வேந விபு⁴ர்விபா⁴வ்யதே
யதா²நலோ தா³ருஷு தத்³கு³ணாத்மக: ॥ 35॥
அஹோ மமாமீ விதரந்த்யநுக்³ரஹம்
ஹரிம் கு³ரும் யஜ்ஞபு⁴ஜாமதீ⁴ஶ்வரம் ।
ஸ்வத⁴ர்மயோகே³ந யஜந்தி மாமகா
நிரந்தரம் க்ஷோணிதலே த்³ரு’ட⁴வ்ரதா: ॥ 36॥
மா ஜாது தேஜ: ப்ரப⁴வேந்மஹர்த்³தி⁴பி⁴-
ஸ்திதிக்ஷயா தபஸா வித்³யயா ச ।
தே³தீ³ப்யமாநேऽஜிததே³வதாநாம்
குலே ஸ்வயம் ராஜகுலாத்³த்³விஜாநாம் ॥ 37॥
ப்³ரஹ்மண்யதே³வ: புருஷ: புராதநோ
நித்யம் ஹரிர்யச்சரணாபி⁴வந்த³நாத் ।
அவாப லக்ஷ்மீமநபாயிநீம் யஶோ
ஜக³த்பவித்ரம் ச மஹத்தமாக்³ரணீ: ॥ 38॥
யத்ஸேவயாஶேஷகு³ஹாஶய:ஸ்வராட்³

விப்ரப்ரியஸ்துஷ்யதி காமமீஶ்வர: ।
ததே³வ தத்³த⁴ர்மபரைர்விநீதை:
ஸர்வாத்மநா ப்³ரஹ்மகுலம் நிஷேவ்யதாம் ॥ 39॥
புமாந் லபே⁴தாநதிவேலமாத்மந:
ப்ரஸீத³தோऽத்யந்தஶமம் ஸ்வத:ஸ்வயம் ।
யந்நித்யஸம்ப³ந்த⁴நிஷேவயா தத:
பரம் கிமத்ராஸ்தி முக²ம் ஹவிர்பு⁴ஜாம் ॥ 40॥
அஶ்நாத்யநந்த: க²லு தத்த்வகோவிதை:³
ஶ்ரத்³தா⁴ஹுதம் யந்முக²இஜ்யநாமபி:⁴ ।
ந வை ததா² சேதநயா ப³ஹிஷ்க்ரு’தே
ஹுதாஶநே பாரமஹம்ஸ்யபர்யகு:³ ॥ 41॥
யத்³ப்³ரஹ்ம நித்யம் விரஜம் ஸநாதநம்
ஶ்ரத்³தா⁴தபோமங்க³ளமௌநஸம்யமை: ।

ஸமாதி⁴நா பி³ப்⁴ரதி ஹார்த²த்³ரு’ஷ்டயே
யத்ரேத³மாத³ர்ஶ இவாவபா⁴ஸதே ॥ 42॥
தேஷாமஹம் பாத³ஸரோஜரேணு-

மார்யாவஹேயாதி⁴கிரீடமாயு: ।
யம் நித்யதா³ பி³ப்⁴ரத ஆஶு பாபம்
நஶ்யத்யமும் ஸர்வகு³ணா ப⁴ஜந்தி ॥ 43॥
கு³ணாயநம் ஶீலத⁴நம் க்ரு’தஜ்ஞம்
வ்ரு’த்³தா⁴ஶ்ரயம் ஸம்வ்ரு’ணதேऽநுஸம்பத:³ ।
ப்ரஸீத³தாம் ப்³ரஹ்மகுலம் க³வாம் ச
ஜநார்த³ந:ஸாநுசரஶ்ச மஹ்யம் ॥ 44॥
மைத்ரேய உவாச
இதி ப்³ருவாணம் ந்ரு’பதிம் பித்ரு’தே³வத்³விஜாதய: ।
துஷ்டுவுர்ஹ்ரு’ஷ்டமநஸ:ஸாது⁴வாதே³ந ஸாத⁴வ: ॥ 46॥
புத்ரேண ஜயதே லோகாநிதி ஸத்யவதீ ஶ்ருதி: ।
ப்³ரஹ்மத³ண்ட³ஹத: பாபோ யத்³வேநோऽத்யதரத்தம: ॥ 47॥
ஹிரண்யகஶிபுஶ்சாபி ப⁴க³வந்நிந்த³யா தம: ।
விவிக்ஷுரத்யகா³த்ஸூநோ: ப்ரஹ்லாத³ஸ்யாநுபா⁴வத: ॥ 48॥
வீரவர்ய பித: ப்ரு’த்²வ்யா:ஸமா:ஸஞ்ஜீவ ஶாஶ்வதீ: ।
யஸ்யேத்³ரு’ஶ்யச்யுதே ப⁴க்தி:ஸர்வலோகைகப⁴ர்தரி ॥ 49॥
அஹோ வயம் ஹ்யத்³ய பவித்ரகீர்தே
த்வயைவ நாதே²ந முகுந்த³நாதா:² ।
ய உத்தமஶ்லோகதமஸ்ய விஷ்ணோ-

ர்ப்³ரஹ்மண்யதே³வஸ்ய கதா²ம் வ்யநக்தி ॥ 50॥
நாத்யத்³பு⁴தமித³ம் நாத² தவாஜீவ்யாநுஶாஸநம் ।
ப்ரஜாநுராகோ³ மஹதாம் ப்ரக்ரு’தி: கருணாத்மநாம் ॥ 51॥
அத்³ய நஸ்தமஸ: பாரஸ்த்வயோபாஸாதி³த: ப்ரபோ⁴ ।
ப்⁴ராம்யதாம் நஷ்டத்³ரு’ஷ்டீநாம் கர்மபி⁴ர்தை³வஸம்ஜ்ஞிதை: ॥ 52॥
நமோ விவ்ரு’த்³த⁴ஸத்த்வாய புருஷாய மஹீயஸே ।
யோ ப்³ரஹ்ம க்ஷத்ரமாவிஶ்ய பி³ப⁴ர்தீத³ம் ஸ்வதேஜஸா ॥ 53॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ ஏகவிம்ஶோऽத்⁴யாய: ॥ 21॥

॥ ௐ நமோ ப⁴க³வதே வாஸுதே³வாய ॥

॥ த்³வாவிம்ஶோऽத்⁴யாய: - 22॥
மைத்ரேய உவாச
ஜநேஷு ப்ரக்³ரு’ணத்ஸ்வேவம் ப்ரு’து²ம் ப்ரு’து²லவிக்ரமம் ।
தத்ரோபஜக்³முர்முநயஶ்சத்வார:ஸூர்யவர்சஸ: ॥ 1॥
தாம்ஸ்து ஸித்³தே⁴ஶ்வராந் ராஜா வ்யோம்நோऽவதரதோऽர்சிஷா ।
லோகாநபாபாந் குர்வத்யா ஸாநுகோ³ऽசஷ்ட லக்ஷிதாந் ॥ 2॥
தத்³த³ர்ஶநோத்³க³தாந் ப்ராணாந் ப்ரத்யாதி³த்ஸுரிவோத்தி²த: ।
ஸஸத³ஸ்யாநுகோ³வைந்ய இந்த்³ரியேஶோ கு³ணாநிவ ॥ 3॥
கௌ³ரவாத்³யந்த்ரித:ஸப்⁴ய: ப்ரஶ்ரயாநதகந்த⁴ர: ।
விதி⁴வத்பூஜயாஞ்சக்ரே க்³ரு’ஹீதாத்⁴யர்ஹணாஸநாந் ॥ 4॥
தத்பாத³ஶௌசஸலிலைர்மார்ஜிதாலகப³ந்த⁴ந: ।
தத்ர ஶீலவதாம் வ்ரு’த்தமாசரந் மாநயந்நிவ ॥ 5॥
ஹாடகாஸந ஆஸீநாந் ஸ்வதி⁴ஷ்ண்யேஷ்விவ பாவகாந் ।
ஶ்ரத்³தா⁴ஸம்யமஸம்யுக்த: ப்ரீத: ப்ராஹ ப⁴வாக்³ரஜாந் ॥ 6॥
ப்ரு’து²ருவாச
அஹோ ஆசரிதம் கிம் மே மங்க³ளம் மங்க³ளாயநா: ।
யஸ்ய வோ த³ர்ஶநம் ஹ்யாஸீத்³து³ர்த³ர்ஶாநாம் ச யோகி³பி: ⁴ ॥ 7॥
கிம் தஸ்ய து³ர்லப⁴தரமிஹ லோகே பரத்ர ச ।
யஸ்ய விப்ரா: ப்ரஸீத³ந்தி ஶிவோ விஷ்ணுஶ்ச ஸாநுக:³ ॥ 8॥
நைவ லக்ஷயதே லோகோ லோகாந் பர்யடதோऽபி யாந் ।
யதா²ஸர்வத்³ரு’ஶம் ஸர்வ ஆத்மாநம் யேऽஸ்ய ஹேதவ: ॥ 9॥

அத⁴நா அபி தே த⁴ந்யா:ஸாத⁴வோ க்³ரு’ஹமேதி⁴ந: ।
யத்³க்³ரு’ஹா ஹ்யர்ஹவர்யாம்பு³த்ரு’ணபூ⁴மீஶ்வராவரா: ॥ 10॥
வ்யாலாலயத்³ருமா வை தேऽப்யரிக்தாகி²லஸம்பத:³ ।
யத்³க்³ரு’ஹாஸ்தீர்த²பாதீ³யபாத³தீர்த²விவர்ஜிதா: ॥ 11॥
ஸ்வாக³தம் வோ த்³விஜஶ்ரேஷ்டா² யத்³வ்ரதாநி முமுக்ஷவ: ।
சரந்தி ஶ்ரத்³த⁴யா தீ⁴ரா பா³லா ஏவ ப்³ரு’ஹந்தி ச ॥ 12॥
கச்சிந்ந:குஶலம் நாதா²இந்த்³ரியார்தா²ர்த²வேதி³நாம் ।
வ்யஸநாவாப ஏதஸ்மிந் பதிதாநாம் ஸ்வகர்மபி:⁴ ॥ 13॥
ப⁴வத்ஸு குஶலப்ரஶ்ந ஆத்மாராமேஷு நேஷ்யதே ।
குஶலாகுஶலா யத்ர ந ஸந்தி மதிவ்ரு’த்தய: ॥ 14॥
தத³ஹம் க்ரு’தவிஶ்ரம்ப: ⁴ ஸுஹ்ரு’தோ³ வஸ்தபஸ்விநாம் ।
ஸம்ப்ரு’ச்சே² ப⁴வ ஏதஸ்மிந் க்ஷேம: கேநாஞ்ஜஸா ப⁴வேத் ॥ 15॥
வ்யக்தமாத்மவதாமாத்மா ப⁴க³வாநாத்மபா⁴வந: ।
ஸ்வாநாமநுக்³ரஹாயேமாம் ஸித்³த⁴ரூபீ சரத்யஜ: ॥ 16॥
மைத்ரேய உவாச
ப்ரு’தோ²ஸ்தத்ஸூக்தமாகர்ண்ய ஸாரம் ஸுஷ்டு²மிதம் மது⁴ ।
ஸ்மயமாந இவ ப்ரீத்யா குமார: ப்ரத்யுவாச ஹ ॥ 17॥
ஸநத்குமார உவாச
ஸாது⁴ ப்ரு’ஷ்டம் மஹாராஜ ஸர்வபூ⁴தஹிதாத்மநா ।
ப⁴வதா விது³ஷா சாபி ஸாதூ⁴நாம் மதிரீத்³ரு’ஶீ ॥ 18॥
ஸங்க³ம: க²லு ஸாதூ⁴நாமுப⁴யேஷாம் ச ஸம்மத: ।
யத்ஸம்பா⁴ஷணஸம்ப்ரஶ்ந:ஸர்வேஷாம் விதநோதி ஶம் ॥ 19॥
அஸ்த்யேவ ராஜந் ப⁴வதோ மது⁴த்³விஷ:

பாதா³ரவிந்த³ஸ்ய கு³ணாநுவாத³நே ।
ரதிர்து³ராபா விது⁴நோதி நைஷ்டி²கீ
காமம் கஷாயம் மலமந்தராத்மந: ॥ 20॥
ஶாஸ்த்ரேஷ்வியாநேவ ஸுநிஶ்சிதோ ந்ரு’ணாம்
க்ஷேமஸ்ய ஸத்⁴ர்யக்³ விம்ரு’ஶேஷு ஹேது: ।

அஸங்க³ஆத்மவ்யதிரிக்த ஆத்மநி
த்³ரு’டா⁴ ரதிர்ப்³ரஹ்மணி நிர்கு³ணே ச யா ॥ 21॥
ஸா ஶ்ரத்³த⁴யா ப⁴க³வத்³த⁴ர்மசர்யயா
ஜிஜ்ஞாஸயாऽऽத்⁴யாத்மிகயோக³நிஷ்ட²யா ।
யோகே³ஶ்வரோபாஸநயா ச நித்யம்
புண்யஶ்ரவ: கத²யா புண்யயா ச ॥ 22॥
அர்தே²ந்த்³ரியாராமஸகோ³ஷ்ட்²யத்ரு’ஷ்ணயா
தத்ஸம்மதாநாமபரிக்³ரஹேண ச ।
விவிக்தருச்யா பரிதோஷ ஆத்மந்
விநா ஹரேர்கு³ணபீயூஷபாநாத் ॥ 23॥
அஹிம்ஸயா பாரமஹம்ஸ்யசர்யயா
ஸ்ம்ரு’த்யா முகுந்தா³சரிதாக்³ர்யஸீது⁴நா ।
யமைரகாமைர்நியமைஶ்சாப்யநிந்த³யா
நிரீஹயா த்³வந்த்³வதிதிக்ஷயா ச ॥ 24॥
ஹரேர்முஹுஸ்தத்பரகர்ணபூர-
கு³ணாபி⁴தா⁴நேந விஜ்ரு’ம்ப⁴மாணயா ।
ப⁴க்த்யா ஹ்யஸங்க:³ஸத³ஸத்யநாத்மநி
ஸ்யாந்நிர்கு³ணே ப்³ரஹ்மணி சாஞ்ஜஸா ரதி: ॥ 25॥
யதா³ ரதிர்ப்³ரஹ்மணி நைஷ்டி²கீ புமா-
நாசார்யவாந் ஜ்ஞாநவிராக³ரம்ஹஸா ।
த³ஹத்யவீர்யம் ஹ்ரு’த³யம் ஜீவகோஶம்
பஞ்சாத்மகம் யோநிமிவோத்தி²தோऽக்³நி: ॥ 26॥
த³க்³தா⁴ஶயோ முக்தஸமஸ்ததத்³கு³ணோ
நைவாத்மநோ ப³ஹிரந்தர்விசஷ்டே ।
பராத்மநோர்யத்³வ்யவதா⁴நம் புரஸ்தாத்
ஸ்வப்நே யதா² புருஷஸ்தத்³விநாஶே ॥ 27॥
ஆத்மாநமிந்த்³ரியார்த²ம் ச பரம் யது³ப⁴யோரபி ।
ஸத்யாஶய உபாதௌ⁴ வை புமாந் பஶ்யதி நாந்யதா³ ॥ 28॥
நிமித்தே ஸதி ஸர்வத்ர ஜலாதா³வபி பூருஷ: ।

ஆத்மநஶ்ச பரஸ்யாபி பி⁴தா³ம் பஶ்யதி நாந்யதா³ ॥ 29॥
இந்த்³ரியைர்விஷயாக்ரு’ஷ்டைராக்ஷிப்தம் த்⁴யாயதாம் மந: ।
சேதநாம் ஹரதே பு³த்³தே: ⁴ ஸ்தம்ப³ஸ்தோயமிவ ஹ்ரதா³த் ॥ 30॥
ப்⁴ரஶ்யத்யநுஸ்ம்ரு’திஶ்சித்தம் ஜ்ஞாநப்⁴ரம்ஶ:ஸ்ம்ரு’திக்ஷயே ।
தத்³ரோத⁴ம் கவய: ப்ராஹுராத்மாபஹ்நவமாத்மந: ॥ 31॥
நாத: பரதரோ லோகே பும்ஸ:ஸ்வார்த²வ்யதிக்ரம: ।
யத³த்⁴யந்யஸ்ய ப்ரேயஸ்த்வமாத்மந:ஸ்வவ்யதிக்ரமாத் ॥ 32॥
அர்தே²ந்த்³ரியார்தா²பி⁴த்⁴யாநம் ஸர்வார்தா²பஹ்நவோ ந்ரு’ணாம் ।
ப்⁴ரம்ஶிதோ ஜ்ஞாநவிஜ்ஞாநாத்³யேநாவிஶதி முக்²யதாம் ॥ 33॥
ந குர்யாத்கர்ஹிசித்ஸங்க³ம் தமஸ்தீவ்ரம் திதீரிஷு: ।
த⁴ர்மார்த²காமமோக்ஷாணாம் யத³த்யந்தவிகா⁴தகம் ॥ 34॥
தத்ராபி மோக்ஷ ஏவார்த²ஆத்யந்திகதயேஷ்யதே ।
த்ரைவர்க்³யோऽர்தோ² யதோ நித்யம் க்ரு’தாந்தப⁴யஸம்யுத: ॥ 35॥
பரேऽவரே ச யே பா⁴வா கு³ணவ்யதிகராத³நு ।
ந தேஷாம் வித்³யதே க்ஷேமமீஶ வித்⁴வம்ஸிதாஶிஷாம் ॥ 36॥
தத்த்வம் நரேந்த்³ர ஜக³தாமத² தஸ்து²ஷாம் ச
தே³ஹேந்த்³ரியாஸுதி⁴ஷணாத்மபி⁴ராவ்ரு’தாநாம் ।
ய: க்ஷேத்ரவித்தபதயா ஹ்ரு’தி³ விஶ்வகா³வி:
ப்ரத்யக் சகாஸ்தி ப⁴க³வாம்ஸ்தமவேஹி ஸோऽஸ்மி ॥ 37॥
யஸ்மிந்நித³ம் ஸத³ஸதா³த்மதயா விபா⁴தி
மாயாவிவேகவிது⁴தி ஸ்ரஜி வாஹிபு³த்³தி:⁴ ।
தம் நித்யமுக்தபரிஶுத்³த⁴விஶுத்³த⁴தத்த்வம்
ப்ரத்யூட⁴கர்மகலிலப்ரக்ரு’திம் ப்ரபத்³யே ॥ 38॥
யத்பாத³பங்கஜபலாஶவிலாஸப⁴க்த்யா
கர்மாஶயம் க்³ரதி²தமுத்³க்³ரத²யந்தி ஸந்த: ।
தத்³வந்ந ரிக்தமதயோ யதயோऽபி ருத்³த⁴-
ஸ்ரோதோக³ணாஸ்தமரணம் ப⁴ஜ வாஸுதே³வம் ॥ 39॥
க்ரு’ச்ச்²ரோ மஹாநிஹ ப⁴வார்ணவமப்லவேஶாம்

ஷட்³வர்க³நக்ரமஸுகே²ந திதீர்ஷந்தி ।
தத்த்வம் ஹரேர்ப⁴க³வதோ ப⁴ஜநீயமங்க்⁴ரிம்
க்ரு’த்வோடு³பம் வ்யஸநமுத்தர து³ஸ்தரார்ணம் ॥ 40॥
மைத்ரேய உவாச
ஸ ஏவம் ப்³ரஹ்மபுத்ரேண குமாரேணாத்மமேத⁴ஸா ।
த³ர்ஶிதாத்மக³தி:ஸம்யக் ப்ரஶஸ்யோவாச தம் ந்ரு’ப: ॥ 41॥
ராஜோவாச
க்ரு’தோ மேऽநுக்³ரஹ: பூர்வம் ஹரிணாऽऽர்தாநுகம்பிநா ।
தமாபாத³யிதும் ப்³ரஹ்மந் ப⁴க³வந் யூயமாக³தா: ॥ 42॥
நிஷ்பாதி³தஶ்ச கார்த்ஸ்ந்யேந ப⁴க³வத்³பி⁴ர்க்⁴ரு’ணாலுபி: ⁴ ।
ஸாதூ⁴ச்சி²ஷ்டம் ஹி மே ஸர்வமாத்மநா ஸஹ கிம் த³தே³ ॥ 43॥
ப்ராணா தா³ரா:ஸுதா ப்³ரஹ்மந் க்³ரு’ஹாஶ்ச ஸபரிச்ச²தா:³ ।
ராஜ்யம் ப³லம் மஹீ கோஶ இதி ஸர்வம் நிவேதி³தம் ॥ 44॥
ஸைநாபத்யம் ச ராஜ்யம் ச த³ண்ட³நேத்ரு’த்வமேவ ச ।
ஸர்வலோகாதி⁴பத்யம் ச வேத³ஶாஸ்த்ரவித³ர்ஹதி ॥ 45॥
ஸ்வமேவ ப்³ராஹ்மணோ பு⁴ங்க்தே ஸ்வம் வஸ்தே ஸ்வம் த³தா³தி ச ।
தஸ்யைவாநுக்³ரஹேணாந்நம் பு⁴ஞ்ஜதே க்ஷத்ரியாத³ய: ॥ 46॥
யைரீத்³ரு’ஶீ ப⁴க³வதோ க³திராத்மவாத³
ஏகாந்ததோ நிக³மிபி: ⁴ ப்ரதிபாதி³தா ந: ।
துஷ்யந்த்வத³ப்⁴ரகருணா:ஸ்வக்ரு’தேந நித்யம்
கோ நாம தத்ப்ரதிகரோதி விநோத³பாத்ரம் ॥ 47॥
மைத்ரேய உவாச
த ஆத்மயோக³பதய ஆதி³ராஜேந பூஜிதா: ।
ஶீலம் ததீ³யம் ஶம்ஸந்த: கே²ऽபூ⁴வந் மிஷதாம் ந்ரு’ணாம் ॥ 48॥
வைந்யஸ்து து⁴ர்யோ மஹதாம் ஸம்ஸ்தி²த்யாத்⁴யாத்மஶிக்ஷயா ।
ஆப்தகாமமிவாத்மாநம் மேந ஆத்மந்யவஸ்தி²த: ॥ 49॥
கர்மாணி ச யதா²காலம் யதா²தே³ஶம் யதா²ப³லம் ।
யதோ²சிதம் யதா²வித்தமகரோத்³ப்³ரஹ்மஸாத்க்ரு’தம் ॥ 50॥

ப²லம் ப்³ரஹ்மணி விந்ந்யஸ்ய நிர்விஷங்க:³ஸமாஹித: ।
கர்மாத்⁴யக்ஷம் ச மந்வாந ஆத்மாநம் ப்ரக்ரு’தே: பரம் ॥ 51॥
க்³ரு’ஹேஷு வர்தமாநோऽபி ஸ ஸாம்ராஜ்யஶ்ரியாந்வித: ।
நாஸஜ்ஜதேந்த்³ரியார்தே²ஷு நிரஹம்மதிரர்கவத் ॥ 52॥
ஏவமத்⁴யாத்மயோகே³ந கர்மாண்யநுஸமாசரந் ।
புத்ராநுத்பாத³யாமாஸ பஞ்சார்சிஷ்யாऽऽத்மஸம்மதாந் ॥ 53॥
விஜிதாஶ்வம் தூ⁴ம்ரகேஶம் ஹர்யக்ஷம் த்³ரவிணம் வ்ரு’கம் ।
ஸர்வேஷாம் லோகபாலாநாம் த³தா⁴ரைக: ப்ரு’து²ர்கு³ணாந் ॥ 54॥
கோ³பீதா²ய ஜக³த்ஸ்ரு’ஷ்டே: காலே ஸ்வே ஸ்வேऽச்யுதாத்மக: ।
மநோவாக்³வ்ரு’த்திபி: ⁴ ஸௌம்யைர்கு³ணை:ஸம்ரஞ்ஜயந் ப்ரஜா: ॥ 55॥
ராஜேத்யதா⁴ந்நாமதே⁴யம் ஸோமராஜ இவாபர: ।
ஸூர்யவத்³விஸ்ரு’ஜந் க்³ரு’ஹ்ணந் ப்ரதபம்ஶ்ச பு⁴வோ வஸு ॥ 56॥
து³ர்த⁴ர்ஷஸ்தேஜஸேவாக்³நிர்மஹேந்த்³ர இவ து³ர்ஜய: ।
திதிக்ஷயா த⁴ரித்ரீவ த்³யௌரிவாபீ⁴ஷ்டதோ³ ந்ரு’ணாம் ॥ 57॥
வர்ஷதி ஸ்ம யதா²காமம் பர்ஜந்ய இவ தர்பயந் ।
ஸமுத்³ர இவ து³ர்போ³த: ⁴ ஸத்த்வேநாசலராடி³வ ॥ 58॥
த⁴ர்மராடி³வ ஶிக்ஷாயாமாஶ்சர்யே ஹிமவாநிவ ।
குபே³ர இவ கோஶாட்⁴யோ கு³ப்தார்தோ² வருணோ யதா² ॥ 59॥
மாதரிஶ்வேவ ஸர்வாத்மா ப³லேந மஹஸௌஜஸா ।
அவிஷஹ்யதயா தே³வோ ப⁴க³வாந் பூ⁴தராடி³வ ॥ 60॥
கந்த³ர்ப இவ ஸௌந்த³ர்யே மநஸ்வீ ம்ரு’க³ராடி³வ ।
வாத்ஸல்யே மநுவந்ந்ரூ’ணாம் ப்ரபு⁴த்வே ப⁴க³வாநஜ: ॥ 61॥
ப்³ரு’ஹஸ்பதிர்ப்³ரஹ்மவாதே³ஆத்மவத்த்வே ஸ்வயம் ஹரி: ।
ப⁴க்த்யா கோ³கு³ருவிப்ரேஷு விஷ்வக்ஸேநாநுவர்திஷு ।
ஹ்ரியா ப்ரஶ்ரயஶீலாப்⁴யாமாத்மதுல்ய: பரோத்³யமே ॥ 62॥
கீர்த்யோர்த்⁴வகீ³தயா பும்பி⁴ஸ்த்ரைலோக்யே தத்ர தத்ர ஹ ।
ப்ரவிஷ்ட: கர்ணரந்த்⁴ரேஷு ஸ்த்ரீணாம் ராம:ஸதாமிவ ॥ 63॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்

ஸம்ஹிதாயாம் சதுர்த²ஸ்கந்தே⁴ த்³வாவிம்ஶோऽத்⁴யாய: ॥ 22॥

॥ ௐ நமோ ப⁴க³வதே வாஸுதே³வாய ॥

॥ த்ரயோவிம்ஶோऽத்⁴யாய: - 23॥
மைத்ரேய உவாச
த்³ரு’ஷ்ட்வாऽऽத்மாநம் ப்ரவயஸமேகதா³வைந்ய ஆத்மவாந் ।
ஆத்மநா வர்தி⁴தாஶேஷஸ்வாநுஸர்க:³ ப்ரஜாபதி: ॥ 1॥
ஜக³தஸ்தஸ்து²ஷஶ்சாபி வ்ரு’த்திதோ³ த⁴ர்மப்⁴ரு’த்ஸதாம் ।
நிஷ்பாதி³தேஶ்வராதே³ஶோ யத³ர்த²மிஹ ஜஜ்ஞிவாந் ॥ 2॥
ஆத்மஜேஷ்வாத்மஜாம் ந்யஸ்ய விரஹாத்³ருத³தீமிவ ।
ப்ரஜாஸு விமந:ஸ்வேக:ஸதா³ரோऽகா³த்தபோவநம் ॥ 3॥
தத்ராப்யதா³ப்⁴யநியமோ வைகா²நஸஸுஸம்மதே ।
ஆரப்³த⁴ உக்³ரதபஸி யதா²ஸ்வவிஜயே புரா ॥ 4॥
கந்த³மூலப²லாஹார: ஶுஷ்கபர்ணாஶந: க்வசித் ।
அப்³ப⁴க்ஷ: கதிசித்பக்ஷாந் வாயுப⁴க்ஷஸ்தத: பரம் ॥ 5॥
க்³ரீஷ்மே பஞ்சதபா வீரோ வர்ஷாஸ்வாஸாரஷாண்முநி: ।
ஆகண்ட²மக்³ந: ஶிஶிரே உத³கே ஸ்த²ண்டி³லேஶய: ॥ 6॥
திதிக்ஷுர்யதவாக்³தா³ந்த ஊர்த்⁴வரேதா ஜிதாநில: ।
ஆரிராத⁴யிஷு: க்ரு’ஷ்ணமசரத்தப உத்தமம் ॥ 7॥
தேந க்ரமாநுஸித்³தே⁴ந த்⁴வஸ்தகர்மமலாஶய: ।
ப்ராணாயாமை:ஸந்நிருத்³த⁴ஷட்³வர்க³ஶ்சி²ந்நப³ந்த⁴ந: ॥ 8॥
ஸநத்குமாரோ ப⁴க³வாந் யதா³ஹாத்⁴யாத்மிகம் பரம் ।
யோக³ம் தேநைவ புருஷமப⁴ஜத்புருஷர்ஷப: ⁴ ॥ 9॥
ப⁴க³வத்³த⁴ர்மிண:ஸாதோ: ⁴ ஶ்ரத்³த⁴யா யதத:ஸதா³ ।
ப⁴க்திர்ப⁴க³வதி ப்³ரஹ்மண்யநந்யவிஷயாப⁴வத் ॥ 10॥
தஸ்யாநயா ப⁴க³வத: பரிகர்மஶுத்³த⁴-

ஸத்த்வாத்மநஸ்தத³நுஸம்ஸ்மரணாநுபூர்த்யா ।
ஜ்ஞாநம் விரக்திமத³பூ⁴ந்நிஶிதேந யேந
சிச்சே²த³ஸம்ஶயபத³ம் நிஜஜீவகோஶம் ॥ 11॥
சி²ந்நாந்யதீ⁴ரதி⁴க³தாத்மக³திர்நிரீஹ-

ஸ்தத்தத்யஜேऽச்சி²நதி³த³ம் வயுநேந யேந ।
தாவந்ந யோக³க³திபி⁴ர்யதிரப்ரமத்தோ
யாவத்³க³தா³க்³ரஜகதா²ஸு ரதிம் ந குர்யாத் ॥ 12॥
ஏவம் ஸ வீரப்ரவர:ஸம்யோஜ்யாத்மாநமாத்மநி ।
ப்³ரஹ்மபூ⁴தோ த்³ரு’ட⁴ம் காலே தத்யாஜ ஸ்வம் கலேவரம் ॥ 13॥
ஸம்பீட்³ய பாயும் பார்ஷ்ணிப்⁴யாம் வாயுமுத்ஸாரயஞ்ச²நை: ।
நாப்⁴யாம் கோஷ்டே²ஷ்வவஸ்தா²ப்ய ஹ்ரு’து³ர:கண்ட²ஶீர்ஷணி ॥ 14॥
உத்ஸர்பயம்ஸ்து தம் மூர்த்⁴நி க்ரமேணாவேஶ்ய நி:ஸ்ப்ரு’ஹ: ।
வாயும் வாயௌ க்ஷிதௌ காயம் தேஜஸ்தேஜஸ்யயூயுஜத் ॥ 15॥
கா²ந்யாகாஶே த்³ரவம் தோயே யதா²ஸ்தா²நம் விபா⁴க³ஶ: ।
க்ஷிதிமம்ப⁴ஸி தத்தேஜஸ்யதோ³ வாயௌ நப⁴ஸ்யமும் ॥ 16॥
இந்த்³ரியேஷு மநஸ்தாநி தந்மாத்ரேஷு யதோ²த்³ப⁴வம் ।
பூ⁴தாதி³நாமூந்யுத்க்ரு’ஷ்ய மஹத்யாத்மநி ஸந்த³தே⁴ ॥ 17॥
தம் ஸர்வகு³ணவிந்யாஸம் ஜீவே மாயாமயே ந்யதா⁴த் ।
தம் சாநுஶயமாத்மஸ்த²மஸாவநுஶயீ புமாந் ।
ஜ்ஞாநவைராக்³யவீர்யேண ஸ்வரூபஸ்தோ²ऽஜஹாத்ப்ரபு: ⁴ ॥ 18॥
அர்சிர்நாம மஹாராஜ்ஞீ தத்பத்ந்யநுக³தா வநம் ।
ஸுகுமார்யதத³ர்ஹா ச யத்பத்³ப்⁴யாம் ஸ்பர்ஶநம் பு⁴வ: ॥ 19॥
அதீவ ப⁴ர்துர்வ்ரதத⁴ர்மநிஷ்ட²யா
ஶுஶ்ரூஷயா சார்ஷதே³ஹயாத்ரயா ।
நாவிந்த³தார்திம் பரிகர்ஶிதாபி ஸா
ப்ரேயஸ்கரஸ்பர்ஶநமாநநிர்வ்ரு’தி: ॥ 20॥
தே³ஹம் விபந்நாகி²லசேதநாதி³கம்
பத்யு: ப்ரு’தி²வ்யா த³யிதஸ்ய சாத்மந: ।
ஆலக்ஷ்ய கிஞ்சிச்ச விலப்ய ஸா ஸதீ

சிதாமதா²ரோபயத³த்³ரிஸாநுநி ॥ 21॥
விதா⁴ய க்ரு’த்யம் ஹ்ரதி³நீஜலாப்லுதா
த³த்த்வோத³கம் ப⁴ர்துருதா³ரகர்மண: ।
நத்வா தி³விஸ்தா²ம்ஸ்த்ரித³ஶாம்ஸ்த்ரி: பரீத்ய
விவேஶ வஹ்நிம் த்⁴யாயதீ ப⁴ர்த்ரு’பாதௌ³ ॥ 22॥
விலோக்யாநுக³தாம் ஸாத்⁴வீம் ப்ரு’து²ம் வீரவரம் பதிம் ।
துஷ்டுவுர்வரதா³ தே³வைர்தே³வபத்ந்ய:ஸஹஸ்ரஶ: ॥ 23॥
குர்வத்ய:குஸுமாஸாரம் தஸ்மிந் மந்த³ரஸாநுநி ।
நத³த்ஸ்வமரதூர்யேஷு க்³ரு’ணந்தி ஸ்ம பரஸ்பரம் ॥ 24॥
தே³வ்ய ஊசு:
அஹோ இயம் வதூ⁴ர்த⁴ந்யா யா சைவம் பூ⁴பு⁴ஜாம் பதிம் ।
ஸர்வாத்மநா பதிம் பே⁴ஜே யஜ்ஞேஶம் ஶ்ரீர்வதூ⁴ரிவ ॥ 25॥
ஸைஷா நூநம் வ்ரஜத்யூர்த்⁴வமநு வைந்யம் பதிம் ஸதீ ।
பஶ்யதாஸ்மாநதீத்யார்சிர்து³ர்விபா⁴வ்யேந கர்மணா ॥ 26॥
தேஷாம் து³ராபம் கிம் த்வந்யந்மர்த்யாநாம் ப⁴க³வத்பத³ம் ।
பு⁴வி லோலாயுஷோ யே வை நைஷ்கர்ம்யம் ஸாத⁴யந்த்யுத ॥ 27॥
ஸ வஞ்சிதோ ப³தாத்மத்⁴ருக் க்ரு’ச்ச்²ரேண மஹதா பு⁴வி ।
லப்³த்⁴வாऽऽபவர்க்³யம் மாநுஷ்யம் விஷயேஷு விஷஜ்ஜதே ॥ 28॥
மைத்ரேய உவாச
ஸ்துவதீஷ்வமரஸ்த்ரீஷு பதிலோகம் க³தா வதூ:⁴ ।
யம் வா ஆத்மவிதா³ம் து⁴ர்யோ வைந்ய: ப்ராபாச்யுதாஶ்ரய: ॥ 29॥
இத்த²ம்பூ⁴தாநுபா⁴வோऽஸௌ ப்ரு’து:²ஸ ப⁴க³வத்தம: ।
கீர்திதம் தஸ்ய சரிதமுத்³தா³மசரிதஸ்ய தே ॥ 30॥
ய இத³ம் ஸுமஹத்புண்யம் ஶ்ரத்³த⁴யாவஹித: படே²த் ।
ஶ்ராவயேச்ச்²ரு’ணுயாத்³வாபி ஸ ப்ரு’தோ:² பத³வீமியாத் ॥ 31॥
ப்³ராஹ்மணோ ப்³ரஹ்மவர்சஸ்வீ ராஜந்யோ ஜக³தீபதி: ।
வைஶ்ய: பட²ந் விட்பதி:ஸ்யாச்சூ²த்³ர:ஸத்தமதாமியாத் ॥ 32॥
த்ரிக்ரு’த்வ இத³மாகர்ண்ய நரோ நார்யத²வாऽऽத்³ரு’தா ।

அப்ரஜ:ஸுப்ரஜதமோ நிர்த⁴நோ த⁴நவத்தம: ॥ 33॥
அஸ்பஷ்டகீர்தி:ஸுயஶா மூர்கோ² ப⁴வதி பண்டி³த: ।
இத³ம் ஸ்வஸ்த்யயநம் பும்ஸாமமங்க³ள்யநிவாரணம் ॥ 34॥
த⁴ந்யம் யஶஸ்யமாயுஷ்யம் ஸ்வர்க்³யம் கலிமலாபஹம் ।
த⁴ர்மார்த²காமமோக்ஷாணாம் ஸம்யக் ஸித்³தி⁴மபீ⁴ப்ஸுபி: ⁴ ।
ஶ்ரத்³த⁴யைதத³நுஶ்ராவ்யம் சதுர்ணாம் காரணம் பரம் ॥ 35॥
விஜயாபி⁴முகோ² ராஜா ஶ்ருத்வைதத³பி⁴யாதி யாந் ।
ப³லிம் தஸ்மை ஹரந்த்யக்³ரே ராஜாந: ப்ரு’த²வே யதா² ॥ 36॥
முக்தாந்யஸங்கோ³ ப⁴க³வத்யமலாம் ப⁴க்திமுத்³வஹந் ।
வைந்யஸ்ய சரிதம் புண்யம் ஶ‍்ரு’ணுயாச்ச்²ராவயேத்படே²த் ॥ 37॥
வைசித்ரவீர்யாபி⁴ஹிதம் மஹந்மாஹாத்ம்யஸூசகம் ।
அஸ்மிந் க்ரு’தமதிர்மர்த்ய: பார்த²வீம் க³திமாப்நுயாத் ॥ 38॥
அநுதி³நமித³மாத³ரேண ஶ‍்ரு’ண்வந்
ப்ரு’து²சரிதம் ப்ரத²யந் விமுக்தஸங்க:³ ।
ப⁴க³வதி ப⁴வஸிந்து⁴போதபாதே³
ஸ ச நிபுணாம் லப⁴தே ரதிம் மநுஷ்ய: ॥ 39॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ த்ரயோவிம்ஶோऽத்⁴யாய: ॥ 23॥

॥ ௐ நமோ ப⁴க³வதே வாஸுதே³வாய ॥

॥ சதுர்விம்ஶோऽத்⁴யாய: - 24॥
மைத்ரேய உவாச
விஜிதாஶ்வோऽதி⁴ராஜாऽऽஸீத்ப்ரு’து²புத்ர: ப்ரு’து²ஶ்ரவா: ।
யவீயோப்⁴யோऽத³தா³த்காஷ்டா² ப்⁴ராத்ரு’ப்⁴யோ ப்⁴ராத்ரு’வத்ஸல: ॥ 1॥
ஹர்யக்ஷாயாதி³ஶத்ப்ராசீம் தூ⁴ம்ரகேஶாய த³க்ஷிணாம் ।
ப்ரதீசீம் வ்ரு’கஸம்ஜ்ஞாய துர்யாம் த்³ரவிணஸே விபு: ⁴ ॥ 2॥

அந்தர்தா⁴நக³திம் ஶக்ரால்லப்³த்⁴வாந்தர்தா⁴நஸம்ஜ்ஞித: ।
அபத்யத்ரயமாத⁴த்த ஶிக²ண்டி³ந்யாம் ஸுஸம்மதம் ॥ 3॥
பாவக: பவமாநஶ்ச ஶுசிரித்யக்³நய: புரா ।
வஸிஷ்ட²ஶாபாது³த்பந்நா: புநர்யோக³க³திம் க³தா: ॥ 4॥
அந்தர்தா⁴நோ நப⁴ஸ்வத்யாம் ஹவிர்தா⁴நமவிந்த³த ।
ய இந்த்³ரமஶ்வஹர்தாரம் வித்³வாநபி ந ஜக்⁴நிவாந் ॥ 5॥
ராஜ்ஞாம் வ்ரு’த்திம் கராதா³நத³ண்ட³ஶுல்காதி³தா³ருணாம் ।
மந்யமாநோ தீ³ர்க⁴ஸத்த்ரவ்யாஜேந விஸஸர்ஜ ஹ ॥ 6॥
தத்ராபி ஹம்ஸம் புருஷம் பரமாத்மாநமாத்மத்³ரு’க் ।
யஜம்ஸ்தல்லோகதாமாப குஶலேந ஸமாதி⁴நா ॥ 7॥
ஹவிர்தா⁴நாத்³த⁴விர்தா⁴நீ விது³ராஸூத ஷட் ஸுதாந் ।
ப³ர்ஹிஷத³ம் க³யம் ஶுக்லம் க்ரு’ஷ்ணம் ஸத்யம் ஜிதவ்ரதம் ॥ 8॥
ப³ர்ஹிஷத்ஸுமஹாபா⁴கோ³ஹாவிர்தா⁴நி: ப்ரஜாபதி: ।
க்ரியாகாண்டே³ஷு நிஷ்ணாதோ யோகே³ஷு ச குரூத்³வஹ ॥ 9॥
யஸ்யேத³ம் தே³வயஜநமநுயஜ்ஞம் விதந்வத: ।
ப்ராசீநாக்³ரை:குஶைராஸீதா³ஸ்த்ரு’தம் வஸுதா⁴தலம் ॥ 10॥
ஸாமுத்³ரீம் தே³வதே³வோக்தாமுபயேமே ஶதத்³ருதிம் ।
யாம் வீக்ஷ்ய சாருஸர்வாங்கீ³ம் கிஶோரீம் ஸுஷ்ட்²வலங்க்ரு’தாம் ।
பரிக்ரமந்தீமுத்³வாஹே சகமேऽக்³நி: ஶுகீமிவ ॥ 11॥
விபு³தா⁴ஸுரக³ந்த⁴ர்வமுநிஸித்³த⁴நரோரகா:³ ।
விஜிதா:ஸூர்யயா தி³க்ஷு க்வணயந்த்யைவ நூபுரை: ॥ 12॥
ப்ராசீநப³ர்ஹிஷ: புத்ரா: ஶதத்³ருத்யாம் த³ஶாப⁴வந் ।
துல்யநாமவ்ரதா:ஸர்வே த⁴ர்மஸ்நாதா: ப்ரசேதஸ: ॥ 13॥
பித்ராऽऽதி³ஷ்டா: ப்ரஜாஸர்கே³ தபஸேऽர்ணவமாவிஶந் ।
த³ஶவர்ஷஸஹஸ்ராணி தபஸார்சம்ஸ்தபஸ்பதிம் ॥ 14॥
யது³க்தம் பதி² த்³ரு’ஷ்டேந கி³ரிஶேந ப்ரஸீத³தா ।
தத்³த்⁴யாயந்தோ ஜபந்தஶ்ச பூஜயந்தஶ்ச ஸம்யதா: ॥ 15॥
விது³ர உவாச

ப்ரசேதஸாம் கி³ரித்ரேண யதா²ऽऽஸீத்பதி²ஸங்க³ம: ।
யது³தாஹ ஹர: ப்ரீதஸ்தந்நோ ப்³ரஹ்மந் வதா³ர்த²வத் ॥ 16॥
ஸங்க³ம: க²லு விப்ரர்ஷே ஶிவேநேஹ ஶரீரிணாம் ।
து³ர்லபோ⁴ முநயோ த³த்⁴யுரஸங்கா³த்³யமபீ⁴ப்ஸிதம் ॥ 17॥
ஆத்மாராமோऽபி யஸ்த்வஸ்ய லோககல்பஸ்ய ராத⁴ஸே ।
ஶக்த்யா யுக்தோ விசரதி கோ⁴ரயா ப⁴க³வாந் ப⁴வ: ॥ 18॥
மைத்ரேய உவாச
ப்ரசேதஸ: பிதுர்வாக்யம் ஶிரஸாऽऽதா³ய ஸாத⁴வ: ।
தி³ஶம் ப்ரதீசீம் ப்ரயயுஸ்தபஸ்யாத்³ரு’தசேதஸ: ॥ 19॥
ஸமுத்³ரமுப விஸ்தீர்ணமபஶ்யந் ஸுமஹத்ஸர: ।
மஹந்மந இவ ஸ்வச்ச²ம் ப்ரஸந்நஸலிலாஶயம் ॥ 20॥
நீலரக்தோத்பலாம்போ⁴ஜகஹ்லாரேந்தீ³வராகரம் ।
ஹம்ஸஸாரஸசக்ராஹ்வகாரண்ட³வநிகூஜிதம் ॥ 21॥
மத்தப்⁴ரமரஸௌஸ்வர்யஹ்ரு’ஷ்டரோமலதாங்க்⁴ரிபம் ।
பத்³மகோஶரஜோ தி³க்ஷு விக்ஷிபத்பவநோத்ஸவம் ॥ 22॥
தத்ர கா³ந்த⁴ர்வமாகர்ண்ய தி³வ்யமார்க³மநோஹரம் ।
விஸிஸ்ம்யூ ராஜபுத்ராஸ்தே ம்ரு’த³ங்க³பணவாத்³யநு ॥ 23॥
தர்ஹ்யேவ ஸரஸஸ்தஸ்மாந்நிஷ்க்ராமந்தம் ஸஹாநுக³ம் ।
உபகீ³யமாநமமரப்ரவரம் விபு³தா⁴நுகை:³ ॥ 24॥
தப்தஹேமநிகாயாப⁴ம் ஶிதிகண்ட²ம் த்ரிலோசநம் ।
ப்ரஸாத³ஸுமுக²ம் வீக்ஷ்ய ப்ரணேமுர்ஜாதகௌதுகா: ॥ 25॥
ஸ தாந் ப்ரபந்நார்திஹரோ ப⁴க³வாந் த⁴ர்மவத்ஸல: ।
த⁴ர்மஜ்ஞாந் ஶீலஸம்பந்நாந் ப்ரீத: ப்ரீதாநுவாச ஹ ॥ 26॥
ருத்³ர உவாச
யூயம் வேதி³ஷத:³ புத்ரா விதி³தம் வஶ்சிகீர்ஷிதம் ।
அநுக்³ரஹாய ப⁴த்³ரம் வ ஏவம் மே த³ர்ஶநம் க்ரு’தம் ॥ 27॥
ய: பரம் ரம்ஹஸ:ஸாக்ஷாத்த்ரிகு³ணாஜ்ஜீவஸம்ஜ்ஞிதாத் ।
ப⁴க³வந்தம் வாஸுதே³வம் ப்ரபந்ந:ஸ ப்ரியோ ஹி மே ॥ 28॥

ஸ்வத⁴ர்மநிஷ்ட:² ஶதஜந்மபி: ⁴ புமாந்
விரிஞ்சதாமேதி தத: பரம் ஹி மாம் ।
அவ்யாக்ரு’தம் பா⁴க³வதோऽத²வைஷ்ணவம்
பத³ம் யதா²ஹம் விபு³தா: ⁴ கலாத்யயே ॥ 29॥
அத² பா⁴க³வதா யூயம் ப்ரியா:ஸ்த² ப⁴க³வாந் யதா² ।
ந மத்³பா⁴க³வதாநாம் ச ப்ரேயாநந்யோऽஸ்தி கர்ஹிசித் ॥ 30॥
இத³ம் விவிக்தம் ஜப்தவ்யம் பவித்ரம் மங்க³ளம் பரம் ।
நி:ஶ்ரேயஸகரம் சாபி ஶ்ரூயதாம் தத்³வதா³மி வ: ॥ 31॥
மைத்ரேய உவாச
இத்யநுக்ரோஶஹ்ரு’த³யோ ப⁴க³வாநாஹ தாஞ்சி²வ: ।
ப³த்³தா⁴ஞ்ஜலீந் ராஜபுத்ராந் நாராயணபரோ வச: ॥ 32॥
ருத்³ர உவாச
ஜிதம் த ஆத்மவித்³து⁴ர்யஸ்வஸ்தயே ஸ்வஸ்திரஸ்து மே ।
ப⁴வதா ராத⁴ஸா ராத்³த⁴ம் ஸர்வஸ்மா ஆத்மநே நம: ॥ 33॥
நம: பங்கஜநாபா⁴ய பூ⁴தஸூக்ஷ்மேந்த்³ரியாத்மநே ।
வாஸுதே³வாய ஶாந்தாய கூடஸ்தா²ய ஸ்வரோசிஷே ॥ 34॥
ஸங்கர்ஷணாய ஸூக்ஷ்மாய து³ரந்தாயாந்தகாய ச ।
நமோ விஶ்வப்ரபோ³தா⁴ய ப்ரத்³யும்நாயாந்தராத்மநே ॥ 35॥
நமோ நமோऽநிருத்³தா⁴ய ஹ்ரு’ஷீகேஶேந்த்³ரியாத்மநே ।
நம: பரமஹம்ஸாய பூர்ணாய நிப்⁴ரு’தாத்மநே ॥ 36॥
ஸ்வர்கா³பவர்க³த்³வாராய நித்யம் ஶுசிஷதே³ நம: ।
நமோ ஹிரண்யவீர்யாய சாதுர்ஹோத்ராய தந்தவே ॥ 37॥
நம ஊர்ஜ இஷே த்ரய்யா: பதயே யஜ்ஞரேதஸே ।
த்ரு’ப்திதா³ய ச ஜீவாநாம் நம:ஸர்வரஸாத்மநே ॥ 38॥
ஸர்வஸத்த்வாத்மதே³ஹாய விஶேஷாய ஸ்த²வீயஸே ।
நமஸ்த்ரைலோக்யபாலாய ஸஹ ஓஜோ ப³லாய ச ॥ 39॥
அர்த²லிங்கா³ய நப⁴ஸே நமோऽந்தர்ப³ஹிராத்மநே ।
நம: புண்யாய லோகாய அமுஷ்மை பூ⁴ரிவர்சஸே ॥ 40॥

ப்ரவ்ரு’த்தாய நிவ்ரு’த்தாய பித்ரு’தே³வாய கர்மணே ।
நமோऽத⁴ர்மவிபாகாய ம்ரு’த்யவே து:³க²தா³ய ச ॥ 41॥
நமஸ்த ஆஶிஷாமீஶ மநவே காரணாத்மநே ।
நமோ த⁴ர்மாய ப்³ரு’ஹதே க்ரு’ஷ்ணாயாகுண்ட²மேத⁴ஸே ।
புருஷாய புராணாய ஸாங்க்²யயோகே³ஶ்வராய ச ॥ 42॥
ஶக்தித்ரயஸமேதாய மீடு⁴ஷேऽஹங்க்ரு’தாத்மநே ।
சேத ஆகூதிரூபாய நமோ வாசோ விபூ⁴தயே ॥ 43॥
த³ர்ஶநம் நோ தி³த்³ரு’க்ஷூணாம் தே³ஹி பா⁴க³வதார்சிதம் ।
ரூபம் ப்ரியதமம் ஸ்வாநாம் ஸர்வேந்த்³ரியகு³ணாஞ்ஜநம் ॥ 44॥
ஸ்நிக்³த⁴ப்ராவ்ரு’ட் க⁴நஶ்யாமம் ஸர்வஸௌந்த³ர்யஸங்க்³ரஹம் ।
சார்வாயதசதுர்பா³ஹும் ஸுஜாதருசிராநநம் ॥ 45॥
பத்³மகோஶபலாஶாக்ஷம் ஸுந்த³ரப்⁴ரூ ஸுநாஸிகம் ।
ஸுத்³விஜம் ஸுகபோலாஸ்யம் ஸமகர்ணவிபூ⁴ஷணம் ॥ 46॥
ப்ரீதிப்ரஹஸிதாபாங்க³மலகைருபஶோபி⁴தம் ।
லஸத்பங்கஜகிஞ்ஜல்கது³கூலம் ம்ரு’ஷ்டகுண்ட³லம் ॥ 47॥
ஸ்பு²ரத்கிரீடவலயஹாரநூபுரமேக²லம் ।
ஶங்க²சக்ரக³தா³பத்³மமாலாமண்யுத்தமர்த்³தி⁴மத் ॥ 48॥
ஸிம்ஹஸ்கந்த⁴த்விஷோ பி³ப்⁴ரத்ஸௌப⁴க³க்³ரீவகௌஸ்துப⁴ம் ।
ஶ்ரியாநபாயிந்யா க்ஷிப்தநிகஷாஶ்மோரஸோல்லஸத் ॥ 49॥
பூரரேசகஸம்விக்³நவலிவல்கு³த³லோத³ரம் ।
ப்ரதிஸங்க்ராமயத்³விஶ்வம் நாப்⁴யாऽऽவர்தக³பீ⁴ரயா ॥ 50॥
ஶ்யாமஶ்ரோண்யதி⁴ரோசிஷ்ணு து³கூலஸ்வர்ணமேக²லம் ।
ஸமசார்வங்க்⁴ரிஜங்கோ⁴ருநிம்நஜாநுஸுத³ர்ஶநம் ॥ 51॥
பதா³ ஶரத்பத்³மபலாஶரோசிஷா
நக²த்³யுபி⁴ர்நோऽந்தரக⁴ம் விது⁴ந்வதா ।
ப்ரத³ர்ஶய ஸ்வீயமபாஸ்தஸாத்⁴வஸம்
பத³ம் கு³ரோ மார்க³கு³ருஸ்தமோஜுஷாம் ॥ 52॥
ஏதத்³ரூபமநுத்⁴யேயமாத்மஶுத்³தி⁴மபீ⁴ப்ஸதாம் ।

யத்³ப⁴க்தியோகோ³ப⁴யத:³ஸ்வத⁴ர்மமநுதிஷ்ட²தாம் ॥ 53॥
ப⁴வாந் ப⁴க்திமதா லப்⁴யோ து³ர்லப:⁴ ஸர்வதே³ஹிநாம் ।
ஸ்வாராஜ்யஸ்யாப்யபி⁴மத ஏகாந்தேநாத்மவித்³க³தி: ॥ 54॥
தம் து³ராராத்⁴யமாராத்⁴ய ஸதாமபி து³ராபயா ।
ஏகாந்தப⁴க்த்யா கோ வாஞ்சே²த்பாத³மூலம் விநா ப³ஹி: ॥ 55॥
யத்ர நிர்விஷ்டமரணம் க்ரு’தாந்தோ நாபி⁴மந்யதே ।
விஶ்வம் வித்⁴வம்ஸயந் வீர்யஶௌர்யவிஸ்பூ²ர்ஜிதப்⁴ருவா ॥ 56॥
க்ஷணார்தே⁴நாபி துலயே ந ஸ்வர்க³ம் நாபுநர்ப⁴வம் ।
ப⁴க³வத்ஸங்கி³ஸங்க³ஸ்ய மர்த்யாநாம் கிமுதாஶிஷ: ॥ 57॥
அதா²நகா⁴ங்க்⁴ரேஸ்தவ கீர்திதீர்த²யோ-
ரந்தர்ப³ஹி:ஸ்நாநவிதூ⁴தபாப்மநாம் ।
பூ⁴தேஷ்வநுக்ரோஶஸுஸத்த்வஶீலிநாம்
ஸ்யாத்ஸங்க³மோऽநுக்³ரஹ ஏஷ நஸ்தவ ॥ 58॥
ந யஸ்ய சித்தம் ப³ஹிரர்த²விப்⁴ரமம்
தமோகு³ஹாயாம் ச விஶுத்³த⁴மாவிஶத் ।
யத்³ப⁴க்தியோகா³நுக்³ரு’ஹீதமஞ்ஜஸா
முநிர்விசஷ்டே நநு தத்ர தே க³திம் ॥ 59॥
யத்ரேத³ம் வ்யஜ்யதே விஶ்வம் விஶ்வஸ்மிந்நவபா⁴தி யத் ।
தத்த்வம் ப்³ரஹ்ம பரஞ்ஜ்யோதிராகாஶமிவ விஸ்த்ரு’தம் ॥ 60॥
யோ மாயயேத³ம் புருரூபயாஸ்ரு’ஜ-
த்³பி³ப⁴ர்தி பூ⁴ய:க்ஷபயத்யவிக்ரிய: ।
யத்³பே⁴த³பு³த்³தி:⁴ ஸதி³வாத்மது:³ஸ்த²யா
தமாத்மதந்த்ரம் ப⁴க³வந் ப்ரதீமஹி ॥ 61॥
க்ரியாகலாபைரித³மேவ யோகி³ந:
ஶ்ரத்³தா⁴ந்விதா:ஸாது⁴ யஜந்தி ஸித்³த⁴யே ।
பூ⁴தேந்த்³ரியாந்த:கரணோபலக்ஷிதம்
வேதே³ ச தந்த்ரே ச த ஏவ கோவிதா:³ ॥ 62॥
த்வமேக ஆத்³ய: புருஷ:ஸுப்தஶக்தி-
ஸ்தயா ரஜ:ஸத்த்வதமோ விபி⁴த்³யதே ।

மஹாநஹம் க²ம் மருத³க்³நிவார்த⁴ரா:
ஸுரர்ஷயோ பூ⁴தக³ணா இத³ம் யத: ॥ 63॥
ஸ்ரு’ஷ்டம் ஸ்வஶக்த்யேத³மநுப்ரவிஷ்ட-

ஶ்சதுர்வித⁴ம் புரமாத்மாம்ஶகேந ।
அதோ² விது³ஸ்தம் புருஷம் ஸந்தமந்த-
ர்பு⁴ங்க்தே ஹ்ரு’ஷீகைர்மது⁴ ஸாரக⁴ம் ய: ॥ 64॥
ஸ ஏஷ லோகாநதிசண்ட³வேகோ³
விகர்ஷஸி த்வம் க²லு காலயாந: ।
பூ⁴தாநி பூ⁴தைரநுமேயதத்த்வோ
க⁴நாவலீர்வாயுரிவாவிஷஹ்ய: ॥ 65॥
ப்ரமத்தமுச்சைரிதிக்ரு’த்யசிந்தயா
ப்ரவ்ரு’த்³த⁴லோப⁴ம் விஷயேஷு லாலஸம் ।
த்வமப்ரமத்த:ஸஹஸாபி⁴பத்³யஸே
க்ஷுல்லேலிஹாநோऽஹிரிவாகு²மந்தக: ॥ 66॥
கஸ்த்வத்பதா³ப்³ஜம் விஜஹாதி பண்டி³தோ
யஸ்தேऽவமாநவ்யயமாநகேதந: ।
விஶங்கயாஸ்மத்³கு³ருரர்சதி ஸ்ம யத்³-
விநோபபத்திம் மநவஶ்சதுர்த³ஶ ॥ 67॥
அத² த்வமஸி நோ ப்³ரஹ்மந் பரமாத்மந் விபஶ்சிதாம் ।
விஶ்வம் ருத்³ரப⁴யத்⁴வஸ்தமகுதஶ்சித்³ப⁴யா க³தி: ॥ 68॥
இத³ம் ஜபத ப⁴த்³ரம் வோ விஶுத்³தா⁴ ந்ரு’பநந்த³நா: ।
ஸ்வத⁴ர்மமநுதிஷ்ட²ந்தோ ப⁴க³வத்யர்பிதாஶயா: ॥ 69॥
தமேவாத்மாநமாத்மஸ்த²ம் ஸர்வபூ⁴தேஷ்வவஸ்தி²தம் ।
பூஜயத்⁴வம் க்³ரு’ணந்தஶ்ச த்⁴யாயந்தஶ்சாஸக்ரு’த்³த⁴ரிம் ॥ 70॥
யோகா³தே³ஶமுபாஸாத்³ய தா⁴ரயந்தோ முநிவ்ரதா: ।
ஸமாஹிததி⁴ய:ஸர்வ ஏதத³ப்⁴யஸதாத்³ரு’தா: ॥ 71॥
இத³மாஹ புராஸ்மாகம் ப⁴க³வாந் விஶ்வஸ்ரு’க்பதி: ।
ப்⁴ரு’க்³வாதீ³நாமாத்மஜாநாம் ஸிஸ்ரு’க்ஷு:ஸம்ஸிஸ்ரு’க்ஷதாம் ॥ 72॥
தே வயம் நோதி³தா:ஸர்வே ப்ரஜாஸர்கே³ ப்ரஜேஶ்வரா: ।

அநேந த்⁴வஸ்ததமஸ:ஸிஸ்ரு’க்ஷ்மோ விவிதா:⁴ ப்ரஜா: ॥ 73॥
அதே²த³ம் நித்யதா³ யுக்தோ ஜபந்நவஹித: புமாந் ।
அசிராச்ச்²ரேய ஆப்நோதி வாஸுதே³வபராயண: ॥ 74॥
ஶ்ரேயஸாமிஹ ஸர்வேஷாம் ஜ்ஞாநம் நி:ஶ்ரேயஸம் பரம் ।
ஸுக²ம் தரதி து³ஷ்பாரம் ஜ்ஞாநநௌர்வ்யஸநார்ணவம் ॥ 75॥
ய இமம் ஶ்ரத்³த⁴யா யுக்தோ மத்³கீ³தம் ப⁴க³வத்ஸ்தவம் ।
அதீ⁴யாநோ து³ராராத்⁴யம் ஹரிமாராத⁴யத்யஸௌ ॥ 76॥
விந்த³தே புருஷோऽமுஷ்மாத்³யத்³யதி³ச்ச²த்யஸத்வரம் ।
மத்³கீ³தகீ³தாத்ஸுப்ரீதாச்ச்²ரேயஸாமேகவல்லபா⁴த் ॥ 77॥
இத³ம் ய: கல்ய உத்தா²ய ப்ராஞ்ஜலி: ஶ்ரத்³த⁴யாந்வித: ।
ஶ‍்ரு’ணுயாச்ச்²ராவயேந்மர்த்யோ முச்யதே கர்மப³ந்த⁴நை: ॥ 78॥
கீ³தம் மயேத³ம் நரதே³வநந்த³நா:
பரஸ்ய பும்ஸ: பரமாத்மந:ஸ்தவம் ।
ஜபந்த ஏகாக்³ரதி⁴யஸ்தபோ மஹ-

ச்சரத்⁴வமந்தே தத ஆப்ஸ்யதே²ப்ஸிதம் ॥ 79॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ருத்³ரகீ³தம் நாம சதுர்விம்ஶோऽத்⁴யாய: ॥ 24॥

॥ ௐ நமோ ப⁴க³வதே வாஸுதே³வாய ॥

॥ பஞ்சவிம்ஶோऽத்⁴யாய: - 25॥
மைத்ரேய உவாச
இதி ஸந்தி³ஶ்ய ப⁴க³வாந் பா³ர்ஹிஷதை³ரபி⁴பூஜித: ।
பஶ்யதாம் ராஜபுத்ராணாம் தத்ரைவாந்தர்த³தே⁴ ஹர: ॥ 1॥
ருத்³ரகீ³தம் ப⁴க³வத:ஸ்தோத்ரம் ஸர்வே ப்ரசேதஸ: ।
ஜபந்தஸ்தே தபஸ்தேபுர்வர்ஷாணாமயுதம் ஜலே ॥ 2॥
ப்ராசீநப³ர்ஹிஷம் க்ஷத்த: கர்மஸ்வாஸக்தமாநஸம் ।

நாரதோ³ऽத்⁴யாத்மதத்த்வஜ்ஞ: க்ரு’பாலு: ப்ரத்யபோ³த⁴யத் ॥ 3॥
ஶ்ரேயஸ்த்வம் கதமத்³ராஜந் கர்மணாऽऽத்மந ஈஹஸே ।
து:³க²ஹாநி:ஸுகா²வாப்தி: ஶ்ரேயஸ்தந்நேஹ சேஷ்யதே ॥ 4॥
ராஜோவாச
ந ஜாநாமி மஹாபா⁴க³ பரம் கர்மாபவித்³த⁴தீ:⁴ ।
ப்³ரூஹி மே விமலம் ஜ்ஞாநம் யேந முச்யேய கர்மபி: ⁴ ॥ 5॥
க்³ரு’ஹேஷு கூடத⁴ர்மேஷு புத்ரதா³ரத⁴நார்த²தீ: ⁴ ।
ந பரம் விந்த³தே மூடோ⁴ ப்⁴ராம்யந் ஸம்ஸாரவர்த்மஸு ॥ 6॥
நாரத³ உவாச
போ⁴ போ: ⁴ ப்ரஜாபதே ராஜந் பஶூந் பஶ்ய த்வயாத்⁴வரே ।
ஸம்ஜ்ஞாபிதாஞ்ஜீவஸங்கா⁴ந் நிர்க்⁴ரு’ணேந ஸஹஸ்ரஶ: ॥ 7॥
ஏதே த்வாம் ஸம்ப்ரதீக்ஷந்தே ஸ்மரந்தோ வைஶஸம் தவ ।
ஸம்பரேதமய:கூடைஶ்சி²ந்த³ந்த்யுத்தி²தமந்யவ: ॥ 8॥
அத்ர தே கத²யிஷ்யேऽமுமிதிஹாஸம் புராதநம் ।
புரஞ்ஜநஸ்ய சரிதம் நிபோ³த⁴ க³த³தோ மம ॥ 9॥
ஆஸீத்புரஞ்ஜநோ நாம ராஜா ராஜந் ப்³ரு’ஹச்ச்²ரவா: ।
தஸ்யாவிஜ்ஞாதநாமாऽऽஸீத்ஸகா²விஜ்ஞாதசேஷ்டித: ॥ 10॥
ஸோऽந்வேஷமாண: ஶரணம் ப³ப்⁴ராம ப்ரு’தி²வீம் ப்ரபு: ⁴ ।
நாநுரூபம் யதா³விந்த³த³பூ⁴த்ஸ விமநா இவ ॥ 11॥
ந ஸாது⁴ மேநே தா:ஸர்வா பூ⁴தலே யாவதீ: புர: ।
காமாந் காமயமாநோऽஸௌ தஸ்ய தஸ்யோபபத்தயே ॥ 12॥
ஸ ஏகதா³ஹிமவதோ த³க்ஷிணேஷ்வத²ஸாநுஷு ।
த³த³ர்ஶ நவபி⁴ர்த்³வார்பி: ⁴ புரம் லக்ஷிதலக்ஷணாம் ॥ 13॥
ப்ராகாரோபவநாட்டாலபரிகை²ரக்ஷதோரணை: ।
ஸ்வர்ணரௌப்யாயஸை: ஶ‍்ரு’ங்கை:³ஸங்குலாம் ஸர்வதோ க்³ரு’ஹை: ॥ 14॥
நீலஸ்ப²டிகவைதூ³ர்யமுக்தாமரகதாருணை: ।
க்லு’ப்தஹர்ம்யஸ்த²லீம் தீ³ப்தாம் ஶ்ரியா போ⁴க³வதீமிவ ॥ 15॥
ஸபா⁴சத்வரரத்²யாபி⁴ராக்ரீடா³யதநாபணை: ।

சைத்யத்⁴வஜபதாகாபி⁴ர்யுக்தாம் வித்³ருமவேதி³பி: ⁴ ॥ 16॥
புர்யாஸ்து பா³ஹ்யோபவநே தி³வ்யத்³ருமலதாகுலே ।
நத³த்³விஹங்கா³லிகுலகோலாஹலஜலாஶயே ॥ 17॥
ஹிமநிர்ஜ²ரவிப்ருஷ்மத்குஸுமாகரவாயுநா ।
சலத்ப்ரவாலவிடபநலிநீதடஸம்பதி³ ॥ 18॥
நாநாரண்யம்ரு’க³வ்ராதைரநாபா³தே⁴ முநிவ்ரதை: ।
ஆஹூதம் மந்யதே பாந்தோ² யத்ர கோகிலகூஜிதை: ॥ 19॥
யத்³ரு’ச்ச²யாऽऽக³தாம் தத்ர த³த³ர்ஶ ப்ரமதோ³த்தமாம் ।
ப்⁴ரு’த்யைர்த³ஶபி⁴ராயாந்தீமேகைகஶதநாயகை: ॥ 20॥
பஞ்சஶீர்ஷாஹிநா கு³ப்தாம் ப்ரதீஹாரேண ஸர்வத: ।
அந்வேஷமாணாம்ரு’ஷப⁴மப்ரௌடா⁴ம் காமரூபிணீம் ॥ 21॥
ஸுநாஸாம் ஸுத³தீம் பா³லாம் ஸுகபோலாம் வராநநாம் ।
ஸமவிந்யஸ்தகர்ணாப்⁴யாம் பி³ப்⁴ரதீம் குண்ட³லஶ்ரியம் ॥ 22॥
பிஶங்க³நீவீம் ஸுஶ்ரோணீம் ஶ்யாமாம் கநகமேக²லாம் ।
பத்³ப்⁴யாம் க்வணத்³ப்⁴யாம் சலதீம் நூபுரைர்தே³வதாமிவ ॥ 23॥
ஸ்தநௌ வ்யஞ்ஜிதகைஶோரௌ ஸமவ்ரு’த்தௌ நிரந்தரௌ ।
வஸ்த்ராந்தேந நிகூ³ஹந்தீம் வ்ரீட³யா க³ஜகா³மிநீம் ॥ 24॥
தாமாஹ லலிதம் வீர:ஸவ்ரீட³ஸ்மிதஶோப⁴நாம் ।
ஸ்நிக்³தே⁴நாபாங்க³புங்கே²ந ஸ்ப்ரு’ஷ்ட: ப்ரேமோத்³ப்⁴ரமத்³ப்⁴ருவா ॥ 25॥
கா த்வம் கஞ்ஜபலாஶாக்ஷி கஸ்யாஸீஹ குத:ஸதி ।
இமாமுப புரீம் பீ⁴ரு கிம் சிகீர்ஷஸி ஶம்ஸ மே ॥ 26॥
க ஏதேऽநுபதா² யே த ஏகாத³ஶ மஹாப⁴டா: ।
ஏதா வா லலநா:ஸுப்⁴ரு கோऽயம் தேऽஹி: புர:ஸர: ॥ 27॥
த்வம் ஹ்ரீர்ப⁴வாந்யஸ்யத²வாக்³ரமா பதிம்
விசிந்வதீ கிம் முநிவத்³ரஹோ வநே ।
த்வத³ங்க்⁴ரிகாமாப்தஸமஸ்தகாமம்
க்வ பத்³மகோஶ: பதித: கராக்³ராத் ॥ 28॥
நாஸாம் வரோர்வந்யதமா பு⁴விஸ்ப்ரு’க்

புரீமிமாம் வீரவரேண ஸாகம் ।
அர்ஹஸ்யலங்கர்துமத³ப்⁴ரகர்மணா
லோகம் பரம் ஶ்ரீரிவ யஜ்ஞபும்ஸா ॥ 29॥
யதே³ஷ மாபாங்க³விக²ண்டி³தேந்த்³ரியம்
ஸவ்ரீட³பா⁴வஸ்மிதவிப்⁴ரமத்³ப்⁴ருவா ।
த்வயோபஸ்ரு’ஷ்டோ ப⁴க³வாந் மநோப⁴வ:

ப்ரபா³த⁴தேऽதா²நுக்³ரு’ஹாண ஶோப⁴நே ॥ 30॥
த்வதா³நநம் ஸுப்⁴ரு ஸுதாரலோசநம்
வ்யாலம்பி³ நீலாலகவ்ரு’ந்த³ஸம்வ்ரு’தம் ।
உந்நீய மே த³ர்ஶய வல்கு³ வாசகம்
யத்³வ்ரீட³யா நாபி⁴முக²ம் ஶுசிஸ்மிதே ॥ 31॥
நாரத³ உவாச
இத்த²ம் புரஞ்ஜநம் நாரீ யாசமாநமதீ⁴ரவத் ।
அப்⁴யநந்த³த தம் வீரம் ஹஸந்தீ வீரமோஹிதா ॥ 32॥
ந விதா³ம வயம் ஸம்யக்கர்தாரம் புருஷர்ஷப⁴ ।
ஆத்மநஶ்ச பரஸ்யாபி கோ³த்ரம் நாம ச யத்க்ரு’தம் ॥ 33॥
இஹாத்³ய ஸந்தமாத்மாநம் விதா³ம ந தத: பரம் ।
யேநேயம் நிர்மிதா வீர புரீ ஶரணமாத்மந: ॥ 34॥
ஏதே ஸகா²ய:ஸக்²யோ மே நரா நார்யஶ்ச மாநத³ ।
ஸுப்தாயாம் மயி ஜாக³ர்தி நாகோ³ऽயம் பாலயந் புரீம் ॥ 35॥
தி³ஷ்ட்யாऽऽக³தோऽஸி ப⁴த்³ரம் தே க்³ராம்யாந் காமாநபீ⁴ப்ஸஸே ।
உத்³வஹிஷ்யாமி தாம்ஸ்தேऽஹம் ஸ்வப³ந்து⁴பி⁴ரரிந்த³ம ॥ 36॥
இமாம் த்வமதி⁴திஷ்ட²ஸ்வ புரீம் நவமுகீ²ம் விபோ⁴ ।
மயோபநீதாந் க்³ரு’ஹ்ணாந: காமபோ⁴கா³ந் ஶதம் ஸமா: ॥ 37॥
கம் நு த்வத³ந்யம் ரமயே ஹ்யரதிஜ்ஞமகோவித³ம் ।
அஸம்பராயாபி⁴முக²மஶ்வஸ்தநவித³ம் பஶும் ॥ 38॥
த⁴ர்மோ ஹ்யத்ரார்த²காமௌ ச ப்ரஜாநந்தோ³ऽம்ரு’தம் யஶ: ।
லோகா விஶோகா விரஜா யாந்ந கேவலிநோ விது:³ ॥ 39॥

பித்ரு’தே³வர்ஷிமர்த்யாநாம் பூ⁴தாநாமாத்மநஶ்ச ஹ ।
க்ஷேம்யம் வத³ந்தி ஶரணம் ப⁴வேऽஸ்மிந் யத்³க்³ரு’ஹாஶ்ரம: ॥ 40॥
கா நாம வீர விக்²யாதம் வதா³ந்யம் ப்ரியத³ர்ஶநம் ।
ந வ்ரு’ணீத ப்ரியம் ப்ராப்தம் மாத்³ரு’ஶீ த்வாத்³ரு’ஶம் பதிம் ॥ 41॥
கஸ்யா மநஸ்தே பு⁴வி போ⁴கி³போ⁴க³யோ:
ஸ்த்ரியா ந ஸஜ்ஜேத்³பு⁴ஜயோர்மஹாபு⁴ஜ ।
யோऽநாத²வர்கா³தி⁴மலம் க்⁴ரு’ணோத்³த⁴த-
ஸ்மிதாவலோகேந சரத்யபோஹிதும் ॥ 42॥
நாரத³ உவாச
இதி தௌ த³ம்பதீ தத்ர ஸமுத்³ய ஸமயம் மித:² ।
தாம் ப்ரவிஶ்ய புரீம் ராஜந் முமுதா³தே ஶதம் ஸமா: ॥ 43॥
உபகீ³யமாநோ லலிதம் தத்ர தத்ர ச கா³யகை: ।
க்ரீட³ந் பரிவ்ரு’த:ஸ்த்ரீபி⁴ர்ஹ்ரதி³நீமாவிஶச்சு²சௌ ॥ 44॥
ஸப்தோபரி க்ரு’தா த்³வார: புரஸ்தஸ்யாஸ்து த்³வே அத:⁴ ।
ப்ரு’த²க்³விஷயக³த்யர்த²ம் தஸ்யாம் ய: கஶ்சநேஶ்வர: ॥ 45॥
பஞ்சத்³வாரஸ்து பௌரஸ்த்யா த³க்ஷிணைகா ததோ²த்தரா ।
பஶ்சிமே த்³வே அமூஷாம் தே நாமாநி ந்ரு’ப வர்ணயே ॥ 46॥
க²த்³யோதாவிர்முகீ² ச ப்ராக்³த்³வாராவேகத்ர நிர்மிதே ।
விப்⁴ராஜிதம் ஜநபத³ம் யாதி தாப்⁴யாம் த்³யுமத்ஸக:² ॥ 47॥
நலிநீ நாலிநீ ச ப்ராக்³த்³வாராவேகத்ர நிர்மிதே ।
அவதூ⁴தஸக²ஸ்தாப்⁴யாம் விஷயம் யாதி ஸௌரப⁴ம் ॥ 48॥
முக்²யா நாம புரஸ்தாத்³த்³வாஸ்தயாபணப³ஹூத³நௌ ।
விஷயௌ யாதி புரராட்³ரஸஜ்ஞவிபணாந்வித: ॥ 49॥
பித்ரு’ஹூர்ந்ரு’ப புர்யா த்³வார்த³க்ஷிணேந புரஞ்ஜந: ।
ராஷ்ட்ரம் த³க்ஷிணபஞ்சாலம் யாதி ஶ்ருதத⁴ராந்வித: ॥ 50॥
தே³வஹூர்நாம புர்யா த்³வா உத்தரேண புரஞ்ஜந: ।
ராஷ்ட்ரமுத்தரபஞ்சாலம் யாதி ஶ்ருதத⁴ராந்வித: ॥ 51॥
ஆஸுரீ நாம பஶ்சாத்³த்³வாஸ்தயா யாதி புரஞ்ஜந: ।

க்³ராமகம் நாம விஷயம் து³ர்மதே³ந ஸமந்வித: ॥ 52॥
நிர்ரு’திர்நாம பஶ்சாத்³த்³வாஸ்தயா யாதி புரஞ்ஜந: ।
வைஶஸம் நாம விஷயம் லுப்³த⁴கேந ஸமந்வித: ॥ 53॥
அந்தா⁴வமீஷாம் பௌராணாம் நிர்வாக்பேஶஸ்க்ரு’தாவுபௌ⁴ ।
அக்ஷண்வதாமதி⁴பதிஸ்தாப்⁴யாம் யாதி கரோதி ச ॥ 54॥
ஸ யர்ஹ்யந்த:புரக³தோ விஷூசீநஸமந்வித: ।
மோஹம் ப்ரஸாத³ம் ஹர்ஷம் வா யாதி ஜாயாऽऽத்மஜோத்³ப⁴வம் ॥ 55॥
ஏவம் கர்மஸு ஸம்ஸக்த: காமாத்மா வஞ்சிதோऽபு³த:⁴ ।
மஹிஷீ யத்³யதீ³ஹேத தத்ததே³வாந்வவர்தத ॥ 56॥
க்வசித்பிப³ந்த்யாம் பிப³தி மதி³ராம் மத³விஹ்வல: ।
அஶ்நந்த்யாம் க்வசித³ஶ்நாதி ஜக்ஷத்யாம் ஸஹ ஜக்ஷிதி ॥ 57॥
க்வசித்³கா³யதி கா³யந்த்யாம் ருத³த்யாம் ருத³தி க்வசித் ।
க்வசித்³த⁴ஸந்த்யாம் ஹஸதி ஜல்பந்த்யாமநு ஜல்பதி ॥ 58॥
க்வசித்³தா⁴வதி தா⁴வந்த்யாம் திஷ்ட²ந்த்யாமநு திஷ்ட²தி ।
அநு ஶேதே ஶயாநாயாமந்வாஸ்தே க்வசிதா³ஸதீம் ॥ 59॥
க்வசிச்ச்²ரு’ணோதி ஶ‍்ரு’ண்வந்த்யாம் பஶ்யந்த்யாமநு பஶ்யதி ।
க்வசிஜ்ஜிக்⁴ரதி ஜிக்⁴ரந்த்யாம் ஸ்ப்ரு’ஶந்த்யாம் ஸ்ப்ரு’ஶதி க்வசித் ॥ 60॥
க்வசிச்ச ஶோசதீம் ஜாயாமநு ஶோசதி தீ³நவத் ।
அநு ஹ்ரு’ஷ்யதி ஹ்ரு’ஷ்யந்த்யாம் முதி³தாமநு மோத³தே ॥ 61॥
விப்ரலப்³தோ⁴ மஹிஷ்யைவம் ஸர்வப்ரக்ரு’திவஞ்சித: ।
நேச்ச²ந்நநுகரோத்யஜ்ஞ: க்லைப்³யாத்க்ரீடா³ம்ரு’கோ³ யதா² ॥ 62॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ புரஞ்ஜநோபாக்²யாநே பஞ்சவிம்ஶோऽத்⁴யாய: ॥ 25॥

॥ ௐ நமோ ப⁴க³வதே வாஸுதே³வாய ॥

॥ ஷட்³விம்ஶோऽத்⁴யாய: - 26॥
நாரத³ உவாச
ஸ ஏகதா³ மஹேஷ்வாஸோ ரத²ம் பஞ்சாஶ்வமாஶுக³ம் ।
த்³வீஷம் த்³விசக்ரமேகாக்ஷம் த்ரிவேணும் பஞ்சப³ந்து⁴ரம் ॥ 1॥
ஏகரஶ்ம்யேகத³மநமேகநீட³ம் த்³விகூப³ரம் ।
பஞ்சப்ரஹரணம் ஸப்தவரூத²ம் பஞ்சவிக்ரமம் ॥ 2॥
ஹைமோபஸ்கரமாருஹ்ய ஸ்வர்ணவர்மாக்ஷயேஷுதி: ⁴ ।
ஏகாத³ஶசமூநாத:² பஞ்சப்ரஸ்த²மகா³த்³வநம் ॥ 3॥
சசார ம்ரு’க³யாம் தத்ர த்³ரு’ப்த ஆத்தேஷுகார்முக: ।
விஹாய ஜாயாமதத³ர்ஹாம் ம்ரு’க³வ்யஸநலாலஸ: ॥ 4॥
ஆஸுரீம் வ்ரு’த்திமாஶ்ரித்ய கோ⁴ராத்மா நிரநுக்³ரஹ: ।
ந்யஹநந்நிஶிதைர்பா³ணைர்வநேஷு வநகோ³சராந் ॥ 5॥
தீர்தே²ஷு ப்ரதித்³ரு’ஷ்டேஷு ராஜா மேத்⁴யாந் பஶூந் வநே ।
யாவத³ர்த²மலம் லுப்³தோ⁴ ஹந்யாதி³தி நியம்யதே ॥ 6॥
ய ஏவம் கர்ம நியதம் வித்³வாந் குர்வீத மாநவ: ।
கர்மணா தேந ராஜேந்த்³ர ஜ்ஞாநேந ந ஸ லிப்யதே ॥ 7॥
அந்யதா² கர்ம குர்வாணோ மாநாரூடோ⁴ நிப³த்⁴யதே ।
கு³ணப்ரவாஹபதிதோ நஷ்டப்ரஜ்ஞோ வ்ரஜத்யத:⁴ ॥ 8॥
தத்ர நிர்பி⁴ந்நகா³த்ராணாம் சித்ரவாஜை: ஶிலீமுகை:² ।
விப்லவோऽபூ⁴த்³து:³கி²தாநாம் து:³ஸஹ: கருணாத்மநாம் ॥ 9॥
ஶஶாந் வராஹாந் மஹிஷாந் க³வயாந் ருருஶல்யகாந் ।
மேத்⁴யாநந்யாம்ஶ்ச விவிதா⁴ந் விநிக்⁴நந் ஶ்ரமமத்⁴யகா³த் ॥ 10॥
தத:க்ஷுத்த்ரு’ட்‍பரிஶ்ராந்தோ நிவ்ரு’த்தோ க்³ரு’ஹமேயிவாந் ।
க்ரு’தஸ்நாநோசிதாஹார:ஸம்விவேஶ க³தக்லம: ॥ 11॥
ஆத்மாநமர்ஹயாஞ்சக்ரே தூ⁴பாலேபஸ்ரகா³தி³பி: ⁴ ।
ஸாத்⁴வலங்க்ரு’தஸர்வாங்கோ³ மஹிஷ்யாமாத³தே⁴ மந: ॥ 12॥
த்ரு’ப்தோ ஹ்ரு’ஷ்ட:ஸுத்³ரு’ப்தஶ்ச கந்த³ர்பாக்ரு’ஷ்டமாநஸ: ।
ந வ்யசஷ்ட வராரோஹாம் க்³ரு’ஹிணீம் க்³ரு’ஹமேதி⁴நீம் ॥ 13॥

அந்த:புரஸ்த்ரியோऽப்ரு’ச்ச²த்³விமநா இவ வேதி³ஷத் ।
அபி வ:குஶலம் ராமா: ஸேஶ்வரீணாம் யதா² புரா ॥ 14॥
ந ததை²தர்ஹி ரோசந்தே க்³ரு’ஹேஷு க்³ரு’ஹஸம்பத:³ ।
யதி³ ந ஸ்யாத்³க்³ரு’ஹே மாதா பத்நீ வா பதிதே³வதா ।
வ்யங்கே³ ரத²இவ ப்ராஜ்ஞ: கோ நாமாஸீத தீ³நவத் ॥ 15॥
க்வ வர்ததே ஸா லலநா மஜ்ஜந்தம் வ்யஸநார்ணவே ।
யா மாமுத்³த⁴ரதே ப்ரஜ்ஞாம் தீ³பயந்தீ பதே³ பதே³ ॥ 16॥
ராமா ஊசு:
நரநாத² ந ஜாநீமஸ்த்வத்ப்ரியா யத்³வ்யவஸ்யதி ।
பூ⁴தலே நிரவஸ்தாரே ஶயாநாம் பஶ்ய ஶத்ருஹந் ॥ 17॥
நாரத³ உவாச
புரஞ்ஜந:ஸ்வமஹிஷீம் நிரீக்ஷ்யாவது⁴தாம் பு⁴வி ।
தத்ஸங்கோ³ந்மதி²தஜ்ஞாநோ வைக்லவ்யம் பரமம் யயௌ ॥ 18॥
ஸாந்த்வயந் ஶ்லக்ஷ்ணயா வாசா ஹ்ரு’த³யேந விதூ³யதா ।
ப்ரேயஸ்யா:ஸ்நேஹஸம்ரம்ப⁴லிங்க³மாத்மநி நாப்⁴யகா³த் ॥ 19॥
அநுநிந்யேऽத² ஶநகைர்வீரோऽநுநயகோவித:³ ।
பஸ்பர்ஶ பாத³யுக³ளமாஹ சோத்ஸங்க³லாலிதாம் ॥ 20॥
புரஞ்ஜந உவாச
நூநம் த்வக்ரு’தபுண்யாஸ்தே ப்⁴ரு’த்யா யேஷ்வீஶ்வரா: ஶுபே⁴ ।
க்ரு’தாக:³ஸ்வாத்மஸாத்க்ரு’த்வா ஶிக்ஷா த³ண்ட³ம் ந யுஞ்ஜதே ॥ 21॥
பரமோऽநுக்³ரஹோ த³ண்டோ³ ப்⁴ரு’த்யேஷு ப்ரபு⁴ணார்பித: ।
பா³லோ ந வேத³ தத்தந்வி ப³ந்து⁴க்ரு’த்யமமர்ஷண: ॥ 22॥
ஸா த்வம் முக²ம் ஸுத³தி ஸுப்⁴ர்வநுராக³பா⁴ர-
வ்ரீடா³விலம்ப³விலஸத்³த⁴ஸிதாவலோகம் ।
நீலாலகாலிபி⁴ருபஸ்க்ரு’தமுந்நஸம் ந:
ஸ்வாநாம் ப்ரத³ர்ஶய மநஸ்விநி வல்கு³ வாக்யம் ॥ 23॥
தஸ்மிந் த³தே⁴ த³மமஹம் தவ வீரபத்நி
யோऽந்யத்ர பூ⁴ஸுரகுலாத்க்ரு’தகில்பி³ஷஸ்தம் ।

பஶ்யே ந வீதப⁴யமுந்முதி³தம் த்ரிலோக்யா-
மந்யத்ர வை முரரிபோரிதரத்ர தா³ஸாத் ॥ 24॥
வக்த்ரம் ந தே விதிலகம் மலிநம் விஹர்ஷம்
ஸம்ரம்ப⁴பீ⁴மமவிம்ரு’ஷ்டமபேதராக³ம் ।
பஶ்யே ஸ்தநாவபி ஶுசோபஹதௌ ஸுஜாதௌ
பி³ம்பா³த⁴ரம் விக³தகுங்குமபங்கராக³ம் ॥ 25॥
தந்மே ப்ரஸீத³ஸுஹ்ரு’த:³ க்ரு’தகில்பி³ஷஸ்ய
ஸ்வைரம் க³தஸ்ய ம்ரு’க³யாம் வ்யஸநாதுரஸ்ய ।
கா தே³வரம் வஶக³தம் குஸுமாஸ்த்ரவேக³-
விஸ்ரஸ்தபௌம்ஸ்நமுஶதீ ந ப⁴ஜேத க்ரு’த்யே ॥ 26॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ புரஞ்ஜநோபாக்²யாநே ஷட்³விம்ஶோऽத்⁴யாய: ॥ 26॥

॥ ௐ நமோ ப⁴க³வதே வாஸுதே³வாய ॥

॥ ஸப்தவிம்ஶோऽத்⁴யாய: - 27॥
நாரத³ உவாச
இத்த²ம் புரஞ்ஜநம் ஸத்⁴ர்யக்³ வஶமாநீய விப்⁴ரமை: ।
புரஞ்ஜநீ மஹாராஜ ரேமே ரமயதீ பதிம் ॥ 1॥
ஸ ராஜா மஹிஷீம் ராஜந் ஸுஸ்நாதாம் ருசிராநநாம் ।
க்ரு’தஸ்வஸ்த்யயநாம் த்ரு’ப்தாமப்⁴யநந்த³து³பாக³தாம் ॥ 2॥
தயோபகூ³ட: ⁴ பரிரப்³த⁴கந்த⁴ரோ
ரஹோऽநுமந்த்ரைரபக்ரு’ஷ்டசேதந: ।
ந காலரம்ஹோ பு³பு³தே⁴ து³ரத்யயம்
தி³வாநிஶேதி ப்ரமதா³பரிக்³ரஹ: ॥ 3॥
ஶயாந உந்நத்³த⁴மதோ³ மஹாமநா
மஹார்ஹதல்பே மஹிஷீபு⁴ஜோபதி: ⁴ ।
தாமேவ வீரோ மநுதே பரம் யத-

ஸ்தமோऽபி⁴பூ⁴தோ ந நிஜம் பரம் ச யத் ॥ 4॥
தயைவம் ரமமாணஸ்ய காமகஶ்மலசேதஸ: ।
க்ஷணார்த⁴மிவ ராஜேந்த்³ர வ்யதிக்ராந்தம் நவம் வய: ॥ 5॥
தஸ்யாமஜநயத்புத்ராந் புரஞ்ஜந்யாம் புரஞ்ஜந: ।
ஶதாந்யேகாத³ஶ விராடா³யுஷோऽர்த⁴மதா²த்யகா³த் ॥ 6॥
து³ஹித்ரூ’ர்த³ஶோத்தரஶதம் பித்ரு’மாத்ரு’யஶஸ்கரீ: ।
ஶீலௌதா³ர்யகு³ணோபேதா: பௌரஞ்ஜந்ய: ப்ரஜாபதே ॥ 7॥
ஸ பஞ்சாலபதி: புத்ராந் பித்ரு’வம்ஶவிவர்த⁴நாந் ।
தா³ரை:ஸம்யோஜயாமாஸ து³ஹித்ரூ’:ஸத்³ரு’ஶைர்வரை: ॥ 8॥
புத்ராணாம் சாப⁴வந் புத்ரா ஏகைகஸ்ய ஶதம் ஶதம் ।
யைர்வை பௌரஞ்ஜநோ வம்ஶ: பஞ்சாலேஷு ஸமேதி⁴த: ॥ 9॥
தேஷு தத்³ரிக்த²ஹாரேஷு க்³ரு’ஹகோஶாநுஜீவிஷு ।
நிரூடே⁴ந மமத்வேந விஷயேஷ்வந்வப³த்⁴யத ॥ 10॥
ஈஜே ச க்ரதுபி⁴ர்கோ⁴ரைர்தீ³க்ஷித: பஶுமாரகை: ।
தே³வாந் பித்ரூ’ந் பூ⁴தபதீந் நாநாகாமோ யதா² ப⁴வாந் ॥ 11॥
யுக்தேஷ்வேவம் ப்ரமத்தஸ்ய குடும்பா³ஸக்தசேதஸ: ।
ஆஸஸாத³ஸ வை காலோ யோऽப்ரிய: ப்ரியயோஷிதாம் ॥ 12॥
சண்ட³வேக³இதி க்²யாதோ க³ந்த⁴ர்வாதி⁴பதிர்ந்ரு’ப ।
க³ந்த⁴ர்வாஸ்தஸ்ய ப³லிந:ஷஷ்ட்யுத்தரஶதத்ரயம் ॥ 13॥
க³ந்த⁴ர்வ்யஸ்தாத்³ரு’ஶீரஸ்ய மைது²ந்யஶ்ச ஸிதாஸிதா: ।
பரிவ்ரு’த்த்யா விலும்பந்தி ஸர்வகாமவிநிர்மிதாம் ॥ 14॥
தே சண்ட³வேகா³நுசரா: புரஞ்ஜநபுரம் யதா³ ।
ஹர்துமாரேபி⁴ரே தத்ர ப்ரத்யஷேத⁴த்ப்ரஜாக³ர: ॥ 15॥
ஸ ஸப்தபி: ⁴ ஶதைரேகோ விம்ஶத்யா ச ஶதம் ஸமா: ।
புரஞ்ஜநபுராத்⁴யக்ஷோ க³ந்த⁴ர்வைர்யுயுதே⁴ ப³லீ ॥ 16॥
க்ஷீயமாணே ஸ்வஸம்ப³ந்தே⁴ ஏகஸ்மிந் ப³ஹுபி⁴ர்யுதா⁴ ।
சிந்தாம் பராம் ஜகா³மார்த:ஸ ராஷ்ட்ரபுரபா³ந்த⁴வ: ॥ 17॥

ஸ ஏவ புர்யாம் மது⁴பு⁴க் பஞ்சாலேஷு ஸ்வபார்ஷதை:³ ।
உபநீதம் ப³லிம் க்³ரு’ஹ்ணந் ஸ்த்ரீஜிதோ நாவித³த்³ப⁴யம் ॥ 18॥
காலஸ்ய து³ஹிதா காசித்த்ரிலோகீம் வரமிச்ச²தீ ।
பர்யடந்தீ ந ப³ர்ஹிஷ்மந் ப்ரத்யநந்த³த கஶ்சந ॥ 19॥
தௌ³ர்பா⁴க்³யேநாத்மநோ லோகே விஶ்ருதா து³ர்ப⁴கே³தி ஸா ।
யா துஷ்டா ராஜர்ஷயே து வ்ரு’தாதா³த்பூரவே வரம் ॥ 20॥
கதா³சித³டமாநா ஸா ப்³ரஹ்மலோகாந்மஹீம் க³தம் ।
வவ்ரே ப்³ரு’ஹத்³வ்ரதம் மாம் து ஜாநதீ காமமோஹிதா ॥ 21॥
மயி ஸம்ரப்⁴ய விபுலமதா³ச்சா²பம் ஸுது:³ஸஹம் ।
ஸ்தா²துமர்ஹஸி நைகத்ர மத்³யாச்ஞாவிமுகோ²முநே ॥ 22॥
ததோ விஹதஸங்கல்பா கந்யகா யவநேஶ்வரம் ।
மயோபதி³ஷ்டமாஸாத்³ய வவ்ரே நாம்நா ப⁴யம் பதிம் ॥ 23॥
ரு’ஷப⁴ம் யவநாநாம் த்வாம் வ்ரு’ணே வீரேப்ஸிதம் பதிம் ।
ஸங்கல்பஸ்த்வயி பூ⁴தாநாம் க்ரு’த: கில ந ரிஷ்யதி ॥ 24॥
த்³வாவிமாவநுஶோசந்தி பா³லாவஸத³வக்³ரஹௌ ।
யல்லோகஶாஸ்த்ரோபநதம் ந ராதி ந ததி³ச்ச²தி ॥ 25॥
அதோ² ப⁴ஜஸ்வ மாம் ப⁴த்³ர ப⁴ஜந்தீம் மே த³யாம் குரு ।
ஏதாவாந் பௌருஷோ த⁴ர்மோ யதா³ர்தாநநுகம்பதே ॥ 26॥
காலகந்யோதி³தவசோ நிஶம்ய யவநேஶ்வர: ।
சிகீர்ஷுர்தே³வகு³ஹ்யம் ஸ ஸஸ்மிதம் தாமபா⁴ஷத ॥ 27॥
மயா நிரூபிதஸ்துப்⁴யம் பதிராத்மஸமாதி⁴நா ।
நாபி⁴நந்த³தி லோகோऽயம் த்வாமப⁴த்³ராமஸம்மதாம் ॥ 28॥
த்வமவ்யக்தக³திர்பு⁴ங்க்ஷ்வ லோகம் கர்மவிநிர்மிதம் ।
யா ஹி மே ப்ரு’தநா யுக்தா ப்ரஜாநாஶம் ப்ரணேஷ்யஸி ॥ 29॥
ப்ரஜ்வாரோऽயம் மம ப்⁴ராதா த்வம் ச மே ப⁴கி³நீ ப⁴வ ।
சராம்யுபா⁴ப்⁴யாம் லோகேऽஸ்மிந்நவ்யக்தோ பீ⁴மஸைநிக: ॥ 30॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ புரஞ்ஜநோபாக்²யாநே ஸப்தவிம்ஶோऽத்⁴யாய: ॥ 27॥

॥ ௐ நமோ ப⁴க³வதே வாஸுதே³வாய ॥

॥ அஷ்டாவிம்ஶோऽத்⁴யாய: - 28॥
நாரத³ உவாச
ஸைநிகா ப⁴யநாம்நோ யே ப³ர்ஹிஷ்மந் தி³ஷ்டகாரிண: ।
ப்ரஜ்வாரகாலகந்யாப்⁴யாம் விசேருரவநீமிமாம் ॥ 1॥
த ஏகதா³ து ரப⁴ஸா புரஞ்ஜநபுரீம் ந்ரு’ப ।
ருருது⁴ர்பௌ⁴மபோ⁴கா³ட்⁴யாம் ஜரத்பந்நக³பாலிதாம் ॥ 2॥
காலகந்யாபி பு³பு⁴ஜே புரஞ்ஜநபுரம் ப³லாத் ।
யயாபி⁴பூ⁴த: புருஷ:ஸத்³யோ நி:ஸாரதாமியாத் ॥ 3॥
தயோபபு⁴ஜ்யமாநாம் வை யவநா:ஸர்வதோதி³ஶம் ।
த்³வார்பி: ⁴ ப்ரவிஶ்ய ஸுப்⁴ரு’ஶம் ப்ரார்த³யந் ஸகலாம் புரீம் ॥ 4॥
தஸ்யாம் ப்ரபீட்³யமாநாயாமபி⁴மாநீ புரஞ்ஜந: ।
அவாபோருவிதா⁴ம்ஸ்தாபாந் குடும்பீ³ மமதாऽऽகுல: ॥ 5॥
கந்யோபகூ³டோ⁴ நஷ்டஶ்ரீ: க்ரு’பணோ விஷயாத்மக: ।
நஷ்டப்ரஜ்ஞோ ஹ்ரு’தைஶ்வர்யோ க³ந்த⁴ர்வயவநைர்ப³லாத் ॥ 6॥
விஶீர்ணாம் ஸ்வபுரீம் வீக்ஷ்ய ப்ரதிகூலாநநாத்³ரு’தாந் ।
புத்ராந் பௌத்ராநுகா³மாத்யாந் ஜாயாம் ச க³தஸௌஹ்ரு’தா³ம் ॥ 7॥
ஆத்மாநம் கந்யயா க்³ரஸ்தம் பஞ்சாலாநரிதூ³ஷிதாந் ।
து³ரந்தசிந்தாமாபந்நோ ந லேபே⁴ தத்ப்ரதிக்ரியாம் ॥ 8॥
காமாநபி⁴லஷந் தீ³நோ யாதயாமாம்ஶ்ச கந்யயா ।
விக³தாத்மக³திஸ்நேஹ: புத்ரதா³ராம்ஶ்ச லாலயந் ॥ 9॥
க³ந்த⁴ர்வயவநாக்ராந்தாம் காலகந்யோபமர்தி³தாம் ।
ஹாதும் ப்ரசக்ரமே ராஜா தாம் புரீமநிகாமத: ॥ 10॥
ப⁴யநாம்நோऽக்³ரஜோ ப்⁴ராதா ப்ரஜ்வார: ப்ரத்யுபஸ்தி²த: ।

த³தா³ஹ தாம் புரீம் க்ரு’த்ஸ்நாம் ப்⁴ராது: ப்ரியசிகீர்ஷயா ॥ 11॥
தஸ்யாம் ஸந்த³ஹ்யமாநாயாம் ஸபௌர:ஸபரிச்ச²த:³ ।
கௌடும்பி³க:குடும்பி³ந்யா உபாதப்யத ஸாந்வய: ॥ 12॥
யவநோபருத்³தா⁴யதநோ க்³ரஸ்தாயாம் காலகந்யயா ।
புர்யாம் ப்ரஜ்வாரஸம்ஸ்ரு’ஷ்ட: புரபாலோऽந்வதப்யத ॥ 13॥
ந ஶேகே ஸோऽவிதும் தத்ர புருக்ரு’ச்ச்²ரோருவேபது:² ।
க³ந்துமைச்ச²த்ததோ வ்ரு’க்ஷகோடராதி³வ ஸாநலாத் ॥ 14॥
ஶிதி²லாவயவோ யர்ஹி க³ந்த⁴ர்வைர்ஹ்ரு’தபௌருஷ: ।
யவநைரரிபீ⁴ ராஜந்நுபருத்³தோ⁴ ருரோத³ஹ ॥ 15॥
து³ஹித்ரூ’: புத்ரபௌத்ராம்ஶ்ச ஜாமிஜாமாத்ரு’பார்ஷதா³ந் ।
ஸ்வத்வாவஶிஷ்டம் யத்கிஞ்சித்³க்³ரு’ஹகோஶபரிச்ச²த³ம் ॥ 16॥
அஹம் மமேதி ஸ்வீக்ரு’த்ய க்³ரு’ஹேஷு குமதிர்க்³ரு’ஹீ ।
த³த்⁴யௌ ப்ரமத³யா தீ³நோ விப்ரயோக³ உபஸ்தி²தே ॥ 17॥
லோகாந்தரம் க³தவதி மய்யநாதா²குடும்பி³நீ ।
வர்திஷ்யதே கத²ம் த்வேஷா பா³லகாநநுஶோசதீ ॥ 18॥
ந மய்யநாஶிதே பு⁴ங்க்தே நாஸ்நாதே ஸ்நாதி மத்பரா ।
மயி ருஷ்டே ஸுஸந்த்ரஸ்தா ப⁴ர்த்ஸிதே யதவாக்³ப⁴யாத் ॥ 19॥
ப்ரபோ³த⁴யதி மாவிஜ்ஞம் வ்யுஷிதே ஶோககர்ஶிதா ।
வர்த்மைதத்³க்³ரு’ஹமேதீ⁴யம் வீரஸூரபி நேஷ்யதி ॥ 20॥
கத²ம் நு தா³ரகா தீ³நா தா³ரகீர்வாபராயணா: ।
வர்திஷ்யந்தே மயி க³தே பி⁴ந்நநாவ இவோத³தௌ⁴ ॥ 21॥
ஏவம் க்ரு’பணயா பு³த்³த்⁴யா ஶோசந்தமதத³ர்ஹணம் ।
க்³ரஹீதும் க்ரு’ததீ⁴ரேநம் ப⁴யநாமாப்⁴யபத்³யத ॥ 22॥
பஶுவத்³யவநைரேஷ நீயமாந:ஸ்வகம் க்ஷயம் ।
அந்வத்³ரவந்நநுபதா:² ஶோசந்தோ ப்⁴ரு’ஶமாதுரா: ॥ 23॥
புரீம் விஹாயோபக³த உபருத்³தோ⁴ பு⁴ஜங்க³ம: ।
யதா³ தமேவாநு புரீ விஶீர்ணா ப்ரக்ரு’திம் க³தா ॥ 24॥

விக்ரு’ஷ்யமாண: ப்ரஸப⁴ம் யவநேந ப³லீயஸா ।
நாவிந்த³த்தமஸாऽऽவிஷ்ட:ஸகா²யம் ஸுஹ்ரு’த³ம் புர: ॥ 25॥
தம் யஜ்ஞபஶவோऽநேந ஸம்ஜ்ஞப்தா யேऽத³யாலுநா ।
குடா²ரைஶ்சிச்சி²து:³ க்ருத்³தா: ⁴ ஸ்மரந்தோऽமீவமஸ்ய தத் ॥ 26॥
அநந்தபாரே தமஸி மக்³நோ நஷ்டஸ்ம்ரு’தி:ஸமா: ।
ஶாஶ்வதீரநுபூ⁴யார்திம் ப்ரமதா³ஸங்க³தூ³ஷித: ॥ 27॥
தாமேவ மநஸா க்³ரு’ஹ்ணந் ப³பூ⁴வ ப்ரமதோ³த்தமா ।
அநந்தரம் வித³ர்ப⁴ஸ்ய ராஜஸிம்ஹஸ்ய வேஶ்மநி ॥ 28॥
உபயேமே வீர்யபணாம் வைத³ர்பீ⁴ம் மலயத்⁴வஜ: ।
யுதி⁴ நிர்ஜித்ய ராஜந்யாந் பாண்ட்³ய: பரபுரஞ்ஜய: ॥ 29॥
தஸ்யாம் ஸ ஜநயாஞ்சக்ர ஆத்மஜாமஸிதேக்ஷணாம் ।
யவீயஸ:ஸப்த ஸுதாந் ஸப்த த்³ரவிட³பூ⁴ப்⁴ரு’த: ॥ 30॥
ஏகைகஸ்யாப⁴வத்தேஷாம் ராஜந்நர்பு³த³மர்பு³த³ம் ।
போ⁴க்ஷ்யதே யத்³வம்ஶத⁴ரைர்மஹீ மந்வந்தரம் பரம் ॥ 31॥
அக³ஸ்த்ய: ப்ராக்³து³ஹிதரமுபயேமே த்⁴ரு’தவ்ரதாம் ।
யஸ்யாம் த்³ரு’ட⁴ச்யுதோ ஜாத இத்⁴மவாஹாத்மஜோ முநி: ॥ 32॥
விப⁴ஜ்ய தநயேப்⁴ய:க்ஷ்மாம் ராஜர்ஷிர்மலயத்⁴வஜ: ।
ஆரிராத⁴யிஷு: க்ரு’ஷ்ணம் ஸ ஜகா³ம குலாசலம் ॥ 33॥
ஹித்வா க்³ரு’ஹாந் ஸுதாந் போ⁴கா³ந் வைத³ர்பீ⁴ மதி³ரேக்ஷணா ।
அந்வதா⁴வத பாண்ட்³யேஶம் ஜ்யோத்ஸ்நேவ ரஜநீகரம் ॥ 34॥
தத்ர சந்த்³ரவஸா நாம தாம்ரபர்ணீ வடோத³கா ।
தத்புண்யஸலிலைர்நித்யமுப⁴யத்ராத்மநோ ம்ரு’ஜந் ॥ 35॥
கந்தா³ஷ்டிபி⁴ர்மூலப²லை: புஷ்பபர்ணைஸ்த்ரு’ணோத³கை: ।
வர்தமாந: ஶநைர்கா³த்ரகர்ஶநம் தப ஆஸ்தி²த: ॥ 36॥
ஶீதோஷ்ணவாதவர்ஷாணி க்ஷுத்பிபாஸே ப்ரியாப்ரியே ।
ஸுக²து:³கே²இதி த்³வந்த்³வாந்யஜயத்ஸமத³ர்ஶந: ॥ 37॥
தபஸா வித்³யயா பக்வகஷாயோ நியமைர்யமை: ।
யுயுஜே ப்³ரஹ்மண்யாத்மாநம் விஜிதாக்ஷாநிலாஶய: ॥ 38॥

ஆஸ்தே ஸ்தா²ணுரிவைகத்ர தி³வ்யம் வர்ஷஶதம் ஸ்தி²ர: ।
வாஸுதே³வே ப⁴க³வதி நாந்யத்³வேதோ³த்³வஹந் ரதிம் ॥ 39॥
ஸ வ்யாபகதயாऽऽத்மாநம் வ்யதிரிக்ததயாऽऽத்மநி ।
வித்³வாந் ஸ்வப்ந இவாமர்ஶஸாக்ஷிணம் விரராம ஹ ॥ 40॥
ஸாக்ஷாத்³ப⁴க³வதோக்தேந கு³ருணா ஹரிணா ந்ரு’ப ।
விஶுத்³த⁴ஜ்ஞாநதீ³பேந ஸ்பு²ரதா விஶ்வதோமுக²ம் ॥ 41॥
பரே ப்³ரஹ்மணி சாத்மாநம் பரம் ப்³ரஹ்ம ததா²ऽऽத்மநி ।
வீக்ஷமாணோ விஹாயேக்ஷாமஸ்மாது³பரராம ஹ ॥ 42॥
பதிம் பரமத⁴ர்மஜ்ஞம் வைத³ர்பீ⁴ மலயத்⁴வஜம் ।
ப்ரேம்ணா பர்யசரத்³தி⁴த்வா போ⁴கா³ந் ஸா பதிதே³வதா ॥ 43॥
சீரவாஸா வ்ரதக்ஷாமா வேணீபூ⁴தஶிரோருஹா ।
ப³பா⁴வுப பதிம் ஶாந்தா ஶிகா² ஶாந்தமிவாநலம் ॥ 44॥
அஜாநதீ ப்ரியதமம் யதோ³பரதமங்க³நா ।
ஸுஸ்தி²ராஸநமாஸாத்³ய யதா²பூர்வமுபாசரத் ॥ 45॥
யதா³ நோபலபே⁴தாங்க்⁴ராவூஷ்மாணம் பத்யுரர்சதீ ।
ஆஸீத்ஸம்விக்³நஹ்ரு’த³யா யூத²ப்⁴ரஷ்டா ம்ரு’கீ³ யதா² ॥ 46॥
ஆத்மாநம் ஶோசதீ தீ³நமப³ந்து⁴ம் விக்லவாஶ்ருபி:⁴ ।
ஸ்தநாவாஸிச்ய விபிநே ஸுஸ்வரம் ப்ரருரோத³ஸா ॥ 47॥
உத்திஷ்டோ²த்திஷ்ட² ராஜர்ஷே இமாமுத³தி⁴மேக²லாம் ।
த³ஸ்யுப்⁴ய:க்ஷத்ரப³ந்து⁴ப்⁴யோ பி³ப்⁴யதீம் பாதுமர்ஹஸி ॥ 48॥
ஏவம் விலபதீ பா³லா விபிநேऽநுக³தா பதிம் ।
பதிதா பாத³யோர்ப⁴ர்தூ ருத³த்யஶ்ரூண்யவர்தயத் ॥ 49॥
சிதிம் தா³ருமயீம் சித்வா தஸ்யாம் பத்யு: கலேவரம் ।
ஆதீ³ப்ய சாநுமரணே விலபந்தீ மநோ த³தே⁴ ॥ 50॥
தத்ர பூர்வதர: கஶ்சித்ஸகா² ப்³ராஹ்மண ஆத்மவாந் ।
ஸாந்த்வயந் வல்கு³நா ஸாம்நா தாமாஹ ருத³தீம் ப்ரபோ⁴ ॥ 51॥
ப்³ராஹ்மண உவாச

கா த்வம் கஸ்யாஸி கோ வாயம் ஶயாநோ யஸ்ய ஶோசஸி ।
ஜாநாஸி கிம் ஸகா²யம் மாம் யேநாக்³ரே விசசர்த²ஹ ॥ 52॥
அபி ஸ்மரஸி சாத்மாநமவிஜ்ஞாதஸக²ம் ஸகே² ।
ஹித்வா மாம் பத³மந்விச்ச²ந் பௌ⁴மபோ⁴க³ரதோ க³த: ॥ 53॥
ஹம்ஸாவஹம் ச த்வம் சார்ய ஸகா²யௌ மாநஸாயநௌ ।
அபூ⁴தாமந்தரா வௌக:ஸஹஸ்ரபரிவத்ஸராந் ॥ 54॥
ஸ த்வம் விஹாய மாம் ப³ந்தோ⁴ க³தோ க்³ராம்யமதிர்மஹீம் ।
விசரந் பத³மத்³ராக்ஷீ: கயாசிந்நிர்மிதம் ஸ்த்ரியா ॥ 55॥
பஞ்சாராமம் நவத்³வாரமேகபாலம் த்ரிகோஷ்ட²கம் ।
ஷட்குலம் பஞ்சவிபணம் பஞ்சப்ரக்ரு’தி ஸ்த்ரீத⁴வம் ॥ 56॥
பஞ்சேந்த்³ரியார்தா²ஆராமா த்³வார: ப்ராணா நவ ப்ரபோ⁴ ।
தேஜோऽப³ந்நாநி கோஷ்டா²நி குலமிந்த்³ரியஸங்க்³ரஹ: ॥ 57॥
விபணஸ்து க்ரியா ஶக்திர்பூ⁴தப்ரக்ரு’திரவ்யயா ।
ஶக்த்யதீ⁴ஶ: புமாம்ஸ்த்வத்ர ப்ரவிஷ்டோ நாவபு³த்⁴யதே ॥ 58॥
தஸ்மிம்ஸ்த்வம் ராமயா ஸ்ப்ரு’ஷ்டோ ரமமாணோऽஶ்ருதஸ்ம்ரு’தி: ।
தத்ஸங்கா³தீ³த்³ரு’ஶீம் ப்ராப்தோ த³ஶாம் பாபீயஸீம் ப்ரபோ⁴ ॥ 59॥
ந த்வம் வித³ர்ப⁴து³ஹிதா நாயம் வீர:ஸுஹ்ரு’த்தவ ।
ந பதிஸ்த்வம் புரஞ்ஜந்யா ருத்³தோ⁴ நவமுகே² யயா ॥ 60॥
மாயா ஹ்யேஷா மயா ஸ்ரு’ஷ்டா யத்புமாம்ஸம் ஸ்த்ரியம் ஸதீம் ।
மந்யஸே நோப⁴யம் யத்³வை ஹம்ஸௌ பஶ்யாவயோர்க³திம் ॥ 61॥
அஹம் ப⁴வாந் ந சாந்யஸ்த்வம் த்வமேவாஹம் விசக்ஷ்வ போ: ⁴ ।
ந நௌ பஶ்யந்தி கவயஶ்சி²த்³ரம் ஜாது மநாக³பி ॥ 62॥
யதா² புருஷ ஆத்மாநமேகமாத³ர்ஶசக்ஷுஷோ: ।
த்³விதா⁴பூ⁴தமவேக்ஷேத ததை²வாந்தரமாவயோ: ॥ 63॥
ஏவம் ஸ மாநஸோ ஹம்ஸோ ஹம்ஸேந ப்ரதிபோ³தி⁴த: ।
ஸ்வஸ்த²ஸ்தத்³வ்யபி⁴சாரேண நஷ்டாமாப புந:ஸ்ம்ரு’திம் ॥ 64॥
ப³ர்ஹிஷ்மந்நேதத³த்⁴யாத்மம் பாரோக்ஷ்யேண ப்ரத³ர்ஶிதம் ।
யத்பரோக்ஷப்ரியோ தே³வோ ப⁴க³வாந் விஶ்வபா⁴வந: ॥ 65॥

இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ புரஞ்ஜநோபாக்²யாநே அஷ்டாவிம்ஶோऽத்⁴யாய: ॥ 28॥

॥ ௐ நமோ ப⁴க³வதே வாஸுதே³வாய ॥

॥ ஏகோநத்ரிம்ஶோऽத்⁴யாய: - 29॥
ப்ராசீநப³ர்ஹிருவாச
ப⁴க³வம்ஸ்தே வசோऽஸ்மாபி⁴ர்ந ஸம்யக³வக³ம்யதே ।
கவயஸ்தத்³விஜாநந்தி ந வயம் கர்மமோஹிதா: ॥ 1॥
நாரத³ உவாச
புருஷம் புரஞ்ஜநம் வித்³யாத்³யத்³வ்யநக்த்யாத்மந: புரம் ।
ஏகத்³வித்ரிசதுஷ்பாத³ம் ப³ஹு பாத³மபாத³கம் ॥ 2॥
யோऽவிஜ்ஞாதாஹ்ரு’தஸ்தஸ்ய புருஷஸ்ய ஸகே²ஶ்வர: ।
யந்ந விஜ்ஞாயதே பும்பி⁴ர்நாமபி⁴ர்வா க்ரியாகு³ணை: ॥ 3॥
யதா³ஜிக்⁴ரு’க்ஷந் புருஷ: கார்த்ஸ்ந்யேந ப்ரக்ரு’தேர்கு³ணாந் ।
நவத்³வாரம் த்³விஹஸ்தாங்க்⁴ரி தத்ராமநுத ஸாத்⁴விதி ॥ 4॥
பு³த்³தி⁴ம் து ப்ரமதா³ம் வித்³யாந்மமாஹமிதி யத்க்ரு’தம் ।
யாமதி⁴ஷ்டா²ய தே³ஹேऽஸ்மிந் புமாந் பு⁴ங்க்தேऽக்ஷபி⁴ர்கு³ணாந் ॥ 5॥
ஸகா²ய இந்த்³ரியக³ணா ஜ்ஞாநம் கர்ம ச யத்க்ரு’தம் ।
ஸக்²யஸ்தத்³வ்ரு’த்தய: ப்ராண: பஞ்சவ்ரு’த்திர்யதோ²ரக:³ ॥ 6॥
ப்³ரு’ஹத்³ப³லம் மநோ வித்³யாது³ப⁴யேந்த்³ரியநாயகம் ।
பஞ்சாலா: பஞ்சவிஷயா யந்மத்⁴யே நவ க²ம் புரம் ॥ 7॥
அக்ஷிணீ நாஸிகே கர்ணௌ முக²ம் ஶிஶ்நகு³தா³விதி ।
த்³வே த்³வே த்³வாரௌ ப³ஹிர்யாதி யஸ்ததி³ந்த்³ரியஸம்யுத: ॥ 8॥
அக்ஷிணீ நாஸிகே ஆஸ்யமிதி பஞ்ச புர: க்ரு’தா: ।
த³க்ஷிணா த³க்ஷிண: கர்ண உத்தரா சோத்தர:ஸ்ம்ரு’த: ॥ 9॥

பஶ்சிமே இத்யதோ⁴ த்³வாரௌ கு³த³ம் ஶிஶ்நமிஹோச்யதே ।
க²த்³யோதாவிர்முகீ² சாத்ர நேத்ரே ஏகத்ர நிர்மிதே ।
ரூபம் விப்⁴ராஜிதம் தாப்⁴யாம் விசஷ்டே சக்ஷுஷேஶ்வர: ॥ 10॥
நலிநீ நாலிநீ நாஸே க³ந்த: ⁴ ஸௌரப⁴ உச்யதே ।
க்⁴ராணோऽவதூ⁴தோ முக்²யாஸ்யம் விபணோ வாக்³ரஸவித்³ரஸ: ॥ 11॥
ஆபணோ வ்யவஹாரோऽத்ர சித்ரமந்தோ⁴ ப³ஹூத³நம் ।
பித்ரு’ஹூர்த³க்ஷிண: கர்ண உத்தரோ தே³வஹூ:ஸ்ம்ரு’த: ॥ 12॥
ப்ரவ்ரு’த்தம் ச நிவ்ரு’த்தம் ச ஶாஸ்த்ரம் பஞ்சாலஸம்ஜ்ஞிதம் ।
த்ரு’யாநம் தே³வயாநம் ஶ்ரோத்ராச்ச்²ருதத⁴ராத்³வ்ரஜேத் ॥ 13॥
ஆஸுரீ மேட்⁴ரமர்வாக்³த்³வார்வ்யவாயோ க்³ராமிணாம் ரதி: ।
உபஸ்தோ² து³ர்மத:³ ப்ரோக்தோ நிர்ரு’திர்கு³த³ உச்யதே ॥ 14॥
வைஶஸம் நரகம் பாயுர்லுப்³த⁴கோऽந்தௌ⁴ து மே ஶ‍்ரு’ணு ।
ஹஸ்தபாதௌ³ புமாம்ஸ்தாப்⁴யாம் யுக்தோ யாதி கரோதி ச ॥ 15॥
அந்த:புரம் ச ஹ்ரு’த³யம் விஷூசிர்மந உச்யதே ।
தத்ர மோஹம் ப்ரஸாத³ம் வா ஹர்ஷம் ப்ராப்நோதி தத்³கு³ணை: ॥ 16॥
யதா² யதா² விக்ரியதே கு³ணாக்தோ விகரோதி வா ।
ததா² ததோ²பத்³ரஷ்டாऽऽத்மா தத்³வ்ரு’த்தீரநுகார்யதே ॥ 17॥
தே³ஹோ ரத²ஸ்த்விந்த்³ரியாஶ்வ:ஸம்வத்ஸரரயோऽக³தி: ।
த்³விகர்மசக்ரஸ்த்ரிகு³ணத்⁴வஜ: பஞ்சாஸுப³ந்து⁴ர: ॥ 18॥
மநோரஶ்மிர்பு³த்³தி⁴ஸூதோ ஹ்ரு’ந்நீடோ³ த்³வந்த்³வகூப³ர: ।
பஞ்சேந்த்³ரியார்த²ப்ரக்ஷேப:ஸப்ததா⁴துவரூத²க: ॥ 19॥
ஆகூதிர்விக்ரமோ பா³ஹ்யோ ம்ரு’க³த்ரு’ஷ்ணாம் ப்ரதா⁴வதி ।
ஏகாத³ஶேந்த்³ரியசமூ: பஞ்சஸூநா விநோத³க்ரு’த் ॥ 20॥
ஸம்வத்ஸரஶ்சண்ட³வேக:³ காலோ யேநோபலக்ஷித: ।
தஸ்யாஹாநீஹ க³ந்த⁴ர்வா க³ந்த⁴ர்வ்யோ ராத்ரய:ஸ்ம்ரு’தா: ।
ஹரந்த்யாயு: பரிக்ராந்த்யா ஷஷ்ட்யுத்தரஶதத்ரயம் ॥ 21॥
காலகந்யா ஜரா ஸாக்ஷால்லோகஸ்தாம் நாபி⁴நந்த³தி ।
ஸ்வஸாரம் ஜக்³ரு’ஹே ம்ரு’த்யு:க்ஷயாய யவநேஶ்வர: ॥ 22॥

ஆத⁴யோ வ்யாத⁴யஸ்தஸ்ய ஸைநிகா யவநாஶ்சரா: ।
பூ⁴தோபஸர்கா³ஶுரய: ப்ரஜ்வாரோ த்³விவிதோ⁴ ஜ்வர: ॥ 23॥
ஏவம் ப³ஹுவிதை⁴ர்து:³கை²ர்தை³வபூ⁴தாத்மஸம்ப⁴வை: ।
க்லிஶ்யமாந: ஶதம் வர்ஷம் தே³ஹே தே³ஹீ தமோவ்ரு’த: ॥ 24॥
ப்ராணேந்த்³ரியமநோத⁴ர்மாநாத்மந்யத்⁴யஸ்ய நிர்கு³ண: ।
ஶேதே காமலவாந் த்⁴யாயந் மமாஹமிதி கர்மக்ரு’த் ॥ 25॥
யதா³ऽऽத்மாநமவிஜ்ஞாய ப⁴க³வந்தம் பரம் கு³ரும் ।
புருஷஸ்து விஷஜ்ஜேத கு³ணேஷு ப்ரக்ரு’தே:ஸ்வத்³ரு’க் ॥ 26॥
கு³ணாபி⁴மாநீ ஸ ததா³ கர்மாணி குருதேऽவஶ: ।
ஶுக்லம் க்ரு’ஷ்ணம் லோஹிதம் வா யதா² கர்மாபி⁴ஜாயதே ॥ 27॥
ஶுக்லாத்ப்ரகாஶபூ⁴யிஷ்டா²ந் லோகாநாப்நோதி கர்ஹிசித் ।
து:³கோ²த³ர்காந் க்ரியாயாஸாம்ஸ்தம: ஶோகோத்கடாந் க்வசித் ॥ 28॥
க்வசித்புமாந் க்வசிச்ச ஸ்த்ரீ க்வசிந்நோப⁴யமந்த⁴தீ: ⁴ ।
தே³வோ மநுஷ்யஸ்திர்யக்³வா யதா² கர்மகு³ணம் ப⁴வ: ॥ 29॥
க்ஷுத்பரீதோ யதா² தீ³ந:ஸாரமேயோ க்³ரு’ஹம் க்³ரு’ஹம் ।
சரந் விந்த³தி யத்³தி³ஷ்டம் த³ண்ட³மோத³நமேவ வா ॥ 30॥
ததா² காமாஶயோ ஜீவ உச்சாவசபதா² ப்⁴ரமந் ।
உபர்யதோ⁴ வா மத்⁴யே வா யாதி தி³ஷ்டம் ப்ரியாப்ரியம் ॥ 31॥
து:³கே²ஷ்வேகதரேணாபி தை³வபூ⁴தாத்மஹேதுஷு ।
ஜீவஸ்ய ந வ்யவச்சே²த:³ஸ்யாச்சேத்தத்தத்ப்ரதிக்ரியா ॥ 32॥
யதா²ஹி புருஷோ பா⁴ரம் ஶிரஸா கு³ருமுத்³வஹந் ।
தம் ஸ்கந்தே⁴ந ஸ ஆத⁴த்தே ததா²ஸர்வா: ப்ரதிக்ரியா: ॥ 33॥
நைகாந்தத: ப்ரதீகார: கர்மணாம் கர்ம கேவலம் ।
த்³வயம் ஹ்யவித்³யோபஸ்ரு’தம் ஸ்வப்நே ஸ்வப்ந இவாநக⁴ ॥ 34॥
அர்தே²ஹ்யவித்³யமாநேऽபி ஸம்ஸ்ரு’திர்ந நிவர்ததே ।
மநஸா லிங்க³ரூபேண ஸ்வப்நே விசரதோ யதா² ॥ 35॥
அதா²த்மநோऽர்த²பூ⁴தஸ்ய யதோऽநர்த²பரம்பரா ।
ஸம்ஸ்ரு’திஸ்தத்³வ்யவச்சே²தோ³ ப⁴க்த்யா பரமயா கு³ரௌ ॥ 36॥

bhagpur-04.pdf 127



ஶ்ரீமத்³பா⁴க³வதம் - சதுர்த²ஸ்கந்த: ⁴

வாஸுதே³வே ப⁴க³வதி ப⁴க்தியோக:³ஸமாஹித: ।
ஸத்⁴ரீசீநேந வைராக்³யம் ஜ்ஞாநம் ச ஜநயிஷ்யதி ॥ 37॥
ஸோऽசிராதே³வ ராஜர்ஷே ஸ்யாத³ச்யுதகதா²ஶ்ரய: ।
ஶ‍்ரு’ண்வத: ஶ்ரத்³த³தா⁴நஸ்ய நித்யதா³ஸ்யாத³தீ⁴யத: ॥ 38॥
யத்ர பா⁴க³வதா ராஜந் ஸாத⁴வோ விஶதா³ஶயா: ।
ப⁴க³வத்³கு³ணாநுகத²நஶ்ரவணவ்யக்³ரசேதஸ: ॥ 39॥
தஸ்மிந் மஹந்முக²ரிதா மது⁴பி⁴ச்சரித்ர-
பீயூஷஶேஷஸரித: பரித:ஸ்ரவந்தி ।
தா யே பிப³ந்த்யவித்ரு’ஷோ ந்ரு’ப கா³ட⁴கர்ணை-

ஸ்தாந் ந ஸ்ப்ரு’ஶந்த்யஶநத்ரு’ட்³ப⁴யஶோகமோஹா: ॥ 40॥
ஏதைருபத்³ருதோ நித்யம் ஜீவலோக:ஸ்வபா⁴வஜை: ।
ந கரோதி ஹரேர்நூநம் கதா²ம்ரு’தநிதௌ⁴ ரதிம் ॥ 41॥
ப்ரஜாபதிபதி:ஸாக்ஷாத்³ப⁴க³வாந் கி³ரிஶோ மநு: ।
த³க்ஷாத³ய: ப்ரஜாத்⁴யக்ஷா நைஷ்டி²கா:ஸநகாத³ய: ॥ 42॥
மரீசிரத்ர்யங்கி³ரஸௌ புலஸ்த்ய: புலஹ: க்ரது: ।
ப்⁴ரு’கு³ர்வஸிஷ்ட²இத்யேதே மத³ந்தா ப்³ரஹ்மவாதி³ந: ॥ 43॥
அத்³யாபி வாசஸ்பதயஸ்தபோவித்³யாஸமாதி⁴பி: ⁴ ।
பஶ்யந்தோऽபி ந பஶ்யந்தி பஶ்யந்தம் பரமேஶ்வரம் ॥ 44॥
ஶப்³த³ப்³ரஹ்மணி து³ஷ்பாரே சரந்த உரு விஸ்தரே ।
மந்த்ரலிங்கை³ர்வ்யவச்சி²ந்நம் ப⁴ஜந்தோ ந விது:³ பரம் ॥ 45॥
(ஸர்வேஷாமேவ ஜந்தூநாம் ஸததம் தே³ஹபோஷணே ।
அஸ்தி ப்ரஜ்ஞா ஸமாயத்தா கோ விஶேஷஸ்ததா³ ந்ரு’ணாம் ॥
லப்³த்⁴வேஹாந்தே மநுஷ்யத்வம் ஹித்வா தே³ஹாத்³யஸத்³க்³ரஹம் ।
ஆத்மஸ்ரு’த்யா விஹாயேத³ம் ஜீவாத்மா ஸ விஶிஷ்யதே ॥)

யதா³ யமநுக்³ரு’ஹ்ணாதி ப⁴க³வாநாத்மபா⁴வித: ।
ஸ ஜஹாதி மதிம் லோகே வேதே³ ச பரிநிஷ்டி²தாம் ॥ 46॥
தஸ்மாத்கர்மஸு ப³ர்ஹிஷ்மந்நஜ்ஞாநாத³ர்த²காஶிஷு ।

மார்த²த்³ரு’ஷ்டிம் க்ரு’தா:² ஶ்ரோத்ரஸ்பர்ஶிஷ்வஸ்ப்ரு’ஷ்டவஸ்துஷு ॥ 47॥
ஸ்வம் லோகம் ந விது³ஸ்தே வை யத்ர தே³வோ ஜநார்த³ந: ।
ஆஹுர்தூ⁴ம்ரதி⁴யோ வேத³ம் ஸகர்மகமதத்³வித:³ ॥ 48॥
ஆஸ்தீர்ய த³ர்பை: ⁴ ப்ராக³க்³ரை: கார்த்ஸ்ந்யேந க்ஷிதிமண்ட³லம் ।
ஸ்தப்³தோ⁴ ப்³ரு’ஹத்³வதா⁴ந்மாநீ கர்ம நாவைஷி யத்பரம் ।
தத்கர்ம ஹரிதோஷம் யத்ஸா வித்³யா தந்மதிர்யயா ॥ 49॥
ஹரிர்தே³ஹப்⁴ரு’தாமாத்மா ஸ்வயம் ப்ரக்ரு’திரீஶ்வர: ।
தத்பாத³மூலம் ஶரணம் யத: க்ஷேமோ ந்ரு’ணாமிஹ ॥ 50॥
ஸ வை ப்ரியதமஶ்சாத்மா யதோ ந ப⁴யமண்வபி ।
இதி வேத³ஸ வை வித்³வாந் யோ வித்³வாந் ஸ கு³ருர்ஹரி: ॥ 51॥
நாரத³ உவாச
ப்ரஶ்ந ஏவம் ஹி ஸஞ்சி²ந்நோ ப⁴வத: புருஷர்ஷப⁴ ।
அத்ர மே வத³தோ கு³ஹ்யம் நிஶாமய ஸுநிஶ்சிதம் ॥ 52॥
க்ஷுத்³ரம் சரம் ஸுமநஸாம் ஶரணே மிதி²த்வா
ரக்தம் ஷட³ங்க்⁴ரிக³ணஸாமஸு லுப்³த⁴கர்ணம் ।
அக்³ரே வ்ரு’காநஸுத்ரு’போऽவிக³ணய்ய யாந்தம்
ப்ரு’ஷ்டே² ம்ரு’க³ம் ம்ரு’க³யலுப்³த⁴கபா³ணபி⁴ந்நம் ॥ 53॥
அஸ்யார்த:² -ஸுமந:ஸமத⁴ர்மணாம் ஸ்த்ரீணாம் ஶரண
ஆஶ்ரமே புஷ்பமது⁴க³ந்த⁴வத்க்ஷுத்³ரதமம் காம்யகர்ம-
விபாகஜம் காமஸுக²லவம் ஜைஹ்வ்யௌபஸ்த்²யாதி³
விசிந்வந்தம் மிது²நீபூ⁴ய தத³பி⁴நிவேஶிதமநஸம்
ஷட³ங்க்⁴ரிக³ணஸாமகீ³தவத³திமநோஹரவநிதாதி³
ஜநாலாபேஷ்வதிதராமதிப்ரலோபி⁴தகர்ணமக்³ரே
வ்ரு’கயூத²வதா³த்மந ஆயுர்ஹரதோऽஹோராத்ராந் தாந்
காலலவவிஶேஷாநவிக³ணய்ய க்³ரு’ஹேஷு விஹரந்தம்
ப்ரு’ஷ்ட²த ஏவ பரோக்ஷமநுப்ரவ்ரு’த்தோ லுப்³த⁴க: க்ரு’தாந்தோऽந்த:
ஶரேண யமிஹ பராவித்⁴யதி தமிமமாத்மாநமஹோ
ராஜந் பி⁴ந்நஹ்ரு’த³யம் த்³ரஷ்டுமர்ஹஸீதி ॥ 54॥
ஸ த்வம் விசக்ஷ்ய ம்ரு’க³சேஷ்டிதமாத்மநோऽந்த-

ஶ்சித்தம் நியச்ச²ஹ்ரு’தி³ கர்ணது⁴நீம் ச சித்தே ।
ஜஹ்யங்க³நாஶ்ரமமஸத்தமயூத²கா³த²ம்
ப்ரீணீஹி ஹம்ஸஶரணம் விரம க்ரமேண ॥ 55॥
ராஜோவாச
ஶ்ருதமந்வீக்ஷிதம் ப்³ரஹ்மந் ப⁴க³வாந் யத³பா⁴ஷத ।
நைதஜ்ஜாநந்த்யுபாத்⁴யாயா: கிம் ந ப்³ரூயுர்விது³ர்யதி³ ॥ 56॥
ஸம்ஶயோऽத்ர து மே விப்ர ஸஞ்சி²ந்நஸ்தத்க்ரு’தோ மஹாந் ।
ரு’ஷயோऽபி ஹி முஹ்யந்தி யத்ர நேந்த்³ரியவ்ரு’த்தய: ॥ 57॥
கர்மாண்யாரப⁴தே யேந புமாநிஹ விஹாய தம் ।
அமுத்ராந்யேந தே³ஹேந ஜுஷ்டாநி ஸ யத³ஶ்நுதே ॥ 58॥
இதி வேத³விதா³ம் வாத:³ ஶ்ரூயதே தத்ர தத்ர ஹ ।
கர்ம யத்க்ரியதே ப்ரோக்தம் பரோக்ஷம் ந ப்ரகாஶதே ॥ 59॥
நாரத³ உவாச
யேநைவாரப⁴தே கர்ம தேநைவாமுத்ர தத்புமாந் ।
பு⁴ங்க்தே ஹ்யவ்யவதா⁴நேந லிங்கே³ந மநஸா ஸ்வயம் ॥ 60॥
ஶயாநமிமமுத்ஸ்ரு’ஜ்ய ஶ்வஸந்தம் புருஷோ யதா² ।
கர்மாத்மந்யாஹிதம் பு⁴ங்க்தே தாத்³ரு’ஶேநேதரேண வா ॥ 61॥
மமைதே மநஸா யத்³யத³ஸாவஹமிதி ப்³ருவந் ।
க்³ரு’ஹ்ணீயாத்தத்புமாந் ராத்³த⁴ம் கர்ம யேந புநர்ப⁴வ: ॥ 62॥
யதா²நுமீயதே சித்தமுப⁴யைரிந்த்³ரியேஹிதை: ।
ஏவம் ப்ராக்³தே³ஹஜம் கர்ம லக்ஷ்யதே சித்தவ்ரு’த்திபி: ⁴ ॥ 63॥
நாநுபூ⁴தம் க்வ சாநேந தே³ஹேநாத்³ரு’ஷ்டமஶ்ருதம் ।
கதா³சிது³பலப்⁴யேத யத்³ரூபம் யாத்³ரு’கா³த்மநி ॥ 64॥
தேநாஸ்ய தாத்³ரு’ஶம் ராஜந் லிங்கி³நோ தே³ஹஸம்ப⁴வம் ।
ஶ்ரத்³த⁴த்ஸ்வாநநுபூ⁴தோऽர்தோ² ந மந:ஸ்ப்ரஷ்டுமர்ஹதி ॥ 65॥
மந ஏவ மநுஷ்யஸ்ய பூர்வரூபாணி ஶம்ஸதி ।
ப⁴விஷ்யதஶ்ச ப⁴த்³ரம் தே ததை²வ ந ப⁴விஷ்யத: ॥ 66॥
அத்³ரு’ஷ்டமஶ்ருதம் சாத்ர க்வசிந்மநஸி த்³ரு’ஶ்யதே ।

யதா² ததா²நுமந்தவ்யம் தே³ஶகாலக்ரியாஶ்ரயம் ॥ 67॥
ஸர்வே க்ரமாநுரோதே⁴ந மநஸீந்த்³ரியகோ³சரா: ।
ஆயாந்தி வர்க³ஶோ யாந்தி ஸர்வே ஸமநஸோ ஜநா: ॥ 68॥
ஸத்த்வைகநிஷ்டே² மநஸி ப⁴க³வத்பார்ஶ்வவர்திநி ।
தமஶ்சந்த்³ரமஸீவேத³முபரஜ்யாவபா⁴ஸதே ॥ 69॥
நாஹம் மமேதி பா⁴வோऽயம் புருஷே வ்யவதீ⁴யதே ।
யாவத்³பு³த்³தி⁴மநோऽக்ஷார்த²கு³ணவ்யூஹோ ஹ்யநாதி³மாந் ॥ 70॥
ஸுப்திமூர்ச்சோ²பதாபேஷு ப்ராணாயநவிகா⁴தத: ।
நேஹதேऽஹமிதி ஜ்ஞாநம் ம்ரு’த்யுப்ரஜ்வாரயோரபி ॥ 71॥
க³ர்பே⁴ பா³ல்யேऽப்யபௌஷ்கல்யாதே³காத³ஶவித⁴ம் ததா³ ।
லிங்க³ம் ந த்³ரு’ஶ்யதே யூந:குஹ்வாம் சந்த்³ரமஸோ யதா² ॥ 72॥
அர்தே²ஹ்யவித்³யமாநேऽபி ஸம்ஸ்ரு’திர்ந நிவர்ததே ।
த்⁴யாயதோ விஷயாநஸ்ய ஸ்வப்நேऽநர்தா²க³மோ யதா² ॥ 73॥
ஏவம் பஞ்சவித⁴ம் லிங்க³ம் த்ரிவ்ரு’த்ஷோட³ஶவிஸ்த்ரு’தம் ।
ஏஷ சேதநயா யுக்தோ ஜீவ இத்யபி⁴தீ⁴யதே ॥ 74॥
அநேந புருஷோ தே³ஹாநுபாத³த்தே விமுஞ்சதி ।
ஹர்ஷம் ஶோகம் ப⁴யம் து:³க²ம் ஸுக²ம் சாநேந விந்த³தி ॥ 75॥
(ப⁴க்தி: க்ரு’ஷ்ணே த³யா ஜீவேஷ்வகுண்ட²ஜ்ஞாநமாத்மநி ।
யதி³ஸ்யாதா³த்மநோ பூ⁴யாத³பவர்க³ஸ்து ஸம்ஸ்ரு’தே: ॥)

யதா² த்ரு’ணஜலூகேயம் நாபயாத்யபயாதி ச ।
ந த்யஜேந்ம்ரியமாணோऽபி ப்ராக்³தே³ஹாபி⁴மதிம் ஜந: ॥ 76॥
யாவத³ந்யம் ந விந்தே³த வ்யவதா⁴நேந கர்மணாம் ।
மந ஏவ மநுஷ்யேந்த்³ர பூ⁴தாநாம் ப⁴வபா⁴வநம் ॥ 77॥
யதா³க்ஷைஶ்சரிதாந் த்⁴யாயந் கர்மாண்யாசிநுதேऽஸக்ரு’த் ।
ஸதி கர்மண்யவித்³யாயாம் ப³ந்த: ⁴ கர்மண்யநாத்மந: ॥ 78॥
அதஸ்தத³பவாதா³ர்த²ம் ப⁴ஜ ஸர்வாத்மநா ஹரிம் ।
பஶ்யம்ஸ்ததா³த்மகம் விஶ்வம் ஸ்தி²த்யுத்பத்த்யப்யயா யத: ॥ 79॥
மைத்ரேய உவாச

பா⁴க³வதமுக்²யோ ப⁴க³வாந் நாரதோ³ஹம்ஸயோர்க³திம் ।
ப்ரத³ர்ஶ்ய ஹ்யமுமாமந்த்ர்ய ஸித்³த⁴லோகம் ததோऽக³மத் ॥ 80॥
ப்ராசீநப³ர்ஹீ ராஜர்ஷி: ப்ரஜாஸர்கா³பி⁴ரக்ஷணே ।
ஆதி³ஶ்ய புத்ராநக³மத்தபஸே கபிலாஶ்ரமம் ॥ 81॥
தத்ரைகாக்³ரமநா வீரோ கோ³விந்த³சரணாம்பு³ஜம் ।
விமுக்தஸங்கோ³ऽநுப⁴ஜந் ப⁴க்த்யா தத்ஸாம்யதாமகா³த் ॥ 82॥
ஏதத³த்⁴யாத்மபாரோக்ஷ்யம் கீ³தம் தே³வர்ஷிணாநக⁴ ।
ய: ஶ்ராவயேத்³ய: ஶ‍்ரு’ணுயாத்ஸ லிங்கே³ந விமுச்யதே ॥ 83॥
ஏதந்முகுந்த³யஶஸா பு⁴வநம் புநாநம்
தே³வர்ஷிவர்யமுக²நி:ஸ்ரு’தமாத்மஶௌசம் ।
ய: கீர்த்யமாநமதி⁴க³ச்ச²தி பாரமேஷ்ட்²யம்
நாஸ்மிந் ப⁴வே ப்⁴ரமதி முக்தஸமஸ்தப³ந்த: ⁴ ॥ 84॥
அத்⁴யாத்மபாரோக்ஷ்யமித³ம் மயாதி⁴க³தமத்³பு⁴தம் ।
ஏவம் ஸ்த்ரியாஶ்ரம: பும்ஸஶ்சி²ந்நோऽமுத்ர ச ஸம்ஶய: ॥ 85॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம் ஸம்ஹிதாயாம்
சதுர்த²ஸ்கந்தே⁴ ப்ராசீநப³ர்ஹிர்நாரத³ஸம்வாதோ³ நாமைகோநத்ரிம்ஶோऽத்⁴யாய: ॥
29॥

॥ ௐ நமோ ப⁴க³வதே வாஸுதே³வாய ॥

॥ த்ரிம்ஶோऽத்⁴யாய: - 30॥
விது³ர உவாச
யே த்வயாபி⁴ஹிதா ப்³ரஹ்மந் ஸுதா: ப்ராசீநப³ர்ஹிஷ: ।
தே ருத்³ரகீ³தேந ஹரிம் ஸித்³தி⁴மாபு: ப்ரதோஷ்ய காம் ॥ 1॥
கிம் பா³ர்ஹஸ்பத்யேஹ பரத்ர வாத²
கைவல்யநாத²ப்ரியபார்ஶ்வவர்திந: ।
ஆஸாத்³ய தே³வம் கி³ரிஶம் யத்³ரு’ச்ச²யா
ப்ராபு: பரம் நூநமத² ப்ரசேதஸ: ॥ 2॥

மைத்ரேய உவாச
ப்ரசேதஸோऽந்தருத³தௌ⁴ பிதுராதே³ஶகாரிண: ।
ஜபயஜ்ஞேந தபஸா புரஞ்ஜநமதோஷயந் ॥ 3॥
த³ஶவர்ஷஸஹஸ்ராந்தே புருஷஸ்து ஸநாதந: ।
தேஷாமாவிரபூ⁴த்க்ரு’ச்ச்²ரம் ஶாந்தேந ஶமயந் ருசா ॥ 4॥
ஸுபர்ணஸ்கந்த⁴மாரூடோ⁴ மேருஶ‍்ரு’ங்க³மிவாம்பு³த:³ ।
பீதவாஸா மணிக்³ரீவ:குர்வந் விதிமிரா தி³ஶ: ॥ 5॥
காஶிஷ்ணுநா கநகவர்ணவிபூ⁴ஷணேந
ப்⁴ராஜத்கபோலவத³நோ விலஸத்கிரீட: ।
அஷ்டாயுதை⁴ரநுசரைர்முநிபி: ⁴ ஸுரேந்த்³ரை-
ராஸேவிதோ க³ருட³கிந்நரகீ³தகீர்தி: ॥ 6॥
பீநாயதாஷ்டபு⁴ஜமண்ட³லமத்⁴யலக்ஷ்ம்யா
ஸ்பர்த⁴ச்ச்²ரியா பரிவ்ரு’தோ வநமாலயாऽऽத்³ய: ।
ப³ர்ஹிஷ்மத: புருஷ ஆஹ ஸுதாந் ப்ரபந்நாந்
பர்ஜந்யநாத³ருதயா ஸக்⁴ரு’ணாவலோக: ॥ 7॥
ஶ்ரீப⁴க³வாநுவாச
வரம் வ்ரு’ணீத்⁴வம் ப⁴த்³ரம் வோ யூயம் மே ந்ரு’பநந்த³நா: ।
ஸௌஹார்தே³நாப்ரு’த²க்³த⁴ர்மாஸ்துஷ்டோऽஹம் ஸௌஹ்ரு’தே³ந வ: ॥ 8॥
யோऽநுஸ்மரதி ஸந்த்⁴யாயாம் யுஷ்மாநநுதி³நம் நர: ।
தஸ்ய ப்⁴ராத்ரு’ஷ்வாத்மஸாம்யம் ததா² பூ⁴தேஷு ஸௌஹ்ரு’த³ம் ॥ 9॥
யே து மாம் ருத்³ரகீ³தேந ஸாயம் ப்ராத:ஸமாஹிதா: ।
ஸ்துவந்த்யஹம் காமவராந் தா³ஸ்யே ப்ரஜ்ஞாம் ச ஶோப⁴நாம் ॥ 10॥
யத்³யூயம் பிதுராதே³ஶமக்³ரஹீஷ்ட முதா³ந்விதா: ।
அதோ² வ உஶதீ கீர்திர்லோகாநநு ப⁴விஷ்யதி ॥ 11॥
ப⁴விதா விஶ்ருத: புத்ரோऽநவமோ ப்³ரஹ்மணோ கு³ணை: ।
ய ஏதாமாத்மவீர்யேண த்ரிலோகீம் பூரயிஷ்யதி ॥ 12॥
கண்டோ:³ ப்ரம்லோசயா லப்³தா⁴ கந்யா கமலலோசநா ।
தாம் சாபவித்³தா⁴ம் ஜக்³ரு’ஹுர்பூ⁴ருஹா ந்ரு’பநந்த³நா: ॥ 13॥

க்ஷுத்க்ஷாமாயா முகே² ராஜா ஸோம: பீயூஷவர்ஷிணீம் ।
தே³ஶிநீம் ரோத³மாநாயா நித³தே⁴ ஸ த³யாந்வித: ॥ 4॥
ப்ரஜாவிஸர்க³ஆதி³ஷ்டா: பித்ரா மாமநுவர்ததா ।
தத்ர கந்யாம் வராரோஹாம் தாமுத்³வஹத மா சிரம் ॥ 15॥
அப்ரு’த²க்³த⁴ர்மஶீலாநாம் ஸர்வேஷாம் வ:ஸுமத்⁴யமா ।
அப்ரு’த²க்³த⁴ர்மஶீலேயம் பூ⁴யாத்பத்ந்யர்பிதாஶயா ॥ 16॥
தி³வ்யவர்ஷஸஹஸ்ராணாம் ஸஹஸ்ரமஹதௌஜஸ: ।
பௌ⁴மாந் போ⁴க்ஷ்யத² போ⁴கா³ந் வை தி³வ்யாம்ஶ்சாநுக்³ரஹாந்மம ॥ 17॥
அத² மய்யநபாயிந்யா ப⁴க்த்யா பக்வகு³ணாஶயா: ।
உபயாஸ்யத² மத்³தா⁴ம நிர்வித்³ய நிரயாத³த: ॥ 18॥
க்³ரு’ஹேஷ்வாவிஶதாம் சாபி பும்ஸாம் குஶலகர்மணாம் ।
மத்³வார்தா யாதயாமாநாம் ந ப³ந்தா⁴ய க்³ரு’ஹா மதா: ॥ 19॥
ந வ்யவத்³த்⁴ரு’த³யே யஜ்ஜ்ஞோ ப்³ரஹ்மைதத்³ப்³ரஹ்மவாதி³பி: ⁴ ।
ந முஹ்யந்தி ந ஶோசந்தி ந ஹ்ரு’ஷ்யந்தி யதோ க³தா: ॥ 20॥
மைத்ரேய உவாச
ஏவம் ப்³ருவாணம் புருஷார்த²பா⁴ஜநம்
ஜநார்த³நம் ப்ராஞ்ஜலய: ப்ரசேதஸ: ।
தத்³த³ர்ஶநத்⁴வஸ்ததமோரஜோமலா
கி³ராக்³ரு’ணந் க³த்³க³த³யா ஸுஹ்ரு’த்தமம் ॥ 21॥
ப்ரசேதஸ ஊசு:
நமோ நம: க்லேஶவிநாஶநாய
நிரூபிதோதா³ரகு³ணாஹ்வயாய ।
மநோவசோவேக³புரோஜவாய
ஸர்வாக்ஷமார்கை³ரக³தாத்⁴வநே நம: ॥ 22॥
ஶுத்³தா⁴ய ஶாந்தாய நம:ஸ்வநிஷ்ட²யா
மநஸ்யபார்த²ம் விலஸத்³த்³வயாய ।
நமோ ஜக³த்ஸ்தா²நலயோத³யேஷு
க்³ரு’ஹீதமாயாகு³ணவிக்³ரஹாய ॥ 23॥

நமோ விஶுத்³த⁴ஸத்த்வாய ஹரயே ஹரிமேத⁴ஸே ।
வாஸுதே³வாய க்ரு’ஷ்ணாய ப்ரப⁴வே ஸர்வஸாத்வதாம் ॥ 24॥
நம: கமலநாபா⁴ய நம: கமலமாலிநே ।
நம: கமலபாதா³ய நமஸ்தே கமலேக்ஷண ॥ 25॥
நம: கமலகிஞ்ஜல்கபிஶங்கா³மலவாஸஸே ।
ஸர்வபூ⁴தநிவாஸாய நமோऽயுங்க்ஷ்மஹி ஸாக்ஷிணே ॥ 26॥
ரூபம் ப⁴க³வதா த்வேதத³ஶேஷக்லேஶஸங்க்ஷயம் ।
ஆவிஷ்க்ரு’தம் ந: க்லிஷ்டாநாம் கிமந்யத³நுகம்பிதம் ॥ 27॥
ஏதாவத்த்வம் ஹி விபு⁴பி⁴ர்பா⁴வ்யம் தீ³நேஷு வத்ஸலை: ।
யத³நுஸ்மர்யதே காலே ஸ்வபு³த்³த்⁴யாப⁴த்³ரரந்த⁴ந ॥ 28॥
யேநோபஶாந்திர்பூ⁴தாநாம் க்ஷுல்லகாநாமபீஹ தாம் ।
அந்தர்ஹிதோऽந்தர்ஹ்ரு’த³யே கஸ்மாந்நோ வேத³ நாஶிஷ: ॥ 29॥
அஸாவேவ வரோऽஸ்மாகமீப்ஸிதோ ஜக³த: பதே ।
ப்ரஸந்நோ ப⁴க³வாந் யேஷாமபவர்க³கு³ருர்க³தி: ॥ 30॥
வரம் வ்ரு’ணீமஹேऽதா²பி நாத² த்வத்பரத: பராத் ।
ந ஹ்யந்தஸ்த்வத்³விபூ⁴தீநாம் ஸோऽநந்த இதி கீ³யஸே ॥ 31॥
பாரிஜாதேऽஞ்ஜஸா லப்³தே⁴ ஸாரங்கோ³ऽந்யந்ந ஸேவதே ।
த்வத³ங்க்⁴ரிமூலமாஸாத்³ய ஸாக்ஷாத்கிம் கிம் வ்ரு’ணீமஹி ॥ 32॥
யாவத்தே மாயயா ஸ்ப்ரு’ஷ்டா ப்⁴ரமாம இஹ கர்மபி:⁴ ।
தாவத்³ப⁴வத்ப்ரஸங்கா³நாம் ஸங்க:³ஸ்யாந்நோ ப⁴வே ப⁴வே ॥ 33॥
துலயாம லவேநாபி ந ஸ்வர்க³ம் நாபுநர்ப⁴வம் ।
ப⁴க³வத்ஸங்கி³ஸங்க³ஸ்ய மர்த்யாநாம் கிமுதாஶிஷ: ॥ 34॥
யத்ரேட்³யந்தே கதா² ம்ரு’ஷ்டாஸ்த்ரு’ஷ்ணாயா: ப்ரஶமோ யத: ।
நிர்வைரம் யத்ர பூ⁴தேஷு நோத்³வேகோ³ யத்ர கஶ்சந ॥ 35॥
யத்ர நாராயண:ஸாக்ஷாத்³ப⁴க³வாந் ந்யாஸிநாம் க³தி: ।
ஸம்ஸ்தூயதே ஸத்கதா²ஸு முக்தஸங்கை:³ புந: புந: ॥ 36॥
தேஷாம் விசரதாம் பத்³ப்⁴யாம் தீர்தா²நாம் பாவநேச்ச²யா ।
பீ⁴தஸ்ய கிம் ந ரோசேத தாவகாநாம் ஸமாக³ம: ॥ 37॥

வயம் து ஸாக்ஷாத்³ப⁴க³வந் ப⁴வஸ்ய
ப்ரியஸ்ய ஸக்²யு:க்ஷணஸங்க³மேந ।
ஸுது³ஶ்சிகித்ஸ்யஸ்ய ப⁴வஸ்ய ம்ரு’த்யோ-
ர்பி⁴ஷக்தமம் த்வாத்³ய க³திம் க³தா:ஸ்ம ॥ 38॥
யந்ந:ஸ்வதீ⁴தம் கு³ரவ: ப்ரஸாதி³தா
விப்ராஶ்ச வ்ரு’த்³தா⁴ஶ்ச ஸதா³நுவ்ரு’த்த்யா ।
ஆர்யா நதா:ஸுஹ்ரு’தோ³ ப்⁴ராதரஶ்ச
ஸர்வாணி பூ⁴தாந்யநஸூயயைவ ॥ 39॥
யந்ந:ஸுதப்தம் தப ஏததீ³ஶ
நிரந்த⁴ஸாம் காலமத³ப்⁴ரமப்ஸு ।
ஸர்வம் ததே³தத்புருஷஸ்ய பூ⁴ம்நோ
வ்ரு’ணீமஹே தே பரிதோஷணாய ॥ 40॥
மநு:ஸ்வயம்பூ⁴ர்ப⁴க³வாந் ப⁴வஶ்ச
யேऽந்யே தபோஜ்ஞாநவிஶுத்³த⁴ஸத்த்வா: ।
அத்³ரு’ஷ்டபாரா அபி யந்மஹிம்ந:
ஸ்துவந்த்யதோ² த்வாத்மஸமம் க்³ரு’ணீம: ॥ 41॥
நம:ஸமாய ஶுத்³தா⁴ய புருஷாய பராய ச ।
வாஸுதே³வாய ஸத்த்வாய துப்⁴யம் ப⁴க³வதே நம: ॥ 42॥
மைத்ரேய உவாச
இதி ப்ரசேதோபி⁴ரபி⁴ஷ்டுதோ ஹரி:
ப்ரீதஸ்ததே²த்யாஹ ஶரண்யவத்ஸல: ।
அநிச்ச²தாம் யாநமத்ரு’ப்தசக்ஷுஷாம்
யயௌ ஸ்வதா⁴மாநபவர்க³வீர்ய: ॥ 43॥
அத² நிர்யாய ஸலிலாத்ப்ரசேதஸ உத³ந்வத: ।
வீக்ஷ்யாகுப்யந் த்³ருமைஶ்ச²ந்நாம் கா³ம் கா³ம் ரோத்³து⁴மிவோச்ச்²ரிதை: ॥ 44॥
ததோऽக்³நிமாருதௌ ராஜந்நமுஞ்சந் முக²தோ ருஷா ।
மஹீம் நிர்வீருத⁴ம் கர்தும் ஸம்வர்தக இவாத்யயே ॥ 45॥
ப⁴ஸ்மஸாத்க்ரியமாணாம்ஸ்தாந் த்³ருமாந் வீக்ஷ்ய பிதாமஹ: ।

ஆக³த: ஶமயாமாஸ புத்ராந் ப³ர்ஹிஷ்மதோ நயை: ॥ 46॥
தத்ராவஶிஷ்டா யே வ்ரு’க்ஷா பீ⁴தா து³ஹிதரம் ததா³ ।
உஜ்ஜஹ்ருஸ்தே ப்ரசேதோப்⁴ய உபதி³ஷ்டா:ஸ்வயம்பு⁴வா ॥ 47॥
தே ச ப்³ரஹ்மண ஆதே³ஶாந்மாரிஷாமுபயேமிரே ।
யஸ்யாம் மஹத³வஜ்ஞாநாத³ஜந்யஜநயோநிஜ: ॥ 48॥
சாக்ஷுஷே த்வந்தரே ப்ராப்தே ப்ராக்ஸர்கே³ காலவித்³ருதே ।
ய:ஸஸர்ஜ ப்ரஜா இஷ்டா:ஸ த³க்ஷோ தை³வசோதி³த: ॥ 49॥
யோ ஜாயமாந:ஸர்வேஷாம் தேஜஸ்தேஜஸ்விநாம் ருசா ।
ஸ்வயோபாத³த்த தா³க்ஷ்யாச்ச கர்மணாம் த³க்ஷமப்³ருவந் ॥ 50॥
தம் ப்ரஜாஸர்க³ரக்ஷாயாமநாதி³ரபி⁴ஷிச்ய ச ।
யுயோஜ யுயுஜேऽந்யாம்ஶ்ச ஸ வை ஸர்வப்ரஜாபதீந் ॥ 51॥
இதி ஶ்ரீமத்³பா⁴க³வதே மஹாபுராணே பாரமஹம்ஸ்யாம்
ஸம்ஹிதாயாம் சதுர்த²ஸ்கந்தே⁴ த்ரிம்ஶோऽத்⁴யாய: ॥ 30॥

॥ ௐ நமோ ப⁴க³வதே வாஸுதே³வாய ॥

॥ ஏகத்ரிம்ஶோऽத்⁴யாய: - 31॥
மைத்ரேய உவாச
தத உத்பந்நவிஜ்ஞாநா ஆஶ்வதோ⁴க்ஷஜபா⁴ஷிதம் ।
ஸ்மரந்த ஆத்மஜே பா⁴ர்யாம் விஸ்ரு’ஜ்ய ப்ராவ்ரஜந் க்³ரு’ஹாத் ॥ 1॥
தீ³க்ஷிதா ப்³ரஹ்மஸத்ரேண ஸர்வபூ⁴தாத்மமேத⁴ஸா ।
ப்ரதீச்யாம் தி³ஶி வேலாயாம் ஸித்³தோ⁴ऽபூ⁴த்³யத்ர ஜாஜலி: ॥ 2॥
தாந்நிர்ஜிதப்ராணமநோவசோத்³ரு’ஶோ
ஜிதாஸநாந் ஶாந்தஸமாநவிக்³ரஹாந் ।
பரேऽமலே ப்³ரஹ்மணி யோஜிதாத்மந:
ஸுராஸுரேட்³யோ த³த்³ரு’ஶே ஸ்ம நாரத:³ ॥ 3॥
தமாக³தம் த உத்தா²ய ப்ரணிபத்யாபி⁴நந்த்³ய ச ।

பூஜயித்வா யதா²தே³ஶம் ஸுகா²ஸீநமதா²ப்³ருவந் ॥ 4॥
ப்ரசேதஸ ஊசு:
ஸ்வாக³தம் தே ஸுரர்ஷேऽத்³ய தி³ஷ்ட்யா நோ த³ர்ஶநம் க³த: ।
தவ சங்க்ரமணம் ப்³ரஹ்மந்நப⁴யாய யதா² ரவே: ॥ 5॥
யதா³தி³ஷ்டம் ப⁴க³வதா ஶிவேநாதோ⁴க்ஷஜேந ச ।
தத்³க்³ரு’ஹேஷு ப்ரஸக்தாநாம் ப்ராயஶ:க்ஷபிதம் ப்ரபோ⁴ ॥ 6॥
தந்ந: ப்ரத்³யோதயாத்⁴யாத்மஜ்ஞாநம் தத்த்வார்த²த³ர்ஶநம் ।
யேநாஞ்ஜஸா தரிஷ்யாமோ து³ஸ்தரம் ப⁴வஸாக³ரம் ॥ 7॥
மைத்ரேய உவாச
இதி ப்ரசேதஸாம் ப்ரு’ஷ்டோ ப⁴க³வாந் நாரதோ³முநி: ।
ப⁴க³வத்யுத்தமஶ்லோக ஆவிஷ்டாத்மாப்³ரவீந்ந்ரு’பாந் ॥ 8॥
நாரத³ உவாச
தஜ்ஜந்ம தாநி கர்மாணி ததா³யுஸ்தந்மநோ வச: ।
ந்ரு’ணாம் யேநேஹ விஶ்வாத்மா ஸேவ்யதே ஹரிரீஶ்வர: ॥ 9॥
கிம் ஜந்மபி⁴ஸ்த்ரிபி⁴ர்வேஹ ஶௌக்லஸாவித்ரயாஜ்ஞிகை: ।
கர்மபி⁴ர்வா த்ரயீப்ரோக்தை: பும்ஸோऽபி விபு³தா⁴யுஷா ॥ 10॥
ஶ்ருதேந தபஸா வா கிம் வசோபி⁴ஶ்சித்தவ்ரு’த்திபி: ⁴ ।
பு³த்³த்⁴யா வா கிம் நிபுணயா ப³லேநேந்த்³ரியராத⁴ஸா ॥ 11॥
கிம் வா யோகே³ந ஸாங்க்²யேந ந்யாஸஸ்வாத்⁴யாயயோரபி ।
கிம் வா ஶ்ரேயோபி⁴ரந்யைஶ்ச ந யத்ராத்மப்ரதோ³ஹரி: ॥ 12॥
ஶ்ரேயஸாமபி ஸர்வேஷாமாத்மா ஹ்யவதி⁴ரர்த²த: ।
ஸர்வேஷாமபி பூ⁴தாநாம் ஹரிராத்மாऽऽத்மத:³ ப்ரிய: ॥ 13॥
யதா² தரோர்மூலநிஷேசநேந
த்ரு’ப்யந்தி தத்ஸ்கந்த⁴பு⁴ஜோபஶாகா:² ।
ப்ராணோபஹாராச்ச யதே²ந்த்³ரியாணாம்
ததை²வ ஸர்வார்ஹணமச்யுதேஜ்யா ॥ 14॥
யதை²வ ஸூர்யாத்ப்ரப⁴வந்தி வார:
புநஶ்ச தஸ்மிந் ப்ரவிஶந்தி காலே ।

பூ⁴தாநி பூ⁴மௌ ஸ்தி²ரஜங்க³மாநி
ததா²ஹராவேவ கு³ணப்ரவாஹ: ॥ 15॥
ஏதத்பத³ம் தஜ்ஜக³தா³த்மந: பரம்
ஸக்ரு’த்³விபா⁴தம் ஸவிதுர்யதா² ப்ரபா⁴ ।
யதா²ஸவோ ஜாக்³ரதி ஸுப்தஶக்தயோ
த்³ரவ்யக்ரியாஜ்ஞாநபி⁴தா³ ப்⁴ரமாத்யய: ॥ 16॥
யதா² நப⁴ஸ்யப்⁴ரதம: ப்ரகாஶா
ப⁴வந்தி பூ⁴பா ந ப⁴வந்த்யநுக்ரமாத் ।
ஏவம் பரே ப்³ரஹ்மணி ஶக்தயஸ்த்வமூ
ரஜஸ்தம:ஸத்த்வமிதி ப்ரவாஹ: ॥ 17॥
தேநைகமாத்மாநமஶேஷதே³ஹிநாம்
காலம் ப்ரதா⁴நம் புருஷம் பரேஶம் ।
ஸ்வதேஜஸா த்⁴வஸ்தகு³ணப்ரவாஹ-

மாத்மைகபா⁴வேந ப⁴ஜத்⁴வமத்³தா⁴ ॥ 18॥
த³யயா ஸர்வபூ⁴தேஷு ஸந்துஷ்ட்யா யேந கேந வா ।
ஸர்வேந்த்³ரியோபஶாந்த்யா ச துஷ்யத்யாஶு ஜநார்த³ந: ॥ 19॥
அபஹதஸகலைஷணாமலாத்ம-
ந்யவிரதமேதி⁴தபா⁴வநோபஹூத: ।
நிஜஜநவஶக³த்வமாத்மநோ ய-
ந்ந ஸரதி சி²த்³ரவத³க்ஷர:ஸதாம் ஹி ॥ 20॥
ந ப⁴ஜதி குமநீஷிணாம் ஸ இஜ்யாம்
ஹரிரத⁴நாத்மத⁴நப்ரியோ ரஸஜ்ஞ: ।
ஶ்ருதத⁴நகுலகர்மணாம் மதை³ர்யே
வித³த⁴தி பாபமகிஞ்சநேஷு ஸத்ஸு ॥ 21॥
ஶ்ரியமநுசரதீம் தத³ர்தி²நஶ்ச
த்³விபத³பதீந் விபு³தா⁴ம்ஶ்ச யத்ஸ்வபூர்ண: ।
ந ப⁴ஜதி நிஜப்⁴ரு’த்யவர்க³தந்த்ர:
கத²மமுமுத்³விஸ்ரு’ஜேத்புமாந் க்ரு’தஜ்ஞ: ॥ 22॥
மைத்ரேய உவாச

இதி ப்ரசேதஸோ ராஜந்நந்யாஶ்ச ப⁴க³வத்கதா:² ।
ஶ்ராவயித்வா ப்³ரஹ்மலோகம் யயௌ ஸ்வாயம்பு⁴வோ முநி: ॥ 23॥
தேऽபி தந்முக²நிர்யாதம் யஶோ லோகமலாபஹம் ।
ஹரேர்நிஶம்ய தத்பாத³ம் த்⁴யாயந்தஸ்தத்³க³திம் யயு: ॥ 24॥
ஏதத்தேऽபி⁴ஹிதம் க்ஷத்தர்யந்மாம் த்வம் பரிப்ரு’ஷ்டவாந் ।
ப்ரசேதஸாம் நாரத³ஸ்ய ஸம்வாத³ம் ஹரிகீர்தநம் ॥ 25॥
ஶ்ரீஶுக உவாச
ய ஏஷ உத்தாநபதோ³ மாநவஸ்யாநுவர்ணித: ।
வம்ஶ: ப்ரியவ்ரதஸ்யாபி நிபோ³த⁴ ந்ரு’பஸத்தம ॥ 26॥
யோ நாரதா³தா³த்மவித்³யாமதி⁴க³ம்ய புநர்மஹீம் ।
பு⁴க்த்வா விப⁴ஜ்ய புத்ரேப்⁴ய ஐஶ்வரம் ஸமகா³த்பத³ம் ॥ 27॥
இமாம் து கௌஷாரவிணோபவர்ணிதாம்
க்ஷத்தா நிஶம்யாஜிதவாத³ஸத்கதா²ம் ।
ப்ரவ்ரு’த்³த⁴பா⁴வோऽஶ்ருகலாகுலோ முநே-
ர்த³தா⁴ர மூர்த்⁴நா சரணம் ஹ்ரு’தா³ஹரே: ॥ 28॥
விது³ர உவாச
ஸோऽயமத்³ய மஹாயோகி³ந் ப⁴வதா கருணாத்மநா ।
த³ர்ஶிதஸ்தமஸ: பாரோ யத்ராகிஞ்சநகோ³ஹரி: ॥ 29॥
ஶ்ரீஶுக உவாச
இத்யாநம்ய தமாமந்த்ர்ய விது³ரோ க³ஜஸாஹ்வயம் ।
ஸ்வாநாம் தி³த்³ரு’க்ஷு: ப்ரயயௌ ஜ்ஞாதீநாம் நிர்வ்ரு’தாஶய: ॥ 30॥
ஏதத்³ய: ஶ‍்ரு’ணுயாத்³ராஜந் ராஜ்ஞாம் ஹர்யர்பிதாத்மநாம் ।
ஆயுர்த⁴நம் யஶ:ஸ்வஸ்தி க³திமைஶ்வர்யமாப்நுயாத் ॥ 31॥
இதி ஶ்ரீமத்³பா⁴க³வதே மஹாபுராணே வையாஸக்யாமஷ்டாத³ஶஸாஹஸ்ர்யாம்
பாரமஹம்ஸ்யாம் ஸம்ஹிதாயாம் சதுர்த²ஸ்கந்தே⁴ ப்ரசேத உபாக்²யாநம்
நாமைகத்ரிம்ஶோऽத்⁴யாய: ॥ 31॥

॥ இதி சதுர்த²ஸ்கந்த: ⁴ ஸமாப்த: ॥

॥ ஹரி: ௐ தத்ஸத் ॥

	॥ ஷட்³விம்ஶோऽத்⁴யாய: - 26॥
	॥ ௐ நமோ ப⁴க³வதே வாஸுதே³வாய ॥
	॥ ஸப்தவிம்ஶோऽத்⁴யாய: - 27॥
	॥ ௐ நமோ ப⁴க³வதே வாஸுதே³வாய ॥
	॥ அஷ்டாவிம்ஶோऽத்⁴யாய: - 28॥
	॥ ௐ நமோ ப⁴க³வதே வாஸுதே³வாய ॥
	॥ ஏகோநத்ரிம்ஶோऽத்⁴யாய: - 29॥
	॥ ௐ நமோ ப⁴க³வதே வாஸுதே³வாய ॥
	॥ த்ரிம்ஶோऽத்⁴யாய: - 30॥
	॥ ௐ நமோ ப⁴க³வதே வாஸுதே³வாய ॥
	॥ ஏகத்ரிம்ஶோऽத்⁴யாய: - 31॥
	॥ இதி சதுர்த²ஸ்கந்த:⁴ ஸமாப்த: ॥
	॥ ஹரி: ௐ தத்ஸத் ॥

